
ᑎᑎᕋᖅᓯᒪᓂᖏᑦ 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᓄᕕᐱᕆ 7, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᕐᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐃᕝᔭᕈᑕᐃᓚᒃ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᒍᓐᓇᕐᒪᖔᖅ. ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. Mr. Premier, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑲᑎᒪᒡᔪᑎᔅᓴᑎᓐᓄᑦ. 
ᑲᑎᒪᒡᔪᑎᔅᓴᕗᑦ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒪᖅᑯᓯᓕᕆᓂᕐᒧᓪᓗ ᐱᓕᕆᐊᕐᓕᒃ, 
ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 120 - 2(4): ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᐊᔾᔨᓐᖑᐊᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐅᓐᓄᓴᒃᑯᑦ. ᐅᖃᖅᑏ, ᐅᓪᓗᒥᐅᔪᖅ ᑐᓴᖅᑎᑦᑎᔪᒪᒐᒪ 
ᒪᓕᒐᓕᐅᖅᑎᓂᒃ. ᒐᕙᒪᒃᑯᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᐊᑦᔨᓐᖑᐊᑦ ᐊᑦᔨᓕᐅᕆᖃᑦᑕᓂᕐᒧᑦ ᐅᖃᓚᐅᖅᓯᒪᒐᒪ 
ᓂᐅᕕᕐᓂᐊᕐᓂᕋᑦᑐᖓ ᐊᑦᔨᓕᐅᕈᑎᐅᔪᓂᒃ. ᕼᐋᒻᓚᒃᑯᓐᓄᑦ ᑐᓂᔭᐅᖃᑦᑕᓂᐊᖅᑐᓂᒃ ᓄᓇᕗᒻᒥᐅᓂᓪᓗ ᓄᓇᓕᓐᓂ 
ᐊᑐᐃᓐᓇᖃᑦᑎᐊᕈᓐᓇᓂᖅᓴᐅᖁᓪᓗᒋᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᐊᑦᔨᓐᖑᐊᓂᒃ. 
 
ᐅᖃᖅᑏ, ᒐᕙᒪᑐᖃᒃᑯᓐᓂᑦ ᑕᒪᒃᑯᐊ ᑲᒪᒋᔭᐅᒻᒪᑕ ᒐᕙᒪᒋᔭᕗᑦ ᐃᓕᓴᖅᓯᓯᒪᒻᒪᑕ ᐃᑲᔪᖅᑕᐅᔭᕆᐊᖃᖃᑦᑕᕐᖓᑕ 
ᑕᒪᒃᑯᓂᖓ ᐱᓇᓱᒃᑎᓪᓗᒋᑦ. 
 
ᑕᐃᒪᐃᓕ ᖁᕕᐊᓱᒃᐳᖓ, ᐅᖃᖅᑏ, ᑖᓐᓇ ᐱᔭᕇᖅᓯᒪᓕᕐᖓᑦ. ᓄᓇᓕᐅᔪᑦ ᐊᑦᔨᓕᐅᕈᒻᒥᒃ ᐱᒍᒪᔪᑦ ᐱᓯᒪᓕᖅᑐᑦ. 
ᐊᒻᒪᓗ ᑐᓴᖅᓯᒪᓕᖅᑐᑕ ᐃᑲᔪᖅᐸᑦᑐᑎᒃ ᑕᒃᑯᐊ ᑕᖅᑭᐅᔪᓂ ᐱᒋᐊᓕᖅᑎᓪᓗᒋᑦ. 

ᐅᖃᖅᑏ, ᐊᕐᕕᐊᕈᑎᖃᖃᑦᑕᕐᖓᑕ ᓄᓇᕗᒻᒥᐅᑕᐅᔪᑦ ᑭᓱᑐᐃᓐᓇᕐᓂᒃ ᓇᓗᓇᐃᒃᑯᑕᐅᔪᓂᒃ ᐱᓇᓱᓐᓂᐊᑎᓪᓗᒋᑦ 
ᑲᓇᑕᒥ ᐅᖓᑖᓄᓪᓗ. ᓯᓚᑖᓅᕈᓐᓇᐅᑎᓄᑦ ᐊᑦᔨᓕᐅᕈᑕᐅᔪᑦ ᓄᓇᓕᐅᔪᑦ ᓂᕆᐅᑉᐳᒍᑦ ᐃᑲᔪᖅᐹᓪᓕᐅᑎᓂᐊᕐᖓᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᑦᑕ ᐊᐃᑉᐹ, ᒥᓂᔅᑐᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓄᓪᓗ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 121 - 2(4): ᐋᓐᓂᐊᕕᓕᐊᕈᔾᔨᓂᕐᒧᑦ ᐊᑐᐊᒐᖅ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᐊᓚᕋᓚᒃ.  
 
ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᒋᐊᔅᓴᖅ ᑖᒃᑯᐊ ᐋᖅᑭᒋᐊᖅᓯᓯᒪᓕᕐᖓᑕ ᐊᐅᓚᐸᑦᑐᓄᑦ ᐊᑐᐊᒐᕐᒥᒃ. ᑖᓐᓇ 
ᑐᕌᖓᓂᖅᓴᐅᓂᐊᕐᓕᖅᑐᖅ ᓄᓇᕗᒻᒥ ᐋᓐᓂᐊᕕᓕᐊᖅᑐᓄᑦ, ᐱᔨᑦᑎᖅᑕᐅᕙᑦᑐᓪᓗ 
ᐱᔭᕆᐊᑭᓈᕆᓂᖅᓴᐅᓂᐊᓕᖅᑐᑦ. ᑖᓐᓇ ᓇᓗᓇᐃᖅᓯᓯᒪᔪᖅ ᖃᓄᖅ ᑕᒪᒃᑯᐊ ᐋᓐᓂᐊᕕᓕᐊᖅᑐᑦ ᐃᓄᓕᕆᔨᒃᑯᓪᓗ 
ᐃᑲᔪᖅᑕᐅᑎᓪᓗᒋᑦ ᓄᓇᒋᔭᖏᓐᓂ ᐊᑐᐃᓐᓇᐅᑎᓐᓇᒋᑦ. 
 
ᐅᖃᖅᑏ, ᓇᓗᓇᐃᖅᓯᓯᒪᔪᒍᑦ ᒪᓕᒃᑕᐅᔭᕆᐊᖃᑦᑐᓄᑦ ᐊᑦᔨᒌᔾᔫᒥᑎᓪᓗᒋᑦ ᑕᒫᓂ ᓄᓇᕗᒻᒥ ᐊᑐᖅᑕᐅᓂᖓᓄᑦ 
ᐊᑐᐊᒐᐅᑉ ᓴᓇᓯᒪᒻᒥᔪᒍᑦ ᒪᓕᒃᑕᐅᒋᐊᓕᓐᓂᒃ ᒪᓕᒃᑕᐅᖃᑦᑕᓂᐊᖅᑐᓂᓗ ᐃᖅᑲᓇᐃᔭᖅᑎᑎᓐᓄᑦ. ᐆᑦᑑᑎᒋᓪᓗᒍ 
ᑖᓐᓇ ᓇᓗᓇᐃᖅᓯᑉᐸᑦ ᐃᓐᓇᑐᖃᐅᔪᖅ ᐊᐃᑉᐸᖃᕈᒪᖏᓐᓂᕋᓪᓗᓂ ᐱᒋᐊᕐᓗᒍ ᐃᐳᕈ 1, 2008 
ᐱᕕᖃᑦᑎᑕᐅᓕᖅᑐᑦ ᐊᐃᑉᐸᖃᕆᐊᖃᑦᑎᓪᓗᒋᑦ ᐅᑭᐅᓖᑦ 60 ᐅᖓᑖᓂ.  
 
ᑕᐃᒪᓕ ᑕᒪᒃᑯᓄᖓ ᐊᐅᓪᓚᕈᑕᐅᔪᓄᑦ ᖃᖓᑦᑕᐅᑎᓄᑦ ᑭᓯᐊᓂ ᐊᐅᔾᓚᕆᐊᖃᓪᓚᕆᒃᑐᓄᑦ ᐃᓄᓕᕆᔭᐅᔾᔪᑎᓄᓪᓗ 
ᐊᒻᒪᓗᑦᑕᐅᖅ ᐊᖅᑮᓯᒪᖕᒥᔪᒍᑦ ᐅᖃᓕᒫᒐᐅᔪᒥᒃ ᐊᕕᒃᑐᖅᓱᓂ ᐊᑐᓂᑦ ᐱᖃᖅᑐᑦ ᓇᓗᓇᐃᖅᓯᓯᒪᔪᑦ 
ᐊᐅᓪᓚᓚᐅᖅᑎᓐᓇᒋᑦ ᐸᕐᓇᓂᕐᒧᑦ ᖃᖓᑕᓲᒥᑦ ᑎᑭᓐᓂᕐᒧᑦ ᑐᔪᕐᒥᕕᖕᓄᑦ ᑕᑯᔭᕆᐊᖃᕐᓂᖏᓐᓄᑦ ᐃᑲᔪᖅᑕᐅᔾᔪᑏᑦ 
ᐊᒻᒪᓗ ᐊᑲᐅᓐᖏᓕᐅᕈᑎᖃᓕᖅᐸᑕ ᖃᓄᐃᓕᒐᔭᕐᒪᖔᑕ. 
 
ᐅᓪᓗᒥᒃᑲᓐᓂᐅᔪᖅ ᓴᖅᑮᓂᐊᖅᑐᖓ ᐊᑐᐊᒐᐅᔪᒥᒃ ᐊᒻᒪᓗ ᒪᓕᒋᐊᖃᖅᑐᑦ ᑖᒃᑯᓄᖓ ᐊᒻᒪᓗ ᑖᒃᑯᐊ 
ᒪᓕᒃᑕᐅᖃᑦᑕᕈᓐᓇᕐᓂᐊᖅᑐᑦ ᐅᖃᓕᒫᒐᐅᔪᑦ.  
 
ᐅᖃᖅᑏ ᑕᐃᒪ ᐃᓛᒃᑰᖅᑎᑦᑐᒋᑦ ᑕᕝᕗᖓ ᐱᕙᓪᓕᐊᒐᑦᑕ ᐊᑐᐊᒐᕐᒧᑦ ᐄᑉᐳ 1 2008ᒥ ᐱᒋᐊᕋᔭᖅᑐᖅ 
ᐃᓕᓐᓂᐊᖅᑎᑦᑎᒍᓐᓇᖅᑐᑕᓗ ᐊᓯᔾᔩᒋᐊᕈᓐᓇᖅᑐᑕ ᑕᒪᒃᑯᐊ ᓄᑖᖑᔪᑦ ᐊᑐᓕᖅᑎᑕᐅᓇᓱᒃᑎᓪᓗᒋᑦ ᐊᑐᐊᒐᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ 
ᐱᓕᕆᐊᓕᒃ ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 122 - 2(4): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᖅ 2008ᒥ - ᐊᕕᑦᑐᖅᓯᒪᔪᓂ 

ᓄᓇᕘᒥᓗ ᓵᓚᒃᓴᕋᓱᒃᑐᑦ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ ᖁᕕᐊᓱᒃᐳᖓ ᑖᒃᑯᐊ ᑐᓴᖅᑎᑦᑐᓐᓇᓕᕐᒥᒐᒃᑭᓂᓛᒃ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᓄᖓ ᐸᕐᓇᒃᐸᓪᓕᐊᓕᖅᑎᓪᓗᑕ ᐅᑭᐅᖅ ᐱᓐᖑᐊᕕᒃᔪᐊᕐᒃᓂᐅᓂᐊᖅᑐᒧᑦ ᒫᓐᓇᓗ 
ᐅᓄᕐᓂᖅᐹᒻᒪᕆᐅᖕᒪᑕ ᑖᒃᑯᓇᓂ ᐅᒃᑐᕋᓱᖕᓂᐊᖅᑐᑦ ᓄᓇᕗᒻᒦᓐᖔᖅᑐᑦ. 
 
ᓄᓇᓖᑦ ᑕᒪᕐᒥᑦᑎᐊᒻᒪᕆᖏᓛᒃ ᑖᒃᑯᓇᓂ ᐃᓚᐅᑎᑦᑎᓂᐊᓕᕐᒥᖕᒪᑕ ᐱᓐᖑᐊᕕᒃᔪᐊᖅᑐᖃᕐᓂᐊᖅᑎᓪᓗᒍ ᐅᑭᐅᖅ. 
ᑖᒃᑯᐊ ᓄᓇᕗᒻᒥ ᐱᓕᕆᓂᐊᖅᑐᑦ 11-ᐅᔪᓄᑦ ᐱᓐᖑᐊᕐᓂᐅᔪᓄᑦ ᐃᓄᖃᕐᓂᐊᖅᑐᑦ. ᑖᒃᑯᐊ team-ᒥ ᐃᓚᒌᑦ ᒫᓐᓇ 
ᓇᓗᓇᐃᖅᓯᓯᒫᓂᓕᖅᑐᖅ ᑕᒪᒃᑯᓄᖓ ᓲᕐᓗ ᕿᓚᐅᔾᔭᕐᓂᐊᖅᑐᓄᓪᓗ ᑕᐅᑐᒃᑎᑦᑎᓂᐊᖅᑐᓄᑦ ᐃᓄᐃᑦ 
ᐱᐅᓯᕆᕙᓚᐅᖅᑕᖏᓐᓄᑦ ᐊᒻᒪᓗ ᓇᓗᓇᐃᖅᓯᒪᓕᖅᑐᑦ ᐱᓐᖑᐊᕐᓂᐅᓂᐊᖅᑐᓄᑦ ᑖᒃᑯᓄᖓ ᖃᓪᓗᓈᑐᑦ 
ᐅᖃᓪᓚᖕᓂᐊᕋᒃᑭᑦ (ᑐᓵᔨᒃᑯᑦ) ᕙᓕᐹᖅᑐᑦ ᐊᒻᒪᓗ ᐃᖃᐃᓕᓴᖅᑐᑦ (ᑐᓵᔨᒃᑯᑦ ᓄᖅᑲᖅᑐᖅ) ᐃᓛᒃ 
ᐅᑭᐊᒃᓵᕆᔭᑦᑎᓐᓂ ᑕᒪᑐᒪᓂ ᑕᖅᑭᒥ ᐊᑐᖅᑕᑦᑎᓐᓂᑦ ᓄᕚᒻᐸᒥᓗ ᑎᓴᑉᐸᒥᓗ ᑖᒃᑯᓂᖓᓗ ᑕᐃᒫᖅᓴᖅᑐᓪᓗ 
basketball, badminton ᐊᒻᒪᓗ ᑖᒃᑯᐊ ᐅᓇᑕᖅᑏᑦ ᐊᒻᒪᓗ ᐅᖅᐸᒃᑏᑦ ᑖᒃᑯᐊ ᖃᐅᔨᔭᐅᓂᐊᖅᐳᑦ ᑭᒃᑯᑦ 
ᑭᒡᒐᖅᑐᐃᓂᐊᕐᒪᖔᑕ ᓄᓇᕘᒥ ᐱᓐᖑᐊᕕᒃᔪᐊᓕᖅᐸᑕ  
 
ᐊᒻᒪᓗ ᑕᐃᒪ ᐊᕐᕌᒍᑖᓴᕆᓂᐊᖅᑕᑦᑎᓐᓂ ᓇᓗᓇᕈᓐᓃᕐᓂᐊᖅᖢᓂ ᑭᒃᑯᑦ ᑭᒡᒐᖅᑎᑐᐃᓂᐊᕐᒪᖔᑕ ᕼᐊᑭᖅᑐᓂᑦ, 
ᓱᒃᑲᓴᐅᔾᔪᐊᖅᑐᓂᑦ ᓯᐊᕐᕆᔮᑐᓂᑦ ᐊᒻᒪᓗ curling. ᐊᒻᒪᓗ ᖁᔭᓐᓇᒦᕈᒪᕙᒃᑲ ᑕᒪᑯᐊ ᐊᑭᓕᖅᓱᖅᑕᐅᖏᖢᑎᖔᓯᑦ 
ᐃᑲᔪᐃᓐᓇᖃᑦᑕᕐᒪ ᑕᒪᑯᐊ ᓲᕐᓗ ᑲᒪᔨᒋᔭᐅᔪᓪᓗ ᐊᒻᒪᓗ ᐊᐅᓚᑦᑎᔨᒋᔭᐅᔪᑦ ᒪᒃᑯᒃᑐᑦᑎᓐᓄᑦ ᑕᒪᒃᑯᐊ 
ᐱᖅᔪᐊᒻᒪᕆᐅᖕᒪᑕ ᐊᒻᒪᓗ ᑖᒃᑯᐊ ᐱᓕᕆᕝᕕᒋᔭᕗᑦ ᑕᕝᕙᓂ ᐊᒃᓱᕉᑎᖃᓲᖑᖕᒪᑕ ᑕᒪᒃᑯᓄᖓ ᑎᒥᒧᑦ ᓲᕐᓗ 
ᐱᓕᒻᒪᒃᓴᕚᓪᓕᕈᓐᓇᖁᓪᓗᒋᑦ ᑕᒫᓂ ᓄᓇᓕᖕᓂᑦ. 
 
ᑖᒃᑯᐊ ᐱᓐᖑᐊᕐᓂᐊᖅᑐᓕᒫᑦ ᐱᓕᕆᑦᑎᐊᖁᕙᒃᑲ ᐊᒻᒪ ᓵᓚᒃᓴᖁᓐᓇᐅᒐᓗᐊᖅ ᐊᒻᒪᓗ ᑕᕝᕙᓂ ᓲᕐᓗ 
ᐅᒃᑑᒪᔭᖕᓂᐊᖅᑎᓪᓗᓯ ᑕᕝᕙᓂ ᐊᒃᓱᕈᑦᑎᐊᕐᓂᐊᖅᐳᓯ ᑕᐃᒪᓕ ᐃᑲᔪᖅᓱᐃᓂᐊᖅᑐᐊᓘᖕᒥᒐᑦᑕ ᐊᒻᒪᓗ 
ᓄᓇᖅᑲᑎᑦᓯᓐᓂᑦ ᐃᑲᔪᖅᓯᖅᑕᐅᓂᐊᕐᒥᒐᔅᓯ ᐱᓐᖑᐊᕕᒃᔪᐊᓕᕈᔅᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ 
ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 123 - 2(4): ᓴᓂᑭᓗᐊᕐᒥ ᐃᒡᓗᓕᐅᖅᑐᑦ ᐊᕐᓇᐃᑦ ᐱᓕᕆᔪᑦ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᕐᒃ ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  
 
ᐅᓪᓗᒥ ᓂᑯᕕᒃᐳᖓ ᐱᓕᕆᐊᖑᔪᒥ ᓴᓂᑭᓗᐊᕐᒥ. ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ ᐱᓕᕆᖃᑎᖃᖅᑐᑎᒃ 
ᐃᓕᓐᓂᐊᕐᕕᐅᔪᒥᒃ ᐊᒻᒪᓗ ᖃᒻᒪᖅ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᔾᔨᒌᖏᑦᑐᓪᓗ ᓄᓇᓕᖕᓂᑦ 
ᐱᓕᕆᕕᐅᔪᑦ ᐊᑐᐃᓐᓇᖃᖅᑎᑦᑎᓕᕐᒪᑕ ᐃᒡᓗᒃᓴᐅᔪᒧᑦ ᐃᒡᓗᕈᓯᓕᖕᓄᑦ ᐱᖓᓱᓂᒃ. ᐃᒪᓐᓇᐃᓕᖓᓂᐊᖅᐸᑕ 
ᑕᐃᒃᑯᐊ, ᑕᒪᕐᒥᑦᑎᐊᑦ ᐊᕐᓇᓗᑲᐃᓐᓇᑦᑎᐊᓄᑦ ᓴᓇᔭᐅᓛᕐᓗᑎᒃ.  
 
>>ᐸᑦᑕᑐᖅᑐᑦ 
 
ᐊᒻᒪ ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ ᓄᓇᖃᖅᑎᑦᑎᓪᓗᑎᒃ ᑐᓐᖓᕕᒋᔭᖓᓂᒃᓗ ᑖᔅᓱᒪ ᐱᓕᕆᐊᑉ. 

ᐅᖃᖅᑏ, ᓴᓂᑭᓗᐊᖅ ᑲᒪᒋᔭᐅᓪᓗᑎᒃ ᐃᓕᓴᕕᖕᒥ ᐊᖏᔪᖅᑳᕆᔭᐅᔪᒧᑦ, ᔮᓐ ᔭᐃᒥᓴᓐ, ᐊᒥᓱᑲᓪᓚᐅᔪᓂᒃ 
ᐃᒡᓗᓕᐅᖃᑦᑕᖅᓯᒪᓕᕐᖓᑕ ᐊᕐᕌᒍᓂ ᐊᒥᓱᑲᓪᓚᐅᔪᓂᑦ ᓄᑖᑐᐃᓐᓇᕐᒥ ᐱᖁᑎᖅᔪᐊᒥᑐᐃᓐᓇᐅᖏᑦᑐ ᐃᓪᓗᓄᑦ 
ᐊᒻᒪᓗ ᐸᐃᕆᕕᖕᒧᑦ ᑭᓯᐊᓂᓕ ᐃᓕᓐᓂᐊᖅᑎᑦᑎᒍᓐᓇᖅᓯᓯᒪᑦᑎᐊᖅᑐᑎᒃ ᐅᕕᒃᑲᖁᑎᑦᑎᓐᓄᑦ 
ᑕᐃᒪᐃᑦᑐᕈᕈᒪᒐᔭᖅᑐᓄᑦ.  
 
ᐃᒡᓗᓕᕆᔨᖅᔪᐊᒃᑯᑦ ᑖᒃᑯᓄᖓ ᐸᕐᓇᒃᑐᑕ ᐃᒡᓗᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦᑎᓂᐊᖅᑐᑦ ᐱᓕᒻᒪᒃᓴᐃᓗᑎᒃ 
ᓄᓇᕗᒻᒥᐅᓄᑦ. ᑖᓐᓇ ᐱᓕᕆᐊᖑᔪᖅ ᓴᓂᑭᓗᐊᕐᒥ ᐱᕕᖃᖅᑎᑦᑎᔪᖅ 25-ᓂᒃ ᐊᕐᓇᐅᔪᓂᒃ ᐃᓕᓐᓂᐊᕐᑎᑦᑎᓗᑎᒃ. 
ᐆᑦᑑᑎᑦᑎᐊᕙᐅᓪᓗᓂᓗ ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᐃᓕᓐᓂᐊᕐᑎᑦᑎᕙᒻᒪᖔᑕ ᑲᔪᓐᖏᓴᐃᓪᓗᑎᓪᓗ ᐊᕐᓇᓂᒃ 
ᑕᐃᒪᐃᑦᑐᒥᒃ ᓴᓇᔨᐅᓂᕐᒧᑦ. 
 
ᐅᖃᖅᑏ, ᑖᒃᑯᐊ ᐃᓕᑉᐸᓪᓕᐊᓂᕆᔭᖏᑦ ᐊᕐᓇᐃᑦ ᑕᕝᕙᓐᖓᑦ ᐃᓪᓗᓕᐅᕐᓂᕐᒥᑦ, ᐃᒫᒃ ᐃᓕᓐᓂᐊᕐᓯᓐᓈᑦ 
ᐃᖅᑲᓇᐃᔭᖅᓯᓐᓈᑦ ᐱᕙᓪᓕᐊᔾᔪᑕᐅᔪᓐᓇᖅᑐᖅ. 
 
ᐊᒻᒪᓗ, ᐅᖃᖅᑏ, ᐃᓄᐃᑦ ᐃᖅᑲᓇᐃᔭᖅᑎᐅᓂᖏᓐᓂᒃ ᐊᒥᓱᕈᖅᑲᓂᖅᑎᑦᑎᒍᓐᓇᕐᒥᔪᖅ ᑕᐃᒫᒃ 
ᐃᓪᓗᓕᐅᖃᑦᑕᑎᓪᓗᒋᑦ. ᑕᒪᒃᑯᓄᖓ ᐱᕙᓪᓕᐊᓂᐊᖅᑲᑕ ᐃᓪᓗᓕᐅᕐᓂᕐᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᑦᑕ ᐊᐃᑉᐹ, ᒥᓂᔅᑕᐅᑉ ᐅᖃᐅᓯᒃᓴᖏᑦ.  
 
ᑲᑎᒪᒡᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᑕᕝᕙᐅᕗᑏᕆᕙᕋ ᑲᑎᒪᔨᐅᖃᑎᕗᑦ, ᒥᔅᑕ ᐊᓚᕋᓚᒃ. 
 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᑦᑕᖓ ᑕᒪᓐᓇ ᖁᔭᓐᓇᒦᕈᑎᒋᔭᕋ ᐊᒻᒪᓗ ᐃᑉᐱᒍᓱᑦᑎᐊᕐᓂᕆᔭᖏᑕ 
ᐃᓐᓇᖁᑎᒋᔭᑦᑎᓐᓄᑦ ᐃᑉᐱᓇᓪᓚᕆᑦᑐᐊᓗᒻᒥᒃ ᓴᖅᑭᑎᑦᑎᖃᑦᑕᕐᒪᑕ ᐃᓅᓯᑦᑕ ᐃᓗᐊᓂ ᐊᑐᕆᐊᖃᑦᑕᑎᓐᓂᒃ. 
 
ᐅᖃᖅᑎᑦᑎᔩ, ᑖᒃᑯᐊ ᐃᓄᒻᒪᕇ ᑲᑎᒪᔨᖏᑦ ᐃᒃᐱᐊᕐᔪᒻᒥ ᐊᐅᓚᑦᑎᐊᕐᒪᑕ ᐊᒻᒪᓗ ᑕᕝᕗᖓ ᓄᓇᓕᓐᓄᑦ 
ᐃᑲᔪᕋᓱᑦᑎᐊᐸᑦᖢᑎᒃ. ᑖᒃᑯᐊ ᐃᓚᒋᔭᐅᖃᑦᑕᕐᒪᑕ ᑕᒪᐅᓇ ᑲᑎᒪᓂᒃᑯᑦ, ᐅᖃᓪᓚᐅᔾᔨᓂᕐᑯᑦ ᐊᒻᒪᓗ 
ᐃᑲᔪᖅᑐᐃᓂᕐᒧᑦ ᑕᒪᒃᑯᓄᖓ ᓄᓇᓕᐅᔪᓄᑦ. 
 
ᐅᖃᖅᑎᑦᑎᔩ, ᑖᒃᑯᐊ ᐅᐱᒋᑦᑎᐊᕐᕋᒃᑭᑦ ᑖᒃᑯᐊ ᐃᓐᓇᐃᑦ ᑲᑐᔾᔨᖃᑎᒌᖏᑦ, ᐃᓄᒻᒪᕇᑦ ᑲᑎᒪᔨᖏᑦ. ᓲᕐᓗ 
ᓴᖅᑭᑎᑦᑎᒻᒪᑕ ᑕᒪᒃᑯᓂᖓ ᐋᖅᑭᒋᐊᕈᑕᐅᓇᔭᖅᑐᓂᒃ ᐊᒻᒪ ᐃᓱᒪᒋᔭᒻᒥᓂᒃ. ᑕᕝᕘᓇ ᑕᒪᒃᑯᐊ ᐃᓅᓯᑦᑕ ᐃᓗᐊᓂ 
ᐊᑐᕋᔭᖅᑐᓂᒃ, ᐃᓛ ᐊᑐᓲᑦᑎᓐᓂᒃ.  
 
ᑖᓐᓇ ᖁᔭᓐᓇᒦᕈᒪᕙᕋ ᐃᒃᓯᕙᐅᑕᕆᔭᐅᔪᖅ ᑖᒥ ᑕᑦᑕᑐᐊᐱᒃ, ᑖᒃᑯᓂᖓ ᐃᓱᒪᒋᔭᒥᓂᒃ ᓴᖅᑭᑎᑦᑎᑦᑎᐊᖃᑦᑕᕐᒪᑦ. 
ᑕᒪᒃᑯᐊ ᐱᖅᑯᓯᑐᖃᑉᐳᑦ ᐊᑐᖅᑕᐅᕙᓚᐅᖅᑐᐃᑦ, ᖃᓄᖅ ᐊᑐᖅᑕᐅᔭᕆᐊᖃᕐᓂᖏᓐᓄᑦ ᒥᒃᓵᓄᑦ. 
 
ᐅᖃᖅᑎᑦᑎᔩ, ᑖᒃᑯᐊ ᐃᓐᓇᒻᒪᕇᑦ ᑲᑎᒪᔨᖏᑦ ᐱᕚᓪᓕᕈᓐᓇᕐᒪᑕ ᐃᓪᓗᖁᑎᖃᕈᑎᒃ, ᑲᑎᒪᕕᖃᕈᑎᒃ, 
ᐅᖃᓪᓚᐅᔾᔨᕕᒃᑕᖃᑉᐸᑕ ᐊᒻᒪᓗ ᑕᒪᒃᑯᑎᒎᓇ ᑎᑎᖅᑲᑎᒍᑦ ᐱᒋᐊᖃᑦᑐᓄᑦ ᑎᑎᕋᖅᕕᒃᑕᖃᑉᐸᑦ ᑖᒃᑯᓇᓂ. 
ᐅᕙᖓᓕ ᒐᕙᒪᒃᑯᑦ ᑖᒃᑯᐊ ᑎᓕᐅᒃᑲᓂᖅᐸᒃᑲ ᑕᒪᒃᑯᐊ ᐊᑐᖅᑕᐅᔭᕆᐊᓖᑦ ᑖᒃᑯᓇᓐᖓᑦ ᐃᓄᒻᒪᕆᒃᑯᓐᓄᑦ 
ᓴᖅᑭᑎᑕᐅᖁᓪᓗᒋᑦ. 

(ᑐᓵᔨᒃᑯᑦ) ᐅᖃᖅᑏ, ᐃᓐᓇᖁᑎᒋᔭᕗᑦ ᑖᒃᑯᐊ ᖃᐅᔨᒪᔨᑕᕆᒐᑦᑎᒍ. ᒪᓕᒃᑎᑦᑎᒍᓐᓇᖅᑐᑦ ᐃᒪᐃᑦᑐᓂᒃ 
ᐊᐃᑉᐸᕇᓐᓂᕐᒧᑦ, ᕿᑐᕐᖏᐅᑎᐊᕐᓂᕐᒥᒃ ᐊᒻᒪᓗ ᑲᑕᒃᓯᒪᓗᐊᖅᑐᓄᑦ ᕿᔅᓵᓗᐊᖅᑐᓂᒃ, ᐃᒻᒥᓃᕐᓂᒥᓪᓗ 
ᐃᓱᒪᕙᑦᑐᓂᒃ ᐃᑲᔪᕐᓂᕐᒧᑦ. ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᑲᓐᓂᕈᕙᒃᑲ ᐃᓐᓇᕆᔭᕗᑦ ᑖᒃᑯᐊ 
ᑐᓴᖃᑦᑕᕈᒪᓗᑎᒃ ᓄᓇᑦᑎᓐᓂᒃ ᐅᕙᑦᑎᓐᓄᑦ ᐃᑲᔪᕈᓐᓇᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᒥᐊᕝᕕᒋᕙᒋᑦ ᑭᖑᓪᓕᖅᐹᖏᑦ ᐅᖃᐅᓯᖅᐱᑦ ᑐᓴᖅᓴᕈᖅᐸᓪᓚᐃᕋᑖᖏᒻᒪᑕ 
ᓯᕿᓐᖑᔭᐃᑦ ᓄᖑᒻᒪᑦ ᓯᕗᓕᐅᕐᓂᕋᑖᕋᒃᑭᑦ.  
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪ ᑎᑭᕋᔾᔪᐊᕐᒧᑦ, ᒥᓂᔅᑕ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 258 - 2(4): ᑲᖏᕐᖠᓂᕐᒥᑦ ᐅᓇᑕᖅᑐᒃᓴᕋᓛᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᑕᐃᓐᓇ ᑕᕝᕙᓐᖓᑦ 
ᖁᕕᐊᒋᔪᒪᓪᓗᒍᑦᑕᐅᖅ ᑕᐃᓐᓇ Officer George Cadet Tootoo, ᑲᖏᖅᖠᓂᐅᔪᖅ. ᑕᐃᓐᓇ Dorothy 
ᐱᓕᕆᑦᑎᐊᑐᒻᒪᕆᐅᒻᒪᓐ ᐅᕕᒃᑲᐅᔪᓂᒃ ᑲᖏᖅᖠᓂᕐᒥ. ᑕᒪᒃᑯᓄᖓ ᐅᓇᑕᖅᑎᔅᓴᕋᓛᓄᑦ ᐊᒻᒪᓗ Dorothy ᐅᕙᓂ 
ᐅᔪᕈᖃᒻᒥᒻᒪᑦ, ᒥᔅᑕ ᕼᐊᓐᑐ ᑐᑑᒥᒃ, ᓄᐊᖃᒻᒥᒻᒪᑦ.  
 
ᖃᐅᔨᒪᔪᖓ ᓱᓚᐅᕐᒪᖔᖅᐱᑦ ᐊᐅᔭᐅᓚᐅᖅᑐᖅ.  
 
>>ᐃᓪᓚᖅᑐᑦ 
 
ᐊᒻᒪᓗ ᓱᖅᑯᐃᓱᖅᑐᖓ ᓇᒥ ᐃᓅᔪᒻᒪᖔᖅᐱᓐ ᖃᖓᓗ. ᐱᑦᑎᐊᖃᑦᑕᕆᑦ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ Official Cadet ᑐᐊᓯ ᐊᒻᒪᓗ ᐱᖓᓲᔪᑦ ᖃᐃᖁᔭᐅᓚᐅᖅᓯᒪᒻᒥᒻᒪᑕ 
ᑕᐃᒃᑯᓄᖓ ᐃᓕᓴᕆᔭᐅᔾᔪᑎᑖᖅᑐᑎᒃ ᒫᓂᑑᒥ, ᐸᐅᕙᐅᒥ ᐅᐃᓂᐸᒡᒥ ᐊᑭᑦᑐᕋᐅᑎᔪᓄᑦ. ᑖᒃᑯᐊ ᐅᕕᒃᑲᐅᔪᑦ 
ᐳᕋᐃᕙᑦ ᑐᕋᐃᓯ ᑲᓇᔪᖅ, ᐳᕋᐃᕙᑦ ᐹᒥᓚ ᓇᐸᔪᖅ ᐊᒻᒪ ᐳᕋᐃᕙᑦ ᒥᐊᓕ ᖃᐳᒃ.  
 
ᑕᐃᒃᑯᐊ ᑕᑯᓐᓈᖅᑕᐅᓚᐅᖅᑐᑦ ᑕᐃᒃᑯᓇᓂ ᐃᓕᓴᕆᔭᐅᔪᖃᖅᑎᓪᓗᒍ ᐃᓚᒋᔭᐅᓪᓗᑎᓪᓗ ᒫᓂᑑᒥᑦ (ab)-ᒥᑦ 
ᐊᓪᓚᐃᑦ ᒧᒥᕐᓂᖏᓐᓂᑦ, ᑕᐃᒃᑯᐊ ᐃᒫᒃ ᐊᔪᓐᖏᑦᑐᑯᓘᓪᓗᑎᒃ ᐊᒻᒪᓗ ᐅᕙᒍᑦ ᑕᑯᓐᓇᑕᒃᑯᑦ ᐊᔪᓐᖏᑦᑐᐊᓗᐃᑦ. 
ᐊᔅᓱᐊᓗᒡᒎᖅ ᐱᐅᒋᔭᐅᓚᐅᕐᖓᑕ ᐊᒻᒪᓗ ᑕᑯᔭᖅᑐᖅᑕᐅᓪᓗᑎᒃ ᐊᒥᓱᓄᑦ ᐅᖃᖃᑎᒋᔭᐅᓪᓗᑎᓪᓗ. ᑖᒃᑯᐊ 
ᐊᒪᐅᑎᓯᒪᓚᐅᖅᑐᑦ ᑲᒥᔅᓯᒪᓪᓗᑎᓪᓗ ᐃᓄᔅᓯᐅᑎᓂᒃ ᐊᓐᓄᕌᖅᓯᒪᓚᐅᖅᑐᖅ ᔭᓂ ᑐᑐ, ᓄᓇᕗᒻᒥᐅᓄᑦ 
ᖃᐅᔨᒪᔭᐅᑦᑎᐊᖅᑐᖅ.  

ᑕᐃᓐᓇ ᐃᓚᖓᑦ ᐊᓈᓇᖓᑦ ᒥᐊᓕ ᖃᐳᑦ ᐅᐃᓂᐸᒡᒦᓚᐅᕐᒥᒻᒪᑦ ᐊᑕᐅᑦᑎᒃᑯᑦ ᑕᐃᓐᓇ ᑕᑯᓐᓈᖅᑕᐅᑎᓪᓗᒍ 
ᐸᓂᖓ ᑕᐃᒪᓕ ᒥᐊᓕ ᖃᐳᒃ ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒪ ᑲᖏᖅᖠᓂᐅᑉ ᐅᐊᓐᓇᖓᓄᑦ ᑭᒡᒐᖅᑐᕐᒪᒋᑦ ᑕᐃᒫᒃ 
ᐱᓕᕆᖃᑎᒌᑦᑎᐊᕆᐊᖃᖅᐸᑉᐳᒍᑦ ᑖᒃᑯᓄᖓ ᐅᖃᐅᓯᔅᓴᑎᓐᓄᑦ.  
 
ᐊᐱᒋᒐᓗᐊᖅᐳᖓ ᐱᐊᓂᒍᒪᓪᓗᒍ ᑖᓐᓇ ᐅᖃᐅᓯᔅᓴᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ.  
 
(ᑐᓵᔨᑎᒍᑦ) ᐊᒻᒪᓗ ᐱᖃᑕᐅᓚᐅᖅᓯᒪᔪᖅ ᐃᐅᕆᔅ ᕌᐱᓐᓴᓐ ᑖᒃᑯᓇᓐᖓᑦ ᐃᓕᖅᑯᓯᓕᕆᔨᒃᑯᓐᓃᓐᖔᖅᑐᖅ ᐊᒻᒪᓗ 
ᐅᓇᑕᖅᑐᔅᓴᐅᔪᖅᑕᐅᖅ ᐅᖃᖅᑎᖓᓐᓂᑦ ᐅᐃᓂᐸᒡᒥ ᒪᓕᒐᓕᐅᕐᕕᖏᓐᓂ ᒥᔅᑕ ᔪᐊᔾ ᕼᐃᒃᔅᒥᑦ. ᐊᒻᒪᓗ ᒥᔅᑕ ᕼᐃᒃᔅ 
ᐃᓄᑦᑎᑐᑦ ᐅᖃᕐᕕᒋᓚᐅᖅᑐᓂᒋᑦ ᐅᖃᐅᓯᖏᓐᓂᑦ ᐊᔅᓱᐊᓗᒃ ᐅᐱᒍᓱᓚᐅᖅᑐᑦ ᑖᒃᑯᐊ ᐊᕐᓇᑯᓘᔪᑦ.  
 
ᑖᒃᑯᐊ ᖃᐅᔨᒋᐅᕐᓂᕆᓚᐅᖅᑕᖏᑦ ᐊᓱ ᑕᑯᔅᓴᐅᑎᑦᑎᓂᕐᒥᓂᒃ, ᐊᔪᓐᖏᓂᕐᒥᓂᒃ, ᐱᔪᓐᓇᓂᕐᒥᓂᒃ 
ᐃᓕᖅᑯᓯᕐᒥᓂᓪᓗ. ᐱᒻᒪᕆᐅᒻᒪᓪᓗ ᐅᕕᒃᑲᐅᔪᓄᑦ ᐃᒫᒃ ᐃᒻᒥᓂᒃ ᐅᑉᐱᕆᔪᓐᓇᓯᑦᑎᐊᕐᓗᑎᒃ, ᑭᒃᑰᓂᕐᒥᓂᓪᓗ 
ᐅᐱᒍᓱᖁᓪᓗᒋᑦ.  
 
ᑐᐊᓯ ᑐᑐ ᖁᔭᓐᓇᒦᖅᐸᕋ ᐊᒻᒪᓗ ᒥᓂᔅᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᐃᑲᔪᖅᑐᐃᖏᓐᓇᕐᖓᑦ ᑕᒪᒃᑯᓂᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓇᑦᑎᖅ. 

(ᓇᑦᑎᖅ) 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᓇ ᐅᖃᐅᓯᕆᔪᒪᓪᓗᒍ ᑕᒪᓐᓇ ᐃᒥᐊᓗᓪᓗ ᐋᓐᖓᔮᕐᓇᖅᑐᕐᓗ 
ᓱᕈᐃᔪᓐᓇᕐᓂᖏᓐᓂᑦ ᓄᓇᓕᑦᑎᓐᓂ ᐅᖃᐅᓯᕆᔪᒪᓪᓗᒍ ᓇᖏᖅᓯᔾᔪᑎᒋᔭᕋ. 
 
(ᑐᓵᔨᑎᒍᑦ) ᑕᐃᒪ ᑕᒪᓐᓇ ᑕᑯᔪᓐᓇᕋᑦᑕ ᐊᖏᕐᕋᓂᑦ ᓱᖁᖅᑎᖅᓯᒪᔪᑦ, ᐱᑦᑎᐊᓐᖏᓐᓃᑦ ᐊᒥᓱᐃᓪᓗ 
ᐊᓄᓪᓚᔅᓰᕕᒻᒧᑦ ᐃᑎᖅᑎᑕᐅᖃᑦᑕᖅᑐᑦ ᐃᒥᐊᓗᑦ ᐊᒻᒪ ᐋᓐᖓᔮᕐᓇᖅᑐᖅ ᐱᔾᔪᑎᒋᓪᓗᒋᑦ ᓄᓇᕗᒥᐅᓂᑦ. ᑕᐃᒃᑯᐊ 
ᐃᓚᐅᔪᑦ ᐅᖁᒪᐃᓪᓕᕈᑕᐅᖃᑦᑕᕐᒪᑕ ᐊᖏᔪᖅᑳᖑᑦᑎᐊᕐᓂᕐᒥᑦ ᓄᑕᖅᑲᓪᓗ ᑎᒍᔭᐅᖃᑦᑕᕐᒪᑕ 
ᐊᑖᑕᓐᖑᐊᕆᔭᐅᔪᓄᑦ, ᐊᓈᓇᓐᖑᐊᕆᔭᐅᔪᓄᑦ ᑎᒍᐊᖅᑎᓐᖑᐊᓂᑦ.  

ᐅᖃᖅᑎᑦᑎᔩ, ᐅᓇ ᑕᑯᔅᓴᐅᓐᖏᓗᐊᖅᑐᖅ ᐊᑦᑐᖅᓯᓗᐊᖃᑦᑕᕐᓂᖏᓐᓂᑦ ᐃᓅᓯᖏᓐᓄᑦ ᓄᑕᖅᑲᑦ ᐃᓚᐅᑎᓪᓗᒋᑦ. 
ᑕᐃᒪ ᑖᒃᑯᐊ ᐃᓅᓯᓕᕆᓂᕐᒧᑦ ᐃᓕᖓᓂᖅᐳᑦ, ᑕᐃᒪ ᓄᑕᕋᖅ ᐊᖏᕐᕋᖃᑦᑎᐊᕆᐊᖃᕐᒪᑦ 
ᐃᓕᓐᓂᐊᕆᐊᑦᑎᐊᖃᑦᑕᕐᓗᓂᓗ ᐃᑲᔪᖅᓱᖅᑕᐅᓗᓂᓗ.  
 
ᐅᖃᖅᑎᑦᑎᔩ, ᑕᒪᓐᓇ ᐃᓱᒪᒧᑦ ᐃᓱᐊᓐᖏᓕᕈᑕᐅᖃᑦᑕᕐᒪᑦ, ᑖᓐᓇ ᐅᑭᐅᓄᑦ ᐊᑯᓂᐊᓗᒃ ᐃᓅᓯᖓᓄᑦ 
ᐊᑦᑐᖅᓯᔪᓐᓇᕐᒪᑦ. ᐅᕙᒍᑦ ᐊᖏᔪᖅᑳᖑᑎᓪᓗᑕ ᐃᓚᐅᔭᕆᐊᖃᖅᑐᒍᑦ, ᐃᓚᐅᓗᐊᕈᑦᑕ ᐋᓐᖓᔮᕐᓇᖅᑐᓄᑦ 
ᐃᒥᐊᓗᓐᓄᑦ, ᐅᕙᖓ ᓄᑕᕋᐅᑎᓪᓗᖓ ᐊᑖᑕᒐ ᑕᐅᑐᖃᑦᑕᓚᐅᖅᓯᒪᒐᒃᑯ ᐊᒻᒪ ᐃᔾᔪᐊᖅᓯᒪᓪᓗᒍ ᐃᓅᓯᖓ. 
 
ᐅᖃᖅᑎᑦᑎᔩ, ᑕᐃᒪᓐᓇᐃᒃᑭᕗᒍᑦ ᐅᓪᓗᒥ ᐊᖓᔪᖅᑳᖑᑎᓪᓗᑕ ᖃᐅᔨᒪᑦᑎᐊᕐᓗᒋᑦ ᓄᑕᕋᕗᑦ ᒥᐊᓂᕆᑦᑎᐊᕐᓗᒋᑦ 
ᐊᒃᓱᕈᐊᓕᖃᑦᑕᕐᒪᑕ ᐊᖓᔪᖅᑳᕆᔭᐅᔪᑦ ᐊᑦᑐᖅᑕᐅᔭᕌᖓᑕ ᐃᒪᓐᓇ ᐊᒻᒪᓗ ᐅᕙᒍᑦ ᓱᓕ ᐊᔪᕋᑦᑕ ᑐᑭᓯᑦᑎᐊᕐᓂᕐᒥᑦ 
ᐃᓕᓐᓂᐊᕈᑏᑦ ᐱᑕᖃᓕᕋᓗᐊᖅᑎᓪᓗᒋᑦ ᖃᐅᔨᒪᔾᔪᑏᓪᓗ. ᑕᐃᒪ ᖃᐅᑉᐸᒧᑦ ᓂᕆᐅᓐᓇᖅᑐᒥᑦ ᐱᔪᒪᔪᒍᑦ 
ᐅᔾᔨᖅᑐᓐᖏᑦᑎᐊᕐᓗᑕ ᐃᒥᐊᓗᐃᑦ ᐋᓐᖓᔮᕐᓇᖅᑐᐃᑦ ᓱᕈᐃᖃᑦᑕᖅᑎᓪᓗᒋᑦ ᐊᒻᒪᓗ ᓯᕗᓂᒃᑎᓐᓂ 
ᓱᕈᐃᕙᓪᓕᐊᒻᒪᑦ. 
 
ᐅᖃᖅᑎᑦᑎᔩ, ᐱᔭᒃᓴᖃᑦᑐᓕᒫᖑᒐᑦᑕ ᓯᕗᓂᒃᓴᒧᑦ. ᑖᒃᑯᐊ ᓄᑕᕋᕗᑦ ᐱᐅᓛᖑᔪᒥᒃ ᑲᒪᒋᔭᐅᑦᓯᐊᖁᓪᓗᒋᑦ 
ᒥᐊᓂᕆᔭᐅᑦᓯᐊᖁᓪᓗᒋᑦ ᐃᓅᓯᖏᓐᓂ ᓯᕗᓂᕐᒧᑦ ᐃᓱᒪᒃᑯᑦ. 
 
ᐅᖃᖅᑎᑦᑎᔩ, ᐅᕙᒍᑦ ᐊᑐᓂᒃ ᐱᔭᒃᓴᖃᑦᑐᒍᑦ ᐅᐱᒋᐊᓂᖅᑎᒍᑦ ᐊᒻᒪ ᐊᕐᓇᐃᓪᓗ ᐱᕋᔭᒃᑕᐅᖃᑦᑕᕐᓂᖏᑦ, ᓄᑕᖅᑲᑦ 
ᖁᓄᔪᓐᓂᐊᖅᑕᐅᖃᑦᑕᕐᓂᖏᑦ, ᐱᑦᑎᐊᖅᑕᐅᖃᑦᑕᖏᓐᓂᖏᑦ. ᑕᒪᒃᑯᐊ ᐃᓚᒌᓐᓂᒃ ᓱᕈᖅᑎᕆᓂᕐᒧᑦ ᓴᖅᑭᖃᑦᑕᕐᒪᑕ 
ᐊᑲᐅᖏᓕᐅᕈᑎᔪᓂᒃ ᐃᑎᔪᓄᑦ ᐊᒃᑐᖅᑕᐅᓗᑎᒃ ᐋᖓᔮᓐᓇᖅᑐᓄᑦ, ᐃᒥᐊᓗᓐᓄᓪᓗ ᐊᑐᕐᓂᓗᕐᓂᕐᒥᒃ ᐊᒻᒪᓗ 
ᑕᒪᒃᑯᐊ ᑲᔪᓯᖃᑦᑕᕐᒪᑦ ᑲᐃᕙᒃᖢᓂ. 
 
ᐅᖃᖅᑎᑦᑎᔩ, ᑕᒪᓐᓇ ᓄᖅᑲᑎᑦᑐᓇᖅᑕᕗᑦ ᑭᓯᐊᓂ ᐅᕙᒍᑦ ᑎᒍᓯᒍᑦᑕ ᐱᔭᒃᓴᑎᓐᓂᒃ, ᐱᒋᐊᕐᓂᑎᓐᓂᓪᓗ. ᑕᒪᓐᓇ 
ᐊᔪᓐᓇᖏᑦᑑᒐᓗᐊᖅ, ᓲᖅ, ᐊᔪᓐᓇᓗᐊᓕᖅᐸ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 

ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᒪᑭᑦᑐᖓ ᐅᖃᐅᓯᕆᔪᒪᓪᓗᒍ ᐱᑦᔪᑎ ᒪᓐᓇ ᐃᓱᒫᓘᑕᐅᔪᖅ 
ᐱᕈᖅᐸᓪᓕᐊᔪᖅ ᓄᓇᖁᑎᒐᓂ ᑕᒪᓐᓇ ᓄᓇᕗᓕᒫᒥᓗ. 
 
ᐅᖃᖅᑎᑦᑎᔩ, ᑕᒪᒃᑯᐊ ᓯᐅᕋᐅᔮᖅᕕᖃᓗᐊᖃᑦᑕᕐᓃᑦ ᐋᓐᓂᐊᕐᓇᐅᔪᖅ ᓴᖅᑭᐸᓪᓕᐊᕐᓕᒪᓐ ᐊᑯᓐᓇᑎᓐᓂ 
ᐃᓄᖁᑎᑦᑕ. ᐊᒻᒪ ᐃᓱᒫᓘᑎᒋᓪᓚᑦᑖᕋᒃᑯᑦ ᐊᒥᓱᓗᐊᑦ ᐃᓄᐃᑦ ᓄᓇᖁᑎᒐᓂ ᖃᐅᔨᔭᐅᓯᒪᓕᕐᒪᑕ ᑕᒪᒃᑯᓂᖓ 
ᓯᐅᕋᔮᖅᑐᖃᓗᐊᕐᓂᕐᒧᑦ ᑎᒥᖏᓐᓂ.  
 
ᐅᖃᖅᑎᑦᑎᔩ, ᑕᒪᓐᓇ ᐊᒥᓲᓕᖅᐸᓪᓕᐊᓂᖏᓐᓄᑦ ᐃᓄᐃᑦ ᑕᒪᑦᓱᒥᖓ ᐋᓐᓂᐊᓇᕐᒥᒃ, ᐃᓱᒫᓘᑎᖃᑦᑐᖓ ᑖᓐᓇ 
ᐃᑲᔪᖅᓯᖅᑕᐅᓂᖓ ᑕᒪᒃᑯᐊᓗ ᐱᑦᔪᔾᔭᐅᓂᖏᑦ ᐱᓕᕆᐊᕆᔭᐅᓂᐊᖅᑎᓪᓗᒍ ᐃᖢᐊᖅᑐᒥᒃ ᐱᑕᖃᕆᐊᓕᒃ 
ᐋᓐᓂᐊᓇᕐᒧᑦ. ᑕᒪᓐᓇ ᐋᓐᓂᐊᕐᓇᐅᔪᖅ ᑲᔪᓯᒻᒪᑦ ᓲᕐᓗ ᐱᒋᐊᖅᑕᐅᔪᓐᓇᖅᖢᓂ. ᐊᒥᓱᓗᐊᑦ ᐅᖓᓯᑦᑐᒧᑦ 
ᐊᑲᐅᖏᓕᐅᕈᑎᖃᕈᓐᓇᖅᑐᑦ ᑎᒥᖏᑦᑎᒍᑦ. ᑕᒪᓐᓇᓗ ᐊᖏᔪᐊᓘᒻᒪᑦ ᐅᖁᒪᐃᔾᔪᑕᐅᓪᓗᓂ ᐃᓄᓐᓄᑦ 
ᐊᑐᓃᖅᑐᓄᑦ, ᖃᑕᓐᖑᑎᒌᓐᓄᑦ ᑕᒪᓐᓇᓗ ᐋᓐᓂᐊᖅᑐᓕᕆᓂᕐᒧᑦ ᐃᓕᖓᔪᖅ.  

ᐅᖃᖅᑎᑦᑎᔩ, ᓅᕖᕙ 2004-ᒥ, ᒥᓂᔅᑕ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐃᓅᓯᓕᕆᔨᒃᑯᓐᓂ ᓴᖅᑭᑦᑎᓚᐅᕐᒪᑦ 
ᐸᐃᑉᐹᒥᒃ ᓄᓇᕗᒻᒥ ᐅᓂᒃᑳᓕᐊᖑᔪᑦ ᐊᑦᔨᒌᖏᓐᓂᕆᔭᖏᓐᓂᒃ ᑕᑯᒃᓴᐅᑎᑦᑎᓪᓗᓂ ᐋᓐᓂᐊᖅᑕᐃᓕᒪᓂᕐᒧᑦ 
ᓇᓗᓇᐃᒃᑯᑕᓂ. ᑖᓐᓇ ᐅᓂᒃᑳᖅ ᑕᑯᒃᓴᐅᑎᑦᑎᔪᖅ 6,300 ᐃᓚᐅᓚᐅᖅᑐᑦ ᓄᓇᓕᓐᓂ ᑕᒪᒃᑯᐊ 
ᓯᐅᕋᐅᔮᖅᑐᖃᓗᐊᖏᓂᕐᒧᑦ ᓄᖅᑲᑎᑦᑎᓇᓱᐊᕐᓂᕐᒥᒃ ᐱᓕᕆᐊᕐᕆᓂᖅ 2003-04-ᒥ ᐅᑭᐅᖏᓐᓂ. 
 
ᐅᖃᖅᑎᑦᑎᔩ, ᑕᒪᓐᓇ ᓴᖅᑭᐸᓪᓕᐊᒻᒪᑦ, ᑲᑦᑐᖏᖅᖢᓂ ᐊᒥᓱᐃᑦ ᐃᓄᐃᑦ ᑕᒪᒃᑯᓂᖓ ᓯᐅᕋᐅᔮᖅᑐᖃᓗᐊᕐᓂᕐᒧᑦ 
ᓯᕗᕋᒋᔭᕋ ᑕᒪᓐᓇ ᓯᐅᕋᐅᔮᖅᑐᖃᓗᐊᕐᓂᖅ ᓄᖅᑲᑦᑎᑕᐅᔪᓐᓇᔾᔮᖏᒻᒪᑦ ᑭᖑᕙᓗᐊᓕᕐᓗᓂ ᐱᓕᕆᐊᑦ.  
 
ᑕᒪᓐᓇ ᓈᒻᒪᑦᑐᒥᒃ, ᐅᖃᖅᑎᑦᑎᔩ, ᐊᐱᕆᔪᒪᔪᖓ ᑕᒪᓐᓇ ᐊᐱᖅᑯᑦ ᓴᖅᑭᑎᑦᓱᒪᓪᓗᒍ ᐅᓪᓗᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅᑕ ᐋᕆᐊᒃ. 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐅᖃᖅᑎᑦᑎᔩ, ᐅᓪᓗᒥ ᒪᑭᑦᑐᖓ ᐃᑲᔪᖅᑐᕐᓗᒍ ᑖᓐᓇ 
ᐱᒻᒪᕆᐊᓗᒃ ᐱᒋᐊᖅᑎᑕᐅᓯᒪᔪᖅ ᓄᓇᓕᓐᓂ, ᑲᖏᖅᑐᒑᐱᒻᒥ. 
 
ᐅᖃᖅᑎᑦᑎᔩ, ᐃᑦᑕᖅ, ᑖᒃᑯᐊ ᐱᖁᖅᓯᓕᕆᓂᕐᒧᑦ ᖃᐅᔨᓴᖅᑏᑦ ᓄᓇᓕᓐᓂ ᐱᒋᐊᖅᐅᓯᒪᔪᖅ ᐊᐅᓚᑎᑕᐅᓪᓗᓂ 
ᕿᓂᕐᒧᑦ, ᐃᓚᐅᑎᑦᑎᑲᓐᓂᕈᒪᓂᕐᒥᒃ ᐱᓕᕆᐊᕐᓕᒃ ᖃᐅᔨᓴᐃᓂᕐᒥᒃ ᐃᑲᔫᑕᐅᒻᒪᑦ ᓄᓇᓕᓐᓄᑦ. 
ᐱᕙᓪᓕᐊᔪᑐᐃᓐᓇᐅᖏᑦᑐᒧᑦ ᑭᓯᐊᓂ ᐃᓅᓯᓕᕆᓂᕐᒧᓪᓗ ᑕᒪᒃᑯᐊ ᓄᓇᓖᑦ ᐱᔪᒪᔭᖏ, ᐃᓱᒪᒋᔭᖏᓪᓗ 
ᐱᔭᐅᖁᓪᓗᒋᑦ.  
 
ᐅᖃᖅᑎᑦᑎᔩ, ᑖᓐᓇ ᐱᒋᐊᖅᑎᑕᐅᓯᒪᔪᖅ ᐱᓕᕆᐊᖅ ᑲᑎᒪᔨᕋᓛᓄᑦ ᐱᓕᕆᔨᒻᒪᕆᐅᓯᒪᔪᓂᒃ ᓄᓇᓕᒻᒥᐅᓂᒃ 
ᕼᐋᒻᓚᒃᑯᓐᓂᑦ. ᓄᓇᓕᓐᓂ ᓄᓇᓕᓕᕆᔨᒃᑯᓐᓂᒃ ᐊᒻᒪᓗ ᓄᓇᓕᓐᓂ ᑎᒥᐅᔪᓂᒃ. ᐱᓇᓱᐊᖅᑕᖏᑦ ᑐᓂᓯᒪᓂᕐᒥᓐᓄᑦ 
ᐃᒻᒥᓂᒃ ᐆᑦᑑᑎᑦᑎᐊᕙᒻᒪᕆᐊᓗᒃ ᖃᓄᖅ ᐃᓕᖓᔪᓐᓇᕐᒪᖔᑦ.  
 
ᐅᖃᖅᑎᑦᑎᔩ, ᐃᑦᑕᖅ ᑲᑎᒪᔨᕋᓛᑦ ᑲᖏᖅᑐᒑᐱᒻᒥ, ᓲᕐᓗ ᐊᖏᔪᒻᒪᕆᐊᓗᒻᒥᒃ ᐊᓯᔾᔩᓂᕐᒧᑦ ᖃᐅᔨᓴᐃᓂᕐᒧᑦ 
ᐃᓱᒪᑎᑦᑎᔪᓐᓇᕐᒪᑦ ᐱᕙᓪᓕᐊᑎᑦᑎᓗᓂᓗ ᑲᑐᔾᔨᓪᓗᑎᒃ ᖃᐅᔨᓴᐃᓂᕐᒧᑦ ᐱᓕᕆᐊᕐᓂᒃ ᓄᓇᓖᓪᓗ ᐃᓚᐅᓗᑎᒃ. 
ᑖᒃᑯᐊ ᑕᒪᐃᑕ ᖃᐅᔨᓴᖅᑏᑦ ᓄᓇᓕᒻᒥᐅᓪᓗ ᐃᓚᒋᔭᐅᔪᑦ ᐃᑲᔪᖅᓯᖅᑕᐅᔪᑦ ᑖᒃᓱᒧᖓ ᑲᑐᔾᔨᖃᑎᒌᓐᓂᕐᒧᑦ. 
 
ᐅᖃᖅᑎᑦᑎᔩ, ᑖᓐᓇ ᐃᑦᑕᖅ ᐱᖅᑯᓯᓕᕆᓂᕐᒧᑦ ᖃᐅᔨᓴᖅᕕᒃ ᑖᓐᓇ ᑐᓐᖓᕕᖃᑦᑎᐊᖅᑐᖅ ᐊᒻᒪ 
ᐃᓕᖓᑦᑎᐊᖅᖢᓂ ᑕᐃᑲᓂ. ᐊᒻᒪᓗ ᐊᖏᔪᒥᒃ ᐱᖅᑯᓯᖏᑎᑐᑦ ᖃᐅᔨᒪᓂᒃᑯᑦ ᖃᐅᔨᓴᐃᓂᖅ ᑕᒪᓐᓇ 
ᑲᔪᓯᓂᐊᖅᑐᖅ ᓄᓇᓕᒻᒥ ᑲᔪᓯᑎᑕᐅᓚᖓᔪᖅ ᐃᓐᓇᐃᓪᓗ  ᑲᑎᒪᔨᕈᓯᖏᑦ ᐱᓕᕆᔪᒻᒪᕆᐊᓗᐃᑦ ᐱᖅᑯᓯᓕᕆᓂᕐᒧᑦ 
ᐱᓕᕆᐊᓂᒃ.  
 
ᑖᒃᑯᐊ ᐊᒃᑐᐊᖃᑎᒌᓐᓂᖏᑦ ᐊᑯᓐᓇᖏᓐᓂᒃ ᖃᐃᔨᓴᐃᓂᕐᒥᒃ ᐱᕕᖃᑦᑎᑦᑎᔪᓐᓇᓂᕐᒥᒃ ᐊᒻᒪᓗ ᒫᓐᓇ 
ᐱᖅᑯᓯᓕᕆᓂᕐᒧᑦ ᐱᓕᕆᐊᑦ ᑕᒪᒃᑯᓇᓐᖓᑦ ᐱᐅᔪᒻᒪᕆᐊᓗᒻᒥᒃ ᓈᒻᒪᖃᑎᒌᑦ ᓯᓚᐅᓪᓗ ᐊᒃᑐᐊᓂᖓᓐᓄᑦ. 
ᐅᖃᖅᑎᑦᑎᔩ, ᑖᓐᓇ ᐃᑦᑕ ᑲᑎᒪᔨᕈᓯᖏᑦ ᐃᓕᖓᔪᖏᑦ ᑖᒃᑯᐊ ᐃᓚᖃᕐᐳᑦ ᑖᒃᑯᐊ ᖃᐅᔨᓴᐃᓂᕐᒧᑦ ᑕᐃᑲᓂ 
ᑎᒥᐅᔪᒥ ᐊᒻᒪᓗ ᐱᖅᑯᓯᓕᕆᓂᕐᒧᑦ ᑖᒃᑯᐊ ᑎᒥᐅᔪᑦ ᐅᒡᓚᕋᕐᓂᕐᒧᓪᓗ ᑎᒥᐅᔪᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ 
ᐱᖁᑏᑦ.  

ᐅᖃᖅᑎᑦᑎᔩ, ᐅᓪᓗᒥᒧᑦ ᑖᒃᑯᐊ ᐃᑦᑕᒃᑯᑦ ᑲᑎᒪᔨᕈᓯᖏᑦ ᑲᔪᓯᑦᑎᐊᖅᑐᒻᒪᕆᐊᓗᒃ ᐱᓇᓱᐊᕐᓂᕆᔭᖏᓐᓂᒃ 
ᑮᓇᐅᔭᖃᖅᑎᑦᑎᓂᕐᒧᓪᓗ ᑕᒪᒃᑯᓄᖓ ᐱᖁᑎᖏᓐᓄᑦ ᑖᒃᑯᐊ ᐊᔭᐅᖅᑐᕐᐸᒃᑲ ᒐᕙᒪᒃᑯᑦ 
ᐊᑐᐃᓐᓇᐅᑎᑦᑎᔪᓐᓇᖁᓪᓗᒋᑦ ᖃᖓᑐᐃᓐᓇ ᐃᑲᔪᖅᑐᐃᔪᓐᓇᕐᐸᑕ ᐱᒋᐊᖅᑕᐅᔪᓂᒃ ᑕᒡᕘᓇ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐅᒃ. ᑕᐃᒫᑦᑎᐊᖅ. (ᑐᓵᔨ ᓄᖅᑲᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᓄᑦ, ᒥᓂᔅᑕ ᑕᐹᕐᔪᒃ. 

(ᐋᕆᐊᒃ) 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᖅᑮᑦ ᐊᓂᒍᓵᖅᑐᑦ ᑐᓴᐅᒪᓐᓇᕈᓘᔭᕐᐸᖕᒪᑦ, 
ᑕᐃᒃᑯᐊ ᐃᓕᓐᓂᐊᕆᐊᕐᐸᓚᐅᖅᑐᒡᒎᖅ ᑮᓇᐅᔭᖅᑖᖅᑎᑕᐅᓂᐊᓕᕐᒪᑕ. ᑕᕙᓂ ᑭᒡᒐᖅᑐᖅᑕᓂ ᐃᒡᓗᓕᖕᒥᓪᓗ 
ᓴᓂᕋᔭᒥᒡᓗ ᑕᒫᓂ ᐃᒻᒪᖄ 60-ᐅᖕᒪᑕ ᑖᒃᑯᓇᓂ ᐃᓚᐅᓂᐊᖅᑐᑦ. ᐊᒻᒪᓗ, ᐱᓗᐊᙳᐊᖅᑐᓂ ᓇᓗᓇᙱᑦᓯᐊᕐᒪᑦ 
ᑖᒃᑯᐊ ᐃᒡᓗᓕᒑᕐᔪᖕᒥ ᐃᓕᓐᓂᐊᕆᐊᕐᐸᓚᐅᖅᑐᑦ ᑕᐃᑲᓂ ᐅᓄᕐᓂᕐᐹᒻᒪᕆᐅᖕᒪᑕ. ᑖᒃᑯᓇᓂ ᐊᒃᑐᖅᑕᐅᕕᓖᑦ 
ᐊᒻᒪᓗ ᑰᔾᔪᐊᕌᓗᖕᒧᑦ ᑕᐃᒃᑯᓄᖓ ᓲᖃᐃᒻᒪ ᐃᓚᐅᖃᑦᑕᓚᐅᕋᓗᐊᕐᖢᑎᒃ.  
 
ᐃᓚᖏᑦ ᐊᐅᓪᓚᕈᔾᔭᐅᖃᑦᑕᓚᐅᕐᓯᒪᔪᑦ ᐃᓛ ᐃᓕᓐᓂᐊᕆᐊᙵᓕᕌᖓᒥ ᑕᒫᓂ ᐊᕐᕌᒍᖃᕐᖢᑎᒃ ᑕᓪᓕᒪᓂᒃ ᐊᒻᒪᓗ 
ᐅᕙᖓ ᐃᓚᐅᖃᑕᐅᓚᐅᕆᕗᖓ ᑕᓪᓕᒪᓂᒃ ᐊᕐᕌᒍᖃᕐᖢᖓ ᐃᓕᓐᓂᐊᕆᐊᓚᐅᕐᖠᒪᕗᖓ ᐃᓚᓐᓂ 
ᐊᐅᓪᓚᕈᔾᔭᐅᓪᓗᖓ.  
 
ᑕᒪᓐᓇ ᓇᓗᓇᙱᒻᒪᑦ ᐃᓅᓂᕐᐳᑦ ᓄᖑᓴᖅᑕᐅᕙᓪᓕᐊᓂᕆᓕᓚᐅᖅᑕᖓᑦ ᑕᒫᙵᑦ ᐱᒋᐊᕐᓂᖃᖅᑰᔨᒻᒪᕆᓚᐅᕐᒪᑦ. 
ᑕᒪᒃᑯᐊ ᐃᓄᐃᑦ ᐃᓕᖅᑯᓯᑦᓯᐊᕙᖏᑦ ᓲᕐᓗ ᓇᕐᕈᓇᖅᑎᑕᐅᓇᓱᐊᓕᕐᖢᑎᒃ ᖃᓪᓗᓈᑦ ᐃᖕᒥᓐᓄᑦ ᐃᒻᒥᒍᑦ 
ᐊᐅᓚᔪᓐᓇᕐᓯᖁᔨᓪᓗᑎᒃ, ᑲᒪᒋᔭᒃᓴᐅᑲᓐᓂᕐᓂᐊᕐᒪᑕ ᐃᓄᐃᑦ. ᐃᓄᒃ ᐃᓕᖅᑯᓯᖃᖃᑎᒋᓕᕈᓂᔾᔪᒃ ᐃᓄᐃᑦ 
ᑲᒪᒋᔭᐅᑦᑎᐊᑲᓐᓂᕈᓐᓇᕐᓂᐊᕐᓂᖏᑦ ᐃᓱᒪᒋᔭᐅᓪᓗᑎᒃ ᐊᓪᓚᐅᓗᐊᕐᒪᑕ ᐃᓕᖅᑯᓯᖏᑦ.  
 
ᑕᒪᓐᓇ ᐊᒃᓱᕈᕐᓇᓚᐅᖅᑐᖅ ᐊᒃᓱᕈᕐᓇᖅᑐᕐᓗ ᐃᓱᒪᒋᑐᐃᓐᓇᕐᖢᒍ ᑕᒪᒃᑯᐊ ᐊᐅᓪᓚᕈᔾᔭᐅᓚᐅᕐᓯᒪᔪᑦ 
ᓄᑕᕋᐅᓗᐊᖅᑎᓪᓗᒋᑦ ᐊᒻᒪᓗ ᐃᓕᓐᓂᐊᕕᖕᒦᑯᑖᒃᓯᒪᒡᓗᑎᒃ ᕿᒪᕉᔾᔭᐅᓯᒪᓪᓗᑎᒃ ᐃᓅᓯᖕᓂᒃ ᓱᒃᑯᑕᐅᓯᒪᖕᒪᑕ. 
ᑕᒪᓐᓇ ᓇᓗᓇᕈᓃᕈᑎᒋᖃᑦᑕᕐᐸᐅ, ᐃᓚᒌᖑᔪᑦ ᐊᑲᐅᔾᔫᕈᑎᓕᐊᓘᖃᑦᑕᕐᒪᑕ ᓂᖓᕐᓂᒃᑯᓪᓘᓐᓃᑦ ᐅᕙᓘᓐᓃᑦ 
ᐊᕙᑦᓯᓂᑯᑦ ᐊᒻᒪᓗ, ᑕᒪᒃᑯᐊ ᐊᑐᕐᓂᕐᓗᒃᑕᐅᕙᒃᑐᑦ ᐃᒥᐊᓗᒡᓗ ᐊᒻᒪᓗ ᐊᓯᖏᑦ ᐋᖓᔮᕐᓇᖅᑐᑦ.  
 
ᑕᒪᒃᑯᓄᖓ ᓵᑦᑐᔾᔭᐅᖃᑦᑕᕐᒪᑦ ᑕᒪᓐᓇ ᐃᓕᖅᑯᓯᐅᓚᐅᕐᑐᒧᑦ ᐃᓕᖅᑯᓯᑐᖃᕆᔭᐅᓚᐅᖅᑐᒧᑦ ᐊᓯᐅᔨᑎᑕᐅᖕᒪᑦ 
ᐊᒻᒪᓗ ᐃᓕᖅᑯᓯᑖᖅᑎᑕᐅᓇᓱᓕᕐᓂᖏᓐᓄᑦ ᑕᒪᒃᑯᓄᖓ ᖃᐅᔨᒪᙱᑕᒥᓐᓂᒃ ᓲᕐᓗ ᐋᓪᓚᐅᔪᒥᒃ. 
ᑕᐃᒪᐃᑦᑑᓂᖓᓄᑦ ᑕᒪᓐᓇ ᑐᓴᕐᓴᐅᖏᓐᓇᖃᑦᑕᓚᐅᕐᒪᑦ ᐃᓕᓐᓂᐊᕆᐊᕐᐸᓚᐅᑎᓪᓗᑕᐃ ᑭᓱᙳᖅᑑᒐᓗᐊᑦ 
ᖃᓪᓗᓈᖑᔪᓐᓃᕐᖢᑎᒃ ᖃᓪᓗᓈᖑᕙᙱᒃᖢᑎᒡᓗ ᐊᒻᒪᓗ ᐃᓅᔪᓐᓃᕐᖢᑎᒃ. ᐅᖃᐅᓯᒃᓴᕋ ᐱᐊᓂᒍᒪᒐᓗᐊᕐᖢᒍ 
ᐊᖏᖅᑕᐅᔪᒪᒐᓗᐊᕐᐳᖓ ᓂᕈᐊᖅᑕᐅᖃᑎᒋᓯᒪᔭᓐᓂ, ᐅᖃᖅᑎᑦᑎᔩ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓐᓂ ᐅᖃᐅᓯᔅᓴᒥᓂᑦ 
ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᙱᒻᒪᑦ ᑲᔪᓯᒋᐊᕈᓐᓇᖅᑯᑎᒃ, ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪ, ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᒃᑯᐊ 
ᐊᖅᑭᒃᓯᒪᔾᔪᑕᐅᕙᓚᐅᖅᑐᑦ ᐃᓅᓯᑦᑎᐊᕆᓐᓂᕐᒧᑦ ᐊᒻᒪᓗ ᐃᓅᓯᐅᑉ ᐋᓐᓂᕐᓇᕐᓂᖓᓄᑦ ᑕᒪᑐᒥᖓ 
ᐊᕐᓵᖅᑕᐅᓯᒪᕕᒡᔪᐊᕋᑦᑕ ᒫᓐᓇᒧᑦ ᑎᑭᒃᖢᒍ ᐊᑲᐃᓪᓕᐅᕈᑎᓂᒃ ᒫᓐᓇ ᓲᕐᓗ ᑖᒃᑯᐊ ᑭᖑᕚᕆᔭᕗᑦ ᕿᑐᕐᖓᕗᓪᓗ. 
ᑕᒪᑐᒧᖓ ᓇᒃᓴᐱᒃᓯᒪᔮᓗᒋᒐᑦᑎᒍᑦ ᓯᕗᓕᕆᓚᐅᖅᑕᑦᑕ ᑕᒪᒃᑯᓄᖓ ᐋᖅᑭᒃᑕᐅᓂᕆᓚᐅᙱᑕᖓᓄᑦ 
ᑐᓴᕐᓇᕐᓯᖃᑦᑕᓕᕐᒪᑦ ᐃᓅᓯᑦᑎᐊᕆᙱᓐᓂᑦᓯᓐᓂᒃ.  

ᐊᖓᔪᒋᔭᕗᑦ ᐊᓱᒪᖃᑦᑕᕐᒪᑕ ᐃᓛᓐᓂᒃᑯᑦ ᖃᓄᐃᒻᒪᒃᑭᐊ ᒪᑯᐊ ᐃᓄᐃᑦ ᐃᓕᖅᑯᓯᖓ ᐱᐅᙱᓚᖅ. ᖃᓄᐃᒻᒪᑭᐊᖅ ᒪᑯᐊ 
ᐃᓄᐃᑦ ᐃᓕᖅᑯᓯᖏᑦ ᐃᓕᖅᑯᓯᖃᖃᑎᒋᖏᑕᑦᑎᓐᓄᑦ ᑕᐅᑐᒃᑕᐅᓕᕌᖓᒥᒃ ᓇᕐᕈᒋᔭᐅᓲᖑᕙᑦ.  
 
ᐊᖓᔪᒋᔭᕗᑦ ᑕᒪᒃᑯᐊ ᓲᕐᓗ ᐊᐅᓪᓚᕈᔾᔨᖃᑦᑕᓚᐅᕐᓯᒪᔪᒥᒃ ᐃᒪᓐᓇᐃᑦᑐᒥᒃ ᑐᓴᖁᕙᒃᑲ ᓂᕈᐊᖅᑕᐅᖃᑎᒃᑲ 
ᓂᕈᐊᕐᓯᒪᔫᑎᑲᓪᓗ. ᐸᓯᔭᒃᓴᐅᙱᑦᑐᑦ ᑕᒪᒃᑯᐊ ᐊᖏᕐᓯᒪᓚᐅᖅᑐᑦ ᐃᓕᓐᓂᐊᕆᐊᖁᔨᓪᓗᑎᒃ ᑕᒪᒃᑯᐊ ᐊᖓᔪᖅᑳᕆᔭᕗᑦ, 
ᐸᓯᔭᒃᓴᐅᖏᑦᑐᑦ ᐸᓯᔭᒃᓴᐅᙱᒻᒪᕆᒃᑐᑦ. ᐃᓛ ᐃᓚᖏᑦ ᐸᓯᖃᑦᑕᓚᐅᒪᑕ ᐊᖏᓚᐅᕐᓂᕐᒥᓂᒃ, ᑕᐃᒪᓕ ᐊᖏᓚᐅᓐᖏᒃᑯᒪ 
ᐅᓇ ᕿᑐᕐᖓᕋ ᑕᐃᒪᓐᓈᓗᒃ ᐃᓅᓯᖃᕋᔭᓐᖏᑦᑐᖅ. ᐆᒥᖓᓕ ᐅᖃᓗᐊᕈᒪᔪᖓ ᑕᒪᓐᓇ ᐃᓅᓯᐅᓚᐅᖅᑐᖅ ᐃᓕᖅᑯᓯᖅ 
ᐊᑐᖅᐸᓪᓕᐊᓚᐅᖅᑕᕗᑦ ᐃᓕᖅᑯᓯᖃᑎᒋᓐᖏᑕᑦᑕ ᐃᒪᓐᓇ ᐊᐅᓚᔭᕆᐊᖃᖅᐳᓯᐅᔾᔪᑎᖏᓐᓂᑦ ᐃᓕᖅᑯᓯᑐᖃᑦᑎᓐᓂᓪᓗ 
ᐳᐃᒍᖅᑕᐅᑎᓇᓱᓐᓂᑎᓐᓄᑦ.  
 
ᒫᓐᓇᐅᓕᖅᑐᖅ, ᐅᓪᓗᒥᐅᓕᖅᑐᖅ ᐊᑲᐃᓪᓕᐅᕈᑎᖏᑦ ᓲᕐᓗ ᐊᖅᑯᓵᖅᓯᒪᔪᐊᓘᖃᑦᑕᖅᑐᐃᑦ ᑕᐃᒪᓐᓇ 
ᐃᓕᓴᕆᔭᕆᐊᖃᓕᕋᑦᑎᒍ. ᐊᒻᒪᓗ ᐃᓕᓐᓂᐊᕆᐊᖅᐸᓚᐅᖅᑐᑦ ᑮᓇᐅᔭᖅᑖᕐᓂᐊᕐᓂᕋᖅᑐᑦ ᐃᓚᖏᑦ ᐅᖃᖅᓯᒪᔪᑦ 
ᑕᒪᓐᓇᒎᖅ ᐊᑭᓕᐅᑕᐅᓐᖏᑦᑐᖅ ᑭᓯᐊᓂᓕ ᒪᒥᐊᔾᔪᑎᒧᑦ ᐊᒻᒪᓗ ᓲᕐᓗ ᑕᒪᒃᑯᐊ ᐊᑭᓕᖅᑕᐅᔾᔪᑕᐅᔭᕆᐊᖃᕐᒪᑕ 
ᐃᓕᖅᑯᓯᐅᕙᓚᐅᖅᑐᑦ ᐊᑭᑐᔪᕐᔪᐊᒻᒪᕆᐊᓗᒃ ᐊᖏᔪᕐᔪᐊᒻᒪᕆᐊᓗᒃ ᔭᒐᐃᓯᒪᒐᑦᑎᒍ ᑖᓐᓇ ᒥᑭᒃᑐᑯᓘᒻᒪᑦ. 
 
ᐃᓱᒪᒐᓗᐊᖅᐳᖓ ᐅᖃᖅᑎᑦᑎᔩ, ᓂᕈᐊᖅᑕᐅᕝᕕᒋᓯᒪᔭᒃᑲᓗ ᐊᒻᒪᓗ ᑕᐃᒪᑐᖅ ᑕᐃᒃᑯᐊ 
ᐃᓕᓐᓂᐊᕆᐊᖃᑎᒋᕙᓚᐅᖅᑕᕗᑦ ᒫᓐᓇ ᐋᖅᑭᒍᔾᔭᐅᓯᒪᓕᕋᑦᑕ ᐃᓄᐃᑦ ᐱᕚᓪᓕᕈᑎᔅᓴᖏᓐᓂᑦ ᒪᑭᑉᐹᓪᓕᕈᑎᒃᓴᖏᓐᓂᓪᓗ 
ᑖᒃᑯᐊ ᓴᓐᖏᓃᑦ ᑎᒍᓚᐅᕐᓚᕗᑦ ᐊᒻᒪᓗ ᓯᕗᓂᕆᓂᐊᖅᑕᑦᑎᓐᓄᑦ ᑕᒪᒃᑯᐊ ᐋᖅᑭᔅᓯᒪᔪᓐᓇᖁᓪᓗᒋᑦ ᑖᒃᑯᐊ 
ᐃᖅᑲᐅᒪᓗᑎᒍ ᐊᑲᐃᓪᓕᐅᕈᑕᐅᓚᐅᖅᑐᑦ ᐱᕈᖅᓴᕙᓪᓕᐊᓕᖅᑎᓪᓗᑕ ᒫᓐᓇᒧᑦ ᑎᑭᑎᑕᐅᒐᑦᑕ.  
 
ᐊᒻᒪᓗ ᖁᔭᓐᓇᒦᒃ, ᐅᖃᖅᑎᑦᑎᔩ ᑕᐃᒃᑯᐊᓗ ᐃᓕᓐᓂᐊᖃᑎᒋᕙᓚᐅᖅᑕᒃᑲ ᓇᓂᑐᐃᓐᓈᖅᑐᑦᑎᐊᑦ ᒪᒥᓴᕐᓂᕐᒧᑦ ᑕᒪᑐᒥᖓ 
ᐱᒋᐊᓪᓚᕝᕕᖃᒃᑲᓐᓂᖁᕙᒃᑲ. ᐱᔭᒃᓴᒥᑦ ᓂᕆᐅᕝᕕᒃᓴᒥᑦ ᐊᖏᓗᐊᖅᑐᒥᑦ ᓂᕆᐅᓐᖏᓪᓗᑕ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᑲᑎᒪᔾᔪᑎᔅᓴᕗᑦ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ, ᐊᒻᒪ ᑖᓐᓇ ᓂᑯᕕᐅᑎᒋᓯᒪᒻᒥᔭᕋ ᑕᕝᕙᓂ ᒪᓕᒐᓕᐅᕐᕕᒻᒥ 
ᓇᑦᓯᓕᕆᓂᖅ. ᓄᓇᕐᔪᐊᕐᒥ ᑐᓴᖅᑎᑕᐅᕙᒃᑲᑦᑕ ᑕᒪᓐᓇ ᓇᑦᓰᑦ ᕿᓯᖏᑦ ᐅᕝᕙᓘᓐᓃᑦ ᓇᑦᓰᑦ ᑐᖁᕋᖅᑕᐅᓂᖏᑦ 
ᓈᒻᒪᒋᓗᐊᕋᑎᒃ. 
 
ᑭᓯᐊᓂ ᐃᓄᑦᑎᒍᑦ ᑕᒪᓐᓇ ᓇᑦᓯᖅ, ᓇᑦᓯᓕᒫᖅ ᐊᑐᑦᓯᐊᕋᑦᑎᒍ. ᑖᓐᓇ ᐅᖃᖅᓯᒪᔭᕋ ᑕᕝᕙᓂ ᒪᓕᒐᓕᐅᕐᕕᒻᒥ ᓲᕐᓗ 
ᐅᖃᕆᐊᓪᓚᓚᖓᔭᕋ. ᑕᒪᓇ ᓂᕿᖓ ᓂᕆᔭᕗᑦ ᐃᓚᒌᖑᑦᓱᑕ ᐊᒻᒪᓗ ᓄᓇᓕᓐᓄᑦ ᐊᕕᑦᑕᐅᔪᖅ ᓂᕿ, ᓇᑦᓯᐅᑉ ᓂᕿᖓ.  
 
ᑕᐃᒃᑯᐊ ᓂᕆᒐᔭᓚᐅᓐᖏᑦᑐᑦ ᐊᓐᓂᑐᖅᑕᖃᑐᐊᕐᒪᑦᓂᕿᑖᖅᐸᑦᑐᐃᑦ ᓄᓇᓕᓐᓂᑦ ᐊᒻᒪᓗ ᑖᓐᓇ ᓇᑦᓯᐅᑉ ᕿᓯᖓ 
ᐃᓚᒌᓄᑦ ᐊᓐᓄᕌᕆᔭᐅᔪᖅ ᐊᑐᖅᑕᕙᑦᑐᖅ ᐅᑭᐅᒃᑯᑦ ᖃᖓᑐᐃᓐᓇᖅ ᐊᑐᖅᑕᐅᒍᓐᓇᖅᑐᖅ ᑖᓐᓇ ᓇᑦᓯᐅᑉ ᕿᓯᖓ 
ᐊᓐᓄᕌᕆᓗᒍ. 
 
ᐊᒻᒪᓗ ᑖᓐᓇ ᕿᓯᖅ ᑕᐃᒫᔅᓴᐃᓐᓇᖅ ᐃᓚᒌᓄᑦ ᑮᓇᐅᔭᖅᑖᕈᑕᐅᕙᑉᐳᖅ ᑕᒫᓂ ᓄᓇᑦᑎᓐᓂ, ᐃᓛᒃ ᓄᓇᕘᑦᑎᓐᓂ 
ᐅᕝᕙᓘᓐᓃᑦ ᓄᓇᓕᑦᑎᓐᓂᑦ ᑮᓇᐅᔭᓕᐅᕈᑎᑦᓴᖃᓪᓗᐊᓐᖏᒻᒪᑦ. ᐊᖏᔫᓐᖏᒃᑲᓗᐊᖅᑎᓪᓗᒍ ᑕᐃᒃᑯᐊ ᕿᓯᓐᓂᒃ 
ᑮᓇᐅᔭᖅᑖᕈᑎᖃᕋᒥᒃ ᐅᐱᒍᓱᑉᐸᑦᑐᑦ ᐃᓚᒌ ᓂᕿᑖᕈᑎᒋᓂᐊᕋᒥᐅᒃ ᓂᐅᕕᕐᕕᒻᒥ. 
 
ᐊᒻᒪᓗ ᑖᓐᓇᒐᓚᒃ ᐅᖅᓱᖓ ᐊᑐᖅᐸᓚᐅᖅᑕᕗᑦ, ᐃᓛᒃ ᐊᑐᖃᑦᑕᖅᓯᒪᔭᕗᑦ ᐅᖅᑰᓴᐅᑎᑐᐊᕆᑦᓱᒍ, ᐆᓇᖅᑐᒥᑦ 
ᐃᒥᐅᑐᐊᕆᑦᓱᒍ ᐃᓘᓐᓇᖓᓄᑦ ᑖᓐᓇ ᐊᑐᖅᓯᒪᔪᖅ. ᐅᖃᖅᑎᑦᑎᔩ, ᐊᒻᒪᓗ ᐃᒫᒃ ᐅᖃᖅᐳᖓ ᑖᓐᓇ ᓇᑦᓯᖅ 
ᖃᓄᑐᐃᓐᓈᓗᒃ ᐊᑐᓐᖏᓇᑦᑎᒍ ᐃᓘᓐᓇᒧᑦ ᐊᑐᑦᓯᐊᕋᑦᑎᒍ ᑮᓇᐅᔭᓕᐅᕈᑎᒋᑦᓱᒍ, ᓂᕿᒋᑦᓱᒍ ᑕᐃᒪᐃᒻᒪᑦ ᑕᐃᒃᑯᐊ 
ᑕᒪᒃᑯᓂᖓ ᓇᑦᓯᓂᒃ ᑐᖁᕋᖅᑕᐅᓂᖏᓐᓂᑦ ᓈᒻᒪᓴᖅᐸᖏᑦᑐᑦ ᑖᔅᓱᒥᖓ ᐃᓱᒪᕙᓚᐅᕋᕕᑦ ᓇᑯᕐᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ 
ᐃᕝᔭᕈᑕᐃᓚᒃ. 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ ᒪᒃᑯᑦᑐᓂᒃ 
ᐱᓐᖑᐊᖅᑎᐅᔪᓂᑦ ᕿᑎᕐᒥᐅᓂᑦ. ᐃᓚᐅᓚᐅᖅᑐᑦ 2007-ᒥᑦ ᕿᑎᕐᒥᐅᓂᑦ ᐊᕿᔪᓂᑦ. ᑖᓐᓇ ᓄᓇᖁᑎᓃᓚᐅᖅᑐᖅ 
ᖁᓪᓗᖅᑑᒥ ᓄᕕᐱᕆ 2-ᒥᑦ ᓄᕕᐱᕆ 4ᒧᑦ, 2007ᒥᑦ ᐊᕿᔭᖅᑐᓚᐅᖅᑐᑦ. 
 
ᐅᖃᖅᑎᑦᑎᔩ ᒪᒃᑯᑦᑐᖅ ᖁᕐᓗᖅᑑᒥᑦ ᐊᒃᓱᐊᓗᒃ ᐱᑦᑎᐊᓚᐅᕐᒪᑕ ᐊᕿᑎᓪᓗᒋᑦ. 14ᓂᑦ ᐊᒻᒪ ᑐᖔᓂ ᐅᑭᐅᓖᑦ 
ᐊᖑᑏᑦ. ᓯᐅᕗᒥᑦ ᓵᓚᒃᓴᓚᐅᖅᑐᑦ. ᐊᒻᒪ 16 ᑐᖔᓂ ᐅᑭᐅᓖᑦ ᐊᖑᑏᑦ, ᓄᑲᑉᐱᐊᑦ ᓵᓚᒃᓴᒪᐅᕐᒥᔪᑦ, ᓯᐅᕗᒥᑦ.  
 
ᐊᒻᒪᓗ 14 ᑐᖔᓂ ᐅᑭᐅᓖᑦ ᐊᕐᓇᐃᑦ ᓵᓚᒃᓴᓚᐅᖅᑐᑦ ᒎᓗᒥᑦ. ᐃᓕᓴᖅᓯᔪᒪᔪᖓ ᖁᕐᓗᖅᑑᖅ Businessᓂᑦ. 
ᑖᒃᑯᐊ ᑎᓕᐅᕆᖃᑦᑕᖅᓯᒪᒻᒪᑕ ᒪᒃᑯᑦᑐᓂᑦ ᐃᓚᐅᖁᔨᓪᓗᑎᒃ ᐱᓐᖑᐊᖅᑎᓪᓗᒋᑦ ᑲᔪᖏᖅᓴᐃᓪᓗᑎ 
ᐊᑭᑦᑐᕋᐅᑎᓂᕐᒥᑦ, ᑕᐱᕇᓐᓂᒥᓪᓗ ᐊᒻᒪ ᐃᓅᑦᑎᐊᕋᓱᓐᓂᕐᒥᑦ. 
 
ᐅᖃᖅᑎᑦᑎᔩ, ᐋᖅᑭᒃᓱᐃᔭᕆᐊᖃᖅᑐᒍᑦ ᑎᒥᐅᔪᓂᑦ ᑕᐃᒪᓐᓇᐃᑦᑐᓂᑦᑕᐅᖅ ᓄᓇᓕᖕᓂ ᓄᓇᕗᒻᒥ ᐃᓘᓐᓇᖏᓐᓂ.  
 
ᐅᖃᖅᑎᑦᑎᔩ ᒪᒃᑯᑦᑐᕗᑦ ᑕᒪᒃᑯᐊ ᐱᓕᕆᐊᒃᓴᖃᕈᓐᓇᓂᐊᕐᒪᑕ ᐱᓕᕆᐊᒃᓴᖃᖅᑎᓪᓗᒋᑦ ᐃᑲᔪᕐᓂᖃᖃᑦᑕᕐᒪᑕ 
ᐃᒻᒥᓃᖅᑕᐅᓕᒪᓂᕐᒧᑦ. ᑖᒃᑯᐊ ᐊᑭᑦᑐᕋᐅᑎᓂᐅᔪᑦ ᐊᖏᓂᖅᐹᖑᓚᐅᖅᑐᖅ ᑲᑎᑎᓪᓗᒋ ᕿᑎᕐᒥᐅᑦ ᒪᒃᑯᑦᑐᖏᑦ 
ᐊᒻᒪᓗᑦᑕᐅᖅ ᐊᖏᓂᖅᐹᖑᓪᓗᑎ ᐱᓐᖑᐊᕐᓂᕆᔭᐅᔪᑦ ᓄᓇᕗᒻᒥ. 
 
ᑭᒡᒐᖅᑐᖅᑐᒋᑦ ᖁᓪᓗᖅᑑᕐᒥᐅᑦ ᖁᔭᓐᓇᒦᕈᒪᔭᒃᑲ ᐅᓄᖅᑐᒻᒪᕆᐊᓗᐃᑦ ᐊᑭᓕᖅᓱᖅᑕᐅᓇᑎ ᐃᑲᔪᓚᐅᕐᒪᑕ 
ᐃᑲᔪᖅᑐᐃᓪᓗᑎ ᓄᓇᓕᓐᓃᖔᖅᑐᑦ ᑎᒥᐅᔪᑦ ᐊᒻᒪᓗ ᕼᐊᒻᒪᓚᑯᖏᑦ ᖁᓪᓗᖅᑑᕐᒥᐅᑦ, ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᒻᒪ ᖁᕐᓗᖅᑑᕐᒥ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᖅ. 
 
ᑭᖑᓪᓕᕐᐹᖅ, ᐅᖃᖅᑎᑦᑎᔩ ᑎᓕᐅᕆᕗᖓ ᒪᒃᑯᑦᑐᓕᒫᑦᑎᐊᑦ ᐃᓚᐅᖃᑦᑕᖁᓪᓗᒋᑦ ᐱᕆᓐᖑᐊᖅᑐᓂ 
ᐊᑐᐃᓐᓇᐅᔪᓂᑦ ᓄᓇᓕᒃᓯᓐᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᕐᓯᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 

(ᑰᓕ) 
ᑰᓕ: ᓂᓪᓕᐅᑎᒋᔭᕋ ᓂᑯᕕᒃᔪᑎᒋᔭᕋ ᒫᓐᓇ ᑐᐊᕕᓗᐊᖅᑰᖏᓐᓇᑦᑕ ᑕᒫᓐᓇ ᐃᓱᒫᓗᒋᕙᓪᓕᐊᒍᑦᑎᒍᑦ 
ᐊᑭᑦᑐᖅᐸᓪᓕᐊᓃᑦ ᓱᓇᓕᒫᑦ ᐃᓄᐃᑦ ᓄᓇᖔᓐᓂ. ᐱᓗᐊᖅᑐᒥᑦ ᑕᒪᒃᑯᓄᖓ ᐃᓚᒌᓄᑦ ᐊᖑᓇᓱᑦᑎᓄᑦ ᐊᒻᒪᓗ 
ᑕᒪᒃᑯᓄᖓ ᓂᐅᕕᖅᐸᑦᑐᓄᑦ. 
 
ᐅᖃᖅᑏ, ᒫᓐᓇᓵᖅ ᑕᑯᓯᒪᓕᕋᑦᑕ lastweek ᐱᓗᐊᖅᑐᒥᑦ ᐱᓇᓱᐊᕈᓯᐅᖅᑲᐅᔪᒥᑦ ᓯᓚᕐᔪᐊᒥᑦ ᐅᖅᓱᐊᓗᒃ 
ᐊᑭᑦᑐᕆᐊᑉᐸᓕᐊᓪᓚᕆᓕᕐᒪᑦ ᑐᐊᕕᖅᑐᒥᑦ $100ᒦᓕᖅᑐᖅ in Canadian dollars,  

ᑖᓐᓇ ᐱᔾᔪᑎᒋᓪᓗᒍ ᓂᕆᐅᑦᑐᖓ ᐅᑭᐅᖅ ᓈᑎᓪᓗᒍᒋ ᐅᕝᕙᓘᓐᓃᑦ ᑐᖔᓂ ᐊᖏᔪᑲᓪᓚᒻᒥᑦ ᐃᒻᒪᖃ 20ᐳᓴᓐᑦ 
ᖃᓂᒋᔮᓂᑦ ᐊᑭᑦᑐᕆᐊᓚᖓᔪᑦ ᐅᖅᓱᖅ ᐊᑐᖃᑦᑕᖅᑕᕗᑦ ᐊᖏᕋᑎᓐᓄᑦ ᐊᒻᒪ ᒐᓵᓖ pumps ᐊᑭᑦᑐᕆᐊᖅᑐᖅ 
ᑖᒃᓱᒧᖓᑑᖏᑦᑐᖅ.  
 
Mr. Speaker. ᓂᕆᐅᑦᑐᖓᑦᑕᐅᖅ power rates ᐊᑭᑦᑐᕆᐊᓂᐊᖅᑐᑦ, feulriderᖃᓚᖓᔪᖅ ᓇᓗᓇᖏᑦᑐᖅ. 
ᐅᑭᐅ ᑐᖔᓂ ᐊᒻᒪ ᑖᒃᑯᐊ ᑐᓂᔾᔪᑕᐅᓚᖓᔪᑦ ᓂᐅᕕᖃᑦᑕᖅᑐᓄᑦ ᐊᑭᓖᒃᑲᓐᓂᓚᐅᕆᓰᖅᑕᐅᓚᖓᔪᒍᑦ. ᑖᓐᓇ 
ᐱᔾᔪᑎᒋᓪᓗᒍ Mr. Speaker. ᐅᓗᕆᐊᓇᖅᑐᒦᕈᓗᖅᑰᓕᖅᑐᒍᑦ ᐅᖅᓱᐊᓘᑉ ᒥᒃᓵᓄᑦ ᐃᓄᐃᑦ ᓄᓇᖓᓐᓂ. ᒫᓐᓂ 
ᓄᓇᕗᑦᒥᐅᖁᓂᑦ ᐱᓗᐊᖅᑐᒥᑦ. 
 
ᐊᒻᒪᓗ Mr. Speaker, ᑐᐊᕕᓗᐊᕋᔭᖅᑰᖏᑦᑐᒍᑦ energyᒥᑦ ᒥᓂᔅᑕᐅᔪᖅ ᓄᓇᕗᒻᒥᐅᑦ ᐊᐱᖅᓱᑲᓐᓂᕋᔭᕐᐸᑦ. 
ᖃᓄᕐᓕ ᐊᑭᓗᒃᓯᕚᓪᓕᕈᓐᓇᕐᐸᑦ ᐊᖏᕋᖅᑎᓐᓄᑦ ᑕᒪᒃᑯᐊ ᐅᖁᖅᓴᐅᑎᒋᖃᑦᑕᖅᑕᕗᑦ ᓈᒻᒪᑉᐹᑦ 
ᓇᓂᓯᔭᕆᐊᖃᖅᐱᑖ ᐃᓱᐊᓂᖅᓴᒥᑦ. ᐃᓚᖓᓂᑦ ᕿᔪᑦᑐᓕᖅᐸᑕᖃᐃ ᐃᓚᖓᓂ ᐃᒃᑮᕐᓇᓗᐊᖅᑎᓪᓗᒍ 
ᐃᑲᔫᑎᒋᓗᒍ ᑕᒪᒃᑯᐊ ᐃᓱᒪᒋᔭᕆᐊᖃᖅᑰᖅᑕᖏᑦ ᒥᓂᔅᑕ. ᓇᓂᓯᔪᓐᓇᕐᓂᖏᑉᐸ our Minister of Energy 
ᐊᐳᒻᒥᑦ ᐊᑐᕋᔭᕆᐊᒃᓴᖅ ᐅᖅᑰᔾᔪᑎᒋᓇᓱᓪᓗᒍ ᐊᐱᖅᓱᑲᓐᓂᕆᐊᖃᖅᑰᖅᑐᖅ ᓄᓇᕗᒻᒥᐅᓂᑦ ᒫᓐᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

ᑮᓇᐅᔭᓂᑦ ᓄᐊᓴᐃᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᒪᔪᖓ ᐱᓇᓱᐊᕈᓯᐅᓚᐅᖅᑐᒥ ᓄᓇᕗᒻᒥᐅᑦ 
ᑭᒡᒐᖅᑐᖅᖢᒋᑦ ᓂᑯᕕᓚᐅᕋᒪ ᐊᒃᓱᐊᓗᒃ ᒥᖕᓂᖃᑦᑕᖏᒻᒪᑕ ᒪᕐᕉᖕᓂ, ᒫᓐᓇ, ᑮᓇᐅᔭᓂᒃ ᐱᕈᖅᓴᐃᓇᓱᒃᑎᓪᓗᒋᑦ 
ᒪᕐᕉᖕᓂᒃ ᐅᐸᒍᑎᓚᐅᕋᑦᑕ. 
 
ᓯᕗᓪᓕᖅ ᑕᐃᓐᓇ ᐊᕐᕌᒍᑕᒫᑦ ᕼᐋᑭᖃᑎᖃᖅᖢᑎᒃ ᖃᑦᑎᕆᔨᓂᒃ, ᑮᓇᐅᔭᓂᒃ ᐱᕈᖅᓴᐃᓪᓗᑎᒃ. ᑖᓐᓇ 
ᓯᕗᒧᐊᑦᑎᐊᕐᓂᖃᓚᐅᕐᒥᔪᖅ. ᒫᓐᓇ ᐱᓗᐊᖅᑐᒥᒃ ᑕᐃᓯᔪᒪᔪᖓ ᒥᔅᑕ ᐲᑯ ᑖᓐᓇ ᓱᒃᑲᔪᐊᓘᖃᑦᑕᓚᐅᕐᒪᑦ 
ᓯᐊᕐᕆᔮᑲᑕᒃᖢᓂ ᕼᐊᑭᖅᑎᓪᓗᒋᑦ. ᒪᕐᕉᖕᓂᖃᐃᓇ ᐴᖅᓯᓚᐅᖅᑐᖅ ᑕᐃᔅᓱᒪᓂ. 
 
>>ᐸᑦᑕᑐᖅᑐᑦ 
 
ᑖᓐᓇ ᑕᐃᒪᐃᑦᑐᓐᓇᑦᑕᓗᐊᖅᑐᖅ ᑕᐃᒃᑯᐊ ᑕᐱᖏ ᒪᕐᕉᒃ ᓯᕗᒧᐊᒃᑐᕐᓗ ᐊᐃᑉᐸᖓᓗ ᓴᓂᑦᑎᐊᖓᓃᑦᑐᖅ 
ᓈᓚᒃᓴᖅᑎᑦᑎᖅᑰᓚᐅᕐᒪᑎᒃ. ᐃᑲᔪᖅᑎᖏᑦ Lᓗᐊᕆᐊᓐ ᐅᐊᐃᑦᒧᑦ ᐊᒻᒪᓗ ᓯᕙᓐ ᒫᔅᒧᑦ. ᑕᐃᒃᑯᐊ ᐅᐱᒋᕚᒃᑲᒃ 
ᐱᓕᕆᑦᑎᐊᓚᐅᕐᒪᑎᒃ ᐃᑲᔪᖅᖢᑎᒃ ᕼᐊᑭᒃᑳᓘᓚᐅᕐᒪᑎᒃ.  
 
ᐅᖃᖅᑎᑦᑎᔩ, ᐱᓐᖑᐊᕇᕋᑦᑕ ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᔪᐃᑦ ᑖᓐᓇ ᓇᓴᖅ ᑐᓂᐅᖅᑲᖅᑕᐅᓕᕐᒪᑦ 
ᒪᓕᒐᓕᐅᖅᑎᓕᒫᑦ ᑮᓇᐅᔭᓂᒃ ᐃᑲᔪᕈᑎᖃᓚᐅᕐᒪᑕ. ᑭᓱᑐᐃᓐᓇᕐᒧᑦ ᐃᑲᔪᖅᓯᔾᔪᑕᐅᓂᐊᖅᑐᖅ ᐊᔪᓗᐊᖅᑐᓄᑦ.  
 
ᖁᔭᓐᓇᒦᕈᑎᒋᕙᒃᑲ ᒪᓕᒐᓕᐅᖅᑎᐅᖃᑕᐅᔪᓄᑦ ᐊᒻᒪᓗᑦᑕᐅᖅ ᐅᖃᖅᑎᑦᑎᔩ, ᒫᓐᓇᕋᑖᖑᓚᐅᕐᒥᔪᖅ ᐱᓇᓱᐊᕈᓯᐅᑉ 
ᓄᕐᖑᐊᓂ ᑮᓇᐅᔭᓂᒃ ᐱᕈᖅᓴᐃᓚᐅᕋᑦᑕ ᐃᓵᒃᓯᒪᒋᑦ ᐃᓅᓯᕐᒧᑦ ᑕᐃᒃᑯᐊ ᑮᓇᐅᔭᓂᒃ ᐱᕈᖅᓴᐃᓚᐅᕐᒪᑕ ᐅᓐᓄᒃᑯᑦ 
ᑕᐃᑲᓃᖃᑎᒋᓚᐅᕋᒃᑭᑦ ᒪᓕᒐᓕᐅᖅᑎᐅᖃᑎᒃᑲᒃ ᐃᖃᓗᖕᓂᓐᖔᖅᓯᒪᔫᒃ.  
 
ᖁᔭᓐᓇᒦᕈᒪᓪᓗᒋᓪᓗ ᐊᖅᑭᓱᐃᓚᐅᖅᑐᑦ ᑕᐃᔅᓱᒥᖓ ᐊᐅᓚᓂᖃᑦᑎᐊᓚᐅᖅᑐᖅ. ᑕᑯᔪᒪᒃᑲᓐᓂᓛᕋᓗᐊᕐᒥᔪᖓ 
ᑕᐃᒪᐃᑦᑐᒥᒃ ᓯᕗᓂᒃᓴᑦᑎᓐᓂᑦ ᑕᐃᒪᐃᓕᐅᖅᑎᑦᑎᔪᓂᒃ ᐊᒻᒪᓗᑦᑕᐅᖅ ᓇᓗᓇᐃᖅᓯᔪᒪᔪᖓ ᒥᔅᑕ ᐲᑯ  

ᐱᖃᓐᓇᕆᔮᓗᖓᐃᓐᓇ ᓰᓱᓪ ᓰᕙᔅ ᓛᓐᔅᑏᐅᓪ ᐊᒻᒪ ᕋᐅᕕᕚᓐ ᕕᒍᔅ ᑕᐃᒃᑯᐊ ᓵᓚᒃᓴᑲᑕᒃᑐᐊᓘᓚᐅᕐᒪᑕ ᑕᐃᑲᓂ 
ᓂᐱᖃᖏᖢᑎᒃ ᓵᓚᒃᓴᕋᓱᒃᑎᓪᓗᒋᑦ ᓇᓚᐅᑦᑖᕋᓱᒃᑎᓪᓗᒋᑦ. ᒥᔅᑕ ᐲᑯ ᐅᐱᒍᓱᖃᑎᒋᔪᒪᓂᐊ-ᐅᐱᒍᖁᓗᒍ 
ᐅᖃᐅᔾᔨᖁᓂᐊᖅᑕᕋ ᑕᐃᒃᑯᓂᖓ. 
 
ᖁᔭᓐᓇᒦᖅᖢᒋᓪᓗ ᑕᐃᒃᑯᐊ ᐅᐸᓚᐅᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᒪᒥᐊᓇᖅ ᐃᖃᓗᒃᑑᑦᑎᐊᒧᑦ, ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 267 - 2(4): ᑐᓴᐅᒪᑎᑦᑎᓂᖅ ᐋᓐᓂᐊᖅᑕᐃᓕᒪᓂᕐᒥᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᓴᖅᑭᑦᑎᔪᒪᓪᓗᖓ ᐃᓱᒫᓘᑎᐅᔪᖅ 
ᓴᖅᑭᑕᐅᓯᒪᔪᓂᑦ ᓂᕈᐊᖅᑕᐅᕝᕕᒋᓯᒪᔭᓐᓂᑦ ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓄᑦ ᐋᓐᓂᐊᕐᓂᖏᓐᓂᒃᓗ 
ᐱᔭᐅᖃᑦᑕᕐᒪᖔᑕ ᑭᐅᔭᖃᑦᑕᕐᒪᖔᑕ. 
 
ᐅᖃᖅᑎᑦᑎᔩ, ᐅᓄᑲᓪᓚᒃᑐᑦ ᑕᐃᒃᑯᐊ ᓂᕈᐊᖅᑕᐅᕝᕕᒋᓯᒪᔭᓐᓂᑦ ᑕᑎᖃᕈᓐᓃᓕᕐᒪᑕ ᐃᓅᓕᓴᐃᔨᐅᖃᑦᑕᖅᑐᓂᒃ 
ᑖᒃᑯᐊ ᑕᑎᖃᖃᑦᑕᕐᓂᖅ ᐱᒻᒪᕆᐅᖕᒪᑦ ᐃᓅᓕᓴᖅᑕᐅᔾᔪᑎᓄᑦ ᑭᓇᐅᓂᑦᑎᓐᓄᑦ ᓇᓃᓐᓂᑦᑎᓐᓄᑦ ᑖᒃᑯᐊ 
ᓄᓇᓕᖕᓂᑦ ᑭᒡᒐᖅᑐᖅᑎᖃᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒫᓘᑎᖏᓐᓄᑦ ᑐᓂᔭᐅᔪᓐᓇᕐᒪᑕ. 
 
ᑕᐃᒃᑯᐊ ᒪᓕᒐᓕᐅᖅᑎᖏᓐᓄᑦ ᐅᕙᓐᓄᑦ ᑐᓂᔭᐅᖃᑦᑕᕐᒪᑕ ᑐᓵᓕᕌᖓᒃᑭᑦ ᐃᓱᒫᓘᑎᒋᔭᐅᔪᑦ 
ᐊᐅᓚᔾᔭᐃᓗᐊᕈᓐᓇᖃᑦᑕᖏᓐᓇᒪ ᐅᓄᑲᓪᓚᒃᑐᓂᒃ ᐊᐱᖅᓱᖅᑕᐅᒍᓗᐊᖅᑐᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ ᐊᒡᓚᒃᕕᖓᓄᑦ ᑭᐅᔭᐅᖃᑦᑕᖏᓐᓇᑦᑕ ᐅᓄᖅᑐᓄᑦ ᑕᖅᑭᓄᑦ. 
 
ᑕᐃᒃᑯᐊ ᓂᕈᐊᖅᑕᐅᕝᕕᒋᓯᒪᔭᒃᑲ ᐃᓱᒫᓘᑎᒥᓂᒃ ᖃᐃᑦᑎᖃᑦᑕᕐᒪᑕ ᓇᓚᒃᑕᐅᓐᖏᓗᐊᕐᓂᕐᒥᓄᑦ ᐅᕝᕙᓘᓐᓃᑦ 
ᐊᑲᐅᓐᖏᓕᐅᕈᑎᖏᑦ ᑲᒪᒋᔭᐅᖏᒻᒪᑕ ᐃᓅᓕᓴᖅᑕᐅᔭᕆᐊᖃᕐᓂᖏᑦ ᓯᕗᓪᓕᐅᔾᔭᐅᓯᒪᖕᒪᑕ.  
 
ᐅᕙᖓ ᐃᓅᓕᓴᐃᔨᐅᖏᑦᑐᖓ ᐋᓐᓂᐊᖅᑐᓂᒃ ᖃᓄᐃᑦᑑᖕᒪᖔᑕ ᖃᐅᔨᓴᐃᔨᐅᔪᓐᓇᖏᑦᑐᖓ ᑭᓯᐊᓂᓕ 
ᐊᒃᓱᕈᖅᑐᓂᒃ ᓂᕈᐊᖅᑕᐅᕝᕕᒋᓯᒪᔭᓐᓃᓐᖔᖅᑐᓂᑦ ᐋᓐᓂᐊᖅᑐᓂᒃ ᐃᓱᒫᓘᑎᖃᖃᑦᑕᕋᒪ ᐱᒋᐊᕐᓂᖓᓂ 
ᖃᐅᔨᔭᐅᓵᓖᔭᕆᐊᖃᕋᓗᐊᕐᒪᑕ ᐃᓅᓯᕐᒧᑦ ᐊᑦᑕᕐᓇᖅᓯᓚᐅᖏᓐᓂᖏᓐᓂᑦ ᐋᓐᓂᐊᖏᑦ. 
 
ᐅᖃᖅᑎᑦᑎᔩ, ᐅᓄᖅᑐᒻᒪᕆᐊᓗᐃᑦ ᓱᓕ ᐃᓅᓕᓴᖅᑕᐅᔾᔪᑎᓄᑦ ᐅᖃᐅᓯᖏᑦ ᒥᑭᑦᑑᖕᒪᑕ ᑭᓯᐊᓂ 
ᓇᓗᓇᐃᖅᓯᑦᑎᐊᕈᓐᓇᕋᓗᐊᕐᒪᑕ ᐃᓱᒫᓘᑎᒥᖕᓄᑦ ᐅᖃᐅᓯᖃᕈᓐᓇᕐᓗᑎᒃ ᐅᖃᐅᓯᕐᒥᒃ ᐊᑐᕈᒪᔭᕐᒥᒃ ᐊᑐᕐᓗᑎᒃ ᐊᒻᒪ 
ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᑐᓂᔭᐅᔭᕆᐊᖃᑦᑎᐊᕋᓗᐊᕐᒪᑕ ᓇᓗᓇᐃᖅᓯᕕᐅᖃᑦᑕᕐᓗᑎᒃ ᐅᖃᐅᓯᕐᒥᒃ ᐊᑐᕐᓗᑎᒃ 
ᑐᑭᓯᔭᐅᔪᓐᓇᖅᑐᒥᒃ. 
 
ᐃᓐᓇᑐᖃᐃᑦ ᑕᐃᒪᓐᓇᐃᑕᐅᒐᔪᖕᒪᑕ ᐃᓕᖅᑯᓯᖏᓪᓗ ᐃᓕᖅᑯᓯᒥᖕᓂᒃ ᐊᑲᐅᒃᓴᖏᓪᓗᑎᒃ ᐅᖃᐃᓐᓇᖃᑦᑕᖏᒻᒪᑕ 
ᑕᐃᒃᑯᐊᑦᑕᐅᖅ ᐊᑲᐅᒃᓴᑦᑎᐊᕐᓗᑎᒃ ᐃᑲᔪᖅᑕᐅᔪᒪᔭᕆᐊᓖᑦ ᐃᓅᓕᓴᐃᔨᒃᑯᓐᓂᑦ ᐅᒃᑑᑎᒋᓪᓗᒋᑦ 
ᑎᑎᕋᖅᑕᐅᔭᕆᐊᓖᑦ ᑕᒪᒃᑯᐊ ᐃᓅᓕᓴᐃᓂᕐᒧᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᓗᑎᒃ ᑐᓴᐅᒪᑎᑕᐅᑦᑎᐊᕐᓗᑎᒃᓗ  

ᐅᖃᐅᓯᕐᒥᒃ ᓇᓗᓇᐃᖅᓯᒪᑦᑎᐊᕐᓗᑎᒃ ᐃᓅᓕᓴᐃᔾᔪᑎᐅᔪᑦ ᑎᑎᕋᖅᑕᐅᓯᒪᑦᑎᐊᕐᕆᐊᖃᑦᑐᓐ ᐊᒻᒪ 
ᑎᒍᔭᐅᒍᓐᓇᕐᓗᑎᒃ.  
 
ᐊᒻᒪ ᐱᖃᑖᒍᑦ, ᐅᖃᖅᑎᑦᑎᔩ, ᐃᓕᓴᖅᓯᔭᕆᐊᖃᑦᑐᒍᑦ ᐅᓪᓗᒥᐅᔪᖅ ᑐᓴᒐᔅᓴᓂᒃ ᑎᒍᓯᔪᓐᓇᕋᑦᑕ 
ᐃᓅᓕᓴᖅᑕᐅᓂᕐᒧᑦ ᑐᓴᒐᔅᓴᐃᑦ ᐱᔭᕐᓂᓂᖅᓴᐅᓕᕐᒪᑦ ᓲᕐᓗ ᐅᐊᔭᒨᖅᑐᓂᒃ ᐊᑐᖃᑦᑕᓕᕋᑦᑕ ᑕᓚᕖᓴᒃᑯᑦ, 
ᖃᕋᓴᐅᔭᒃᑯᓪᓗ. 
 
ᐅᖃᖅᑎᑦᑎᔩ, ᐱᔭᕇᕈᒪᑦᑕᕋᓗᐊᖅᐸᕋ ᐅᖃᐅᓯᕆᔭᕋ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᓐ, ᑲᔪᓯᒋᐊᕈᓐᓇᖅᐳᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. ᑭᓇᒃᑯᑐᐃᓐᓇᐃᑦ 
ᖃᐅᔨᓴᐃᔪᓐᓇᖅᑐᑦ ᐊᐱᖅᑯᑎᔅᓴᒥᓐᓂᒃ ᖃᓄᐃᑦᑐᓂᓪᓗ ᐋᓐᓂᐊᖃᒻᒪᖔᕐᒥᒃ ᖃᕋᓴᐅᔭᒃᑯᑦ, ᖃᕋᓴᐅᔭᖃᕈᑎᒃ 
ᑭᓯᐊᓂ. ᐱᒻᒪᕆᐅᔪᖅ ᑕᒪᒃᑯᐊ ᐃᓅᓕᓴᐃᔨᕗᑦ ᐃᓕᓴᖅᓯᖁᓪᓗᒋᑦ ᐱᔨᑦᓯᖅᑕᖏᑦ ᖃᐅᔨᒪᕙᓪᓕᐊᑐᐃᓐᓇᓕᕐᒪᑕ 
ᐊᒻᒪ ᐃᓕᑉᐸᓕᐊᓪᓗᑎᒃ ᐃᓅᓕᓴᐃᓂᐅᑉ ᒥᒃᓵᓄᑦ.  
 
ᐃᓅᓕᓴᐃᔨᐅᔪᑦ ᑕᐃᒪᓐᓇ ᓈᓪᓚᒃᑎᐊᖃᑦᑕᕐᓗᑎᒃ, ᐅᑕᖅᑭᑎᐊᕐᓗᑎᒃ ᐅᖃᐅᓯᕆᔭᐅᑦᑎᐊᕐᓗᑎᓪᓗ ᑕᒪᒃᑯᐊ 
ᐃᓅᓕᓴᖅᑕᖏᓐᓄᑦ ᐅᖃᐅᓯᒃᓴᐃᑦ. 
 
ᐅᖃᖅᑎᑦᑎᔩ, ᓲᕐᓗ ᐃᒪᓐᓇ ᐅᖃᖃᑦᑕᕐᒪᑕ, ᐋᓐᓂᐊᖅᑕᐃᓕᒪᑎᑦᑎᐊᔪᒃᑯᕕᑦ ᐃᒻᒥᓂᒃ ᓯᕗᒧᐊᑦᑎᐊᕈᓐᓇᕋᔭᕋᕕᑦ. 
ᐃᔨᒋᓂᖅᓴᐅᓗᑕ ᐱᐅᓂᖅᓴᐅᓕᕐᓂᐊᕐᒪᑕ ᑕᒪᒃᑯᐊ ᐃᓅᓕᓴᖅᑕᐅᔭᕆᐊᓖᑦ ᐊᒻᒪ ᐃᓅᓕᓴᐃᔨᐅᔪᑦ. ᐱᓗᐊᖅᑐᒥᒃ 
ᐋᓐᓂᐊᖏᑦ ᖃᐅᔨᓴᖅᑕᐅᑎᓪᓗᒋᑦ ᐃᓅᓕᓴᖅᑕᐅᓪᓗᑎᓪᓗ ᑕᐃᒪᓐᓇ ᑕᒻᒪᖅᓯᒪᖏᑦᑐᓂᒃ 
ᐃᓅᓕᓴᖅᑕᐅᖃᑦᑕᓂᐊᕐᒪᑕ. ᐋᓐᓂᐊᖏᓪᓗ ᑭᓲᒪᖔᑕ ᖃᐅᔨᔭᐅᖃᑦᑕᓂᐊᕐᒪᑕ. ᑐᐊᕕᓐᓇᑐᒃᑯᑦ 
ᐊᐅᓚᑐᐃᓐᓇᖃᑦᑕᓂᐊᖏᒻᒪᑕ ᐅᓄᖅᑐᐃᓱᕐᓗᑎᒃ ᓄᓇᒋᖏᑕᑦᑎᓐᓂᒃ. ᑕᐃᒪᓐᓇ ᐃᓅᓯᒃᑎᓐᓄᑦ ᐋᖅᑭᒃᓯᔪᓐᓇᕐᒪᑕ 
ᐃᓅᓕᐊᖃᓪᓗᑎᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᖃᓄᐃᓕᐅᓚᐅᕐᒪᖔᓐ ᐊᐅᔭᐅᓚᐅᖅᑐᖅ 
ᖃᐅᔨᒪᖏᑦᑐᖓᐅᒐᓗᐊᖅ ᐊᒻᒪᓗ ᖃᖓ ᐃᓅᓚᐅᕐᒪᖔᖅᐱᓐ, ᑭᓯᐊᓂ ᐅᓪᓗᒥ ᐅᓪᓗᕐᔪᐊᕙᑦᑎᐊᒻᒪᕆᐊᓗᒃ 
ᓄᓇᓕᐊᓪᓗ 26-ᓂᑦ ᐊᕐᕌᒍᓂᒃ ᑲᑎᑎᑕᐅᓯᒪᓕᕋᑦᓯ. ᖁᕕᐊᓲᑎᕙᒋᑦ. 
 
>>ᐸᑦᑕᑐᖅᑐᑦ 
 
ᑲᑎᒪᒡᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᒡᔪᑎᔅᓴᕗᑦ ᑎᓴᒪᖓᑦ, ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐱᓕᕆᐊᕐᓕ, ᒥᓂᔅᑕ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 301 - 2(4): ᐊᑐᐊᒐᐃᑦ ᐊᑐᖅᑕᐅᒋᐊᓖᖅ ᐊᕕᑦᑐᖅᓯᒪᔪᓂ 

ᓵᓚᒃᓴᕋᓱᒃᑐᓂᑦ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐸᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔭᐅᓚᐅᕋᒪ ᑕᒑᕐᒧᑦ, ᑖᓐᓇ 301-2(4), 
ᐊᐱᕆᔭᐅᓪᓗᖓ ᑖᒃᑯᐊ ᑭᕙᓪᓕᕐᒥ 14 ᐊᕐᕌᒍᓖᑦ ᑐᖔᓃᓛᒃ ᐊᕐᓇᐃᑦ, ᐃᓛᒃ ᐊᖅᓴᕆᐊᖅᑐᖅᓯᒪᔪᑦ ᑕᒪᒃᑯᓄᖓ 
ᑭᒃᑯᑦ ᐃᓚᐅᓐᓂᐊᕐᒪᖔᑕ ᓄᕖᕚᐅᑎᓪᓗᒍ. ᖃᖓ ᐱᒋᐊᕐᓂᐊᕆᐊᒃᓴᖏᓐᓂᒃ ᐊᒻᒪᓗ ᑖᒃᑯᐊ 
ᐊᑲᐃᓕᐅᕈᑕᐅᓚᐅᖅᑐᑦ. 
 
ᑖᒃᑯᐊ ᓄᓇᕘᒻᒥ ᐱᓐᖑᐊᖅᑐᓕᕆᔨᒃᑯᑦ ᐊᑐᐊᒐᖃᒻᒪᑕ ᐊᒻᒪᓗ ᑖᒃᑯᐊ ᐊᑐᐊᒐᖏᑦ ᑕᐃᑲᓂ ᑭᕙᓪᓕᒥᒃ 
ᐊᑐᖅᑕᐅᓚᐅᖅᖢᑎᒃ. ᑖᒃᑯᐊ Sports Nunavut ᐃᑲᔪᕋᓱᖃᑦᑕᕐᒪᑕ ᑕᒪᒃᑯᓂᖓ ᐱᓐᖑᐊᕐᓂᓕᕆᖃᑦᑕᖅᑐᓂᒃ 
ᐊᑦᔨᒌᖏᑦᑐᓂᒃ. ᑕᒪᑐᒪᓂᓕ ᓄᓇᕗᒻᒥ ᐊᖅᓴᖅᑎᖏᓐᓂᑦ ᑲᑐᔾᔨᖃᑎᒌᑦ. ᑕᐃᒪᓐᓇᓕ ᑕᐃᑲᓂ 
ᖃᐅᔨᓇᓱᓚᐅᖅᓯᒪᒻᒪᑕ ᓲᕐᓗ ᑭᒃᑯᑦ ᑭᒡᒐᑐᖅᑎᐅᓂᐊᕐᒪᖔᑕ ᐱᓐᖑᐊᕕᔾᔪᐊᖅᑐᖃᓕᖅᑲᑦ. ᑕᒪᒃᑯᐊᓕ coach-
ᒋᔭᐅᕙᑦᑐᑦ, ᑲᒪᔨᒋᔭᐅᕙᑦᑐᑦ ᑕᒪᑐᒥᖓ ᑐᓴᐅᒪᑎᑕᐅᑦᑎᐊᖃᑦᑕᖅᑐᓐ ᑭᒃᑯᓐᓂᒃ ᐃᓚᐅᑎᑦᑎᓂᐊᓕᕌᖓᒥᒃ, ᑭᓱᓐ 
ᐊᑐᖅᑕᐅᔭᕆᐊᖃᓐᓂᖓᓂᒃ.  
 
ᓄᓇᕘᒻᒥ, ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ ᐊᑐᐊᒐᖃᒻᒪᑕ ᑕᒪᒃᑯᓂᖓᓗ ᐊᑐᖅᑕᐅᑎᑦᑎᔭᕆᐊᖃᑦᖢᑎᒃ  
ᐱᓐᖑᐊᑎᑦᑎᔭᖅᑐᕐᓂᐊᕐᕈᑎᒃ, ᑭᒃᑯᓐᓂᑦ ᐃᓚᐅᖁᔨᓂᐊᕐᒪᖔᑕ. ᐅᑯᐊ ᓲᕐᓗ ᒪᓕᒃᑕᐅᖃᑦᑕᕐᒪᑕ ᑕᐃᒃᑯᐊ 
ᐱᐊᓂᒃᑳᖓᑕ ᐱᓐᖑᐊᕐᓃᑦ ᑕᒪᒃᑯᐊ ᖃᐅᔨᓴᕐᓂᐅᔪᑦ ᐱᐊᓂᒃᑳᖓᑕ, Coach-ᒋᔭᐅᔪᑦ ᓵᓚᔅᓴᖅᑎᐅᔪᓄᑦ ᑖᒃᑯᓄᖓ 
ᐱᓐᖑᐊᑎᑦᑎᔨᒥᓂᒃ 8-ᓂᑦ, ᑖᒃᑯᓇᓂ ᐱᓯᒪᑦᑎᖃᑦᑕᖅᑐᓐ ᐊᒻᒪᓗ  ᒪᕐᕉᓐᓂᒃ ᐱᓐᖑᐊᖃᑎᖐᓐᓂᖏᑕ 
ᓯᓚᑎᖏᓐᓂᒃ ᑖᒃᑯᓇᓐᖓᑦᑕᐅᖅ ᒪᕐᕉᓗᑎᓪᓘᓐᓃᑦ ᑖᒃᑯᐊ ᐃᓚᔭᕆᐊᖃᒻᒪᑕ. ᓲᕐᓗ 
ᐊᔪᖅᓯᖅᑐᖃᑳᓪᓚᒃᑐᒥᓂᐅᓐᓂᖅᐸᑕ ᑖᒃᑯᐊ ᓇᐅᒃᓯᑐᕐᓂᐊᑎᓪᓗᒋᑦ.  
 
ᐊᕐᕌᒍᓂᒃ ᐃᒪᓐᓇᑎᒋᐅᔭᕆᐊᖃᕐᓂᕐᒥᒃ ᐱᑕᖃᔮᖏᑦᑐᖅ ᐊᑐᐊᒐᑦᑎᓐᓂ. ᑖᒃᑯᐊᓗ ᑭᒃᑯᑐᐃᓐᓇᓕᒫᑦᑎᐊᓐ 
ᐃᓚᐅᔪᓐᓇᖅᑐᑦ ᑖᒃᑯᓇᓃᓛᒃ, ᓱᕐᓗ ᐆᑦᑏᒪᔭᖃᑕᐅᓂᐊᖅᑎᓪᓗᒌᓛᒃ. ᑭᓯᐊᓂ ᑭᓇᑐᐃᓐᓇᖅ ᐊᕐᕌᒍᖃᑉᐸᑦ 19 
ᑐᒑᓂ ᑕᐃᒪᓕ ᐊᖏᖅᑕᐅᓯᒪᔭᕆᐊᖃᒻᒪᑕ ᐊᖏᔪᖅᑳᖏᓐᓂᒃ. ᑕᒪᓐᓇ ᐊᐱᖅᑯᑕᐅᓚᐅᖅᑐᖅ 
ᑐᓴᐅᒪᖃᑦᑕᐅᑎᖏᓐᓂᕐᒨᓗᐊᖅᓯᒪᔪᖅ ᓇᓗᓇᖅᑰᔨᒍᓐᓃᖅᖢᑎᒃ ᐊᒻᒪᓗ ᑕᒪᒃᑯᐊ ᐋᖅᑭᐹᓪᓕᕈᑕᐅᔪᓐᓇᓂᐊᖅᑐᑦ 
Coach-ᒋᔭᐅᔪᓄᑦ ᐊᒻᒪᓗ ᓄᓇᕗᒻᒥ ᐱᓐᖑᐊᖅᑐᓕᕆᖦᒃᑯᓐᓂᑦ. ᑕᒪᓐᓇ ᑐᑭᓯᔭᐅᒋᐊᒃᑲᓐᓂᕈᒪᔪᖃᑉᐸᑦ ᑕᒪᑐᒪ 
ᒥᒃᓵᓄᑦ ᐊᐱᖅᑯᑕᐅᓚᐅᖅᑐᑦ Sports ᓄᓇᕗᒃᑯᑦ. ᑕᐃᑲᓂ ᖃᒪᓂᒃᑐᐊᕐᒥ ᐅᖃᓗᒡᕕᐅᔪᓐᓇᖅᑐᖅ ᐊᒻᒪᓗ, 
ᑖᒃᑯᓄᖓ ᑭᓇᑐᐃᓐᓇ ᓇᐃᓴᐅᒻᒥᒃ ᐱᔪᒪᑐᐊᕈᓂᒃ ᑕᐃᒃᑯᓂᖓ ᖃᐃᑦᓯᔪᓐᓇᕐᓂᐊᕐᐳᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 4. ᑲᑎᒪᔾᔪᑎᒃᓴᕗᑦ 5. ᖁᔭᓐᓇᒦᑦ, ᑲᑎᒪᔾᔪᑎᔅᓴᕗᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ ᒥᔅᑕ ᒪᑉᓴᓛ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 335 - 2(4): ᓱᑲᖃᓗᐊᕐᓂᖃᕐᓂᐅᑉ ᐱᕙᓪᓕᐊᓂᖓ ᓄᓇᕘᒥ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑏ, ᑖᓐᓇ ᐊᐱᖅᑯᑎᒐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ ᑐᕌᖅᑎᑦᑐᒪᔭᕋ.  
 
ᐅᖃᖅᑏ, ᐅᓪᓗᒥ ᐅᖃᐅᓯᖃᖅᑲᐅᒐᒪ ᐅᓄᕐᓯᕙᓪᓕᐊᑐᐃᓐᓇᕐᓂᖏᑦ ᐊᐅᖕᒥᒍᑦ ᓱᑲᖃᓗᐊᖅᑐᑦ ᓂᕈᐊᕐᕕᖕᒪ 
ᐃᓗᐊᓂ. ᒫᓐᓇᕈᓘᓚᐅᖅᑐᖅ ᑎᑎᖅᑲᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᑦ ᐅᖃᕐᓯᒪᓚᐅᖅᑐᑦ, ᑖᓐᓇ ᐊᐅᖕᒥᒍᑦ 
ᓱᑲᖃᓗᐊᕐᓂᖅ ᓄᓇᕗᒻᒥ 2000-ᒧᑦ ᑎᑭᑉᐸᑦ ᐅᓄᕐᓯᒋᐊᓪᓚᑲᓂᕐᓂᐊᖅᑐᖅ. ᑖᓐᓇᖃᐃ ᒥᓂᔅᑕ 
ᓇᓗᓇᐃᕐᓯᔪᓐᓇᕐᓂᐊᕐᐳᖅ, ᑖᒃᑯᐊ ᑕᒪᒃᑯᐊ ᓄᓇᕗᒻᒥᐅᑦ ᐊᐅᒥᒍᑦ ᐅᓄᕐᓯᕙᓪᓕᐊᓕᕐᒪᖔᖏᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᒪᑉᓴᓛᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥ 2002 1.2% ᓄᓇᕗᒻᒥᐅᑕᐃᑦ 
ᐊᐅᒻᒥᒍᑦ ᓱᑲᖃᓗᐊᕐᓂᕐᒥ ᐋᓐᓂᐊᖃᓚᐅᖅᑐᑦ, ᑲᓇᑕᓕᒫᖅ ᑕᑯᒍᑦᑎᒃᑯ 4.8%.  
 
ᓄᓇᕗᒻᒥ ᓱᑲᖃᓗᐊᖅᑐᑦ ᐊᐅᒻᒥᒍᑦ ᐅᓄᕐᓂᕐᓴᐃᑦ ᖃᓪᓗᓈᓂ or ᐃᓅᙱᑦᑐᓂ. ᑭᓯᐊᓂ ᐃᓄᐃᑦ ᐊᐅᒻᒥᒍᑦ 
ᓱᑲᖃᓗᐊᕐᐸᓪᓕᐊᔪᑦ ᐅᓄᕐᓯᕙᓪᓕᐊᑐᐃᓐᓇᖅᑐ. ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᐅᒐᓗᐊᖅ ᓂᐲᕈᑎᖅᑕᕐᓗᒃᑲᒪ. (ᑐᓵᔨᒃᑯᑦ) ᐅᖃᖅᑏ, 
ᐃᓱᒫᓘᑎᖃᖅᑐᖓ ᑕᒪᒃᑯᐊ ᐊᐅᖕᒥᒍᑦ ᓱᑲᖃᓗᐊᖅᑐᑦ ᓄᓇᓕᖕᓂ ᐃᑲᔪᕐᓱᖅᑕᐅᙱᓗᐊᕐᒪᑕ 
ᐱᔨᑦᑎᕈᑎᖃᐅᙱᓗᐊᕐᖢᑎᒡᓗ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᕐᐹ ᖃᓄᐃᑦᑐᓂᒃ ᐃᑲᔪᕐᓲᑎᓂᒃ ᐱᑕᖃᕐᒪᖔᖅ ᐱᔨᑦᑎᕈᑎᓂᒡᓗ ᓄᓇᓕᖕᓂ ᑕᒪᒃᑯᓄᖓ 
ᐊᑐᖅᑕᐅᔪᓐᓇᖅᑐᑦ ᐊᐅᖕᒥᒍᑦ ᓱᑲᖃᓗᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓄᓇᕗᑦᒥ ᐃᑲᔪᖅᑕᐅᔪᑦ ᐊᒻᒪᓗ ᑲᓇᑕᐅ ᒐᕙᒪᒃᑯᖏᓐᓄᑦ ᐃᓄᐃᓪᓗ ᑎᒥᙳᖅᑎᓯᒪᔭᖏᓐᓄᑦ ᑕᒫᓂ ᓄᓇᕗᑦᒥ 
ᐊᐅᖕᒥᒍᑦ ᓱᑲᖃᓗᐊᕐᓂᖅ ᐱᔾᔪᑎᒋᔭᐅᓪᓗᓂ ᐊᒻᒪᓗ ᓴᖅᑭᔮᖅᑎᑦᑎᓇᓱᒡᔫᒥᖃᑦᑕᕐᖢᑎᒃ 
ᐅᔾᔨᕈᓱᒃᑎᑦᑎᓂᕐᓴᐅᓲᖑᓪᓗᑎᒡᓗ ᑕᒪᒃᑯᓂᖓ ᐊᐅᖕᒥᒍᑦ ᓱᑲᖃᓗᐊᖃᑦᑕᕐᑐᓂᒃ.  
 
2005, 2010-ᒧᑦ ᑎᑭᒃᖢᒍ ᑐᑭᒧᐊᕈᑎᓂᒃ ᓴᖅᑭᑎᑦᑎᓚᐅᖅᑐᒍᑦ ᐊᐅᖕᒥᒍᑦ ᓱᑲᖃᖢᐊᖅᑐᓂᒃ ᐊᑐᖅᑐᒃᓴᓂᒃ 
ᐊᒻᒪᓗ ᖃᓄᖅ ᑲᒪᒋᑦᑎᐊᕈᓐᓇᕐᒪᖔ ᑕᐃᒪᐃᑦᑐᒥ ᐋᓐᓂᐊᖃᕐᓗᓂ.  
 
ᐅᓄᖅᑐᑦ ᑕᒪᒃᑯᐊ ᓴᖅᑭᔮᖅᑎᑕᐅᔪᑦ ᓄᓇᕗᑦᒧᑦ ᐊᑐᐃᓐᓇᐅᓲᑦ. ᓲᕐᓗ, ᐃᓐᓇᐃᑦ ᓂᕆᑎᑕᐅᖃᑦᑕᕐᖢᑎᒃ 
ᐊᐅᓪᓚᐅᔾᔭᐅᖃᑦᑕᕐᖢᑎᒃ ᓂᕆᔭᒃᓴᖏᓐᓂᒃ ᑐᓂᔭᐅᕙᒃᖢᑎᒃ ᓂᕿᑦᑎᐊᕙᒃᑐᕐᓂᐅᑉ ᒥᒃᓵᓄᑦ ᐊᒻᒪᓗ 
ᐃᒥᒐᓗᐊᖅᑕᐃᓕᒪᓂᕐᒥᒃ ᐊᑭᑦᑐᕋᐅᑎᓂᕐᒥᒃ ᓴᖅᑭᔮᖅᑎᑦᑎᓲᑦ.  
 
ᐊᑕᐅᓯᐅᙱᑦᑐᓂᒃ ᑕᒪᒃᑯᓄᖓ ᐃᑲᔪᕐᓲᑎᓂᒃ ᓴᖅᑭᔮᖅᑎᑦᑎᖃᑦᑕᖅᑐᒍᑦ ᐊᐅᖕᒥᒍᑦ ᓱᑲᖃᓗᐊᕐᓂᖅ 
ᓴᖅᑭᙱᓐᓂᕐᓴᐅᓂᐊᕐᒪᑦ ᐊᒻᒪᓗ ᒪᕐᕉᓐᓂᒃ ᐅᖃᓕᒫᓂᒃ ᓴᖅᑭᑦᑎᓚᐅᖅᑐᖓ ᐅᑯᓂᖓ, ᑕᐃᒃᑯᐊ ᓴᖅᑭᑕᐅᓂᐊᖅᑐ 
ᐃᑲᔪᕐᓲᑎᒋᔭᐅᒃᑲᓐᓂᕈᓐᓇᕐᓂᐊᕐᒪᑦ ᑕᒪᒃᑯᓄᖓ ᐊᐅᖕᒥᒍᑦ ᓱᑲᖃᓗᐊᖅᑐᓂᒃ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐊᐅᒍᕆᐊᕈᑦ ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ 2004-ᒥ ᐅᓂᒃᑳᑦ ᑕᒡᕗᖓ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᓚᐅᕐᓯᒪᔪᑦ ᐅᖃᕐᓯᒪᔪᑦ ᖃᓄᖅ ᓱᑲᖃᓗᐊᖅᑕᐃᓕᒪᔪᓐᓇᕐᒪᖔᑦᑕ ᐊᐅᖕᒥᒍᑦ ᐊᒻᒪᓗ ᒪᑭᒪᐅᑎᓂᒃ  

ᐊᖅᑭᒃᓱᐃᓂᐊᕐᓂᕋᕐᖢᑎᒃ ᓄᓇᕗᒻᒧ ᖃᓄᐃᓕᖓᓕᕐᒪᖔᖅ ᑕᒪᓐᓇ ᒥᓂᔅᑕᐅ ᐅᓂᒃᑲᐅᑎᒋᔪᓐᓇᕐᐸᐅ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᓂᒃᑲᐅᑎᒋᒃᑲᓐᓂᕈᓐᓇᕐᓂᐊᖅᑕᕋ 
ᑭᐅᑲᐃᓐᓇᖅᑲᐅᒐᓗᐊᕋᒃᑯ.  
 
ᐄ, ᐊᑕᐅᓯᐅᓐᖏᑦᑐᓂᒃ ᓄᓇᓕᓐᓂᑦ ᓴᖅᑭᔮᖅᑎᑦᑎᔪᒍᑦ ᓄᓇᕗᓕᒫᒥ ᐊᒻᒪᓗ ᑕᐃᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ ᐊᖅᑯᑎᒋᖃᑦᑕᖅᑕᕗᑦ ᐅᖃᐅᓯᖃᕈᓐᓇᕐᓂᐊᕐᒪᑕ ᓂᕿᑦᑎᐊᕙᐃᑦ 
ᒥᒃᓵᓄᑦ. 
 
ᐊᒻᒪᓗ ᑐᑭᒧᐊᕈᑎᒃᓴᓂᒃ ᐋᖅᑭᒃᓯᓯᒪᓕᖅᑐᒍᑦ ᐊᑐᖅᑐᒃᓴᓂᒃ. ᑕᐃᒪ ᐅᖃᖅᑲᐅᒐᒪ ᐃᓅᓯᖃᑦᑎᐊᕐᓂᖅ, 
ᐃᖃᐃᓕᓴᕐᓂᖅ, ᐃᖃᐃᔭᕐᓂᖅ, ᓂᕿᑦᑎᐊᕙᓐᓂᒃ ᓂᕆᖃᑦᑕᕐᓂᖅ, ᒪᑯᐊᓗ ᓱᑲᖃᓗᐊᖅᑐᑦ ᓂᖀᑦ ᓲᕐᓗ ᑯᑯᑦ 
ᐊᒻᒪᓗ ᐃᒥᒐᐃᑦ ᐅᖃᐅᓯᕆᔭᐅᖃᑦᑕᕐᒥᔪᑦ. 
 
ᑖᒃᑯᐊᖑᖅᑲᐅᑎᓪᓗᒋᑦ ᐃᖅᑲᓇᐃᔮᓐᓂᒃ ᐅᓄᖅᓯᒋᐊᒃᑲᓐᓂᖅᑎᑦᑎᓯᒪᒻᒥᔪᒍᑦ ᓴᓇᕙᓪᓕᐊᔪᓐᓇᕐᓂᐊᕐᒪᑕ ᐃᓄᐃᑦ 
ᐱᖅᑯᓯᖏᓐᓄᑦ ᐊᑦᑐᐊᔪᓂᒃ ᓲᕐᓗ ᓇᑦᑏᑦ, ᐃᖃᓗᓐᓂᑦ ᓂᕆᖃᑦᑕᕆᐊᖃᕐᓂᖅ ᑕᒪᒃᑯᓂᖓ ᐱᕐᔪᐊᖑᒻᒪᑕ ᐃᓄᐃᑦ 
ᓂᕿᖏᓐᓂᑦ ᓂᕆᖃᑦᑕᕐᓗᓂ ᐊᒻᒪᓗ ᐊᐅᒻᒥᓪᓗ ᓱᑲᖃᕐᓇᖏᓐᓂᖅᓴᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᓐᓄᓪᓕ ᑐᑭᓯᐊᓂᒍᓐᓇᖏᑦᑐᖓ ᑕᐃᒃᑯᐊ ᐊᐅᒥᒍᑦ ᓱᑲᖃᓗᐊᖅᑐᑦ 
ᐃᑲᔪᖅᓲᑎᖏᑦ ᐊᒻᒪᓗ ᐱᔨᑦᑎᕈᑎᖏᑦ ᓈᒻᒪᒃᑲᓗᐊᕐᒪᖔᑦ ᓄᓇᓕᓐᓂ.  
 
ᖃᓄᖅ ᓇᓗᓇᐃᖅᓯᕕᐅᒍᓐᓇᖅᐳᖓ ᒥᓂᔅᑕᒧᑦ ᐊᒻᒪᓗ ᓂᕈᐊᖅᑎᒃᑲ ᖃᓄᖅ ᓇᓗᓇᐃᖅᓯᕕᐅᒍᓐᓇᖅᐸᑦ ᑕᐃᒃᑯᐊ 
ᐊᐅᒻᒥᒍᑦ ᓱᑲᖃᓗᐊᖅᑐᑦ ᐃᑲᔪᖅᓱᖅᑕᐅᑦᑎᐊᕐᓂᐊᕋᓗᐊᕐᒪᖔᖏᓐᓂᑦ, ᐃᑲᔪᖅᓱᖅᑕᐅᖃᑦᑕᕆᐊᖃᕋᓗᐊᕐᒥᒻᒪᑕ 
ᓄᓇᖓᑕ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᔨᑦᑎᕈᑏᑦ ᐊᖅᑯᑎᒋᒋᓪᓗᑎᒃᑯᑦ 
ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓂᖅᓴᐅᓇᓱᓲᖑᔪᖓ ᓄᓇᓕᓐᓂ ᓲᕐᓗ ᐃᓅᖃᑎᖃᕐᓂᕈᑎᒃ ᐊᐅᒻᒥᒍᑦ 
ᓱᑲᖃᓗᐊᖅᑐᓂᒃ, ᐊᐅᒻᒥᒍᑦ ᓱᑲᖃᓗᐊᕐᓂᕐᒧᑦ ᐱᑖᖅᑕᐃᓕᑎᑦᑎᓂᕐᒥᒃ ᐱᓕᕆᐊᖃᖅᑐᒍᑦ ᐊᒻᒪᓗ 
ᐃᑲᔪᖅᑐᕋᑦᑕᖅᑐᑎᒃᑯ ᑕᐃᒃᑯᐊ ᐊᐅᒻᒥᒍᑦ ᓱᑲᖃᓗᐊᓕᖅᑐᑦ ᐊᒻᒪᓗ ᐃᓕᓐᓂᐊᖅᑎᖃᑦᑕᖅᑐᑎᒃᑯᑦ ᖃᓄᖅ 
ᐃᓅᓯᖃᕆᐊᖃᕐᒪᖔᑦ ᓄᓇᒥᑕ ᐃᓗᐊᓂ. 
 
ᐄ, ᐃᑲᔪᖅᓲᑎᓂᒃ ᐱᑕᖃᐅᖅᑐᖅ ᐊᒻᒪᓗ ᐋᓐᓂᐊᑖᖅᑕᐃᓕᒪᓂᖅ ᐊᒻᒪᓗ ᐅᖃᖅᑲᐅᒐᒪ ᐅᓄᖅᓯᑎᒃᑲᓂᖅᑕᕗᑦ 
ᑕᐃᒃᑯᐊ ᐅᖁᒪᐃᓐᓂᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᑕᐃᒪᐃᑦᑐᓂᒃ ᑲᒪᔨᐅᓂᐊᖅᑐᑦ ᑕᒫᓂ ᓄᓇᕗᑦ ᐃᓗᐊᓂ. ᐊᒻᒪᓗ 
ᐃᒃᑯᐊ ᓵᓐᖓᓗᐊᖅᑐᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ ᑕᒪᑦᑐᒪ ᐋᓐᓂᐊᑉ ᒥᒃᓵᓄᑦ ᖃᓄᕐᓗ 
ᑲᒪᒋᔭᐅᔭᕆᐊᖃᕐᒪᖔᖏᑦ ᐊᐅᒻᒥᒍᑦ ᓱᑲᖃᓗᐊᖅᑐᑦ.  

ᑕᐃᓐᓇ ᐱᐅᓛᖑᔪᖅ ᑕᑯᓐᓇᖅᑕᕗᑦ, ᓲᕐᓗ ᑲᓇᑕᓕᒫᖅ ᑕᑯᓐᓇᕐᓗᑎᒃᑯᑦ ᓄᓇᕗᒻᒥᐅᑦ ᐊᑦᑎᓛᑦ ᑕᑯᓐᓇᕈᑦᑎᒃᑯᑦ 
ᐊᐅᒻᒥᒍᑦ ᓱᑲᖃᓗᐊᖅᑐᑦ ᐅᓄᕐᓂᖏᑦ.  
 
ᐊᒻᒪᓗ ᐅᔾᔨᕆᕙᓪᓕᐊᓕᕐᒥᔪᒍᑦ ᓄᓇᕗᑦ ᐃᓗᐊᓂ ᖁᐃᓂᓗᐊᖅᐸᓪᓕᐊᓕᕐᓂᖏᓐᓂᑦ ᑕᐃᒪᐃᑦᑑᓂᖓᓄᓪᓗ 
ᐊᑦᑐᖅᑕᐅᓴᕋᐃᓐᓂᖅᓴᐅᒍᓇᖅᓯᕙᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ 
ᐋᕆᐊᒃ. 
 
ᐊᐱᖅᑯᑦ 336 - 2(4): ᐋᕐᕈᔭ ᐱᕙᓪᓕᐊᔭᐃᔩᑦ ᑯᐊᐳᕇᓴᓐ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑏ, ᑖᒃᑯᐊ ᐋᕐᕈᔮᒃᑯᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴ ᓴᖅᑭᑕᐅᓚᐅᖅᓯᒪᔪᑦ 1988-ᒥ 
ᑲᖏᖅᑐᒑᐱᒻᒥᐅᑕᓄᑦ. ᑕᐃᒪᓐᓇ ᓄᓇᓕᕋᓛᖑᑎᓪᓗᑕ ᐊᒃᓱᐊᓗᒃ ᐱᕐᔪᐊᖑᔪᖅ ᑕᐃᒪᐃᑦᑐᒥᑦ ᓄᓇᓕᑦᑕ ᐃᓗᐊᓂ 
ᑮᓇᐅᔭᓕᐅᕈᓐᓇᖅᑐᖅᑕᖃᖅᑎᓪᓗᒍ. 
 
ᒫᓂ ᐊᕙᑎᓂᒃ ᑲᖏᖅᑐᒑᐱᒻᒥᐅᑕᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ ᐅᓪᓗᓕᒫᖅ ᓇᑉᐸᖓᓂᓗ. ᐊᒻᒪᓗ ᒥᓂᔅᑕ 
ᑖᓐᓇ ᖃᐅᔨᒪᔪᒃᓴᐅᒻᒪᑦ ᐃᓪᓗᓕᕆᔨᕐᔪᐊᒃᑯᑦ ᐋᕐᕈᔮᒃᑯᓪᓗ ᐊᑲᕆᖃᑦᑕᐅᑎᓐᖏᓕᕐᒪᑎᒃ ᑕᒪᑐᒪᓂ ᐃᒡᓗᒃᓴᓂᒃ 
ᐊᐅᓪᓚᖅᑎᑦᑎᓂᕐᒧᑦ ᑳᓐᑐᕌᑦᑎᑦᑎᓚᐅᕐᒪᑦ. 
 
ᑖᓐᓇᖃᐃᑦ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᐅᓂᒃᑳᕈᓐᓇᖅᐳᖅ ᓱᒻᒪᑦ ᐊᕐᕌᔮᒃᑯᓐᓂᑦ ᑲᑎᒪᖃᑎᖃᓚᐅᓐᖏᒻᒪᖔᖅ 
ᐊᒻᒪᓗ ᐋᖅᑭᒃᓱᐃᓇᓱᖃᑎᒋᓐᖏᒻᒪᖔᑦ, ᒪᓕᒐᕐᓂᐊᖅᑏᑦ ᑎᑎᖅᑲᖏᓐᓂᑦ ᐊᐅᓪᓚᖅᑎᑦᑎᓐᖏᖔᕐᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ, ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᓇᓐᖓᑦ ᐅᓪᓗᒥ 
ᑲᑎᖃᑎᖃᓐᓂᐊᖃᐅᒻᒥᔪᐃᑦ ᑕᕝᕙᓂ ᑲᑎᒪᑎᓪᓗᑕ. ᐅᖃᐅᔾᔭᐅᓯᒪᒐᓗᐊᖅᑐᒍᑦ, ᑎᑎᖅᑲᐅᓯᐊᖅᓯᒪᒐᓗᐊᖅᑐᖓ 
ᑲᑎᒪᖃᑕᐅᖁᔭᐅᓪᓗᖓ ᑭᓯᐊᓂ ᐅᓪᓗᒥ ᑕᒪᓐᓇ ᓇᔪᕈᓐᓇᔾᔮᖏᓐᓇᒃᑭᒃ ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 
ᑲᑎᒪᖃᑎᖃᕐᓂᐊᖅᑐᑦ ᑕᒪᒃᑯᓇᓐᖓᑦ ᐅᖃᐅᓯᖃᒃᑲᓂᕐᓗᑎᒃ ᖃᓄᐃᓕᐅᖅᐸᓪᓕᐊᓇᓱᐊᕐᓂᕆᔭᒥᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑖ. ᑖᒃᑯᐊ ᐋᕈᔭᒃᑯᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ 
ᐃᖅᑲᓇᐃᔭᖅᑎᑦᑎᓂᖅᐹᑦ ᐅᓄᓛᓂᒃ ᑲᖏᖅᑐᒑᐱᒻᒥ. ᐃᓱᒫᓘᑎᖃᑦᑐᖓ ᑖᒃᑯᐊ ᑯᐊᐳᕇᓴᓐᑯᑦ ᑲᑕᑉᐸᑕ ᐅᓄᖅᑐ 
ᓂᕈᐊᖅᑎᒃᑲ ᐃᖅᑲᓇᐃᔮᒥᓂᒃ ᔭᒐᐃᓂᐊᖅᑐᓐ.  
 
ᑖᓐᓇ ᒥᓂᔅᑕ ᑕᐃᒪᐃᑦᑐᒥᒃ ᑕᑯᔪᒪᕚ? ᐊᒻᒪᓗ ᑕᑯᔪᒪᓐᓂᕈᓂ ᑭᓱᒥᒃ ᐱᑦᔪᑎᖃᑦᖢᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᖅ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᐃᓪᓗᓕᕆᔨᕐᔪᐊᒃᑯᑦ ᑕᕝᕙ ᒐᕙᒪᒃᑯᑦ 
ᑲᑕᑦᑎᑦᓯᔪᒪᑐᐃᓐᓇᖏᑦᑑᒐᓗᐊᑦ ᑕᒪᒃᑯᓇᓐᖓᑦ ᐱᕙᓪᓕᐊᔪᓂᒃ ᑕᒫᓂ ᓇᒻᒥᓂᖃᑦᑐᓂᒃ ᓄᓇᕗᒻᒥ. ᑕᒪᓐᓇ 
ᑕᐃᒪᐃᑎᓪᓗᒍ ᑕᑯᒍᒥᓇᓐᖏᑦᑐᖅ. ᑕᐃᒃᑯᐊ ᑲᑎᒻᒪᓐᓂᖏᑦ ᖃᓄᐃᓕᖓᓂᐊᕐᒪᖔᑕ ᑐᑭᓯᓇᖅᓯᔫᒥᑉᐸᑦ ᑕᒪᓐᓇ 
ᖃᓄᐃᓕᖓᓂᐊᕐᒪᖔᑦ ᑐᑭᓯᒋᐊᖅᑎᒐᔭᕆᕙᕋ ᑖᓐᓇ ᒪᓕᒐᓕᐅᖅᑎᒋᔭᖓᓐ ᑕᑉᐱᒃᑯᐊ ᑲᖏᖅᑐᒑᐱᒻᒥᐅᑕᐃᑦ 
ᑕᒪᒃᑯᐊ ᖃᓄᖅ ᑲᑕᑦᑎᑦᓯᒍᒪᑐᐃᓐᓇᓐᖏᑦᑐᖅ ᑕᒪᒃᑯᓂᖓ ᐱᕙᓪᓕᐊᒐᓱᐊᖅᑐᓂᒃ ᓄᓇᓕᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᐅᑉᐱᕈᓱᒃᑲᒪ ᑕᒪᓐᓇ ᐋᖅᑭᒃᑕᐅᒍᓐᓇᕐᖓᑦ 
ᐊᖏᖃᑎᒌᑎᑦᑎᖃᓪᓗᑎᒃ, ᐊᑭᕋᖅᑑᑎᓐᖏᓪᓗᑎᒃ.  
 
ᒥᓂᔅᑕᐅᔪᖅ ᑎᓕᓯᔪᓐᓇᖅᑳ ᐃᖅᑲᓇᐃᔭᖅᑎᒥᓂᒃ ᑲᑎᒪᖃᑎᖃᖁᓪᓗᒋᒃ ᑭᒡᒐᑐᖅᑎᐅᔪᓂᒃ ᑕᕝᕙᓐᖓᑦ ᐋᕈᔮᑦ. 
 
(ᑐᓵᔨᒃᑰᕈᓐᓃᖅᐳᖅ) ᑭᓯᐊᓂ ᐃᒫ, ᑕᐃᒃᑯᐊᑐᐊᖅ ᐸᓯᔭᒃᓴᑐᐊᖑᑎᑕᐅᖏᓪᓗᑎᓪᓗ ᑕᑯᔪᒪᒐᓗᐊᕐᕋᑦᑎᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓄᓇᕘᒻᒥ ᐃᓪᓗᓕᕆᔨᕐᔪᐊᑯᓐᓂᒃ ᐱᓕᕆᐊᕐᓕᒃ, ᒥᓂᔅᑕ ᐅᓛᔪᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᒪᒃᓱᒪᓐᖓᑦ ᐅᖃᖃᑎᒋᓯᒪᔭᒃᑲ. ᖃᓄᖅ 
ᐃᖅᑲᑦᑐᐃᕕᒃᑰᖏᑦᑐᖅ ᐱᓕᕆᔪᓐᓇᕐᒪᖔᑕ. ᑕᐃᒃᑯᐊ ᐃᒻᒪᖄ ᐅᓪᓗᒥ ᑲᑎᒻᒪᓂᖏᑦ ᑕᒪᑦᓱᒪᓐᖓᑦ 
ᑐᑭᓯᓇᖅᓯᔪᒥᑎᑦᓯᓂᐊᖅᐳᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ 
ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᒃᑲᓐᓂᖅ. ᐊᖏᓪᓗᓂ, ᐋᒡᒑᕐᓗᓂᓘᓐᓃᑦ. ᒥᓂᔅᑕ ᐊᖏᕈᓐᓇᖅᐹ 
ᑖᒃᑯᐊ ᐋᕈᔮᑦ ᐱᕕᖃᑦᑎᑎᒃᑲᓐᓂᕈᓐᓇᓂᐊᖅᑲ ᓯᕗᓂᒃᑎᓐᓂ ᐃᓪᓗᓕᕆᔨᕐᔪᐊᒃᑯᓐᓄᑦ ᑳᑐᓛᒃᓴᐅᕙᓐᓂᐊᖅᑐᓄᑦ? 
ᐄ, ᐅᕝᕙ ᐋᒡᒑ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᑭᒃᑯᑐᐃᓐᓇᕐᓄᑦ ᒪᑐᐃᖓᔭᕆᐊᖃᕋᑦᑕ ᑕᒪᒃᑯᐊ ᑳᑦᑐᓛᓂᒃ 
ᐱᒐᓱᐊᖅᑐᐃᓐ ᐃᓕᑕᕆᓯᒪᔭᐃᓐᓇᕆᖃᑦᑕᓂᐊᖅᐸᕗᑦ ᑕᒫᓐᖓᑦ ᓄᓇᕗᒻᒦᖔᖅᓯᒪᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 337 - 2(4): ᓂᕆᔭᒃᓴᖃᓐᖏᓗᐊᖅᑐᑦ ᓄᓇᕘᒥ (ᐲᑕᓴᓐ) 
 
ᐲᑕᓴᓐ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ, ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ.  

ᐅᖃᓕᒫᓚᐅᕐᕋᒪ ᓄᓇᕗᒻᒥ ᓂᕿᑦᑎᐊᕙᓕᕆᓂᕐᒧᑦ. ᑖᒃᑯᐊ ᓴᖅᑭᑕᐅᓚᐅᖅᑐᑦ ᐅᓪᓘᒃ ᒪᕐᕉᒃ. ᑖᒃᑯᐊ 45-ᐳᓴᓐ 
ᒪᓕᒃᑐᒋᑦ 2001 ᖃᐅᔨᓴᖅᑕᐅᓂᐅᔪᑦ, ᓂᕆᑦᑎᐊᖏᓗᐊᖃᑦᑕᕐᓂᕆᔭᖏᓐᓄᑦ, ᐃᒫᒃ 
ᓂᕆᔭᒃᓴᖃᙱᓗᐊᖃᑦᑕᕐᓂᖏᓐᓄᓗ ᐱᔾᔪᑎᒋᓪᓗᒍ ᑮᓇᐅᔭᑭᔅᓴᓂᕐᒧᑦ.  
 
ᑕᐃᒪᓕ ᒥᓂᔅᑕᐅᔪᖅ ᐊᐱᕆᔪᒪᔭᕋ ᑖᒃᑯᐊ ᐱᓕᕆᕕᒋᔭᖏᑦ ᐊᓯᖏᓐᓂ ᓄᓇᕗᒻᒥ ᐱᓕᕆᕕᐅᔪᓂ 
ᐱᓕᕆᖃᑎᖃᕈᓐᓇᓂᐊᕐᒪᖔᑕ ᑕᒪᓐᓇ ᑲᒪᒋᓇᓱᓪᓗᒍ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᖃᑎᖃᕐᓯᒪᔪᒍᑦ ᒐᕙᒪᒃᑯᓐᓂ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑕᐃᒃᑯᐊ ᓱᒃᑯᐊᕿᖃᑦᑕᖅᑐᑦ 
ᐱᖃᑦᑕᖅᑕᖏᑦ ᐊᒥᓱᕈᑲᓐᓂᕈᓐᓇᖁᓪᓗᒋᑦ ᓂᕿᑖᕈᑎᔅᓴᐅᔪᓂᓛᑦ.  
 
ᐋᖅᑭᒃᓯᓯᒪᓕᕆᓪᓗᑕᓗ ᓂᕿᑦᑐᐊᕙᓕᕆᓂᕐᒧᑦ ᓴᖅᑭᔮᖅᑎᑎᒃᑲᓐᓂᕋᓱᑦᑐᑕ ᓂᕿᑦᑎᐊᕙᓐᓂ ᓂᕆᖃᑦᑕᓂᕐᒧᑦ 
ᐊᒻᒪᓗ ᐊᑐᖅᑕᐅᖃᑦᑕᕐᓗᓂ ᑕᒪᒃᑯᓄᖓ ᑎᑭᓴᐃᕕᐅᒍᓐᓇᖃᑦᑕᖅᑐᓄᑦ ᐊᑭᑭᓐᓂᕐᓴᐅᒍᓐᓇᕐᓂᐊᕐᖓᑕ.  
 
ᓴᖅᑭᔮᖅᑎᒐᓱᐊᕐᒥᔭᕋᓗᐊᕗᑦ ᑕᒪᐅᓇ ᐊᑕᐅᑎᑯᓪᓗ ᑕᕝᕘᓇ ᐃᓕᓐᓂᐊᑎᑦᑎᓇᓱᑦᑐᑕ ᓂᐅᕕᕆᐊᖃᕐᓂᖏᓐᓂ 
ᓂᐊᖂᔭᐅᔪᓂ ᓴᓇᓯᒪᑦᑕᐅᑎᒋᔪᓂᐅᙱᑦᑐᖅ ᒪᑯᓂᖓ ᐆᓇᕐᓯᑐᐃᓐᓇᕈᓗᓐᓂᒃ.  
 
ᐄ, ᑖᓐᓇ ᓱᓕᔪᖅ ᐊᒥᓱᐊᓘᒻᒪᑕ ᑕᐃᒪᐃᖃᑦᑕᖅᑐᑦ ᐊᔪᕐᓴᐸᑦᑐᑦ ᑕᐃᒫ ᐊᖅᑭᒃᓯᓇᓱᑉᐳᒍᑦ ᓴᖅᑭᔮᖅᑎᑦᑎᓂᕐᒧᑦ 
ᓂᕿᑦᑎᐊᖃᑦᑕᓂᕐᒧᑦ ᑖᒃᑯᓇᙵᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᖃᓄᐃᙱᑦᑎᐊᖁᓪᓗᒋᑦ ᑕᖅᑲᒃᑯᐊ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᕐᐹᒥᒃ ᐅᐃᒍᕆᐊᕈᑦ ᐃᖃᓗᑦᑑᑎᐊᒧ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᕿᑎᕐᖓᕗᑦ ᐃᓕᓐᓂᐊᕆᐊᕐᐸᑦᑐᑦ ᑳᑦᑐᑎᒃ ᓇᓗᓇᐃᕐᓯᓯᒪᔪᖅ ᑕᒪᒃᑯᐊ 
ᓂᕆᖃᑦᑕᖏᑉᐸᑕ ᐃᒫ ᓂᕆᐅᒋᐊᖃᙱᒻᒪᕆᑦᑑᒐᓗᐊᑦ ᐃᓕᓐᓂᐊᕆᐊᒃᑲᓐᓂᕈᓐᓇᕆᐊᖏᓐᓂᒃ.  
 
ᑭᓯᐊᓂᓕ ᒥᓂᔅᑕᐅᔪ ᓇᓗᓇᐃᕐᓯᒍᓐᓇᕐᐹ ᐅᕙᑦᑎᓐᓄᑦ ᒪᓕᒐᓕᐅᕐᕕᖕᒧᑦ ᐃᓄᓕᕆᔨᒃᑯᓂᓛ ᐊᒻᒪᓗ ᑕᐃᒃᑯᐊ 
ᐃᓕᓐᓂᐊᕐᕕᓕᒫᖑᔪᑦ ᓄᓇᕗᒻᒥ ᓂᕿᑦᑎᐊᕙᓂ ᐱᑎᑦᑎᖃᑦᑕᓂᕐᒥ ᐃᓕᓐᓂᐊᕐᕕᐅᔪᓂ. ᖁᔭᓐᓇᒦᒃ ᐅᖃᖅᑎ. 
(ᑐᓵᔨᒃᑰᕈᓐᓃᖅᑐ) 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓴᖅᑭᓚᐅᖅᑕᕗᑦ ᐱᑦᑎᐊᕋᓱᐊᕐᓂᕐᒧᑦ 
ᓂᕿᑦᑎᐊᕙᐅᔪᓂ ᐋᖅᑭᒃᓯᒪᔾᔪᑕᐅᒍᓐᓇᖅᑐᒥ ᓄᓇᓕᓐᓂ ᐱᔾᔪᑎᖃᖅᑐᓂ ᐃᓱᒫᓗᒍᑎᒋᒐᑦᑎᒍ 
ᓂᕆᑦᑎᐊᖃᑦᑕᖏᑦᑐ ᑳᑉᐸᑦᑐᑦ ᓂᐅᕕᖃᑦᑕᖅᑐᑦ ᓴᖅᑭᔮᖅᑎᑲᓐᓂᕋᓱᑦᑐᒋᑦ ᑕᒪᒃᑯᐊ ᐃᖅᑲᓇᐃᔭᖅᑎᒋᔭᑦᑎᓐᓄᑦ 
ᐊᒻᒪᓗ ᐅᕙᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑰᓪᓗᑕ, ᐃᓕᓐᓂᐊᖅᑐᓕᕆᔨᒃᑯᓪᓗ ᐃᓕᓴᑎᑦᑎᑲᓐᓂᕋᓱᑦᑐᑕ 
ᐅᕕᒃᑲᖁᑎᒋᔭᑦᑎᓐᓄᑦ ᖃᓄᖅ ᓂᕆᑦᑎᐊᖃᑦᑕᕆᐊᖃᕐᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᐃᑉᐹᓂ ᐅᐃᒍᕆᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ, ᐄ ᐊᔅᓱᐊᓗ ᑐᓴᕈᒥᓇᖅᑐᖅ ᐱᓇᓱᐊᕈᒪᒻᒥᒐᔅᓯ ᐅᓂᒃᑳᒥ 
ᐱᓕᕆᖃᑎᖃᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐃᓕᓐᓂᐊᕐᕕᐅᔪᓂᑦ ᐃᓕᓐᓂᐊᑎᑦᑎᖃᑦᑕᕐᓗᑎᓪᓗ ᑕᒪᒃᑯᓇᓂ 
ᐃᓕᓴᕕᐅᔪᓂᒃ ᑕᒪᓐᓇ ᐱᒻᒪᕆᐅᒻᒪᓂᓛ.  
 
ᐅᖃᖅᑏ, ᐅᖃᕐᓯᒪᒻᒥᒪᑦ ᓂᕿᑦᑎᐊᕙᑦ ᓂᕿᑦᑎᐊᕙᓕᕆᔨᐅᔪᒥᑦ ᐱᒻᒪᕆᐅᔫᔮᖅᑐᓂ ᑕᕝᕙᓂ ᐅᓂᒃᑳᒥ 
ᐅᖃᕐᓯᒪᓪᓗᑎᓪᓗ ᓄᓇᕗᒻᒥ ᐃᖅᑲᓇᐃᔭᖅᑎᖃᕋᓱᐊᕐᓂᕐᒧᑦ ᓂᕿᑦᑎᐊᕙᓕᕆᔨᐅᔪᓂ October 2008 
ᑎᑭᒐᓱᓐᓂᖓᓂ.  
 
ᒥᓂᔅᑕᐅᔪᕐᓕ ᐊᐱᕆᔪᒪᔭᕋ, ᑖᓐᓇᖃᐃ ᑎᑭᒋᐊᑭᓪᓕᕙ ᐃᓱᒪᒋᓪᓗᒋᑦᑕᐅ ᐃᓪᓗᑭᔅᓴᕐᓂᐅᕙᑦᑐ ᐃᖅᑲᓇᐃᔭᖅᑎᓐᓄᑦ 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦ,ᒃ ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᕌᕋᓱᐊᖅᑕᕗᑦ ᐃᖅᑲᓇᐃᔭᖅᑎᐅᔪᑦ 
ᐃᓐᓄᒐᓱᑦᑐᒋᑦ ᑕᐅᔅᓱᒪᓂᐅᓕᖅᑲᓪᓗ October-ᒥ ᑐᑭᓯᐊᒪᓂᕐᓴᐅᒐᔭᖅᑐᖓ ᑖᓐᓇ ᒪᓕᒻᒪᖔᖅ ᑕᒪᓐᓇ 
ᐅᑭᐅᑕᖅᑐᒥᑦ ᐊᒃᓱᕈᓐᒻᓇᕐᒪᓂᓛᒃ ᐃᖅᑲᓇᐃᔮᓂᑦ ᐃᓐᓄᒃᓯᒐᓱᐊᓂᖅ ᐋᓐᓂᐊᓯᐅᖅᑎᐅᔪᒥᑦ ᑭᓯᐊᓂ 
ᑕᐃᒃᑯᒪᓂᐅᓕᖅᑕᑦ ᑐᓴᖅᑎᑲᓐᓂᕈᓐᓇᓛᖅᑕᕋᓗᐊᕋ ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑏ. ᐊᕐᕋᒍᒥᑦ ᐅᑕᖅᑭᒋᐊᖃᕐᓂᐊᑐᒃᓴᐅᖏᒃᑲᓗᐊᖅᑐᒍᑦ ᐃᖅᑲᓇᐃᔭᖅᑏᑦ 
ᑕᐃᒃᑯᐊ ᐃᓐᓄᒍᓱᓐᓂᐊᕐᓗᒋᑦ ᐱᒻᒪᕿᐅᔮᕐᒪᑦ. ᐊᒻᒪᓗ ᓴᖅᑭᓛᖅᑕᖏᑦ ᐱᒻᒪᕿᐅᒻᒪᑕᐃᓛᒃ. ᑕᐃᒪᓕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᐅᓯᕚᓪᓕᑎᑦᑎᒐᓱᐊᓂᕐᒧᑦ ᓂᕿᑦᑎᐊᕙᓕᕆᓂᕐᒧᑦ 
ᐃᓄᖁᑎᑦᑎᓐᓄᑦ. 
 
ᐅᖃᖅᑏ, ᑕᐃᒫᔅᓴᐃᓐᓇᖅ ᐸᕐᓇᒍᑕᐅᔪᑦ ᑲᓄᕿᑦᑐᑐᕿᓐᒐᓇᕐᒧᑦ ᐊᑐᓕᖅᑎᑦᑎᔭᕆᐊᖃᓲᖑᒐᑦᑕ 
ᐃᖅᑲᓇᐃᔭᖅᑎᖃᖅᑐᑕ ᑭᓯᐊᓂ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑳ ᐊᑐᓕᖅᑎᑦᑎᔪᓐᓇᕈᖔᒫᖅᑯᖅᑲᐃ ᑖᒃᓱᒥᖓ 
ᐸᕐᓇᒍᑕᐅᔪᒥᒃ ᐅᕝᕙᓗ ᐃᓚᒃᑲᓐᓂᕆᐊᖃᕈᒫᖅᐸ ᑮᓇᐅᔭᓂᑦ ᐊᑐᖅᑐᒃᓴᐅᔪᒪᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᖅᑲᐃᑎᑕᐅᕋᑖᕋᒪ ᐱᖓᔪᒋᒻᒪᒍᒍᖅ ᐊᐱᖅᑯᑎᒋᔭᐃᑦ. ᒥᓂᔅᑕ ᐊᒡᓗᒃᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᓂᕿᑦᑎᐊᕙᓕᕆᓂᕐᒧᑦ ᐋᖅᑮᓯᒪᔭᕗᑦ 
ᒪᓕᑦᑐᒍ ᐱᔪᓐᓇᐅᑎᒋᕙᑦᑕᕗᑦ ᐊᒻᒪᓗ ᑕᒪᒃᑯᐊ ᓴᖅᑭᔮᖅᑎᒐᓱᐊᖃᑦᑕᖅᑕᕗᑦ ᑎᒥᒧᑦ ᖃᓄᐃᖏᑎᐊᓂᕐᒧᑦ 
ᓄᓇᓕᓐᓂ ᖃᓄᐃᖏᑦᑎᐊᖁᓪᓗᒋᑦ ᐃᓄᐃᑦ ᓴᖅᑭᔮᖅᑎᑦᑎᓂᕐᒧᓪᓗ. 
 
ᐃᓄᐃᑦ ᓂᕿᖏᓐᓂ ᓂᕆᖃᑦᑕᓂᕐᒧᑦ ᖃᓄᐃᖏᒻᒪᑦ ᑎᒥᐅᓪᓗᓂ ᐱᐅᓪᓗᓂ ᐃᓚᖏᓐᓂ ᓂᐅᕕᐊᖑᖃᑦᑕᖅᑐᓂᑦ 
ᓂᐅᕕᕐᕕᒻᒥᑦ ᐱᐅᓂᖅᓴᐅᒻᒪᑕ. ᑕᐃᒫᒃ ᓴᖅᑭᔮᖅᑎᑎᒃᑲᓐᓂᕋᓱᐊᖅᐸᑦᑐᒍᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑲᑎᒪᔨᕋᓛᖏᑎᒍᑦ. ᐊᔾᔨᒌᖏᑦᑐᓂᑦ ᑖᒃᑯᐊ ᐋᕐᓂᐊᖃᕐᓇᖏᑦᑐᓕᕆᔨᑐᐊᑦ ᓴᖅᑮᔪᓐᓇᖏᒻᒪᑕ ᑭᓯᐊᓂᑦᑕᐅᖅ 
ᑕᖅᑲᒃᑯᐊ ᐃᒫᒃ ᐃᓱᒪᓕᖅᐸᓪᓕᐊᒋᐊᖃᕐᖓᑕ ᓂᕆᑦᑎᐊᖃᑦᑕᕆᐊᖃᕐᓂᖏᓐᓄᑦ. 
 
ᑖᒃᑯᐊᓕ ᓴᖅᑭᔮᕋᒃᓴᑐᐊᕗᑦ ᑕᒪᒃᑯᓄᖓ ᐃᑲᔪᖅᑐᐃᓂᐊᕐᓗᑕ ᐃᓕᓐᓂᐊᑎᑦᑎᓗᑕᓗ ᓂᕆᑦᑎᐊᖃᑦᑕᓂᕐᒧᑦ 
ᓄᓇᓕᓐᓂ ᐊᔾᔨᒌᖏᑦᑐᓂᑦ ᑎᒥᐅᔪᓂᑦ ᐱᖃᑎᖃᖅᑐᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᒥᔅᑕ 
ᑲᑦᑐᒃ. 
 
ᐊᐱᖅᑯᑦ 338 - 2(4): ᐃᓕᓐᓂᐊᕐᕕᒃᓴᖅ ᓄᑖᒥᒃ ᓴᓂᑭᓗᐊᕐᒥ (ᑲᑦᑐᒃ) 

ᑲᑦᑐᒃ (ᑐᓵᔨᒃᑯᑦ): ᖁᔭᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑏ, 
ᑲᑎᒪᓕᕋᑖᖅᑎᓪᓗᑕ ᖁᕕᐊᓱᒪᐅᕋᒪᑦ ᐃᑲᔪᖅᑐᐃᒋᐊᒃᓴ ᒥᓂᔅᑕᐅᑉ ᐊᑭᑐᔪᖅᑐᕈᑎᒃᓴᖏᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐃᓚᖓ ᐃᓚᒋᓚᐅᖅᑕᖓ ᑕᕝᕙᓂ 2008-09 ᐊᑭᑐᔪᖅᑐᕈᑎᓂᑦ ᓄᑖᖑᔪᒧᑦ ᐃᓕᓐᓂᐊᕐᕕᐅᔪᒧᑦ ᓴᓂᑭᓗᐊᕐᒃᒧᑦ. 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᕐᕕᒻᒧᑦ ᐊᒻᒪ ᑭᒡᒐᑐᖅᑕᓐᓄᑦ ᑕᐃᒃᑯᐊ ᓂᕿᐅᓕᕐᖓᑕ ᐊᑯᓂᐊᓗᒃ 
ᑖᔅᓱᒥᖓ. ᖃᓄᐃᓘᕐᓂᐊᓕᕐᒪᖔᑕ ᑭᖑᓪᓕᕐᒥᑦ ᑖᒃᓱᒧᖓ ᐱᓕᕿᐊᖑᔪᒧᑦ. ᖁᔭᓐᓇᒦᒃ  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᒋᔭᕋ ᑖᓐᓇ ᐃᑲᔪᖅᑐᐃᓚᐅᕐᖓᑦ 
ᐊᑭᑐᔪᖅᑐᕈᑎᒃᓴᓂᑦ ᐅᖃᖃᑎᒌᒪᐅᕋᑦᑕ  ᐱᓇᓱᐊᕈᓯᐅᓚᐅᖅᑐᒥᑦ ᐊᑭᑐᔪᖅᑐᕈᑎᓄᑦ ᕿᒥᕈᖃᑦᑕᕋᑦᑕ 
ᓴᓂᑭᓗᐊᕐᒧᓗ ᐅᖃᕈᓐᓇᖅᑐᖓᓗ ᖁᕕᐊᓱᑉᐳᖓ ᑕᐃᓐᓇ ᑲᔪᓯᕙᓪᓕᐊᒻᒪᑦ ᓴᓂᑭᓗᐊᕐᒥᑦ. 
 
ᑕᐃᒃᑯᐊ ᑎᑎᕋᐅᔭᖅᓯᒪᓂᕆᒐᔭᖅᑕᖏᑦ ᑳᓐᑐᕌᖅᑖᕈᑎᒃᓴᐅᔪᑦ ᐅᐸᓗᖓᐃᔭᖅᓯᒪᓕᖅᑐᑦ. ᑕᐃᒪᓕ ᑖᓐᓇ 
ᑲᔪᓯᒋᐊᕐᐸᓪᓕᐊᓂᐊᖅᑯ ᐱᓕᕆᐊᖑᔪᖅ ᒪᓕᓪᓗᒋᑦ ᐊᑭᑐᔪᖅᑐᕈᑎᑦᑎᓐᓄᑦ ᑭᖑᕙᔾᔮᖏᑦᑐᖅ 
ᓴᓇᒋᐊᖅᑕᐅᔪᒫᓂᐊᓕᖅᑯᖅ ᓴᓂᑭᓗᐊᕐᒥᑦ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᕐᐹᒥᑦ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᒃᓗ ᒥᓂᔅᑕ. ᑐᓴᖅᓯᒪᓕᕋᑦᑕ ᑕᒪᒃᑯᐊ ᐊᒥᓱᑦ ᐱᓕᕆᐊᖑᔪᑦ 
ᑭᖑᕙᕆᐊᖅᑕᐅᖃᑦᑕᕐᖓᑕ ᐅᕝᕙᓘᓐᓃᑦ ᐅᐊᑦᑎᐊᕈᒨᖅᑕᐅᓪᓗᑎᒃ ᑕᐃᒃᑯᐊ ᑳᓐᑐᕌᖅᑖᕈᑎᐅᔪᑦ 
ᖁᑦᑎᓗᐊᕐᓂᖏᓐᓄᑦ.  
 
ᑕᐃᒪᓕ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐹᑦ ᑕᐃᓐᓇ ᓴᓂᑭᓗᐊᕐᒥ ᐃᓕᓐᓂᐊᕐᕕᐅᔪᖅ ᑭᖑᕙᕆᐊᑕᐅᔾᔮᖏᒻᒪᑦ 
ᐅᖓᕙᕆᐊᖅᑕᐅᔾᔮᖏᒻᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ ᐅᖃᖅᑏ. ᑖᒃᑯᐊ ᑕᑯᖃᑦᑕᖅᑕᕗᑦ ᒫᓐᓇᐅᔪᖅ ᓴᓂᑭᓗᐊᕐᒥ ᑖᒃᑯᐊ 
ᑮᓇᐅᔭᓪᓗ ᓴᓂᕐᕙᒃᓯᒪᔭᕗᑦ ᐊᑭᑐᔪᖅᑐᕈᑎᓄᑦ ᓈᒪᓐᓂᐊᖅᑐᑦ ᐊᒻᒪᓗ ᑲᔪᓯᒍᓐᓇᕐᓂᐊᖅᑐᖅ ᑖᓐᓇ ᐱᓕᕆᐊᖑᔪᖅ. 
 
ᑭᓯᐊᓂ ᐊᔪᕐᓇᖅᐸᑦ ᐅᖃᕆᐊᒃᓴᖅ ᑲᑦᑎᓪᓚᕆᐅᓛᕐᒪᖔᑕ ᑭᓯᐊᓂ ᑕᐃᒃᑯᐊ ᑳᓐᑐᕌᖅᑖᕈᑕᐅᓂᐊᖅᑐᑦ 
ᓴᖅᑭᖅᓯᒪᓕᖅᑲᑕ. ᒪᓕᒐᓕᐅᖅᑎᐅᔪᖅ ᐅᖃᐅᑎᒍᓐᓇᓛᖅᑕᕋ ᖃᓄᓪᓚᕆᒃ ᓴᓂᕐᕙᒃᑕᐅᓯᒪᔪᑦ ᖃᓄᐃᑦᑐᐃᑦ 
ᑮᓇᐅᔭᖃᒃᑲᓐᓂᕆᐊᖃᖅᐸᓪᓕ. ᐄ, ᑖᓐᓇ ᐅᑎᕐᕕᒋᔪᓐᓇᕋᔭᕐᒥᔭᕗᑦ ᑕᐃᒃᑯᐊ ᐊᖏᕐᓂᐊᕐᓗᒋᑦ. ᖁᔭᓐᓇᒦᒃ 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒪᓕᒐᓕᐅᖅᑎ ᑕᓯᐅᔭᖅᔪᐊᒧᑦ. ᐊᐃᑉᐹ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᓇᑯᕐᒦ ᐅᖃᖅᑎᑦᑎᔩ. ᐱᒋᐊᓕᕋᑖᖅᑎᓪᓗᒋᑦ ᑕᒪᓐᓇ ᑲᑎᒪᓂᐅᔪᖅ ᐃᓕᓐᓂᐊᖅᑐᐅᔪᓂᒃ  
ᐅᖃᖃᑎᖃᓚᐅᕋᒪ ᐃᓕᓐᓂᐊᖃᑦᑕᖅᑐᓂᒃ ᓴᓇᔭᕆᐅᖅᓴᕙᒃᑐᓂᖏᓛᒃ ᐃᓪᓗᓕᐅᕐᓂᕐᒥᒃ.  
 
ᒥᓂᔅᑕ ᐊᑭᓲᑉ ᐅᖃᐅᓯᕆᖅᑲᐅᔭᖓ ᒥᓂᔅᑕᐃᑦ ᐅᖃᐅᓯᖏᓐᓂᑦ, ᐅᖃᕈᒪᖅᑲᐅᒐᒪ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ 
ᐃᖅᑲᓇᐃᔭᖃᑦᑕᕐᖓᑕ ᐃᓕᓐᓂᐊᖅᑐᑎᒃ ᓴᓇᒋᐅᖅᓴᓂᕐᒧᑦ ᐊᒻᒪᓗ ᐃᓄᒋᐊᓂᓂᐅᓗᐊᖅᑕᐃᓕᑎᑦᑎᖕᒪᑕ 
ᐃᓕᓐᓂᐊᕐᕕᖕᒥ. 
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ ᖃᓄᐃᓐᓂᐊᕐᒪᖔᑕ ᓄᓇᖃᖅᑑᔪᓂᒃ ᐃᓕᓐᓂᐊᖅᑎᑦᑎᓂᕐᒧᑦ 
ᐃᖅᑲᓇᐃᔭᕈᓐᓇᓂᐊᕐᒪᑕ ᓴᓇᔭᐅᑎᓪᓗᒍ ᑕᐃᓐᓇ ᓄᑖᖑᔪᖅ ᐃᓕᓐᓂᐊᕐᕕᐅᔪᖅ ᓴᓂᑭᓗᐊᒥ. ᓇᑯᕐᒦᒃ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ ᐅᖃᖅᑏ. ᖁᕕᐊᓱᑦᑎᐊᖅᓯᒪᔪᒍᑦ ᐃᑲᔪᖅᑕᐅᓂᐊᓗᒋᔭᑦᑎᓐᓂ ᒥᔅᑕ 
ᔭᐃᒥᓴᓐ ᐊᒻᒪ ᒥᔅ ᖃᕐᕕᒃ ᑖᒃᑯᐊ ᐊᖏᔪᖅᑳᕆᔭᐅᔪᒃ. 
 
ᒪᓕᒐᓕᐅᖅᑎᓗ ᓯᕗᓕᖅᑎᓗ ᓴᓂᑭᓗᐊᒨᓚᐅᖅᓯᒪᖕᒥᒐᑦᑕ ᐅᐸᒃᑐᑎᒍᑦ ᐃᓕᓐᓂᐊᕐᕕᒃ ᑕᑯᓪᓗᒍᓗ ᓴᓇᔭᐅᔪᖅ 
ᐸᐃᕆᕕᖓᓗ. ᑐᓴᖅᓯᒪᓕᕆᓪᓗᑕᓗ ᑖᓐᓇ ᐃᓕᓐᓂᐊᕐᕕᖕᒥ ᐊᕐᓇᐃᑦ ᐱᓕᕆᑦᑎᐊᖅᑐᒻᒪᕆᐅᔪᑦ ᑕᕝᕙᓂ. 
 
ᐅᖃᖅᑏ, ᐃᖅᑲᓇᐃᔭᖅᑎᐅᔪᖅ ᐅᖃᖃᑎᒋᓯᒪᔭᒃᑲ ᐱᕕᖃᕋᐃᑉᐸᑕ ᑕᒪᒃᑯᐊ ᐃᖅᑲᓇᐃᔮᒃᓴᐅᒐᔭᖅᑐᓄᑦ 
ᐃᓕᓐᓂᐊᓯᓐᓈᓂᒃᑯᑦ ᐊᒃᓱᐊᓗᒃ ᑕᐃᒪᐃᖁᔨᒐᔭᖅᑐᑦ ᐊᒻᒪᓗ ᑲᔪᓯᒍᒪᓪᓗᑕ ᑲᓐᑐᕌᖅᑖᖁᔨᓂᕐᒧᑦ ᑖᓐᓇ ᐃᓚᒋᔭᖓ 
ᐱᓕᕆᐊᕆᕙᓪᓕᐊᓂᐊᖅᑕᕗᑦ ᐃᓚᓕᐅᑎᕙᓪᓕᐊᓗᒍ ᑕᕝᕗᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 339 - 2(4): ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᒻᒧᑦ ᐃᓱᒫᓘᑎᒥᓃᑦ ᐊᕐᕌᓂ 

ᖃᓄᖅᑑᕈᑕᐅᓯᒪᓐᖏᓐᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᓯᕗᓕᖅᑎᒧᑦ. 
 
ᑖᒃᑯᐊ ᒪᓕᒐᓕᐅᕐᕕᖕᒥ, ᒥᓂᔅᑕᐃᑦ ᐅᖃᓚᐅᕐᒪᑦ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᑖᒃᑯᐊ ᐱᒋᐊᕐᓂᕆᔭᖏᓐᓂᑦ 
ᓴᓐᖏᔪᒥᒃ ᑖᒃᑯᐊ ᓇᖕᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᖃᑦᑕᕐᓂᕐᒧᑦ ᑎᒥᐅᔪᖅ.  
 
ᐊᐱᖅᑯᑎᒐ ᑖᔅᓱᒧᖓ ᓯᕗᓕᖅᑎᒧᑦ, ᒐᕙᒪᒃᑯᑦ ᖃᐅᔨᖕᒪᑕ ᐅᑭᐅᖑᓚᐅᖅᑐᖅ ᓈᓯᒪᓕᖅᑎᓪᓗᒍ ᐱᒻᒪᕆᐅᓂᖓᓂᑦ 
ᑕᒪᓐᓇ, ᑖᓐᓇ ᓯᕗᓕᖅᑎ ᐊᐱᕆᔪᒪᔭᕋ, ᓲ ᒐᕙᒪᒃᑯᑦ ᐱᒋᐊᓚᐅᖏᒻᒪᖔᑕ ᑖᒃᑯᓄᖓ ᓯᕗᓂᐊᒍᑦ  

ᓴᖅᑭᑎᑕᐅᓚᐅᖅᑎᓐᓇᒋᑦ ᒫᓐᓇᓵᖑᖅᑲᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒐᕙᒪᐅᖃᑎᒌᒃᑐᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑖᒃᑯᐊ ᐱᒋᐊᓪᓚᑦᑖᓚᐅᕋᑦᑎᒍᑦ ᐊᕐᕌᓂ ᒫᓐᓇᒧᑦ ᑐᑭᓯᔾᔪᑎᓐᓂᑦ 
ᐊᑐᐃᓐᓇᐅᑎᑦᑎᓪᓗᑕ ᒐᕙᒪᒃᑯᓐᓂᑦ ᑕᐃᒃᑯᐊ ᐱᒋᐊᕈᑎᒋᔭᕗᑦ ᕿᒥᕐᕈᓪᓗᑕ ᐅᓂᒃᑳᓕᐊᖑᔪᑦ ᑖᑦᓱᒪᓐᖓᑦ 
ᑕᒻᒪᖅᓯᒪᔪᖅᓯᐅᖅᑎᒥᑦ ᑮᓇᐅᔭᓂᒃ ᑖᔅᓱᒧᖓ ᑲᓇᑕᒥ ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᔪᖓ ᒥᓂᔅᑕ ᐃᑉᐸᒃᓴᖅ ᐅᖃᓚᐅᕐᒪᑦ ᖃᐅᔨᒪᓂᕋᐃᓪᓗᓂ 
ᐊᕐᕌᒎᓚᐅᖅᑐᒥᑦ ᑖᒃᑯᐊ ᐱᔾᔪᑕᐅᔪᑦ ᐱᓪᓗᒋᑦ ᐊᒻᒪ ᐱᒋᐊᕐᓂᖃᓚᐅᖅᓱᑎᒡᒎᖅ ᒥᓂᔅᑕ ᐅᖃᓚᐅᕐᒪᑦ ᐃᑉᐸᒃᓴᖅ 
ᑕᐃᒫᒃ. 
 
ᑕᐃᒪᓕ ᓂᕆᐅᓕᖅᐳᒍᑦ ᒐᕙᒪᒃᑯᑦ ᑐᕌᖅᑕᖏᑦ ᖃᐅᔨᒪᑎᑦᑎᓂᕋᐃᓯᒪᓪᓗᓂ ᐱᒋᐊᖅᓯᒪᓪᓗᑎᓪᓗ ᑭᓯᐊᓂᓕ ᑕᐃᒪ 
ᐅᓂᒃᑳᓕᐊᑦ ᓴᖅᑭᑎᑕᐅᒻᒪᑕ ᑖᒃᑯᐊ ᐱᒋᐊᕈᑎᖃᓕᓚᐅᕐᒪᑕ ᐊᒡᓗᕆᐊᕈᑎᓂᒃ ᑲᒪᔾᔪᑎᓂᒃ. ᓲᖅ ᑖᒃᑯᐊ ᒐᕙᒪᒃᑯᑦ 
ᐅᑕᖅᑭᓚᐅᖅᐸᑦ ᓴᖅᑭᒻᒪᑦ ᑭᓯᐊᓂ ᑭᒃᑯᓕᒫᓄᑦ ᑐᓴᖅᑕᐅᓕᖅᑎᓪᓗᒍ ᐸᐃᑉᐹᓂᒃ?  
 
ᓲᖅ ᐅᑕᖅᑭᓕᓚᐅᖅᐸᑦ ᑭᖑᓂᐊᒍᑦ ᐅᖃᕈᓐᓇᖅᓯᓂᕐᒥᑦ ᖃᐅᔨᒪᓚᐅᕋᓗᐊᕐᒪᑕ ᑐᑭᓯᐅᒪᓪᓗᑎᒃ ᐃᓗᓕᖏᓐᓂᑦ 
ᐅᓂᒃᑳᓕᐊᑦ ᓯᕗᓂᑐᖄᓗᐊᒍᑦ, ᓲᖅ ᓴᖅᑮᓕᓚᐅᖅᐸᑦ, ᑕᐃᓐᓇ ᑭᓯᐊᓂ ᓴᖅᑭᐊᓂᒻᒪᑦ ᒐᕙᒪᒃᑯᑦ ᐅᑕᖅᑭᓕᓚᐅᖅᐸᑦ 
ᓲᖅ ᒫᓐᓇᓵᖅ ᐱᒋᐊᓕᓵᕈᒪᓂᕐᒥᑦ, ᐱᒋᐊᕈᑎᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ:  ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑕᑯᓚᐅᓐᖏᑕᕋ ᐅᓂᒃᑳᓕᐊᖅ ᑕᐃᒃᑯᓇᓐᖓᑦ 
ᐋᖅᑭᒃᓯᒋᐊᖅᑎᑦᑎᔨᐅᔪᒥᑦ ᑕᒻᒪᖅᓯᒪᔪᓂᒃ. ᑕᐃᒪ ᑕᑯᔭᕗᑦ ᑕᐃᒃᓱᒪᓐᖓᑦ ᖃᐅᔨᓴᖅᑎᓪᓗᑕᒥᑦ ᑮᓇᐅᔭᓂᒃ ᑕᐃᒪᓕ 
ᐱᒋᐊᓕᓚᐅᖅᐳᒍᑦ ᑐᑭᓯᒐᑦᑕ ᑕᐃᒃᓱᒪᓐᖓᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᑎᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐃᓱᒫᓘᑕᐅᓚᐅᕐᒪᑕ ᐅᖃᐅᓯᖏᑦ ᐃᑉᐱᓐᓇᓪᓚᑦᑖᖅᑐᑎᒃ 
ᓯᕗᓕᖅᑎᐅᑉ ᒐᕙᒪᒃᑯᑦ ᑕᑯᓂᕋᓚᐅᓐᖏᒻᒪᑕ ᐅᓂᒃᑳᓕᐊᒥᒃ ᑭᓯᐊᓂ ᓴᖅᑭᑎᑕᐅᒻᒪᑕ. ᐅᓂᒃᑳᓕᐊᑦ ᐃᓗᓕᖃᐅᕐᒪᑕ 
ᒐᕙᒪᒃᑯᑦ ᑭᐅᔾᔪᑎᖏᓐᓂᑦ. 
 
ᑖᓐᓇ ᓯᕗᓕᖅᑎ ᐅᖃᕐᒪᑦ ᑖᒃᑯᐊ ᑐᑭᓯᔾᔪᑏᑦ ᐅᕙᓂ ᐅᓂᒃᑳᓂᒃ ᐊᒻᒪᓗ ᒐᕙᒪᒃᑯᑦ ᑭᐅᔾᔨᑎᖏᓪᓗ ᑐᑭᓯᔾᔪᑏᑦ 
ᑎᒍᒻᒥᔭᐅᓚᐅᕐᒪᑕ ᒥᓂᔅᑕᐅᔪᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ, ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᖏᔪᖅᑲᐅᑎᕗᑦ ᐱᓕᕆᖃᑎᖃᓚᐅᕐᒪᑕ 
ᑕᒻᒪᖅᓯᒪᔪᖅᓯᐅᖅᑎᒥᑦ ᑕᑯᓚᐅᓐᖏᓇᑦᑎᒍ ᑭᓯᐊᓂ ᓴᖅᑭᑎᑕᐅᒻᒪᑕ ᐸᐃᑉᐹᑦ. ᑕᐃᒃᑯᐊ ᐊᖓᔪᖅᑳᖃᑎᕗᑦ 
ᑕᒻᒪᖅᓯᒪᔪᖅᓯᐅᖅᑎᒥᑦ ᐃᖅᑲᓇᐃᔭᖅᑎᖃᕐᒪᑦ, ᐊᑐᐃᓐᓇᕈᖅᑎᑕᐅᓚᐅᓐᖏᒻᒪᑕ ᐅᕙᓐᓄᑦ ᑭᓯᓂᐊ ᓴᖅᑭᑎᑕᐅᒻᒪᑕ 
ᑕᕝᕙᓂ ᒪᓕᒐᓕᐅᕐᕕᒻᒥ ᑕᑯᓕᓵᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᒥᑦ ᑖᓐᓇ ᐊᐱᖅᑯᑦ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᓇᓗᓇᐃᒃᑯᑕᐅᓕᖅᐳᖅ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ 
ᒐᕙᒪᒃᑯᓐᓂᑦ ᓴᖅᑭᒃᑲᓐᓂᖅᐳᖅ. ᑖᓐᓇ ᐱᔾᔪᑕᐅᔪᖅ, ᑖᓐᓇ ᐊᖏᔫᑎᓪᓗᒍ ᐱᔾᔪᑕᐅᔪᖅ ᒥᓂᔅᑕᐅᔪᑦ 
ᖁᐊᖅᓵᕐᓂᕋᓕᓚᐅᕐᒪᑕ ᑖᒃᑯᓂᖓ ᓴᖅᑭᓵᖅᑐᓂᒃ. ᐃᒻᒪᖃ ᐅᓂᒃᑳᕈᓐᓇᖅᐳᖅ ᓯᕗᓕᖅᑎ ᑕᐃᒪᓐᓇᐃᑦᑐᖅ 
ᐱᒻᒪᕆᐊᓗᒃ ᑕᐃᒪᓐᓇ ᑲᓐᖑᓇᖅᖢᓂᓗ ᒐᕙᒪᒃᑯᓐᓄᑦ ᑕᒪᑦᑎᓐᓄᓪᓗ ᓲᕐᓗ ᐊᓂᒎᑎᔪᓐᓇᓚᐅᕐᒪᑦ 
ᓴᖅᑭᑎᑕᐅᔪᓐᓇᓚᐅᖅᑐᖅ ᒐᕙᒪᒃᑯᓐᓄᑦ, ᒥᓂᔅᑕᐅᔪᓄᓪᓗ ᐅᖃᐅᓯᐅᔪᓐᓇᑦᑎᐊᓚᐅᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᓚᐅᖅᑐᒍᑦ ᑐᑭᓯᒐᑦᑕ, ᑐᓴᕋᑦᑕ 
ᓇᓗᓇᐃᕐᕕᒋᔪᒪᔭᕋ ᒪᓕᒐᓕᐅᖅᑎ ᓯᕗᓂᐊᒍᑦ ᐃᖅᑲᖅᑐᖃᑦᑕᖏᓐᓇᑦᑕ ᖃᐅᔨᔭᐅᔪᓂᑦ ᑖᒃᓱᒥᖓ 
ᑕᒻᒪᖅᓯᒪᔪᖅᓯᐅᖅᑎᒥᑦ ᐊᒻᒪᓗ ᐱᒋᐊᕈᑎᒋᓚᐅᖅᑕᕗᑦ ᐅᑭᐅᓕᖅᑐᖅ ᖁᑉᐹᓂᓪᓗ. 
 
ᑐᑭᓯᒃᑲᓐᓂᕋᑦᑕ ᑐᓴᖁᑎᓂᒃ ᐱᒋᐊᕈᑎᖃᓚᐅᖅᑐᒍᑦ ᐃᑉᐸᒃᓴᑐᐃᓐᓇᐅᓐᖏᒻᒪᑦ ᑖᒃᑯᐊ 
ᐱᒋᐊᕈᑎᒋᓇᓱᓕᓚᐅᓐᖏᓇᑦᑎᒍ ᐃᒃᐸᒃᓴᑐᐃᓐᓇᖅ. ᑭᓯᐊᓂ ᓇᓗᓇᐃᕐᕕᒋᔪᒪᔭᕋ ᐱᒋᐊᕈᓐᓇᕈᑎᒋᔭᑦᑎᓐᓂᑦ 
ᐱᓇᓱᖃᑦᑕᕋᑦᑕ ᑭᐅᓇᓱᒃᖢᑕᓗ ᑖᒃᑯᓇᓐᖓᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑰᓕ, ᑲᓇᓐᓇᕐᒧᑦ. 
 
ᐊᐱᖅᑯᑦ 340 - 2(4): ᖃᐅᔨᓴᕆᐊᖅᑕᐅᓂᖓ ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᒃ (ᑰᓕ) 
 
ᑰᓕ (ᑐᓵᔨᒃᑯᑦ): ᐅᖃᖅᑎᑦᑎᔩ, ᑖᓐᓇ ᐊᑐᓃᖅᑐᒥᒃ ᐅᖃᐅᓯᖃᖏᓇᑦᑕ. ᐊᐱᖅᑯᑎᒐ ᑐᕌᖅᑐᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓂᑦ. ᐱᑦᔪᑎᒋᓪᓗᒍ ᑖᒃᑯᐊ ᖃᐅᔨᓴᖅᑕᐅᓂᖏᑦ ᑖᒃᑯᐊ 
NBCC-ᑯᓐᓄᑦ. ᑖᒃᑯᐊ ᐅᖃᖅᓯᒪᔭᖏᑦ ᐅᓂᒃᑳᓕᐊᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑖᒃᑯᐊᓗ ᓲᕐᓗ ᐊᑦᔨᐅᖏᑦᑑᖏᒻᒪᑦ. 
ᐊᑦᔨᐅᖏᑦᑑᒻᒪᑕ ᐃᓕᖓᓂᖏᑦ ᐱᑦᔪᑎᒋᓪᓗᒋᑦ ᐱᐊᓂᒃᑕᐅᓯᒪᓐᓇᔭᓂᐊᕐᓂᕆᔭᖏᑦ ᑖᒃᑯᐊ ᐅᓂᒃᑳᓕᐊᖑᓯᒪᔪᑦ 
ᐊᒻᒪᓗ ᐱᐊᓂᒍᑕᐅᓯᒪᔪᑦ ᐊᒻᒪᓗ ᑕᒻᒪᖅᓯᒪᔪᑦ ᑖᒃᑯᐊ ᐱᒋᐊᕈᑕᐅᓚᐅᕐᒪᑕ ᒫᓐᓇᓵᖅ. 
 
ᒥᓂᔅᑕ ᐅᖃᓚᐅᕐᒪᓐ ᑕᕝᕙᓂ ᒪᓕᒐᓕᐅᖅᕕᒻᒥ ᑖᓐᓇ ᑮᓇᐅᔭᓕᕆᔨᒻᒪᕆᒃ ᓄᓇᕗᒻᒥ ᑖᒃᑯᓂᖓ ᑮᓇᐅᔭᓄᑦ 
ᓇᓗᓇᐃᒃᑯᑕᓄᑦ ᐅᓂᒃᑳᓕᐊᖑᓯᒪᔪᓂᒃ ᑎᒍᒻᒥᓯᒪᑦᑎᐊᕐᓂᕋᓚᐅᕐᒪᑕ ᐊᒻᒪᓗ ᑖᒃᑯᐊ ᓴᖅᑭᑎᓪᓗᒋᑦ ᑲᓇᑕᒥ  

ᐱᑦᑎᐊᖏᓐᓂᐅᓚᐅᖅᓯᒪᔪᖅ ᑕᐃᒃᓱᒪᓂ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓚᐅᖅᓯᒪᒻᒪᑦ ᑖᒃᑯᓂᖓ ᐊᒻᒪᓗ 
ᑎᒍᓯᓪᓗᑎᒃ ᐊᓄᓪᓚᒃᓰᕕᒻᒨᖅᓯᓪᓗᑎᓪᓗ ᑎᓪᓕᒃᑐᓂᒃ ᑕᒻᒪᖅᓯᒪᔪᓄᑦ.  
 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᖅᕕᐅᑉ ᐃᓗᐊᓂ ᒐᕙᒪᒃᑯᑦ ᑖᒃᑯᐊ ᖃᐅᔨᓯᒪᔭᖏᓐᓂᒃ ᓴᖅᑭᓯᒪᔪᓂᒃ 
ᑎᓪᓕᓂᕐᒧᑦ ᑖᒃᑯᐊ ᐃᓕᖓᒻᒪᖔᑕ NBCC-ᑯᓐᓂᑦ, ᐃᑉᐸᔅᓴᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᑖᒃᑯᐊ ᐳᑭᑦᑕᓕᓐᓄᑦ ᐅᖃᐅᓯᐅᓯᒪᓕᖅᑐᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᖏᑦ ᐊᒻᒪᓗ ᒪᓕᒐᐃᑦ ᓯᖁᑦᑎᖅᑕᐅᓚᐅᕐᒪᑕ. ᑕᐃᒪ ᐳᑭᑦᑕᓕᓐᓄᑦ ᑐᓂᓯᒪᓕᖅᑕᕗᑦ 
ᑕᒪᓐᓇ ᐊᒻᒪ ᖃᓄᖓᓴᓐᓂᖅᐸᑕ, ᑎᓪᓕᒃᑐᖃᕐᓂᖅᐸᑦ ᑖᒃᑯᐊ ᐳᑭᑦᑕᓕᓐᓄᑦ ᑐᓂᔾᔪᑕᐅᓗᒃᑖᖅᓯᒪᓕᖅᑐᖅ 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᖅᕕᐅᑉ ᐃᓗᐊᓂ ᖃᓄᖅ 
ᑭᒃᑯᓕᒫᓄᑦ ᑮᓇᐅᔭᕆᔭᐃᑦ ᑎᒍᔭᐅᓯᒪᒻᒪᖔᑕ ᐊᒻᒪᓗ ᐊᑐᕐᓂᓗᒃᑕᐅᓯᒪᔪᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᓯᐊᓂ ᑐᑭᓯᔪᓐᓇᔾᔮᖏᑕᕗᑦ ᑕᐃᒃᑯᐊ 
ᖃᐅᔨᓴᓚᐅᖅᑐᓪᓗᒋᑦ ᐳᑭᑦᑲᓖᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᐃᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑐᒡᓕᐊᓂ ᐃᓚᒋᐊᕈᑦ, ᒥᔅᑕ 
ᑰᓕ. 
 
ᑰᓕ (ᑐᓵᔨᒃᑯᑦ): ᐊᑏ, ᑕᖄᖅᓯᖅᑎᑲᐃᓐᓇᕐᓚᒋᑦ. ᑕᐃᒪ ᐅᐱᓇᕐᒪᑦ ᐃᓛ ᐳᑭᑦᑕᓖᑦ ᐊᐅᓚᑦᑎᔨᓪᓚᑦᑖᖑᖏᒻᒪᑕ 
ᒥᐊᓂᖅᓯᔨᐅᖏᒻᒪᑕ ᑕᐃᒃᑯᐊ ᑕᒻᒪᖅᓯᒪᔪᑦ ᐱᓪᓗᒋᑦ. ᑕᕝᕙ ᑖᒃᑯᐊ ᐊᐅᓚᑦᑎᓂᕐᒧᓪᓕ ᑐᕌᒻᒪᑕ ᑖᓐᓇ ᑐᒡᓕᐊᓂ 
ᐊᐱᖅᑯᑎᒐ ᒥᓂᔅᑕ ᓇᓗᓇᐃᖅᓯᓚᑦᑖᕈᓐᓇᖅᐹ ᑕᐃᒃᑯᐊ ᐃᖅᑲᓇᐃᔭᖅᑎᓚᑦᑖᖑᓚᐅᖅᑐᑦ ᑲᑎᒪᔨᐅᔪᓪᓗ 
ᑖᒃᑯᓇᓐᖓᑦ ᑯᐊᐳᕋᐃᓴᒻᒥᒃ ᐸᓯᔭᐅᒻᒪᖔᑕ ᑕᐃᒪᓐᓇᐃᑉᐸᑕᓕ ᒐᕙᒪᒃᑰᑦ ᖃᐅᔨᒪᕙᑦ ᓇᑭᑦ ᓇᓂᔭᐅᒍᓐᓇᕐᒪᖔᑕ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᐱᓕᕆᐊᕐᓕᒃ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᓱᓕ ᑖᓐᓇ ᐳᑭᑦᑕᓕᓐᓄᑦ ᓱᓕ 
ᑐᓂᔾᔪᑕᐅᓯᒪᒻᒪᑦ ᐊᐱᖅᑯᑦ. ᐱᓪᓗᒍᓕ ᑲᑎᒪᔩᑦ ᑭᓇᒃᑰᒻᒪᖔᑕ ᖃᐅᔨᒪᒐᑦᑎᒍ ᑲᑎᒪᔨᐅᔪᑦ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ, ᐱᐊᓂᒃᑐᖅ ᑭᖑᓪᓕᖅᐹᑦ.  
 
ᑰᓕ (ᑐᓵᔨᒃᑯᑦ): ᒥᓂᔅᑐ ᑕᐃᒪ ᑭᒃᑯᓕᒫᑦ ᑕᖅᑳᓂ ᐃᓚᐅᓚᐅᖅᑐᓪᓗ ᖃᐅᔨᒪᒻᒪᑕ ᐱᔪᓐᓇᐅᑎᒥᓐᓂᒃ. ᑕᐃᒪ 
ᒐᕙᒪᒃᑯᑦ ᓴᖅᑯᒥᔪᓂᒃ ᐱᑕᖃᕆᐊᓖᑦ ᖃᐅᔨᔾᔪᑎᓂᒃ.  
 
ᐅᖃᖅᑎᑦᑎᔩ, ᒥᓂᔅᑕ ᓂᕆᐅᑉᐸ ᑖᒃᑯᐊ ᐳᑭᑦᑕᓖᑦ ᐱᒋᐊᕐᓂᐊᕐᒪᖔᑕᓗ ᐊᒻᒪ ᐱᐊᓂᓪᓗᒍ 
ᖃᐅᔨᓴᕐᓂᕆᓂᐊᖅᑕᖓᓐ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐳᑭᑦᑕᓕᓐᓄᑦ ᑐᓂᔾᔪᑕᐅᓯᒪᓕᖅᑐᖅ. ᑕᒪᓐᓇ ᓲᓕ 
ᑭᐅᔾᔪᑎᓂᒃ ᐱᔭᕆᐊᖃᕐᓂᐊᖅᑐᒍᑦ ᐳᑭᑦᑕᓕᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 341 - 2(4): ᑐᓴᒐᒃᓴᖅ ᐃᓅᓕᓴᐅᑎᓂᑦ ᖃᐅᔨᓴᖃᑦᑕᕐᓂᕐᒥᒃ(ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐅᖃᖅᑎᑦᑎᔩ, ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ, ᒥᔅᑕ ᐲᑕᓴᓐ, ᑕᒪᑐᒥᖓ ᐃᓱᒫᓘᑕᐅᔪᒥᒃᑕᐅᖅ 
ᓇᓗᓇᐃᖅᓯᖅᑲᐅᖕᒪᑦ ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖏᓐᓂᑦ. (ᑐᓵᔨᒃᑯᑦ) ᑖᒃᑯᐊ ᐃᓱᒫᓘᑎᒋᒐᒃᑭᑦ 
ᒪᑯᐊ ᐃᖢᐊᖅᓴᐅᑏᑦ ᐄᔭᒐᐃᑦ ᐱᔾᔪᑕᐅᔪᑦ. 
 
ᒥᓂᔅᑕ ᐅᓪᓗᒥᒧᑦ ᐃᓕᖓᓕᖅᑐᓄᑦ ᐅᖃᐅᓯᖃᕈᓐᓇᖅᐹ ᑕᒪᒃᑯᐊ ᐋᓐᓂᐊᖅᓯᐅᖅᑏᑦ ᐄᔭᒐᐃᑦ 
ᐃᖢᐊᖅᓴᐅᑎᒐᓚᐃᑦ ᖃᓄᐃᓕᐅᕈᑕᐅᖕᒪᖔᑕ ᑖᒃᑯᐊ ᐋᓐᓂᐊᕐᕕᓕᐊᖅᓯᒪᔪᑦ ᑐᑭᓯᐅᒪᑦᑎᐊᖃᑦᑕᖁᓪᓗᒋᑦ 
ᓱᓇᐅᖕᒪᖔᑕ ᖃᓄᐃᑦᑐᓂᒃᓗ ᐊᑐᕐᒪᖔᑕ ᐅᖃᕐᕕᐅᕈᓐᓇᖃᑦᑕᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧ ᐃᓄᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᐋᓐᓂᐊᕕᓕᐊᖅᑐᖃᕋᖓᑦ ᐃᓄᖕᒥᒃ, 
ᐋᓐᓂᐊᓯᐅᕐᒥᒃ ᓗᒃᑖᒥᒃᓘᓐᓃᑦ ᐃᖢᐊᖅᓴᐃᔨᒥᒃ ᑕᑯᓂᐊᕈᑎᒃ ᐃᖢᐊᖅᓴᐃᔨᒥᒃ ᐊᒻᒪᓗ ᑕᑯᓗᒍ ᑖᓐᓇ 
ᐋᓐᓂᐊᕐᕕᓕᐊᖅᑐᖅ ᐊᒻᒪᓗ ᐃᖢᐊᖅᓴᐅᒻᒥᒃ ᑐᓂᔭᐅᓂᐊᖅᐸᑕ, ᑖᓐᓇ ᑕᐃᒫᒃ ᓗᒃᑖᖅ ᐃᖢᐊᖅᓴᐃᔨ 
ᐅᓂᒃᑳᑦᑎᐊᖃᑦᑕᖅᑐᑦ ᖃᓄᕐᓗ ᐊᑯᓂᐅᑎᒋᔪᖅ ᐊᑐᖅᑕᐅᓐᓂᕐᒪᖔᑦ ᑐᓵᔨᑕᖃᖃᑦᑕᖅᑐᖅ ᐋᓐᓂᐊᕐᕕᓂ 
ᓄᓇᓕᖕᓂᑦ ᑖᒃᑯᐊ ᑐᑭᓯᑎᑦᑎᓪᓗᑎᒃ ᐋᓐᓂᐊᕐᕕᓕᐊᖅᑐᒥᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐊᔭᐅᖅᑏᑦ ᑐᓴᕋᓱᐊᖅᑎᓪᓗᒋᑦ ᑕᒪᑐᒥᖓ ᐅᖃᐅᓯᓕᕆᓂᐅᑉ ᒥᒃᓵᓄᑦ 
ᑕᐃᒪ ᓇᓗᓇᐃᖅᓯᒪᔪᖃᓚᐅᕐᒪᑦ ᐱᕙᓪᓕᐊᔪᓂᑦ ᑕᒪᒃᑯᐊ ᐃᓐᓇᖁᑎᒋᔭᕗᑦ ᓲᕐᓗ ᓂᐅᕕᕐᕕᖕᒥ ᓂᐅᕕᕋᓱᒃᓗᑎᒃ 
ᐃᓅᓕᓴᐅᑎᓂᒃ ᖃᐅᔨᒪᓐᖏᑕᒥᖕᓂᒃ ᐱᒐᔭᕐᒪᑕ ᐃᓛᒃ ᓇᓗᓇᕐᒪᑦ.   
 
(ᑐᓵᔨᒃᑯᑦ) ᐃᓚᖏᑦ ᓂᕈᐊᖅᑕᐅᕕᒋᓯᒪᔭᓐᓃᑦᑐᑦ ᐃᓐᓇᑐᖃᐃᑦ ᐅᔾᔨᕈᓱᖕᒪᑕ ᑕᐃᒃᑯᐊ ᓂᐅᖅᓯᒃᑳᖅᑕᐅᕙᒃᑐᑦ 
ᐃᔾᔭᓐᖑᔪᓄᑦ ᐱᑐᖃᐅᖕᒪᑕ ᐃᓚᖏᑦ ᐊᔪᖅᖢᑎᒃᓗ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᓄᖅ ᑕᒪᒃᑯᐊ ᐃᓅᓕᓴᐅᑏᑦ ᓂᐅᕕᐊᒃᓴᐅᖃᑦᑕᖅᑐᖅ ᖃᓄᖅ ᐱᐅᖕᒪᖔᑕ 
ᖃᐅᔨᓴᖅᑕᐅᖃᑦᑕᖅᐹᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒃᒦᕐ ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓅᓕᓴᐃᔾᔪᑏᑦ 
ᓂᐅᕕᖅᑕᐅᖃᑦᑕᕐᒪᑕ ᒪᓕᒃᑕᐅᓪᓗᑎᒃ ᑕᐃᒃᑯᐊ ᐃᓅᓕᓴᐅᑎᓂᒃ ᓂᐅᕕᖃᑦᑕᖅᑐᑦ ᑕᐃᒃᑯᐊ ᐋᓐᓂᐊᕕᖕᒥᑦ 
ᑭᓐᖒᒪᔭᐅᖃᑦᑕᖅᑐᑦ ᓂᐅᕕᖅᑕᐅᖃᑦᑕᖅᑐᑦ ᑕᐃᒃᑯᐊ ᓲᕐᓗ ᐃᔾᔭᓐᖑᖃᑦᑕᖅᑐᓄᑦ ᑕᐃᒃᑯᐊ 
ᓂᐅᖅᓯᑳᖅᑕᐅᖃᑦᑕᖅᑐᑦ. ᐋᓐᓂᐊᕕᖕᒥ ᐱᐅᖏᑦᑕᕌᖓᑕ ᐋᓐᓂᐊᓯᐅᑎ ᑐᓴᖅᑎᑕᐅᔭᕆᐊᖃᖅᑐᖅ. 
 
ᑕᐃᒃᑯᐊ ᑐᓂᔭᐅᔪᕕᓂᐅᔭᕌᖓᑕ ᐃᓅᓕᓴᖅᑕᐅᔭᕆᐊᖃᖅᑐᒧᑦ. ᑕᐃᒃᑯᐊ ᓂᐅᖅᑕᐅᔭᕌᖓᒥᒃ ᐱᔭᐅᔪᑦ 
ᑎᑭᓵᕆᖃᑦᑕᖅᑕᕗᓪᓗ ᐃᓱᒫᓘᑎᑕᖃᕌᖓᑦ ᓂᐅᖅᓯᑳᓂᒃ ᐅᕝᕙᓘᓐᓃᑦ ᓱᕋᒃᓯᒪᔪᖃᕌᖓᑕ ᓄᓇᓕᖕᓂᑦ, 
ᐋᓐᓂᐊᓯᐅᖅᑏᑦ ᑐᓴᖅᑎᑕᐅᑦᓴᐅᑎᒋᖃᑦᑕᕆᐊᓖᑦ ᐃᕐᖐᓐᓇᖅ. ᖁᔭᓐᓇᒦᒃ ᐅᖃᖅᑎᑦᑎ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᕐᕌᒍᒋᔭᑦᑎᓐᓂᑦ ᒫᓐᓇᕋᑖᖑᓚᐅᖅᑐᖅ ᑐᓴᖅᑎᑕᐅᓚᐅᕋᑦᑕ 
ᐅᑎᖅᑎᑕᐅᔪᒡᒎᖅ ᑕᐃᒃᑯᐊ ᓄᕙᖅᑐᖅᓯᐅᑏᑦ ᐃᓅᓕᓴᐅᑎᖏᑦ ᓱᕈᓯᖅᓯᐅᑏᑦ. ᑐᓴᖅᑎᑦᑎᓪᓗᑎᒃ 
ᐃᓱᒫᓘᑎᒋᔭᐅᒻᒪᕆᓚᐅᖅᓯᒪᖕᒪᑕ ᓄᓇᓕᖕᓂᑦ ᓄᓇᖁᑎᒋᔭᓐᓂᑦ. 
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ ᑕᖅᑲᒃᑯᓄᖓ ᑐᓴᐅᒪᑎᑦᓯᔾᔪᑎᓂᒃ ᐋᖅᑭᒃᓱᐃᖃᑦᑕᕐᒪᖔᑕ ᐱᓕᕆᕕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑐᓴᖅᑎᑦᑎᓇᓱᒃᖢᑎᒃ ᑕᐃᒪᐃᑦᑐᒐᓚᖕᓂᒃ. ᖁᔭᓐᓇᒦᒃ 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓅᓴᐃᔾᔪᑎᓂᒃ ᑕᐃᒃᑯᐊ ᑲᓇᑕᓕᒫᒧᑦ ᑐᕌᖓᓪᓗᑎᒃ ᑕᐃᒪᓐᓇ ᐱᓕᕆᔭᐅᖃᑦᑕᕐᒥᖕᒪᑕ ᐃᓅᓕᓴᐅᑏᑦ ᑕᒪᒃᑯᐊ  
ᑎᒥᐅᔪᒧᑦ ᑐᓂᔭᐅᒍᑎᒃ ᑕᐃᒃᑯᐊ ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒃ ᐃᓅᓕᓴᐅᑏᑦ ᖃᐅᔨᓴᖅᑕᐅᓪᓗᑎᒃ ᑕᐃᒃᑯᐊ 
ᑐᓂᐅᖅᑲᖅᑕᐅᓚᐅᖏᓐᓂᖏᓐᓂᑦ ᓂᐅᕕᕐᕕᖕᒥᓘᓐᓃᑦ. 
 
ᐱᖁᔭᖅᔪᐊᑎᒍᑦ ᑕᐃᒪᓐᓇ ᓄᓇᕗᒻᒥ ᓴᐳᒻᒥᔾᔨᔾᔪᑎᖃᖅᑐᒍᑦ ᐊᒻᒪᓗᑦᑕᐅᖅ ᐅᑎᖅᑎᑕᐅᖁᔭᐅᑎᓪᓗᒋᑦ ᑕᐃᒃᑯᐊ 
ᑐᑭᒧᐊᒃᑎᑦᑎᔩᑦ ᐃᓅᓕᓴᐅᑎᓂᒃ ᓂᐅᕕᐊᒃᓴᖃᖅᑎᓄᑦ ᖃᐅᔨᓴᐃᖃᑦᑕᖅᑐᑦ ᑕᐃᒃᑯᓂᖓ 
ᐊᖏᖅᑕᐅᓯᒪᖏᒃᑲᓗᐊᕐᒪᖔᑕ.  

ᑕᐃᒪᐃᑦᑐᕕᓂᐅᑎᓪᓗᒍ ᐊᖓᔪᖅᑳᖓᑦ, ᐃᔭᒐᖅᑖᕐᕕᓕᕆᔨᒃᑯᑦ, ᑐᓴᖅᑎᑦᑎᓕᕋᔭᖅᑐᖅ ᐋᓐᓂᐊᕕᓕᒫᓂᒃ ᑕᐃᓐᓇ 
ᐲᖅᑕᐅᖁᓗᒍ ᐃᓅᓕᓴᐅᑎ ᑐᓂᐅᖅᑲᖅᑕᐅᖁᓇᒍ ᐊᒡᒍᖅᑐᖅᓯᒪᓂᕐᒥᑦ ᑐᖅᑲᖅᑕᕐᕕᐅᔪᓂᑦ ᐅᕝᕙᓘᓐᓃᑦ 
ᐋᓐᓂᐊᕕᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 342 - 2(4): ᐅᒥᖕᒪᒃᑑᖅ ᓄᓇᓕᐅᓇᕋᖅᑕᐅᔪᓐᓇᕐᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒐᕙᒪᒃᑯᑦ ᓄᓇᓕᕆᔨᒃᑯᖏᓐᓄᑦ ᒥᓂᔅᑕ 
ᕿᑎᕐᒥᐅᓄᑦ.  
 
ᑖᒃᑯᓂᖓ ᓄᓇᓕᖕᓂ ᑮᓇᐅᔭᓂᒃ ᐱᒍᒪᓇᓱᒃᑎᓪᓗᒍ ᐅᒥᖕᒪᒃᑑᓄ ᐅᖃᐅᔾᔭᐅᓚᐅᕐᒪᑦ ᓄᓇᓕᐅᔭᕆᐊᖃᕋᕕᑦ 
ᐃᑲᔪᕆᐊᖃᕐᒪᑦ.  
 
ᑕᐃᒃᑯᐊ ᓄᓇᓕᕋᓛᖑᖕᒪᑕ ᐃᒡᓗᖃᕐᖢᑎᒡᓗ ᐅᕐᓱᐊᓗᖃᐅᑎᖃᕐᖢᑎᒡᓗ ᐃᓕᓐᓂᐊᕐᕕᖃᕐᖢᑎᒡᓗ 
ᐊᖑᓇᓱᒃᑐᓕᕆᔨᒃᑯᓪᓗ ᑎᒥᖓᓐᓂ ᑕᐃᑲᓃᖢᑎᒃ ᒥᑦᑕᕐᕕᖃᕐᖢᑎᒡᓗ. ᒥᓂᔅᑕ ᐊᐱᕆᔭᕋ, ᒥᓂᔅᑕ ᐅᖃᐅᔾᔨᔪᓐᓇᕐᐸ 
ᖃᓄᕆᓐᓇ ᐅᒥᖕᒪᒃᑑᖅ ᓄᓇᓕᐅᔪᒍᑦ ᓄᓇᓕᐅᓗᓂ ᐃᓕᓴᕆᔭᐅᔪᓐᓇᕐᐸ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᖏᖃᑎᒋᔭᕋ. ᕿᑎᕐᒥᐅᑦ 
ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ ᐅᖃᐅᓯᕆᔭᐅᓚᐅᖅᑐᖅ ᐊᒻᒪᓗᑦᑕᐅ ᐅᖃᓚᐅᕋᒪ ᑖᓐᓇ 
ᕿᒥᕐᕈᓇᒃᑲᓐᓂᕐᓂᐊᕐᓂᕋᕐᖢᒍ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᑦ ᓄᓇᓕᓕᕆᔨᒃᑯᑦ ᑕᐃᒃᑯᐊ 
ᐅᒃᓴᕐᓴᐃᖃᑦᑕᓕᕐᒪᑕ ᑕᐃᑲᓂ.  
 
ᓱᓕ, ᐊᒻᒪᓗᑦᑕᐅᖅ ᐊᓯᖏᑦ ᐱᓕᕆᔭᐅᔪᑦ ᖃᓄᖅ ᐱᓕᕆᔭᐅᓂᐊᕐᒪᖔᑕ ᖃᐅᔨᒪᙱᑦᑐᖓ. ᖁᔭᓐᓇᒦᒃ 
ᐅᖃᖅᑎᑦᑎᔩ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ, 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓄᓇᓕᒃ ᐃᑲᔪᖅᑕᐅᔭᕆᐊᓕᖏᖕᓇ. 
ᓄᓇᑦᓯᐊᖑᑎᓪᓗᒍᓕ ᑕᐃᒃᑯᐊ ᑮᓇᐅᔭᖃᖅᑎᑕᐅᖃᑦᑕᓚᐅᕐᓯᒪᖕᒪᑕ ᐊᖅᑭᒃᓱᖅᑕᐅᓯᒪᙱᑦᑑᒐᓗᐊᑦ ᓄᓇᓕᖕᓂ 
ᕿᖓᐅᒻᒥ ᐊᒻᒪ ᐅᒥᖕᒪᖅᑑᕐᒥ. ᑕᐃᒃᑯᐊ ᑕᐃᔅᓱᒪᓂ ᐃᓕᓴᕆᔭᐅᓯᒪᔪᑦ ᓄᓇᕗᑦ ᒐᕙᒪᐅᓕᕐᒪᑕ 
ᓄᓇᓕᕋᓛᙳᖅᑎᑕᐅᓪᓗᑎ.  
 
ᕿᑎᕐᒥᐅᓂᓕ ᓄᓇᓕᒃᑎᑐᑦ ᑕᐃᒪᓐᓇ ᐊᔾᔨᒋᔭᐅᓗᑎᒃ ᓄᓇᓕᒃᑎᑐᑦ ᓂᒡᓕᕐᕕᖃᕆᐊᓕᐅᒐᓗᐊᑦ ᐊᕐᕌᒍᑕᒫᑦ 
ᑲᑎᒪᓕᕌᖓᑕ ᑲᑎᒪᔨᖏᑦ ᑭᒡᒐᖅᑐᖅᑕᐅᓪᓗᑎᒃ. 

ᒥᓂᔅᑕ ᐊᐱᕆᕙᕋ ᑕᐃᒪ ᑮᓇᐅᔭᖁᖅᑎᑕᖃᕐᐹ ᓄᓇᕗᑦ ᒐᕙᒪᖏᓐᓄᑦ ᐱᓕᕆᕕᕆᔭᖏᓐᓂ ᓲᕐᓗ 
ᐃᓕᓴᕆᔭᐅᓯᒪᙱᒃᑲᓗᐊᕐᓗᐊᕐᓗᑎ ᓄᓇᓕᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᓇᓗᓇᐃᕐᓯᑦᑎᐊᕐᓂᐊᕐᐳᖓ ᑕᒡᕙᓂ 
ᐅᓄᖅᑐᒻᒪᕆᐊᓗᐃᑦ ᓄᓇᓕᕋᓛᖑᒻᒪᑕ ᓄᓇᕗᒻᒥ ᑮᓇᐅᔭᖃᖅᑎᑦᑎᓕᕈᑎᒃ ᑕᐃᒃᑯᐊ ᒪᓕᒐᓕᐅᖅᑎᐅ ᑕᐃᔭᖏ 
ᕿᒥᕐᕈᓇᒃᑕᐃᓐᓇᓕᕋᔭᕋᑦᑎᒍ ᓄᓇᓖᑦ ᐊᓯᖏᑦ ᐅᓄᖅᑐᕈᓘᒻᒪᑕ.  
 
ᒐᕙᒪᒃᑯᓪᓗ ᑖᒃᑯᓂᖓ ᑮᓇᐅᔭᓂᒃ ᑐᓂᓯᔪᓐᓇᖏᒃᖢᑎᒃ. ᐊᑭᑐᓗᐊᕐᒪᑕ ᐊᖏᔫᓗᐊᕐᖢᑎᒡᓗ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ ᓄᓇᑦᓯᐊᖑᑎᓪᓗᒍᓕ ᑕᐃᔅᓱᒪᓂ 
ᐊᖅᑭᒃᓱᕐᓯᒪᖏᒃᑲᓗᐊᕐᓗᑎᒃ ᓄᓇᓕᐅᓂᕋᖅᑕᐅᓚᐅᖅᑐᑦ. ᖃᓄᐊᓗᒡᓕᑭᕐᖓᐃᖏᒃᑯᐊ 
ᓄᓇᓕᕋᓛᖑᖅᑎᑕᐅᓯᑲᓪᓚᓐᓂᕐᐸᑦ? ᕿᑎᕐᒥᐅᓂ ᓄᓇᓕᕋᓛᑎᑐᑦ ᑕᐅᑐᖏᓐᓇᑦᑎᒍ ᓄᓇᓕᑐᐃᓐᓇᖅᑎᒍ 
ᑕᐅᑐᒃᑲᑦᑎᒍ.  
 
ᐱᑐᐃᓐᓇᐅᖏᑦᑑᓗᑎᒃ ᑕᑯᓐᓇᖅᑕᐅᖕᒪᑕ ᓄᓇᕗᑦ ᒐᕙᒪᒃᑯᖏᑎᒍᑦ ᑮᓇᐅᔭᓂᒡᓗ ᐱᑎᑕᐅᔪᓐᓇᕋᑎᒃ ᐅᖓᓯᒃᑐᒥᒃ 
ᑮᓇᐅᔭᖁᑎᒋᔭᖏᓐᓄᑦ ᓄᓇᓕᐅᖕᒪᑕ.  
 
ᐅᖃᖅᑎᑦᑎᔩ, ᐃᑲᔪᖅᑐᖅᑕᕗᓪᓗ ᑖᒃᑯᐊ ᐊᐱᖅᑯᑎᒐ ᒥᓂᔅᑕ ᐅᖃᐅᔾᔨᔪᓐᓇᕐᐹ ᒪᓕᒐᓕᐅᕐᕕᖕᒥ ᑖᒃᑯᐊ ᓄᓇᓖᑦ 
ᑖᒃᑯᐊ ᐅᒥᖕᒪᒃᑐᖅ ᐊᒻᒪᓗ ᕿᖓᑦ ᒫᓐᓇᐅᔪᖅ ᐱᔨᒃᓯᕋᖅᑕᐅᕙ ᓄᓇᕘᑦ ᒐᕙᒪᒃᑯᖏᑕ ᐱᓕᕆᕕᓕᒫᖏᓐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒃᑯᐊᓛᖅ ᐃᑲᔪᕈᒪᕐᓇᖅᑐᒻᒪᕆᐊᓘᒐᓗᐊᖅ ᓲᖃᐃᒻᒪ 
ᐃᓄᖃᕐᒥᒻᒪᑎᒃ ᑕᐃᒃᑯᐊ ᓄᓇᓕᐊᓛᖑᓂᕋᖅᑕᐅᔪᑦ ᐊᒻᒪ, ᓄᓇᒥᐅᑕᐅᔪᑦ. ᐊᒥᓲᓗᐊᖅᑎᓪᓗᕆᓂᓛᑦ ᑕᒫᓂ 
ᓄᓇᕗᑦ ᐃᓗᐊᓂ ᑕᒪᕐᒥ ᑕᐅᑐᑕᐅᑦᓯᐊᕆᐊᖃᕐᓂᐊᕐᒪᑕ ᐃᑲᔪᖅᑕᐅᑦᓯᐊᕐᓗᑎᒃ ᑕᒪᕐᒥᒃ ᐊᑕᐅᓯᖅ ᒪᕐᕉᕐᓘᓐᓃᑦ 
ᐃᑲᔪᖅᑐᖅᑕᐅᓕᑐᐊᕈᑎᒃ ᑕᐃᒃᑯᐊ ᐊᓯᖏᑦ ᐊᑭᐅᔭᐅᓂᐊᕐᒥᖕᒪᑕ ᓲᕐᓗ ᐃᑲᔪᖅᑐᖅᑕᙱᓚᑕ 
ᐃᒪᓐᓇᐃᓕᐅᕈᑎᓂᐊᕐᒪᒥᖕᒪᑕ.  
 
ᓱᓇᒃᑲᓐᓂᕐᓂ ᐃᑲᔪᖅᑕᐅᖕᒪᖔᑕ ᖃᐅᔨᕆᐊᕈᓐᓇᕋᓗᐊᕆᕝᓗᖓ ᑭᓯᐊᓂ ᖃᐅᔨᒪᔪᖓ ᐅᕐᓱᐊᓗᒃ ᑕᐃᒃᑯᖓ 
ᐊᒡᔭᖅᑐᖅᑕᐅᖏᓐᓇᖃᑦᑕᕐᒪ ᑕᐃᒃᑯᐊ ᓄᓇᓕᖕᓄᑦ. ᑖᓐᓇ ᖃᐅᔨᒪᔭᑐᐊᕆᕝᓗᕈ ᒫᓐᓇᒧᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᖓᑦ ᑭᖑᓪᓕᕐᐹᕐᓯᐅᑎᓗ ᐊᐱᖅᑯᑏᑦ ᒥᔅᑕ ᐲᑕᓴᓐ.  
 



ᐱᖓᑦᓯᖅ, ᓄᕕᐱᕆ 7, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  2489 
 

 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᒥᖕᒪᒃᑑᖅ ᓄᓇᓕᕋᓛᓂ ᐊᖏᓂᕐᓴᐅᖕᒪᑦ ᐃᓕᓐᓂᐊᕐᕕᖃᕐᖢᓂ Grade 3-ᒧᑦ 
ᑎᑭᒃᖢᒍ ᐊᖑᓇᓱᒃᑐᓕᕆᔨᒃᑯᑦ ᑎᒥᖃᕐᖢᑎᒃ ᐋᓐᓂᐊᕕᖃᕐᖢᓂ ᒥᑦᑕᕐᕕᖃᖅᖢᓂ ᐅᖅᓱᐊᓗᖃᖅᖢᑎᒡᓗ 
ᖃᑦᑕᐅᔭᓂᒃ. 
 
ᓲᕐᓗ ᓄᓇᓕᕋᓛᕐᒥᑦ ᐱᓂᖅᓴᖅ, ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᓄᑦᑎᖃᑦᑕᓕᕐᒪᑕ ᐱᔨᑦᓯᖅᑕᐅᔪᓐᓃᕐᒪᑕ 
ᑕᐃᑲᓂ, ᑕᐃᒪᓐᓇ ᓄᑦᑎᕆᐊᖃᕋᓱᒋᓐᖏᑕᒃᑲ ᓄᓇᓕᓐᓂᑦ ᐊᖏᕐᕋᖓᓂᑦ ᒐᕙᒪᒃᑯᓐᓂᑦ ᐱᔨᑦᓯᖅᑕᐅᓂᖏᓐᓄᑦ 
ᓄᓇᓕᖁᑎᒋᔭᖓᑦ. ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᓄᓇᕗᑦ ᒐᕙᒪᒃᑯᖏᑦ 
ᐃᑲᔪᖅᑐᐃᖃᑦᑕᕐᒪᖔᑕ ᓄᓇᓕᓐᓄᑦ ᓄᑦᑎᓕᕌᖓᑕ ᐃᒡᓗᒃᓴᖏᓐᓄᑦ ᐃᑲᔪᖅᑕᐅᖃᑦᑕᖅᐹᑦ ᓄᑦᑎᕌᖓᒥᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐃᓚᖏᑦ ᐅᖃᖅᑕᖏᑦ, 
ᖁᔭᓐᓇᒦᑦᑎᐊᕋᓗᐊᖅᑐᒍ ᑕᒪᒃᑯᓂᖓ ᑐᓴᖅᑎᑦᑎᒻᒪᑦ ᑕᒪᒃᑯᐊᓗ ᐃᓚᖏᑦ ᐊᑦᑐᕐᓂᖅ ᐊᔪᖅᑑᔭᖅᑐᒍᑦ. 
ᐄᖑᔪᖅᑕᐅᖅ, ᒥᓂᔅᑖ ᑲᒪᒋᔭᐅᒻᒥᒻᒪᖅ ᓲᕐᓗ ᐃᓕᓐᐊᓂᕐᕕᖃᕐᓂᖅᐸᑦ ᒥᓂᔅᑕᒧᑦ, ᐃᓕᓐᓂᐊᖅᑐᓕᕆᓂᕐᒧᑦ 
ᑲᒪᒋᔭᐅᓂᐊᖅᐳᑦ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᑕᐃᒃᓱᒧᖓᑦᑕᐅᖅ ᒥᓂᔅᑕᒧᑦ (ᐋᓐᓂᐊᖅᑐᓕᕆᓂᕐᒧᑦ) 
ᑲᒪᒋᔭᐅᓂᐊᖅᐳᖅ ᑭᓯᐊᓂ ᑕᐃᓐᓇᓕ ᐅᖅᓱᐊᓗᖃᐅᑎ ᖃᐅᔨᒪᔭᕋ ᑕᑕᑕᐅᖃᑦᑕᕐᒪᑦ (ᐱᓕᕆᕝᕕᒃᑯᓐᓄᑦ). 
 
ᐄ, ᓇᓗᓇᓐᖏᑦᓯᐊᖅᑐᖅ ᐊᔪᖅᓴᕐᒪᑕ ᑕᒪᒃᑯᓂᖓ ᐊᑭᖏᓐᓂᑦ. ᐊᒻᒪ ᐃᓱᒪᑕᕐᔪᐊᕌᓘᓇᓱᓪᓗᑕ ᐱᔾᔮᓐᖏᓐᓇᑦᑕ 
ᑕᐅᕙᓃᖁᔨᓐᖏᓪᓗᑕ ᓄᓇᒥ. ᐃᓱᒪᖅᓱᕐᒪᑕ ᑕᒪᒃᑯᐊ ᓄᓇᓕᒋᒍᒪᔭᒻᒥᓂᒃ ᐅᐸᒃᓯᒪᖃᑦᑕᕐᒥᒻᒪᑕ ᐅᕙᒍᓪᓕ 
ᐃᑲᔪᕋᓱᑦᑐᒎᒐᓗᐊᖅ ᐅᖅᓱᐊᓘᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 343 - 2(4): ᑐᓴᒐᒃᓴᐃᑦ ᐅᒥᐊᖅᔪᐊᒃᑯᑦ ᑎᑭᑎᑦᑎᒍᑎᒥᓂᕐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋ ᒥᓂᔅᑕ ᓄᓇᓕᓕᕆᔨᒃᑯᓐᓄᑦ. ᐊᐱᕆᓚᐅᓐᖏᓂᓐᓂ 
ᑕᐃᔅᓱᒧᖓ ᐅᓪᓗᒥ ᓂᕆᑎᑕᐅᑦᑎᐊᖅᑲᐅᒐᒪ ᕗᕋᐃᔭᓐᒧᑦ ᑕᐃᑲᓂ ᑳᐱᑐᕐᕕᖓᓂ ᒍᕋᐃᓐ ᐊᓐ ᕗᕉᒥ ᑕᐃᒃᑯᐊ 
ᑕᑯᓐᓇᕈᑎᒃ ᑕᒫᓂ ᑲᑎᒪᕐᔪᐊᖅᑐᓂᑦ, ᑲᑎᒪᔾᔪᐊᖅᑐᓂᖏᓛᒃ ᑕᑯᓐᓇᖅᑎᓪᓗᒋᑦ. 
 
ᐊᕐᕌᓂ ᓴᖅᑭᑦᑎᓚᐅᖅᓯᒪᒐᒪ ᐊᐱᖅᑯᑎᒥᑦ ᒥᓂᔅᑕᒧᑦ, ᒥᓂᔅᑕ ᓴᖅᑭᑦᑎᓚᐅᖅᓯᒪᒻᒪᑦ ᐅᓂᒃᑳᖏᓐᓂᑦ 
ᐅᓯᑲᖅᑕᓚᐅᖅᑎᓪᓗᒋᑦ ᐅᒥᐊᕐᔪᐊᒃᑯᑦ.  
 
ᐊᕐᕌᒍᑕᒫᑦ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᖅ ᑕᒪᓐᓇ ᐊᕐᕌᒍᒋᔭᑦᑎᓐᓂ ᐱᖅᑲᓇᐃᖅᑕᐅᓐᖏᐊᕐᔪᒻᒪᑕ ᓱᓕ ᐃᓚᖏᑎᒍᑦ.  
 
ᒥᓂᔅᑕ ᐊᐱᕆᔪᒪᔭᕋ ᐅᓂᒃᑳᓂᒃ ᓴᖅᑭᑦᑎᔪᓐᓇᕐᓂᐊᕐᒪᖔᑦ ᐊᕐᕌᒍᒋᔭᑦᑎᓐᓂᑦ ᐅᓯᑲᖅᑕᖅᑕᐅᓚᐅᖅᑐᓂᒃ  

ᐅᒥᐊᕐᔪᐊᒃᑯᑦ ᖃᓄᐃᑦᑐᖃᕐᓂᕐᒪᖔᑦ ᓱᒡᕋᖅᑐᖃᕐᓂᕐᒪᖔᑦ, ᐱᖁᑏᓪᓗ ᑎᑭᑎᑕᐅᔪᑦ ᓱᕋᑦᑐᖃᕐᓂᕐᒪᖔᑦ, 
ᐅᕐᓂᓪᓘᑕᐅᓂᕐᒪᖔᑕᓘᓐᓃᑦ ᓴᖅᑭᑦᑐᓐᓇᕐᒪᖔᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓄᓇᓕᓕᕆᔨᒃᑯᓐᓄᑦ, ᒥᓂᔅᑕᒋᔭᐅᔪᖅ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᓃᓛᒃ ᑖᒃᑯᐊ (ᐱᓕᕆᕝᕕᒋᔭᕋ) ᑕᐃᒪᓐᓇ 
ᐱᓚᐅᕐᒪᑕ ᓴᖅᑭᑦᑎᓪᓗᑎᒃ ᑕᐃᒃᑯᐊ ᐅᓂᒃᑳᓂᒃ, ᐅᓂᒃᑳᓕᐊᖑᔪᓂᑦ ᑕᕝᕙᓂ ᐅᑭᐅᖑᖅᑲᐅᔪᒥ ᐊᐅᔭᖅ ᑕᐃᒃᑯᐊ 
ᐅᒥᐊᕐᔪᐊᑦ ᑎᑭᖃᑦᑕᖅᑐᑦ ᑭᖑᕙᓚᐅᖅᓯᒪᒻᒪᑕ. ᐃᓚᖏᑦ ᑎᑭᑕᐅᓚᐅᓐᖏᑦᑐᑦ ᓄᓇᓖᑦ ᐃᒻᒪᖃ ᐊᑕᐅᓯᕐᒥᑦ 
ᐱᓇᓱᐊᕈᒻᒥ, ᓴᓇᑕᐃᓕᒥᑦ ᐊᒻᒪ ᐊᑕᐅᓯᖅ ᐅᒥᐊᕐᔪᐊᖅ ᑭᖑᕙᓚᐅᕐᒪᑦ ᐱᖓᓱᓂᑦ ᓴᓇᑦᑕᐃᓕᓄᑦ. ᓯᑯᐃᕐᓇᓵᕐᒪᑕ 
ᐃᓚᖏᑦ ᓯᑯᓕᐊᓘᓚᐅᕐᒪᑕ ᑕᒪᒃᑯᐊ ᐊᖅᑯᑕᐅᖃᑦᑕᖅᑐᑦ. 
 
ᐊᒻᒪ ᑕᕝᕙᓂ ᐊᕐᕌᒎᖅᑲᐅᔪᒥᑦ 2007-ᒥ ᖃᐅᔨᖅᑲᐅᕗᒍᑦ ᐊᒥᓲᓂᖅᓴᒻᒪᕆᐊᓘᒻᒪᑕ ᑕᒪᒃᑯᐊ ᐅᓯᑲᖅᑕᖅᑕᐅᔪᑦ. 
ᓄᓇᓕᓐᓅᓐᖓᐅᔪᑦ ᐊᒥᓲᓂᖅᓴᕐᔪᐊᒻᒪᕆᐊᓘᖅᑲᐅᒻᒪᑕ ᓯᕗᓪᓕᖅᐹᒥᑦ ᑕᐃᒪᓐᓇᐃᓕᐅᖅᑑᔭᖅᑐᓂᑦᑕᐅᖅ 
ᐊᒥᓲᓈᖅᓯᖅᑲᐅᒐᑦᑕᐃᓛᒃ. ᑕᐃᓐᓇ ᐊᐱᖅᑯᑎᒋᔮ, ᐊᐱᖅᓲᑎᒋᔮ ᑕᐃᓐᓇ ᓴᖅᑭᑦᑐᓐᓇᑦᑎᐊᖅᑐᖅ 
ᐅᓂᒃᑳᓕᐊᖑᓯᒪᓗᓂ ᐃᓕᑉᓯᓐᓄᑦ ᑐᑯᑎᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒻᒪᑦ. ᖃᐅᔨᒪᔪᖓ ᐊᕐᕌᒍᒋᔭᑦᑎᓐᓂ 
ᐱᖁᑏᑦ ᑎᑭᑕᐅᔪᑦ ᓄᓇᕗᒻᒥ ᐅᓄᕐᓂᖅᐹᖑᒻᒪᑕ ᑕᕝᕙᖃᐃ ᑕᐃᒪᓐᓇ ᓯᕗᒧᐊᖅᑎᐊᖅᑐᐊᓐᓅᖅᑰᓕᕐᒪᑕ ᑕᒫᓂ 
ᑭᓱᑐᐃᓐᓇᐃᑦ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐅᓂᒃᑳᖓᓂᑦ ᑕᐃᑲᓂ ᐱᖃᓯᐅᔾᔨᓯᔪᓐᓇᕐᒪᖔᑦ ᐱᔾᔪᑕᐅᔪᓂᒃ 
ᐃᒡᓗᒃᓴᐃᑦ ᑕᐃᒃᑯᐊ ᕿᒪᑦᑕᐅᓚᐅᖅᑐᑦ. ᒥᓂᔅᑕ ᐅᓂᒃᑳᕈᓐᓇᕐᓂᐊᖅᐹ ᑕᐃᑲᓂ ᐅᓯᔭᕕᓃᑦ, ᕿᒪᑦᑕᐅᔪᕕᓃᑦ 
ᐅᓯᔭᐅᓐᖏᓴᐃᓐᓇᖅᑐᑦ ᐊᒡᒍᖅᑐᖅᓯᒪᓂᖏᑦᑎᒍᑦ ᒪᓕᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᑕᐃᒃᑯᐊ ᐅᒥᐊᕐᔪᐊᓐ ᑲᒪᓇᓱᑦᑎᐊᖃᐅᒻᒪᑕ ᐊᐅᔭᐅᖃᐅᔪᖅ ᐅᑭᐊᒃᓵᕐᓗ. 
ᑕᐃᒃᑯᐊ ᒥᑦᑕᐅᓯᒪᓗᕿᕐᓂᖅᐸᑕ ᑕᐃᑲᓂ ᐅᖃᓕᒫᒐᓃᓐᓂᐊᕐᕆᕗᖅ ᑐᓴᐅᑎᓂ. ᐅᖃᓕᒫᒐᐃᓐ 
ᐋᖅᑭᑎᐊᖅᓯᒪᓪᓗᑎᒃ ᖃᐃᑕᐅᓂᐊᕐᕆᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᑦᑯᑏᑦ. ᑐᒡᓕᐊ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃ ᑕᐃᒃᑯᐊ ᑕᑯᔪᒥᓇᖅ ᐅᓂᒃᑳᓕᐊᕆᔭᐅᓂᐊᖅᑐᑦ. ᑕᐃᒪᓐᓇ 
ᑭᓯᐊᓂ ᐅᓂᓐᑳᑦ ᖃᓂᐃᓚᐅᕐᒪᖔᖏᓪᓗ ᕿᒥᕐᕈᓇᖃᑦᑕᕈᑦᑎᒃᑯᑦ ᐱᐅᓯᕙᓪᓕᐊᓂᐊᖅᐳᖅ ᐊᕐᕌᒍᑕᒫᑦ 
ᐅᒥᐊᕐᔪᐊᒃᑯᑦ ᑕᒪᐅᓐᖓᐅᔾᔭᐅᖃᑦᑕᖅᑐᓐ. 

ᐄ, ᐃᓕᑉᐹᓪᓕᐅᑎᒋᖃᑦᑕᕋᑦᑎᒃᑯᓐ ᑕᐃᒃᑯᐊ ᐅᓂᒃᑳᑦ. ᑕᑯᔭᕌᖓᑦᑎᒃᑯᓐ. 
 
ᐊᒻᒪᓗ ᐅᖃᖅᑏ, ᒪᑯᓂᖓ ᐱᐅᖏᓐᓂᑐᐃᓐᓇᕐᓄᑦ ᑕᑯᓇᓱᖃᑦᑕᖏᓐᓇᑦᑕ, ᐱᐅᔪᖅᑕᖃᐅᖃᑦᑕᒥᒻᒪᑕᐅᖅ 
ᐅᓂᒃᑳᓕᐅᖅᑐᖃᑦᑎᓪᓗᒍ.  
 
ᑖᓐᓇ ᒥᓂᔅᑕ ᐅᖃᖅᑲᐅᒻᒪᓐ, ᐅᓄᕐᓂᓴᖅᔪᐊᕐᒪᕆᐊᓗᐃᒡᒎᖅ ᐱᖁᑏᓐ ᑕᒪᐅᖓ ᐅᓯᔭᐅᓐᓂᕐᒪᑕ. ᑕᒪᒃᑯᐊ 
ᑕᑯᔪᒥᓇᕋᔭᕐᒥᔪᑦ ᐱᐅᔫᑕᐅᒻᒪᑕ ᑐᓴᕆᐊᖏᑦ. ᑕᐃᒃᑯᐊ ᐅᓂᒃᑳᑦ ᐃᓗᐊᓄᖅᑲᐃ ᐃᓚᓕᐅᑎᔪᓐᓇᓂᐊᖅᐸᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᓄᓇᓕᓐᓂ ᒐᕙᒪᑯᓄᓪᓗ ᐱᔨᑦᑎᖅᑎᖓᓐ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᕿᓂᖅᐸᑲᑦᑕ ᐋᖅᑭᒍᑎᒃᑲᓂᖅᓴᓂᒃ, 
ᐱᕚᓪᓕᕈᑎᔅᓴᓂᒃ.  
 
(ᑐᓵᔨᒃᑯᑦ): ᑖᒃᑯᐊ NTCL-ᑯᑦ NSSI-ᑯᑦ ᓄᓇᓕᓕᒫᓄᑦ ᐳᓛᕆᐊᖅᓯᒪᔪᑦ ᐊᒻᒪᓗ ᑳᑦᑐᓛᒃᒥᑎᒍᑦ ᐊᖏᖅᓯᒪᔭᒥᓂᒃ 
ᐃᓘᓐᓇᖏᓐᓂᒃ ᐊᑐᖅᓯᒪᓪᓗᑎᒃ. NSSI, NEAS, ᑖᒃᑯᐊ ᐅᒥᐊᕐᔪᐊᒃ ᒪᕐᕉᒃ ᓄᓇᓕᓕᒫᓄᑦ ᐳᓛᕆᐊᕐᓚᐅᕐᒥᔪᑦ 
ᐊᒻᒪᓗ ᑳᑐᓛᑎᒍᑦ ᐊᖏᖅᓯᒪᔭᒥᓂᒃ ᐃᓘᓇᖏᓐᓂᒃ ᒪᓕᒃᖢᑎᒃ. 
 
(ᑐᓵᔨᒃᑰᕈᓐᓃᖅᐳᖅ): ᑖᒃᑯᐊ ᐊᐅᔭᐅᔪᖅ ᐊᒻᒪ ᐱᔪᓐᓇᕐᓂᓗᒃᑖᒥᓂᒃ ᐊᑐᖅᑲᐅᒻᒪᑕ. ᐱᖃᑖᓘᓐᓃᑦ ᓇᓕᐊᑭᐊᖅ 
ᐅᒥᐊᕐᔪᐊᖅᑖᒃᑲᓐᓂᓚᐅᕐᒥᒻᒪᑕ. ᑕᐃᒃᑯᐊ ᐅᒥᐊᕐᔪᐊᑦ ᐊᑕᐅᓯᕐᒥᒃ ᐃᓚᒋᐊᓚᐅᕐᒪᑕ ᑖᓐᓇ ᐱᕚᓪᓕᕈᑕᐅᓚᐅᕐᕆᕗᖅ 
ᑭᕙᓪᓕᕐᒥᐅᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᐊᐱᖅᑯᑦ 344 - 2(4): ᖃᐅᔨᓴᕆᐊᖅᑕᐅᓂᖓ ᓄᓇᕘᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐆᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᑖᒃᓱᒧᖓ ᓱᓕ ᐱᕙᓪᓕᐊᔪᓕᕆᔨᒃᑯᑦ. ᑖᒃᑯᐊ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ NBCC ᒥᒃᓵᓄᑦ, ᑮᓇᐅᔭᓄᑦ ᐊᑐᖅᑐᐊᖅᕕᐅᑉ. ᐃᑉᐸᔅᓴᖅ ᒥᓂᔅᑕ, ᐅᕙᓂ ᐃᓪᓗᒥ 
ᐅᖃᐅᔾᔨᓚᐅᕐᒪᓐ ᑖᒃᑯᐊᒎᖅ ᑯᐊᐳᕇᓴᓐ ᐱᓕᕆᐊᕐᕆᔭᖏᓐ ᓄᖅᑲᑦᑎᑕᐅᓚᐅᐱᓪᓚᒻᒪᑕ. ᑐᑭᓯᑦᑎᐊᕐᕋᓗᐊᖅᑕᕋᓕ 
ᑖᓐᓇ ᓄᖅᑲᑦᑎᑕᐅᓚᐅᐱᓪᓚᓐᓂᖅ ᐱᔭᕆᐊᖃᒻᒪᑕ ᑖᒃᑯᐊ ᒥᒃᓵᓄᑦ.  
 
ᑭᓯᐊᓂ ᑖᒃᑯᐊ ᐱᓕᕆᐊᕐᕆᔭᖏᑦ ᖃᖓᓕᒫᕋᓗᒃ ᓄᖅᑲᖓᔭᕆᐊᖃᖏᓪᓚᕆᒻᒪᑕ ᑐᒃᓯᕋᖅᕕᐅᑕᒻᒪᑕ ᑮᓇᐅᔭᓄᑦ 
ᐊᑐᕈᒪᔪᓄᑦ. ᐊᒻᒪᓗ ᓲᕐᓗ ᓄᖅᑲᖓᓚᐅᐱᓪᓚᓐᓂᖓ ᑖᓐᓇ ᖃᐅᔨᓴᕐᓂᓐᖑᐊᑐᐃᓐᓇᐅᒋᐊᖃᕋᓂ 
ᐱᓕᕆᔫᔮᕐᓂᖓᒍᒪᓪᓗᑎᒃ ᑖᒃᑯᐊ Department-ᑯᑦ.  
 
ᐅᓇ ᐊᐱᕆᔪᒪᔭᕋ, ᑖᓐᓇ ᓄᖅᑲᖓᓚᐅᐱᓪᓚᓐᓂᖅ ᖃᓄᐃᑦᑑᓚᖓᕙ? 1 week, ᖑᓂᐊᖅᐹ, ᐱᓇᓱᐊᕈᓯᖅ, 
ᑕᖅᑭᓕᒫᖅ, ᐅᕝᕙᓘᓐᓃᑦ ᐅᑭᐅᓕᒫᖅ. Thank you. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᓂᕐᒥᓪᓗ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ.  

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᓯᔩ. ᐃᕐᕆᕈᓪᓚᒃᑲᒪ ᒪᒥᐊᓇᐅᒐᓗᐊᖅ. ᓂᐱᒐ ᐊᓪᓛᑦ 
ᐊᖑᑎᒻᒪᕆᐅᔮᖅᐸᓗᓕᕐᒪᓐ. 
 
>>ᐃᓪᓚᖅᑐᑦ 
 
ᑖᓐᓇ NBCC ᒪᓕᒐᖁᑎᖓᓐ ᒪᓕᒃᖢᒍ ᑲᑎᒪᔨᐅᔪᑦ 7-ᕙᓐᖑᔪᑦ, 7-ᕙᓐᖑᔭᕆᐊᖃᒻᒪᑕ. ᒫᓐᓇᐅᔪᖅ 7-
ᕙᐅᔪᓐᓃᖅᓯᒪᒻᒪᑕ ᑕᕝᕙᓂ ᐱᓇᓱᐊᕈᓯᕐᒥ ᐊᕐᕌᒎᓂᐊᖅᑐᔅᓴᐅᔪᖅ ᐊᓪᓛᑦ. ᑲᑎᒪᔨᒃᑲᓂᕐᓂᒃ 
ᑎᒃᑯᐊᖅᓯᓚᐅᕐᓂᐊᕐᕋᑦᑕ. ᑲᑎᒪᔨᒃᑲᓐᓂᐅᖃᑕᐅᓂᐊᖅᑐᓂᒃ. ᓲ, ᓴᓇᑦᑕᐃᓕᐅᕌᓂᒃᓯᒪᓕᖅᐸᑦ ᑖᒃᑯᐊ 
ᑲᔪᓯᒋᐊᒃᑲᓐᓂᕈᒫᓐᓂᐊᖅᑐᑦ NBCC-ᑯᑦ ᐊᑐᖅᑕᐅᑎᔅᓯᓂᕐᒧᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ ᐊᐱᕆᒃᑲᓐᓂᕈᒪᔭᕋ ᐃᑉᐸᒃᓴᖅ ᐅᖃᓚᐅᕐᖓᑦ ᑕᐃᒃᑯᐊᒎᖅ ᐱᔨᑦᑎᖅᑕᐅᖃᑦᑕᖅᑐᑦ 
ᑖᒃᓱᒧᖓ ᐊᑐᖅᑐᐊᒐᖃᖅᑐᑦ ᑮᓇᐅᔭᓂᓪᓗ ᐱᔪᒪᔪᑦ, ᐃᑉᐱᒋᓗᐊᔾᔮᖏᑦᑐᖅ ᑕᒪᒃᑯᓄᖓ ᐅᖃᐅᓯᕆᓚᐅᖅᑕᓐᓂᑦ 
ᐃᑉᐸᒃᓴᖅ ᓄᖅᑲᖓᒪᐅᐱᓪᓚᓂᐊᕐᓂᖓᑕ ᑕᒪᓐᓇ ᐊᑯᓂᐅᔾᔮᖏᒻᒪᑦ. 
 
ᑖᓐᓇᖃᐃ ᐅᖃᐅᓯᕆᔪᓐᓇᕐᐱᐅᒃ short term ᖃᓄᖅ ᑐᑭᖃᕐᒪᖔᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᐅᖃᓚᐅᖅᐳᖓ ᓴᓇᑦᑕᐃᓕᐊᖑᓯᒪᓕᕐᐸᑦ ᐱᓇᓱᐊᕈᓯᒥᑦ 
ᑕᐃᑲᓂ ᖃᐃᔪᓂᑦ ᑖᒃᑯᐊ ᑲᔪᓯᒋᐊᒃᑲᓐᓂᕈᓐᓇᖅᓯᓂᐊᖅᑐᑦ. ᐱᓕᕆᐊᕆᔭᑦᑕ ᐊᑐᖅᑐᐊᖅᓯᓂᕐᒥᓪᓗ ᑲᑎᒪᔩᑦ 
ᑲᑎᒪᑲᑕᓪᑑᓪᓗᐊᕐᓗᑎ. ᐱᓇᓱᐊᕈᓯᐅᓂᐊᕐᒥᑦ ᖃᐃᒐᔪᒥᑦ ᑖᒃᑯᐊ ᑲᔪᓯᒋᐊᕈᓐᓇᖅᓯᓂᐊᖅᑐᑦ. ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᐅᖃᖅᑏ ᐅᓇ ᐊᐱᕆᒃᑲᓐᓂᕈᒪᓪᓗᒍ ᒥᓂᔅᑕ ᑖᒃᑯᐊ ᐅᕙᓐᓄᑦ ᐅᖃᐅᑎᔭᐅᒐᓗᐊᖅᑐᑎᑦ ᐃᓚᖏᑦ ᑕᐃᒃᑯᐊ 
ᓱᓕ ᐱᕙᓪᓕᐊᔪᓕᕆᓂᕐᒧᑦ ᐅᕝᕙᓘᓐᓃᑦ ᑕᐃᒃᑯᐊ ᑲᑐᔾᔨᖃᑎᒌᖑᔪᑦ ᐃᒻᒪᖃ ᒥᓂᔅᑕ ᖃᐅᔨᑎᓪᓚᑦᑖᕈᓐᓇᕐᐸᑎᑦ 
ᑎᑎᕋᕐᕕᒋᓗᒋᓪᓗ ᑕᒪᓐᓇ ᖃᓄᖅ ᑕᒪᓐᓇ ᖃᓄᖅ ᑐᑭᖃᕐᒪᖔᑦ. ᑐᑭᓯᐅᒪᑦᑎᐊᕆᐊᖃᕐᒪᑕ 
ᐊᐱᕆᔭᐅᖃᑦᑕᖅᖢᑎᓪᓗ ᑕᐃᒃᑯᐊ ᑲᑐᔾᔨᖃᑎᒌᖑᔪᑦ, chamber of commerceᖑᔪᑦ. 
 
ᐃᒪᓐᓇᐃᓕᖓᓂᐊᕐᒪᑦ ᑖᓐᓇᖃᐃ ᑕᐃᒪᓐᓇ ᐱᒋᐊᕈᓐᓇᕋᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕋᔪᓕᕆᓂᕐᒧᓪᓗ ᐱᓕᕆᐊᓕᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᓯᐊᕙᐅᒻᒪᑦ ᑕᐃᒃᑯᐊ 
ᑎᑎᕋᕐᕕᒋᓂᐊᖅᐸᕗᑦ ᐊᕕᑦᑐᖅᓯᒪᔪᓂᑦ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᖏᑦ, ᐅᓂᒃᑳᕐᕕᒋᒃᓯᐊᕐᓗᒋᑦ ᖃᓄᐃᓘᕐᒪᖔᑦᑕ. 
ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᔾᔨᕆᓂᐊᖅᑯᓯ ᐊᐱᖅᓱᓐᓇᐅᑉ ᓯᕿᖑᔭᖓ ᓄᖑᓯᒪᓕᕐᒥᒻᒪᑦ. ᑲᑎᒪᔾᔪᑎᒃᓴᑎᓐᓄᑦ 
7. ᑲᑎᒪᔾᔪᑎᒃᓴᑎᓐᓄᑦ 8. ᑲᑎᒪᔾᔪᑎᒃᓴᕗᑦ 9. ᑲᑎᒪᔾᔪᑎᒃᓴᕗᑦ 10. ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑎᔾᔪᑎᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

ᒪᓕᒐᓕᐅᕐᕕᖓᓐᓄᑦ ᐃᑲᔫᑎᓂᑦ ᓄᓇᕘᒥ ᐃᓕᓐᓂᐊᖅᑎᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑦᑐᖓ ᑲᑎᒪᔨᕋᓛᑦ ᐊᐅᓚᓂᖏᓐᓄᑦ ᓵᑕᒃᓴᐅᓇᖏᓐᓄᓪᓗ 
ᑲᑎᒪᔨᕋᓛᑦ. ᐅᖃᐅᓯᒃᓴᖏᓐᓂ ᓴᖅᑭᑦᑎᑎᔪᓐᓇᕋᒪ ᐅᓪᓗᒥ. ᒪᒥᐊᓇᖅ. ᕿᒥᕈᓇᕐᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᑲᓇᑕᒥ ᐅᓂᒃᑳᓕᐊᕆᓚᐅᖅᑕᖏᓐᓂᑦ ᒪᓕᒐᓕᐅᕐᕕᒻᒧᑦ ᐱᔾᔪᑎᓕᓐᓂ ᓄᓇᕗᒻᒥ ᐃᓕᓴᖅᑏᑦ ᑮᓇᐅᔭᖅᑎᒍᑦ 
ᐃᑲᔫᑎᑖᕆᖃᑦᑕᖅᑕᖏᓐᓂ. 
 
ᓱᖅᑯᐃᓱᒃᑐᒃᓴᐅᒐᕕᑦ, ᐅᖃᖅᑏᑦ, ᑕᒻᒪᖅᓯᒪᔪᖅᓯᐅᑎᕐᔪᐊᖅ ᑲᓇᑕᒥ ᐅᓂᒃᑳᖓ ᑮᓇᐅᔭᑎᒍᑦ ᐃᑲᔪᕈᑕᐅᕙᑦᑐᓂᒃ 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᓴᖅᑭᑕᐅᓚᐅᕐᒪᑦ ᔫᓂ 6, 2007. ᑲᑎᒪᔨᕋᓛᖑᔪᑦ ᓈᓚᓐᓂᖃᓚᐅᕐᒪᑕ ᐅᓂᒃᑳᖏᓐᓂᒃ 
ᔫᓂ 13 ᐊᒻᒪ 14 ᑕᒫᓂ ᐊᕐᕌᒍᒥ. ᐃᓕᖅᑯᓯᕆᒐᔪᒻᒪᒍ ᑲᑎᒪᔨᕋᓛᖑᔪᑦ, ᑕᒪᒃᑯᐊ ᑲᑎᒪᓂᐅᔪᑦ ᓈᓚᓐᓂᐅᔪᑦ 
ᒪᑐᐃᖓᓲᖑᒻᒪᑕ ᑭᒃᑯᑐᐃᓐᓇᕐᓄᑦ ᐊᒻᒪ ᑐᓴᒐᒃᓴᓕᕆᔨᐅᔪᓄᑦ ᑕᑯᓐᓇᕆᐊᕈᒪᒃᐸᑕ. ᑭᒃᑯᑐᐃᓐᓇᕐᓄᑦ 
ᒪᑐᐃᖓᑦᑎᐊᕈᒪᓪᓗᑕ, ᑲᑎᒪᔾᔪᑎᕕᓂᖏᑦ ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᓂᕆᖃᑦᑕᓚᐅᖅᑕᖏᑦ 
ᑕᑯᒃᓴᐅᑎᑕᐅᕗᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᐊᓂ ᐃᓄᒃᑎᑑᖓᓪᓗᑎᒃ ᐊᒻᒪᓗ 
ᖃᓪᓗᓇᑦᑑᖓᓪᓗᑎᒃ. 
 
ᐅᖃᖅᑏ, ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᑎᐅᑉ 2006-ᒥ ᐊᕐᕌᒍᑕᒫᕐᓯᐅᑎᓄᑦ ᐅᓂᒃᑳᓕᐊᖏᑦ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐱᒻᒪᕆᐅᔪᓂᒃ ᐅᔾᔨᕈᓱᓚᐅᖅᐳᖅ ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᑦᓯᓂᕐᒧᑦ ᐊᒻᒪ 
ᐱᓕᒻᒪᒃᓴᐃᓂᕐᒧᑦ ᐱᓕᕆᐊᒃᓴᐃᑦ ᓴᓇᔭᐅᔭᕆᐊᖃᕐᒪᑕ ᓯᕗᓂᒃᓴᑦᑎᓐᓂ ᑮᓇᐅᔭᓕᕆᔨᐅᔪᑦ ᐊᒻᒪ ᑮᓇᐅᔭᓂᒃ 
ᒥᐊᓂᕐᓯᔨᐅᔪᓂᒃ ᐱᓕᕆᔨᑖᕆᐊᖃᕐᓂᑦᑎᓐᓂᒃ.  ᑲᑎᒪᔨᕋᓛᓄᑦ ᕿᒥᕐᕈᔭᐅᓚᐅᖅᑐᑦ ᐅᓂᒃᑳᓕᐊᖏᑦ ᐃᓐᓇᕐᓄᑦ 
ᐃᓕᓐᓂᐊᖅᑎᓄᑦ ᑮᓇᐅᔭᓄᑦ ᐃᑲᔪᕈᑎᐅᕙᒃᑐᓄᑦ ᐱᓕᕆᐊᑦ ᓈᒻᒪᓇᕐᓯᒪᓪᓗᑎᒃ ᐅᓂᒃᑲᐅᓯᕆᖕᒪᒋᑦ. 
 
ᐅᓂᒃᑳᓕᐊᖅ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᕈᑎᐅᔪᓄᑦ ᐱᓕᕆᐊᖑᔪᑦ ᐃᓗᓕᖃᓚᐅᖅᑐᖅ 
ᑮᓇᐅᔭᖅᑐᕈᑎᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ ᓯᕗᓪᓕᖅᐹᕆᓪᓗᓂᐅᒃ ᐃᒻᒥᒃᑰᖅᑐᓂᒃ ᐅᓂᒃᑳᓕᐅᕈᑎᒋᓪᓗᓂᐅᒃ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐅᓂᒃᑳᕐᓯᒪᓪᓗᓂ ᖃᓄᖅ ᐱᓕᕆᔭᐅᓯᒪᓂᖃᕐᒪᖔᑦ ᓈᓴᖅᑕᐅᓚᐅᖅᑎᓪᓗᒍ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᐊᕆᔭᖓ. 
 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᕿᒥᕐᕈᓇᒍᓐᓇᖅᑎᑕᐅᖕᒪᑕ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ 
ᖃᐅᔨᔭᖏᓐᓂᒃ ᐊᒻᒪ ᐊᑐᓕᖁᔭᓕᐊᖏᓐᓂᒃ ᐱᔾᔪᑎᒋᓪᓗᖏᑦ ᐱᒻᒪᕆᐅᔪᖅ ᐱᓕᕆᐊᖅ.   ᑲᑎᒪᔨᕋᓛᑦ 
ᓂᕆᐅᑦᓯᐊᖅᑐᑦ ᐃᓄᓕᒫᖅᑎᑦᓯᓗᑎᒃ ᑲᑎᒪᑎᑦᓯᓛᕐᓂᖏᓐᓂᒃ ᓇᓚᒃᑎᐅᓗᑎᒃ ᐅᓂᒃᑳᓕᐊᖏᑦ ᐱᓪᓗᒋᑦ 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ  ᓈᓴᐃᓚᐅᖅᑎᓪᓗᒍ ᓄᓇᕗᒥ ᐱᔅᓇᓯᓄᑦ ᐊᑐᖅᑐᐊᕐᕕᒃ 
ᑯᐊᐳᕆᓴᖓᓐᓄᑦ ᐊᒻᒪ ᐱᓕᕆᕕᖓᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
 
ᐅᖃᖅᑏ, ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ 2007-ᒥ ᐅᓂᒃᑳᓕᐊᖏᑦ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ 
ᑮᓇᐅᔭᑎᒍᑦ ᐃᑲᔪᕈᑎᓄᑦ ᐱᓕᕆᐊᖑᒧᖅ ᐃᓗᓕᖃᓚᐅᖅᑐᖅ 13-ᓂᒃ ᐊᑐᓕᖁᔭᓕᐊᓂᒃ ᐱᐅᓯᒋᐊᖅᑕᐅᖁᓪᓗᒋᑦ 
ᒥᐊᓂᓯᕆᔭᐅᓂᖏᑦ ᐱᓕᕆᐊᑦ.  ᑖᒃᑯᐊ ᐊᑐᓕᖁᔭᓕᐊᖑᔪᑦ ᑭᐅᓯᓯᒪᓚᐅᖅᑐᑦ ᐅᑯᓂᖓ: 
 
• ᐱᓕᕆᐊᑦ ᒪᓕᒐᖏᑦ; 
• ᕿᒥᕐᕈᔭᐅᓂᖏᑦ ᑐᒃᓯᕋᐅᑎᓂᒃ ᐊᒻᒪ ᑐᓂᓯᐅᖅᑲᐃᓂᖅ ᐃᑲᔪᕈᑎᓂᒃ; 
• ᑮᓇᐅᔭᑎᒍᑦ ᐊᒻᒪ ᒥᐊᓂᕐᓯᓂᒃᑯᑦ ᐊᐅᓚᑦᓯᔾᔪᑎᑦ; 
• ᑐᓴᒐᒃᓴᐃᑦ ᐊᒻᒪ ᒥᐊᓂᕐᓯᓂᕐᒧᑦ ᐊᐅᓚᑦᓯᔾᔪᑎᑦ; 
• ᒥᐊᓂᕐᓯᓂᖅ ᐃᓕᓐᓂᐊᖅᑎᑦ ᐊᑐᖅᑐᐊᖅᑕᖏᓐᓂᒃ; ᐊᒻᒪ 
• ᐆᒃᑐᕋᐃᓂᖅ, ᐅᓂᒃᑳᓕᐅᕐᓂᖅ ᐊᒻᒪ ᐊᑐᕐᓂᖅ ᐱᓕᕆᐊᓂᑦ ᖃᐅᔨᔭᐅᔪᓂᑦ. 
 
ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᖃᐅᔨᒐᒥᒃ ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖃᑎᖃᓚᐅᕐᓂᖏᓐᓂᒃ 
ᑮᓇᐅᔭᖅᑐᕈᑎᕕᓂᕐᓂᒃ  ᑕᒻᒪᕐᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᖏᓐᓂᒃ. 

ᐅᖃᖅᑏ, ᐃᓘᓐᓇᖏᑦ ᐅᓂᒃᑳᓕᐊᖏᑦ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎᐅᑉ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ ᑐᓂᔭᐅᖏᓐᓇᖃᑦᑕᕐᓯᒪᔪᑦ ᑲᑎᒪᔨᕋᓛᓄᑦ ᕿᒥᕐᕈᓇᒃᑕᐅᓂᐊᕐᒪᑕ.  ᐅᖃᓪᓚᒋᐊᖅᑐᕐᓂᐊᖅᑐᑦ 
ᒐᕙᒪᒃᑯᑦ ᐱᓕᕆᕕᖓᓐᓂᑦ ᖃᐃᖅᑯᔭᐅᖃᑦᑕᕐᓯᒪᕗᑦ ᓵᖓᓄᐊᖁᔭᐅᓪᓗᑎᒃ ᑲᑎᒪᔨᕋᓛᑦ ᐃᓄᐃᑦ ᓵᖏᓐᓂ 
ᐅᖃᐅᓯᖃᖁᓪᓗᒋᑦ ᒐᕙᒪᒃᑯᑦ ᑭᒡᒍᓯᖏᓐᓂᒃ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᖏᓐᓂᒃ 
ᐊᒻᒪ ᐃᓱᒫᓗᒍᑎᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᑕ. 
 
ᒐᕙᒪᒃᑯᑦ ᑭᒡᒍᓯᕆᖃᑦᑕᖅᑕᖏᑦᑕ ᐱᐅᓂᖏᑦ ᐱᐅᓐᖏᓐᓂᖏᓪᓗ ᐊᒃᓱᐊᓗᒃ ᐊᔾᔨᒌᖃᑦᑕᖅᓯᒪᓐᖏᑦᑐᑦ ᐊᕐᕌᒍᓂ 
ᐊᓂᒍᖅᑐᓂ, ᑕᐃᒪᐃᑐᐃᓐᓇᕆᓪᓗᑎᒃ ᖃᓄᐃᓕᒋᐊᕈᑎᒋᖃᑦᑕᖅᓯᒪᔭᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᑎᒪᔨᕋᓛᓪᓗ 
ᐊᑐᓕᖁᔭᓕᐊᕆᖃᑦᑕᖅᓯᒪᔭᖏᑦᑕ ᐊᑐᓕᖅᑎᑕᐅᓂᖏᑦ.  ᑕᐃᒪᐃᓐᓂᖓᓄᑦ, ᑲᑎᒪᔨᕋᓛᑦ, 2006-ᒥ 
ᐅᓂᒃᑲᐅᑎᓕᐅᕋᒥᒃ ᒪᓕᒐᓕᐅᕐᕕᖕᒧᑦ, ᒐᕙᒪᒃᑯᑦ ᖃᓄᐃᓕᒋᐊᖅᑎᓯᒪᔭᖏᓐᓂᒃ ᑎᑎᕋᖅᓯᒪᔪᓂᒃ 
ᓇᓗᓇᐃᔭᐃᓯᒪᔪᓂᒃ ᓴᖅᑭᑦᑎᕙᓪᓕᐊᖃᑦᑕᖅᓯᒪᓕᖅᑐᑦ ᓇᓗᓇᔾᔮᓐᖏᒻᒪᑕ ᐱᔭᕇᖅᑕᐅᓯᒪᓐᖏᑦᑐᑦ.  
ᑕᐃᒪᐃᓕᖓᐃᓐᓇᕐᓂᐊᖅᑐᒍᑦ ᓱᓕ. 
 
ᐅᖃᖅᑏ, ᑲᑎᒪᔨᕋᓛᖑᖃᑕᐅᔪᑦ ᖁᕕᐊᓲᑎᖃᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᖃᑕᐅᔪᓐᓇᕐᒪᑕ 
ᐱᐅᓯᕚᓪᓕᕆᐊᖃᕐᓂᖓᓂᒃ ᐃᓕᓐᓂᐊᖅᑐᑦ ᑮᓇᐅᔭᖅᑎᒍᑦ ᐃᑲᔫᓯᐊᖅᑖᕆᖃᑦᑕᖅᑕᖏᑦ ᐊᒻᒪᓗ 
ᓇᓗᓇᐃᔭᑦᑎᐊᖅᓯᒪᔪᓂᒃ ᐊᐅᓚᔾᔭᐃᒋᐊᕈᑎᓂᒃ ᐸᕐᓇᐅᑎᓂᒃ ᓴᖅᑭᑦᑎᓗᑎᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᑦᑎᒍᑦ ᐃᓱᒫᓘᑎᒋᓂᕋᓚᐅᖅᑕᖏᑦ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ. 
 
ᓈᒻᒪᒃᓯᑉᐸᑦ, ᓴᖅᑮᓂᐊᖅᑐᖓ ᐊᔾᔨᖏᓐᓂᒃ ᐊᒥᓱᓕᐅᖅᓯᒪᔪᓂᒃ ᑐᓂᔭᐅᓯᒪᔪᓂᒃ ᐱᓕᕆᕕᐅᔪᒥᒃ 
ᑕᐃᒪᐃᖁᔨᓚᐅᕐᒪᑕ ᑲᑎᒪᔨᕋᓛᖑᔪᑦ, ᐱᖃᓯᐅᑎᓪᓗᒋᑦ ᑐᑭᓯᒋᐊᒃᑲᓐᓂᕈᑎᒃᓴᐅᔪᑦ ᒪᓕᒐᓕᐅᖅᑎᓄᑦ ᐱᔭᐅᓚᐅᖅᑐᑦ 
ᐋᒡᒌᓯᒥ ᑕᒫᓂ ᐊᕐᕌᒍᒥ. ᐃᓚᓯᒃᑲᓐᓂᕈᒪᓪᓗᖓ ᑲᑎᒪᔨᕋᓛᖑᔪᑦ ᐅᔾᔨᕈᓱᓯᒪᑦᑎᐊᖅᑐᑦ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᐅᓯᕆᓚᐅᖅᑕᖏᓐᓂᒃ ᒪᓕᒐᓕᐅᕐᕕᒻᒥ ᐊᒃᑑᕝᕙ 29, 2007-ᒥ, 
ᐱᕙᓪᓕᐊᓂᐅᓯᒪᓕᖅᑐᒥᒃ ᑖᒃᑯᓇᓐᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᒪᓇᓱᐊᖅᑐᑎᒃ ᐊᑐᓕᖁᔭᐅᓚᐅᖅᑐᒃ 
ᐃᓗᐊᓃᑦᑐᑦ ᐱᓕᕆᓂᖓᓄᑦ ᖃᐅᔨᓴᖅᑕᐅᑎᓪᓗᒋᑦ. 
 
ᐅᖃᖅᑏ, ᐊᒥᓱᑲᓪᓚᐅᔪᑦ ᐃᓱᒪᒋᔭᐅᔪᑦ ᐊᒻᒪ ᓯᕗᓪᓕᐅᔾᔭᐅᖁᔭᐅᔪᑦ ᓯᕗᓂᑦᑎᓐᓂ ᖃᓄᐃᓕᐅᕈᑎᒃᓴᐅᔪᑦ 
ᓴᖅᑭᓯᒪᒻᒪᑕ ᑲᑎᒪᔨᕋᓛᖑᔪᑦ ᕿᒥᕐᕈᓂᖃᖅᑎᓪᓗᒋᑦ ᑕᒪᒃᑯᓂᖓ ᐅᖃᐅᓯᕆᔭᐅᓚᖅᑐᓂᒃ ᑲᓇᑕᒥ 
ᑕᒻᒪᖅᓯᒪᔪᖅᓯᐅᓂᐅᑉ ᑯᓂᒃᑳᖏᓐᓂ. ᑲᑎᒪᔨᕋᓛᖑᒧᑦ ᐊᑐᓕᖁᔨᒻᒥᔪᑦ ᑕᕝᕗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᑯᐊ 
ᑲᒪᒋᔭᐅᒋᐊᕐᓂᐊᕐᒪᑕ: 
 
• ᐱᒻᒪᕆᐅᓂᕆᔭᖓᓂᒃ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑦᑕᕐᓂᐊᕐᓗᑎᒃ ᑕᒪᒃᑯᐊ 

ᐃᑲᔪᕈᑕᐅᖃᑦᑕᖅᑐᑦ ᑕᕝᕙᓂ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᕈᑕᐅᕙᑦᑐᑦ ᓇᒻᒪᓈᖅᓯᒪᒋᐊᖃᑦᑕᕐᓗᑎᒃ. 
ᑲᑎᒪᔨᕋᓛᖑᔪᑦ ᐃᓕᑕᖅᓯᔪᑦ ᐃᓕᓐᓂᐊᖅᑎᐅᔪᑦ ᑐᓂᓯᔭᕆᐊᖃᕐᓂᖏᓐᓂᒃ ᒪᓕᒋᐊᕐᓗᒋᑦ ᐃᓱᓕᑦᑕᕐᕕᒋᔭᖏᑦ. 
ᑲᑎᒪᔨᕋᓛᖑᔪᑦ ᑐᓴᖅᑎᑕᐅᖏᓐᓇᕐᒪᑕ ᐃᓕᓐᓂᐊᖅᑎᐅᔪᓂᒃ ᐊᒻᒪ ᐊᓯᖏᓐᓂᒃ ᑭᖑᕙᖅᑐᑎᒃ 
ᐊᑭᓕᖅᑕᐅᖃᑦᑕᕐᓂᕐᒥᓂᒃ ᐊᒻᒪ ᐊᑲᐅᓐᖏᓕᐅᕈᑎᒋᔭᐅᔪᓂᒃ ᐊᐅᓪᓚᕆᐊᖃᕋᓗᐊᖅᑎᓪᓗᒋᑦ, ᐱᓗᐊᖅᑐᒥᒃ 
ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᓯᓚᑦᑐᓴᕐᕕᔾᔪᐊᓄᑦ ᐃᓕᓐᓂᐊᕆᐊᖅᑐᑦ ᓄᓇᕗᑦ ᓯᓚᑖᓄᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᒃᓴᐃᓐᓇᖃᑦᑕᕆᐊᖃᖅᑑᖓᓗᐊᑦ ᐃᓕᓐᓂᐊᑎᓪᓗᒋᑦ 
ᐊᑲᐅᓐᖏᓕᐅᕈᑎᖃᓗᐊᓐᖏᒃᑲᓗᐊᕐᒪᖔᑕ. 

 
• ᐱᒻᒪᕆᐅᓂᕆᔭᖓ ᖃᑯᑎᒃᑯᑦ ᕿᒥᕐᕈᖃᑦᑕᕐᓂᕐᒧᑦ ᐱᔪᓐᓇᕐᓂᖏᓐᓄᒃ ᒪᓕᒃᑕᐅᔭᕆᐊᖃᖅᑐᓂᒃ ᐱᖃᑦᑕᖅᑐᓂᒃ 

ᑮᓇᐅᔭᓂᒃ ᐃᓕᓐᓂᐊᖅᑎᓪᓗᒋᑦ ᐊᒻᒪ ᐊᓯᖏᑦ ᐃᑲᔪᕈᑕᐅᕙᑦᑐᑦ ᑕᕝᕙᓂ ᐱᓕᕆᐊᖑᔪᒥ. ᓲᕐᓗ, ᓱᓕ 
ᑐᑭᓯᓇᓪᓚᕆᓐᖏᒻᒪᑦ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ ᐊᑎᓕᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑕ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᒃᓴᖓᓂ ᐱᖃᑦᑕᖃᔭᕐᒪᖔᑕ ᐃᓕᓐᓂᐊᖅᑐᓄᑦ ᑮᓇᐅᔭᓕᐅᕐᓂᕐᒧᑦ 
ᐃᑲᔪᕈᑕᐅᔪᓂᒃ. ᑕᒪᓐᓇ ᐃᑲᔪᓯᐊᖃᑦᑕᕐᓂᐅᔪᖅ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᐸᑦᑐᓄᑦ ᐃᓕᓐᓂᐊᕈᑎᖏᓐᓂᒃ 
ᖁᕝᕙᑎᑦᑎᑲᓐᓂᕋᓱᐊᖅᑐᓂᒃ ᐃᓱᒪᓗᒍᑕᐅᖃᑦᑕᐃᓐᓇᕐᒥᔪᖅ. ᐃᓕᓐᓂᐊᖅᑐᓕᕿᔨᒃᑯᑦ ᐅᓂᒃᑲᖃᑦᑕᕆᐊᖃᖅᑐᑦ 
ᖃᐅᔨᓯᒪᔭᕐᒥᓐᓂ ᐅᓂᒃᑲᖅᑎᓪᓗᒍᑦ, ᐱᖃᓯᐅᑎᓪᓗᒋᑦ ᐊᑭᖏᑦ, ᒪᓕᒐᓕᐅᖅᑎᑯᓐᓄᑦ 
ᓇᓗᓇᐃᖅᓯᒪᑦᑎᐊᖅᑐᓂᒃ ᒪᑐᐃᖓᑦᑎᐊᕐᓗᑎᒃ. 

• ᐱᒻᒪᕆᐅᓂᕆᔭᖓ ᖃᐅᔨᓴᕐᓂᕐᒧᑦ ᐊᔪᕐᓇᕋᔭᓐᖏᒻᒪᖔᖅ ᓴᖅᑮᓂᕐᒧᑦ ᐃᓛᒃᑯᖅᑐᓂᒃ ᑮᓇᐅᔭᖃᖅᑎᑦᑎᓂᕐᒥᒃ 
ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖅᑐᒧᑦ ᐊᔪᓐᖏᑐᒻᒪᕆᐅᔭᕆᐊᖃᖅᑐᓄᒃ ᐃᓕᑕᕆᔭᐅᓯᒪᔪᓐᓇᕐᓗᑎᒃ ᐃᒪᐃᑦᑐᓂ 
ᐋᓐᓂᐊᓯᐅᖅᑎᐅᓂᕐᒧᑦ, ᐃᓕᓴᐃᔨᐅᓂᕐᒧᑦ, ᐃᓪᓗᓂ ᑎᑎᕋᐅᔭᖅᑎᐅᔪᓄᑦ ᐊᒻᒪ ᑮᓇᐅᔭᓕᕆᔨᒻᒪᕆᐅᓂᕐᒧᑦ. 

 
• ᐱᒻᒪᕆᐅᓂᖓᓂᒃ ᐅᐸᓗᖓᐃᔭᐃᓂᕐᒧᑦ ᐊᒻᒪ ᓴᖅᑭᓂᕐᒧᑦ ᐊᕐᕌᒍᑕᒫᑦ ᐅᓂᒃᑲᖑᔪᓂᒃ ᒪᓕᒐᓕᐅᖅᑎᒃᑯᓐᓄᑦ 

ᐊᐅᓚᑕᐅᓂᖏᓐᓄᑦ ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᕈᑕᐅᕙᑦᑐᓄᑦ ᐱᖃᓯᐅᔾᔨᓗᑎᒃ ᒥᒃᓯᖃᑦᑎᐊᖅᑐᒥᒃ 
ᐱᔨᑦᑎᕈᑕᐅᖃᑦᑕᕐᓂᐊᖅᑐᓂᒃ ᖃᓄᑎᒋ ᐱᓕᕆᐊᖑᔪᑦ ᒪᓕᑦᑎᐊᕋᓗᐊᕐᒪᖔᑕ ᑐᕌᕋᓱᐊᖅᑕᖏᓐᓂᒃ. 

 
ᐅᖃᖅᑎ, ᐅᖃᖅᑲᐅᒐᒪ ᐅᐊᑦᑎᐊᕈ, ᑲᑎᒪᔨᕋᓛᖑᔪᑦ ᓈᓚᓐᓂᖃᓚᐅᕐᒪᑕ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ 
ᔫᓂ 2007-ᒥ. ᑲᑎᒪᔨᕋᓛᖑᔪᑦ ᐊᑐᓕᖁᔨᔪᑦ ᒥᓂᔅᑕᐅᔪᖅ ᓴᖅᑮᖁᓪᓗᒍ ᐊᑕᖐᔪᓂᒃ ᐅᓪᓗᒥᒧᑦ ᐅᓂᒃᑳᖅᓯᒪᔪᓂᒃ 
ᐱᕙᓪᓕᐊᓯᒪᓂᕆᓕᖅᑕᖏᓐᓂᒃ ᐊᑐᓕᖅᑎᑦᑎᓂᕐᒧᑦ ᐊᑐᓕᖁᔭᐅᓚᐅᖅᑐᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖓᓂ ᐊᒻᒪ ᐊᑐᓕᖁᔭᐅᔪᓂᒃ ᑲᑎᒪᔨᕋᓛᓂᒃ ᐅᓂᒃᑳᖏᓐᓂᒃ ᐅᐱᕐᖓᓵᖅ 2008-ᒥ ᒪᓕᒐᓕᐅᖅᑏᑦ 
ᑲᑎᒪᓂᖃᓕᖅᐸᑕ. 
 
ᐅᖃᖅᑏ, ᒪᓕᓪᓗᒍ ᒪᓕᒐᖅ 91(5) ᑲᑎᒪᔨᕋᓛᑦ ᑐᒃᓯᕋᖅᐳᑦ ᑖᒃᑯᐊ ᒐᕙᒪᒃᑯᑦ ᑭᐅᖁᓪᓗᒋᑦ ᑖᒃᓱᒧᖓ 
ᐅᓂᒃᑳᓕᐊᒧᑦ 120 ᐅᓪᓗᐃᑦ ᑐᖔᓂ. ᐱᖁᔨᕗᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ ᒪᓕᒐᓕᐅᕐᕕᒻᒧᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᒪᓕᒐᓕᐅᖅᑏᑦ ᐊᖏᕐᒪᖔᑕ ᑖᓐᓇ ᑐᓴᖅᔪᑎᒍᑎᖓ ᑎᒍᔭᐅᓂᐊᕐᖓᑦ 
ᑲᑎᒪᕕᑦᑎᓐᓂ. ᐊᖏᖅᐱᓰ? 
 
ᐃᓚᖓᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ: ᖁᔭᓐᓇᒦᑦ. ᑲᑎᒪᔾᔪᑎᒃᓴᕗᑦ 11. ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᖏᑦ 
ᒪᓕᒐᒃᓴᓂᑦ ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 005 - 2(4): ᒪᓕᒐᒃᓴᖅ 18 - ᑐᑭᓯᒋᐊᕈᓐᓇᓂᕐᒧᓐ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ 

ᒪᓕᒐᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓂᒃᑳᕈᒪᔪᖓ ᒪᓕᒐᒃᓴᖅ 18 ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 
ᓴᐳᑎᔭᐅᓂᖏᓐᓂᓪᓗ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑕᐃᒫᒃ ᑎᑎᕋᐅᔾᔭᐅᓚᐅᖅᓯᒪᒻᒪᑕ ᑲᑎᒪᑐᐃᓐᓇᖅᑎᓪᓗᒋᑦ 
ᐊᒻᒪᓗ ᒪᓕᒐᒃᓴᖅ ᓇᕿᑦᑕᖅᑕᐅᒃᑲᓐᓂᖅᓯᒪᓂᖓ ᐋᖅᑭᒋᐊᖅᑕᐅᓯᒪᓂᖓᓗ ᑲᒪᒋᔭᐅᔪᓐᓇᖅᓯᒻᒪᑦ 
ᑲᑎᒪᑐᐃᓐᓇᖅᑐᓄᑦ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68(6) ᒪᓕᒐᒃᓴᖅ 18 ᐅᓪᓗᒥᒧᑦ 
ᑲᑎᒪᑐᐃᓐᓇᖅᑐᓄᑦ ᑐᓐᓂᕆᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. ᒪᓕᒐᓕᐅᖅᑏᑦ ᐊᖏᖅᑐᐃᓐᓇᐅᕚᑦ ᒪᓕᒐᒃᓴᖅ 18 
ᑐᓐᓂᕆᔭᐅᑲᐅᑎᒋᖁᓪᓗᒍ ᑲᑎᒪᑐᐃᓐᓇᖅᑐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐅᖃᖅᑎ: ᖁᔭᓐᓇᒦᑦ. ᑲᑎᒪᔾᔪᑎᒃᓴᕗᑦ 12. ᑲᑎᒪᔾᔪᑎᒃᓴᕗᑦ 13. ᑎᑎᖅᑲᐃᑦ ᖃᖅᑭᖅᑎᑕᐅᓂᖏᑦ. ᒪᓕᒐᓕᐅᖅᑎ 
ᑕᓯᐅᔭᖅᔪᐊᕐᒧᑦ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 147 - 2(4): ᕼᐊᑦᓴᓐ ᐸᐃᒥ ᑲᑎᒪᓂᖅ: ᐃᓱᒪᖅᓴᖅᓯᐅᕈᑦ ᑎᑎᖅᑲᓕᐊᖅ 

(ᑲᑦᑐᒃ) 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᓂᓯᔪᒪᓕᕐᒥᒐᒪ ᐸᐃᑉᐹᒥᒃ ᐃᓱᒪᒃᓴᖅᓯᐅᕈᑎᒥᒃ ᑕᐃᔭᐅᔪᖅ 
“ᑕᓯᐅᔭᖅᔪᐊᕐᒥ ᑲᑎᒪᓂᖅᔪᐊᖅ”. ᑖᓐᓇ ᐋᖅᑭᓱᖅᑕᐅᓚᐅᖅᑐᖅ ᓄᓇᕗᒥ ᑕᓯᐅᔭᖅᔪᐊᕐᒧᑦ ᑎᒥᐅᖃᑎᒌᑦ 
ᐱᓕᕆᖃᑎᒌᓄᑦ. ᑕᒪᓐᓇ ᑲᑎᒪᓂᖅ ᐱᔾᔪᑎᖃᓚᐅᖅᐳᖅ ᑲᑎᑎᑦᑎᔪᒪᓪᓗᑎᑦ ᐊᔾᔨᒌᓐᖏᑦᑐᓂᑦ 
ᓱᖅᑯᐃᓇᖅᓯᕙᓪᓕᐊᓕᖁᓪᓗᒍ ᑕᓯᐅᔭᖅᔪᐊᑉ ᐱᕈᖅᑐᖏᓐᓄᑦ ᐃᓕᖅᑯᓯᖓᓂᒃ ᐊᒻᒪᓗ ᐱᔭᕆᐊᖃᖅᑐᑦ ᐃᓅᓯᑎᒍᑦ 
ᐱᕈᖅᐸᓪᓕᐊᔪᓕᕆᓂᒃᑯᓪᓗ. 
 
ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᒃᑲ ᕿᒥᕐᕈᖁᓪᓗᒋᑦ ᑖᒃᑯᓂᓐᖓ ᑎᑎᖅᑲᓂᑦ ᐃᑲᔪᖅᑐᐃᓗᑎᓪᓗ ᐱᔾᔪᑎᖏᓐᓂᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑲᑦᑐᒃ. (ᑐᓵᔨ ᓄᖅᑲᖅᑐᖅ) ᑲᑎᒪᔾᔪᑎᒃᓴᕗᑦ 13. ᓴᖅᑭᖅᑎᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐳᕇᒻᒥᐊ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 148 - 2(4): ᓄᓇᕘᒥ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ ᐃᖅᑲᖅᑐᐃᔩᑦ ᐊᕐᕌᒍᑕᒫᑦ 

ᐅᓂᒃᑳᖓᑦ ᒫᑦᓯ 31, 2007 (ᐅᑲᓕᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 149 - 2(4): ᒥᓂᔅᑕᐅᔪᑦ ᑲᑎᒪᓯᒪᓂᖏᓐᓄᑦ ᐅᓂᒃᑳᖅ - ᐅᐊᓕᓂᕐᒥ ᐳᕇᒻᒥᐊᑦ 

ᑲᑎᒪᓂᖓᑦ ᐅᑐᐱᕆ 30, 2007 ᓯᕗᓕᖅᑎᓂᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᓂᕐᒥ ᐱᓕᕆᕕᒻᒥᒃ (ᐅᑲᓕᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 150 - 2(4): ᒥᓂᔅᑕᐅᔪᑦ ᑲᑎᒪᓯᒪᓂᖏᓐᓄᑦ ᐅᓂᒃᑳᖅ - ᑲᑐᔾᔨᖃᑎᒌᑦ 

ᑲᑎᒪᔨᖏᑦ ᐊᕐᕌᒍᑕᒫᖅᓯᐅᕐᓂᖓᑦ ᐅᑐᐱᕆ 30, 2007 ᓯᕗᓕᖅᑎᓂᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᓂᕐᒥ 
ᐱᓕᕆᕕᒻᒥᒃ (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᓂᓯᔪᒪᓪᓗᖓ ᑎᑎᖅᑲᓂᑦ ᐅᑯᓂᓐᖓ: ᓄᓇᕘᒥ 
ᐃᓄᓕᒫᓄᑦ ᐱᔪᓐᓇᐅᑎᓂᑦ ᐃᖅᑲᖅᑐᐃᕕᒃᑯᑦ ᐅᓂᒃᑳᖓᑦ ᐊᕐᕌᒍᑕᒫᑦ ᑎᑭᑦᑐᒍ ᒫᔾᔨ 31, 2007 ᐊᒻᒪᓗ 
ᒐᕙᒪᑐᖃᒃᑯᑦ ᐳᕌᕕᓐᓯᓂ ᐊᒻᒪ ᐅᑭᐅᖅᑕᖅᑐᒥᓗ ᒐᕙᒪᐃᑦ ᐅᓂᒃᑳᖓᑦ ᑲᑎᒪᓂᕆᓚᐅᖅᑕᖓᓄᑦ ᐅᐊᓕᓂᐅᓂᖅᓴᒥ 
ᐳᕇᒻᒥᐊᖑᔪᑦ ᔪᓚᐃ 4-6ᒧᑦ, 2007ᒥ. 
 
ᐊᒻᒪᓗᑦᑕᐅᖅ ᒐᕙᒪᑐᖃᒃᑯᑦ ᐳᕌᕕᓐᓯᓂ ᐊᒻᒪ ᐅᑭᐅᖅᑕᖅᑐᒥᓗ ᒐᕙᒪᐃᑦ ᐅᓂᒃᑳᖓᑦ Council of Federation-
ᑯᑦ ᐊᕐᕌᒍᑕᒫᖅᓯᐅᕐᓂᖓᓐᓂᑦ ᐋᒍᓯ 8-10, 2007ᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᑕᐃᒃᑯᐊ ᑎᑎᖅᑲᐃᑦ ᒪᐅᓐᖓᐅᔾᔭᐅᑲᐃᓐᓇᕐᓕᑦ. 

ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 13. ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 151 - 2(4): ᐱᔨᑦᑎᕋᖅᑕᓂᑦ ᐊᐅᓪᓚᕈᔾᔨᓂᕐᒧᑦ ᐊᑐᐊᒐᖅ ᐊᒻᒪ 

ᐱᔨᑦᑎᕋᖅᑕᓂᑦ ᐊᐅᓪᓚᕈᔾᔨᓂᕐᒧᑦ ᐅᖃᓕᒫᒐᖅ (ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪ 
ᐊᔪᖅᓴᖅᑐᓕᕆᔨᒃᑯᑦ) (ᐊᒡᓘᒃᑲᖅ) 

 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐅᓪᓗᖓ ᐅᓂᒃᑳᕆᖅᑲᐅᔭᕋ ᒪᓕᓪᓗᒍ 
ᓴᖅᑭᑎᑦᑎᔪᒪᕗᖓ ᐱᔭᕇᖅᑕᐅᓵᓚᐅᖅᑐᒥᒃ ᐋᓐᓂᐊᕕᓕᐊᕈᔾᔭᓂᑦ ᐊᐅᓪᓚᕈᑎᑦᑎᖃᑦᑕᕐᓂᕐᒧᑦ ᐊᑐᐊᒐᕐᒥᒃ ᐊᒻᒪᓗ 
ᕿᒥᕐᕈᐊᒐᓕᐊᖑᔪᑦ ᐊᑐᓂ ᐊᕕᑦᑐᖅᓯᒪᔪᓄᑦ. ᒪᓕᒐᓕᐅᖅᑏᓪᓗ ᖁᔭᓕᔪᒪᓪᓗᒋᑦ ᐃᑲᔪᐃᓐᓇᕐᓂᖏᓐᓄᑦ ᑕᒪᑐᒪᐅᑉ 
ᐊᑐᐊᒐᐅᑉ ᐱᕙᓪᓕᐊᔭᖅᑕᐅᓂᖓᓄᑦ, ᐃᖅᑲᓇᐃᔭᖅᑎᖁᑎᒃᑲᓗ ᐊᒃᓱᕈᖃᑕᐅᓚᐅᕐᒪᑕ ᐅᖃᖃᑎᒋᔭᐅᓪᓗᑎᑦ 
ᓄᓇᕗᑦᒥᐅᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 13. ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 152 - 2(4): ᑳᓐᑐᕌᒃᑎᑦᑎᓕᕐᓄᑦ ᐊᑐᖅᑕᐅᕗᓂᓕᕐᓕᑦ ᐅᓂᒃᑳᖅ 2006/07 - 

ᓄᓇᕗᑦ ᒐᕙᒪᒃᑯᖓᑦ (ᐸᕋᐅᓐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 153 - 2(4): ᑳᓐᑐᕌᓂᑦ ᐊᑐᖅᑕᐅᕗᓂᓕᕐᓕᑦ ᐅᓂᒃᑳᖅ 2006/07 - ᓄᓇᕗᑦ 

ᒐᕙᒪᒃᑯᖓᑦ (ᐸᕋᐅᓐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 154 - 2(4): ᐃᒡᓗᓂᑦ ᐊᑐᖅᑐᐊᖅᑕᓂᑦ ᐊᑐᖅᑕᐅᔪᒥᓂᕐᓂᑦ ᐅᓂᒃᑳᖅ 

ᐊᕐᕌᒍᒧᑦ 2006/07 - ᓄᓇᕗᑦ ᒐᕙᒪᒃᑯᖓᑦ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᕙᖓᑦᑕᐅᖅ ᐊᓪᓕᕋᐅᔭᕐᒧᐊᖅᓯᓂᐊᕋᒪ, ᐊᒻᒪ 
ᖁᕕᐊᒋᑉᓗᒋᑦ ᑖᒃᑯᐊ ᑐᓂᔾᔪᑎᒋᓂᐊᖅᑕᒃᑲ CGS-ᑯᓐᓂᑦ ᑳᓐᑐᕌᓕᕆᓂᖅ, ᑖᓐᓇ ᐅᓂᒃᑲᐅᓯᐅᖅᑕᐅᓂᖅ 2006-
07ᒧᑦ, CGS Procurement Activity Report.  
 
ᐊᒻᒪ ᐱᖃᑖ ᖁᕕᐊᒋᒻᒥᔭᕋ ᐅᖃᖅᑎᑦᑎᔩ, ᓴᖅᑭᓐᓂᐊᕋᒃᑯ CGS Contract Activity Report (ᑐᓵᔨᑎᒍᑦ) 
ᐊᕐᕌᒍᒧᑦ 2006-07ᒧᑦ. ᖁᔭᓐᓇᒦᒃ ᐅᖃᖅᑎ.  
 
ᑭᖑᓪᓕᖅᐹᖅ ᖁᕕᐊᓱᑉᐳᖓ ᓴᖅᑭᑎᑦᑎᒋᐊᒃᓴᖅ ᐆᒥᖓ ᑎᑎᖅᑲᒥᒃ: ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᒡᓗᒧᑦ 
ᐊᑐᖅᑐᐊᖃᑦᑕᕐᓂᕐᒧᑦ ᐅᓂᒃᑳᖑᔪᑦ 2006-2007. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᐅᕗᓐᖓᖅᑕᐅᓚᐅᕐᒥᓕᑦ ᓵᑦᑎᓐᓄᑦ ᐊᓪᓚᑦᑏᑦ ᓵᖓᓄᑦ. 
ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 13, ᓴᖅᑭᑕᐅᓂᖏᑦ ᑎᑎᖅᑲᐃᑦ, ᒥᓂᔅᑕ ᑕᐹᕐᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 155 - 2(4): ᒐᕙᒪᒃᑯᓐᓂ ᐱᔨᑦᑎᕋᖅᑎᑦ ᐊᕐᕌᒍᑕᒫᑦ ᐅᓂᒃᑳᖓᑦ 2006-07 

(ᑕᐹᕐᔪᒃ) 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑯᐊ ᓴᖅᑭᑦᑐᒪᓪᓗᒋᑦ ᐅᖃᓕᒫᓕᐊᖑᓯᒪᔪᑦ ᑕᒪᒃᑯᓄᖓ 
ᐱᔨᑦᑎᕋᖅᑕᐅᓂᕐᒧᑦ ᑕᒫᓂ ᓄᓇᕘᒥ ᐅᓂᒃᑳᖅᓯᒪᔪᑦ 2006-2007. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 13. ᑲᑎᒪᔾᔪᑎᒃᓴᕗᑦ 14, ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧ, 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 021 - 2(4): ᓄᖅᑲᖓᑯᑖᑲᐃᓐᓇᕐᓂᖅ - ᖃᐅᔨᒃᑲᐃᒍᑦ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᐸᑦ ᓄᕚᒻᐸ 19 2007, ᐆᒥᖓ 

ᐱᖁᔨᕗᖔᓛᕋᒪ: ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ ᑲᓇᖕᓇᖓᓄᑦ, ᐊᑐᖅᑎᖏᓪᓗ 

ᒪᓕᒐᖅ 4, ᒪᓕᒐᓕᐅᖅᑎᐅᔪᑦ ᐱᔭᕇᖅᐸᑕ ᐃᖃᓗᖕᓂᑦ ᐃᒃᓯᕚᕐᓂᕆᔭᖓᑦ, ᓄᖅᑲᖓᓛᕐᖓᑕ ᕕᑉᐳᐊᕆ 19, 2008-
ᖑᕋᓱᖕᓂᖓᓂᑦ ᐊᒻᒪᓗ ᓈᒻᒪᓕᖅᑲᑦ ᐊᖏᖅᑕᐅᔪᒪᓂᐊᕐᒥᔪᖓ ᒪᓕᒐᓕᐅᖅᑎᓕᒫᓄᑦ ᑲᒪᒋᓂᐊᕐᓗᒍ 

ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. (ᑐᓵᔨᒃᑯᑦ ᓄᖅᑲᖅᑐᖅ) ᑲᑎᒪᔾᔪᑎᒃᓴᕗᑦ 14. ᑲᑎᒪᔾᔪᑎᒃᓴᕗᑦ 15, 
ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ. ᐱᖁᔨᕗᖔᕈᑏᑦ, ᒥᔅᑕ ᐳᕇᒻᒥᐊ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ.   
 
ᐅᖃᖅᑎ: ᒪᒥᐊᓇᖅ ᑕᕝᕙᓃᓖᑕᐃᓐᓇᖅᑐᒍᑦ 16 ᐱᖁᔨᕗᖔᕈᑏᑦ. ᒥᔅᑕ ᐳᕇᒥᐊ ᐱᖁᔨᕗᖔᕈᑎᒃᓴᖃᖅᑮᑦ? 
 
ᓯᕗᓕᖅᑎ ᐹᓪ ᐅᑲᓕᖅ: ᒪᒥᐊᓇᖅ ᐅᖃᖅᑎᑦᑎᔩ. FIRST READING OF BILL-ᒨᕈᑦᑕ  ᐃᓕᑦᑎᐊᕐᓂᐊᓕᖅᐸᕋ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 16 ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ, ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᓈᒻᒪᓕᕐᒥᖕᒪᑦ. ᐊᖏᖅᑕᐅᔪᒪᒐᓗᐊᖅᑐᖓ 

ᐱᖁᔨᕗᖔᕈᑎᖓ ᑲᒪᒋᓂᐊᕐᓗᒍ ᒫᓐᓇ. 
 
ᐅᖃᖅᑎ: ᑕᒪᔅᓯᓐᓄᑦ ᐊᐱᕆᖕᒪᑦ ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᒪᓪᓗᓂᐅᒃ ᐱᖁᔨᕗᖔᕈᑎᖓ. 
ᐊᒃᑳᖅᑐᖃᕐᒪᖔᑦ? ᑲᔪᓯᒋᐊᕈᓐᓇᖅᑯᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 021 - 2(4): ᓄᖅᑲᖓᑯᑖᑲᐃᓐᓇᕐᓂᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ 
ᑲᓇᖕᓇᖓᓄᑦ, ᐊᑐᖅᑎᖏᓪᓗᒍ  ᒪᓕᒐ 4, ᒪᓕᒐᓕᐅᖅᑏᑦ ᐱᔭᒃᓴᖓᓐᓂᑦ ᐱᔭᕇᖅᐸᑕ ᐃᖃᓗᖕᓂ, 
ᓄᖅᑲᖓᓛᕐᒃᖓᑕ ᑎᑭᒐᓱᖕᓂᖓᓂᑦ ᕕᑉᐳᐊᕆ 19, 2008; 
 
ᐊᒻᒪᓗ ᓱᓕ ᑭᖑᓂᐊᒍᑦ ᕕᑉᐅᐊᕆ 19, ᑎᑭᓚᐅᖅᑎᓐᓇᒍ, ᐅᖃᖅᑎᐅᔭᖅ ᐅᖃᖃᑎᖃᓚᐅᕐᓗᓂ ᒥᓂᔅᑕᐅᔪᓂᒃ 
ᐊᒻᒪᓗ ᒪᓕᒐᓕᐅᖅᑎᐅᔪᓂᒃ, ᑕᖅᑲᒃᑯᓇᓐᖓᑦ ᒪᓕᒐᓕᐅᖅᑏᑦ ᑲᑎᒪᔭᕆᐊᖃᖅᑐᒋᔭᐅᒃᐸᑕ ᓯᕗᓂᐊᒍᑦ,  

ᐅᖃᖅᑎᐅᔪᖅ ᖃᐃᔨᒃᑲᐃᔪᓐᓇᖅᑐᖅ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ ᑲᑎᒍᓐᓇᕋᔭᖅᑐᑦ ᓇᓗᓇᐃᖅᑕᐅᓯᒪᔪᒥ 
ᖃᐃᔨᒃᑲᖅᑕᐅᓯᒪᓗᑎᒃ ᐱᓕᕆᓕᕋᔭᕐᓗᑎᒃᓗ ᓄᖅᑲᖓᔪᒥᓂᐅᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᐱᖁᔨᕗᖔᕈᒻᒧᑦ? ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ 16. ᑲᑎᒪᔾᔪᑎᒃᓴᕗᑦ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏ ᐱᖁᔭᒃᓴᐃᑦ, ᒥᔅᑕ ᐳᕇᒥᐊ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 22 - ᓴᓇᔨᒻᒪᕆᓐᓄᑦ ᐊᒻᒪ ᓄᓇᒥ ᑭᓪᓕᓯᓂᐊᕐᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᒪᒥᐊᓇᖅ ᑕᒻᒪᑲᐃᓐᓇᖅᑲᐅᒐᒪ.  
 
(ᑐᓵᔨᒃᑯᑦ) ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᓯᓂᐅᑉ ᐱᖓᓐᓇᖓᓄᑦ, ᒪᓕᒐᒃᓴ 2 ᑎᑎᕋᐅᔭᖅᑎᐅᔪᑦ  
ᓄᓇᒥᓪᓗ ᖃᐅᔨᓴᖅᑏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᒪᓕᒐᒃᓴᖅ 22 ᓯᕗᓪᓕᖅᐹᒥ 
ᐅᖃᓕᒫᖅᑕᐅᓯᒪᓕᖅᑯ. ᑲᑎᒪᔾᔪᑎᔅᓴᕗᑦ 17. 18. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ 
ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᒪᓕᒐᒃᓴᖅ 14, 15, 16, 17 ᐊᒻᒪ 18 ᐊᒻᒪ 19. ᐃᒃᓯᕙᐅᑕᓂᐊᖅᑐᖅ ᒥᔅᑕ ᐋᕆᐊᖅ.  
 
ᒫᓐᓇ ᑲᑎᒪᑐᐃᓐᓇᖅᑐᓅᓚᐅᓐᖏᓂᑎᓐᓂ ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅᓯᒥᑦ. 
 
ᐃᖅᓱᒃᑎ. 
 
>>ᓄᖅᑲᑲᐃᓐᓇᖅᑐᑦ 15:41ᒥ ᐅᑎᖅᑐᑎᓪᓗ 16:16ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᖅᑎᓪᓗᑕ ᐱᓕᕆᐊᒃᓴᖃᖅᑐᒍᑦ 
ᐅᑯᓂᖓ: ᐱᖁᔭᒃᓴᖅ 14, 15, 16, 17, 18 ᐊᒻᒪ 19. ᑲᑎᒪᔩᑦ ᖃᓄᐃᒍᒪᕙᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᐅᖃᓕᒫᖅᑕᐅᓂᖓᓄᑦ ᑲᒪᒋᓗᒍ ᐱᖁᔭᔅᓴᖅ 
16 ᐊᒻᒪᓗ ᕿᒥᕐᕈᓗᒋᑦ ᖃᓂᒪᖃᕐᓇᖏᑦᑐᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᓪᓗ ᐊᒻᒪ ᑭᖑᓂᐊᒍᑦ 14, 15, 17 ᐊᒻᒪ 
19. ᐱᔪᓐᓇᖅᓯᒍᑦᑕ ᓈᓴᑎᖏᑎᒍᑦ ᑲᒪᒋᓂᐊᕐᓗᒋᑦ ᒪᓕᒐᒃᓴᖅ 18. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᕝᔭᕈᑕᐃᓚᒃ. ᑲᑎᒪᔨᕋᓛᑦ ᐊᖏᖅᐹᑦ ᑲᒪᒋᓂᐊᕋᑦᑎᒍ ᒪᓕᒐᒃᓴᖅ 16, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ?  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  
 

ᐃᒃᓯᕙᐅᑕᐅᑉ ᐃᓂᖅᑎᓐᓂᖓ 
 
ᑲᔪᓯᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᒍᒪᔪᖓ ᒪᓕᒐᓕᐅᖅᑎᓂᒃ ᐅᖃᖅᑎᐅᔫᑉ ᑎᑎᕋᓚᐅᖅᑕᖓᓂᑦ ᐅᕙᑦᑎᓐᓄᑦ 
ᐊᑦᑑᕙ 19, 2007-ᒥ ᐱᔾᔪᑎᖃᖅᑐᑦ ᐃᓕᖅᑯᓯᐅᕙᑦᑐᓂᒃ ᕿᒥᕐᕈᓂᕐᒧᑦ ᐊᑭᔪᖅᑐᕈᑎᔅᓴᓄᑦ ᑲᑎᒪᑐᐃᓐᓇᖅᑎᓪᓗᑕ. 
 
ᐃᖅᑲᐃᑎᒍᒪᕙᒃᑲ ᒪᓕᒐᓕᐅᖅᑏᑦ ᕿᒥᕐᕈᒐᑦᑕ ᐊᑭᑐᔪᖅᑐᕈᑎᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐃᒃᓯᕙᐅᑕᐅᔪᔪᖅ ᐱᔪᓐᓇᑎᑦᑎᖃᑦᑕᓂᐊᖅᑑᒐᓗᐊᖅ ᑭᓯᐊᓂ ᒪᓕᒐᓕᐅᖅᑏᑦ ᐅᖃᐅᓯᕆᔭᖏᑦ ᑕᕝᕗᖓ 
ᑐᕌᖓᔭᕆᐊᖃᖅᑐᑦ ᑲᒪᒋᔭᑦᑎᓐᓄᑦ. ᒥᔅ ᐊᒡᓘᒃᑲᖅ ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ ᐃᖅᑲᓇᐃᔭᖅᑎᓐᓂᒃ? 
ᖁᔭᓐᓇᒦᒃ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐊᖏᖅᐹᑦ ᑖᓐᓇ ᑕᑲᓄᓐᖓᖃᑎᖃᕐᓂᐊᕐᖓᑦ? 
ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, ᑖᒃᑯᐊ ᐃᑲᔪᑲᐃᓐᓇᒃᑭᑦ ᐊᐱᖅᓱᖅᑕᐅᕕᒻᒨᕋᓱᑦᑎᓪᓗᒋᑦ.  
 
(ᑐᓵᔨᑎᒍᑦ) ᒥᓂᔅᑖ, ᑭᒃᑰᒻᒪᖔᑕ ᑖᒃᑯᐊ ᐃᓚᒋᔭᑎᑦ ᐅᖃᐅᓯᕆᓚᐅᕐᒥᒃᑭᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂᑦ ᐋᓕᒃᔅ ᑳᒻᐳᓪ ᑐᖏᓕᕆᔭᕋ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑕᓕᖅᐱᒐ ᒥᔅ ᕉᔅᒥᐊᕆ ᐳᕋᐅᓐ, ᐊᖏᔪᖅᑳᕆᔭᐅᔪᖅ ᐱᓕᕆᐊᒻᒪᕆᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᕐᓗᓯ ᕼ-6 2008-09 ᐊᑭᑐᔪᖅᑐᕈᑎᔅᓴᓄᑦ. ᕼ-6 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ ᐊᐅᓚᑦᑎᕖᑦ ᐱᓕᕆᕕᒻᒧᑦ. ᕿᑭᖅᑖᓗᒻᒧᑦ. ᒥᔅᑕ ᒪᑉᓴᓚᒃ, 
ᐊᑎᓕᐅᖅᓯᒪᔪᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᑦᑑᒐᓗᐊᖅ ᑭᕙᓪᓕᕐᒧᑦ ᐅᖃᐅᓯᖃᕈᒪᒻᒥᒐᒪ. ᑕᐃᒪ ᒪᑐᐃᖅᓯᔾᔪᑎᒥᓂᒃ 
ᒥᓂᔅᑕ ᐅᖃᓕᒫᖅᑎᓪᓗᒍ ᓇᓗᓇᐃᖅᓯᓚᐅᕐᒪᓐ ᑖᒃᑯᐊ ᐋᓐᓂᐊᕕᒃᑖᖑᓂᐊᖅᑐᑦ ᓄᓇᕗᒻᒥ ᐅᖃᐅᓯᕆᓪᓗᓂᒋᑦ 
ᑎᑎᕋᐅᔭᖅᓯᒪᓂᖏᓐᓂᓪᓗ.  
 
ᐃᓛᒃ ᑖᒃᑯᐊ ᐊᑐᕐᓗᓂᔾᔪᒃ ᑕᐃᓐᓇ ᓇᐅᔮᓂ ᐋᓐᓂᐊᕕᒃᓴᐅᔪᖅ ᖃᓄᐃᓕᖓᓇᔭᕐᒪᖔᓐ ᑎᑎᕋᐅᔭᖅᓯᒪᓂᖓᓂ. 
ᑕᐃᒃᑯᐊ ᑕᓗᕐᔪᐊᕐᓗ, ᐃᒃᐱᔪᕐᓗ, ᑕᐃᑲᓂ ᑎᑎᕋᐅᔭᖅᓯᒪᓂᖓ ᑕᐃᓐᓇ ᓇᐅᔮᓂ ᐊᑐᖅᑕᐅᑐᐃᓐᓇᕐᓗᓂ  

ᐱᓂᐊᕐᓂᕋᓚᐅᕐᒪᒋᑦ. ᑕᐃᓐᓇᖃᐃ ᐱᐊᓂᒃᓯᒪᕙ ᑎᑎᕋᐅᔭᖅᑕᐅᓯᒪᓂᕆᓇᔭᖅᑕᖓᓄᑦ ᓇᐅᔮᓂᒃ 
ᐋᓐᓂᐊᕕᒃᓴᐅᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕇᖅᓯᒪᖏᑦᑐᖅ 
ᑎᑎᕋᐅᔭᖅᓯᒪᓂᖓ ᐱᔭᐅᕙᓪᓕᐊᔫᒐᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒪ ᐊᒻᒪᓗ ᒥᓂᔅᑐ ᐅᖃᓚᐅᖅᑐᓂ ᑖᒃᑯᐊ ᓇᐅᔮᓪᓗ ᑕᓗᕐᔪᐊᕐᓗ 
2002-ᒥ ᑕᐃᑲᓐᖓᑦ ᐱᒋᐊᖅᓯᒪᓪᓗᒍ. ᑖᓐᓇ ᓴᖅᑭᑕᐅᓯᒪᓕᓚᐅᖅᓯᒪᒻᒪᑦ ᐋᓐᓂᐊᕕᒃᓴᐅᓇᔭᖅᑐᖅ ᓇᐅᔮᓂ ᐊᒻᒪᓗ 
ᐊᐱᖅᑯᑎᒋᖃᑦᑕᖅᓯᒪᓪᓗᒍ ᑕᐅᕙᓐᖓ ᑕᐃᒪᓐᖓᓂᒃ ᑕᒪᐅᖓ ᒪᓕᒐᓕᐅᖅᑎᓐᖑᕋᑦᑕ 2004-ᒥ.  
 
ᐊᐱᖅᑯᑎᒌᓐᓇᑦᑎᐊᕐᒻᒪᕆᑦᖢᒍᓗ ᑖᓐᓇ ᐋᓐᓂᐊᕕᒃᓴᐅᓇᔭᓚᐅᖅᑑᒐᓗᐊᖅ ᓇᐅᔮᓂ ᐊᑭᑐᔫᑎᓄᑦ ᑮᓇᐅᔭᕐᓄᑦ 
ᐱᓕᕆᓕᕌᖓᑦᑕ. ᐊᒻᒪᓗ ᑕᐃᒪᓐᖓᓂᒃ ᑕᑯᒑᖓᑦᑎᒍ ᓅᒋᐊᖅᑕᐅᓯᒪᐃᓐᓇᓚᑦᑖᒻᒪᕆᒻᒪᑦ ᑕᕝᕙᓂ ᐊᑭᑐᔫᑎᓂ 
ᑕᑯᒃᓴᕈᖅᑎᑕᐅᒑᖓᓐ.  
 
ᐊᕐᕌᒍᑕᒫᑦ ᑕᐃᒪᓐᓇᐃᓕᐅᖅᑕᐅᖏᓐᓇᖅᖢᓂᓗ ᒫᓐᓇᒧᑦ ᑎᑭᑦᖢᒍ. ᓱᓇᒧᒃᑭᐊᖑᓇ ᑕᐃᒪᓐᓇ, ᐃᓛᒃ 
ᓂᕆᐅᓇᖅᓯᓚᐅᕐᕋᓗᐊᖅᖢᓂ, ᓂᕆᐅᓇᖅᓯᓪᓗᓂ ᓴᖅᑭᑦᑐᒫᓐᓂᖓ ᓇᐅᒃ ᑕᐃᑲᓂᓗ ᓇᐅᔮᓂᒃ 
ᓴᖅᑭᑦᑐᒫᓐᓂᖓᓂᒃ ᓂᕆᐅᓇᖅᓯᑎᐊᖅᖢᓂ ᖁᕕᐊᒋᔭᐅᓪᓗᓂ ᓴᖅᑭᑕᐅᔪᒫᓐᓂᖓᓂᒃ ᑭᓯᐊᓂ ᑕᐃᓐᓇ ᐅᑭᐅᖅ 
ᑎᑭᓚᐅᖅᑎᓐᓇᖑ ᑕᐅᕗᖓ ᐅᖓᕙᕆᐊᖅᑕᐅᖏᓐᓇᖅᖢᓂ ᒫᓐᓇ ᑕᐅᕗᖓ 2011-ᒨᖅᑰᖅᑐᖅ ᒫᓐᓇ 
ᑕᑯᒃᓴᕈᖅᓯᒪᓕᕋᓗᐊᕐᕆᓪᓗᓂ. ᑭᓯᐊᓂ ᓇᓗᓇᖅᑐᖅ, ᓇᓗᓇᓪᓚᑦᑖᒻᒪᕆᒻᒪᑦ ᓴᖅᑭᒃᓂᐊᕐᕋᓗᐊᕐᒪᖔᖅ ᑕᐅᕙᓂ. 
ᒥᓂᔅᑕᖃᐃ ᓇᓗᓇᐃᖅᓯᑦᑎᐊᕈᓐᓇᖅᐳᖅ ᑖᓐᓇ ᖃᑯᒍᓪᓚᕆᒃ ᐱᓕᕆᐊᖑᓇᔭᓕᕐᒪᖔᖅ ᐋᓐᓂᐊᕕᒃᓴᖅ ᓇᐅᔮᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐊᒡᓘᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓱᒫᓗᒍᑎᒋᔭᖏᓐ 
ᐱᒋᐊᖅᑕᐅᓚᐅᖅᓯᒪᔪᑦ 2003-ᒥ ᐱᓕᕆᐊᖑᔪᓂ ᐊᑭᑐᔪᖅᑐᕈᑎᐅᔪᑦ 2003-ᒥ 2004-ᒥ ᐊᑭᑐᔪᖅᑐᕈᑏᑦ ᒪᕐᕉᔪᒃ 
ᐱᔭᕇᖐᑦᑐᑦ ᓇᐅᔮᒃ ᐊᒻᒪᓗ ᑕᓗᕐᔪᐊᑦ ᐊᒻᒪᓗ ᒥᑦᑎᒪᑕᓕᒃ, ᐃᒡᓗᓕᒃ, ᐸᖕᓂᖅᑑᖅ, ᐃᖃᓗᐃᑦ, ᑲᖏᖅᖠᓂᖅ, 
ᐃᖃᓗᒃᑑᑦᑎᐊᖅ ᑲᒪᒋᔭᐅᔪᐃᓐᓇᐅᒐᓗᐊᖅᑐᑎᒃ.  
 
ᐅᖃᓚᐅᕐᒥᒐᒪᑦᑕᐅᖅ ᐊᒃᓱᕈᓐᓇᕐᓂᖓᓄᑦ ᑖᒃᑯᐊ ᐊᕐᕕᐊᓂ ᐃᓱᒪᓕᐅᕆᐊᖃᓚᐅᕐᕋᑦᑕ ᑕᐃᒃᑯᓄᖓ 
ᑲᒪᕝᕕᐅᖃᑦᑕᖅᑐᓄᑦ ᐋᓐᓂᐊᔪᓄᑦ 2003-ᒥ ᐊᖏᖅᑕᐅᓚᐅᖅᓯᒪᔪᑦ ᑲᒪᒋᓇᓱᒃᑐᒍ. ᒫᓐᓇᐅᔪᖅ ᓇᐅᔮᑦ 
ᑎᑎᕋᐅᔭᖅᑕᐅᓂᖓᓅᓕᖅᑐᖅ.  
 
ᑳᑦᑐᓛᖃᓕᖅᑐᖅ ᑎᑎᕋᐅᔭᖅᑕᐅᓂᖓᓄᑦ. ᑕᐃᒪᐃᑦᑐᓴᐃᓐᓇᕐᒥᒃ ᐊᑐᕋᓱᓐᓂᐊᖅᑯᒍᑦ ᐊᓯᖏᓐᓄᑦᑕᐅᖅ 
ᐋᓐᓂᐊᕕᐅᔪᓄᑦ ᓴᓇᔾᔪᑎᒋᕙᑦᑕᑎᓐᓄᑦ ᑕᕝᕙᓂ ᒥᔅᓴᐅᓴᔅᓯᒪᔪᓄᑦ ᐊᑭᑐᔪᖅᑐᕈᑎᓄᑦ 08-09. ᐱᑕᖃᒻᒥᒻᒪᑕ 
ᓇᐅᔭᓄᑦ ᑖᒃᓱᒧᖓ 2008/2009 ᑕᐃᒃᑯᐊ ᑎᑎᕋᐅᔭᖅᓯᒪᓂᖏᑦ ᐱᔭᕇᓛᖅᑐᔅᓴᐅᕗᑦ 
ᑲᔪᑦᑎᑎᒋᐊᑦᑎᐊᕈᓐᓇᓛᓗᑎᒍᓪᓗ ᑮᓇᐅᔭᖃᖅᑎᒍᓐᓇᕐᓗᒍ ᐊᑭᑐᔪᖅᑐᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᓛ, ᑕᐃᒪᓐᖓᓂᑦ, ᐃᓛ ᐅᓇ ᐆᒃᑑᑎᒋᑐᐃᓐᓇᑎᐊᕐᓗᒍ ᓇᐅᔮᓄᑦ ᓱᓇᑖᖅᓯᒪᓐᖏᓚᑦᑖᑦᑎᐊᖏᒻᒪᕆᒻᒪᑦ ᓄᑖᕐᒥᑦ 
ᑕᐃᒪᓐᖓᓂᑦ 1999 ᐱᒋᐊᖅᖢᒍ.  
 
ᐃᓇᖏᖅᓯᓯᒪᔪᖃᖃᑦᑕᖅᑑᒐᓗᐊᖅ ᐃᑯᐊᓚᒃᑐᖃᓚᐅᖅᓯᒪᒐᒥ ᐃᑯᐊᓚᒃᑐᖃᕐᒪᑦ ᐃᓇᖏᖅᑎᑐᐃᓐᓇᑦᑎᐊᒻᒪᕆᖓᓂ 
ᓴᖅᑭᖅᑎᔪᖃᕐ ᐋᓐᓂᐊᕕᒻᒧᑦ ᐃᓛ, ᑖᓐᓇ ᐋᓐᓂᐊᖅᑕᐃᓕᕆᔨᒃᑯᓐᓄᑦ ᒥᔅᓵᓅᖓᓗᐊᓐᖏᑦᑑᒐᓗᐊᖅ 
ᐆᒃᑑᑎᑐᐃᓐᓇᖅ, ᓴᖅᑭᖅᑐᖃᓚᐅᖅᓯᒪᓐᖏᓚᑦᑖᑦᑎᐊᕐᒪᑦ ᓇᐅᔮᓄᑦ ᓱᓇᒥᑦ ᐱᖁᑎᒥ ᐊᑭᑐᔫᑎᓂᑦ ᑕᐃᒪᓐᖓᓂᑦ 
ᐃᒡᓗᕐᔪᐊᑦ ᐊᓯᖏᓐᓂ ᐃᒡᓗᒋᔭᐅᓂᐊᖅᑐᑦ ᐊᓯᖏᓐᓂ.  
 
ᑕᒪᓐᓇ ᖃᓄᑭᐊᖅ ᒥᓂᔅᑕᖃᐃ ᑐᑭᓯᑎᑦᑎᔪᓐᓇᖅᐳᖅ ᓱᒻᒪᑦ ᑖᓐᓇ ᓴᖅᑭᑦᑐᓐᓇᖏᓚᖅ ᐊᕐᕌᒍᒧᑦ ᑮᓇᐅᔭᕐᒥᑦ 
ᓇᓂᓯᔪᓐᓇᑐᖅᓴᐅᕗᖅ ᓇᓂᓯᔪᓐᓇᑐᔅᓴᐅᒻᒪᑕ ᖃᓄᑭᐊᖅ. ᑖᓐᓇ ᐱᖁᔨᓪᓚᑖᒻᒪᕆᑦᑎᐊᕐᓇᕋᓗᐊᕐᒪᑦ 
ᑕᐃᒪᓐᖓᓂᓗᐊᕌᓗᒃ ᓴᖅᑭᑎᑦᑎᕝᕕᐅᓚᐅᖅᓯᒪᓐᖏᑦᑐᓂ ᓇᐅᔮᑦ ᓱᓇᓂᑦ ᓄᑖᒐᓚᓐᓂ ᐃᒻᒪᑲᓪᓐᓛᓗᒃ 
ᓄᓇᑦᑎᐊᖑᑎᓪᓗᒍᓘᓐᓃᑦ ᓱᓕ. 
 
ᒥᓂᔅᑕᖃᐃ ᐃᓛ, ᐊᒃᓱᕈ ᓇᓂᓯᔾᔪᔾᔨᕈᓐᓇᕋᔭᓐᖏᓚᖅ ᑕᕝᕙᓂ ᐅᑭᐅᕆᔪᒫᖅᑕᑎᓐᓂ ᑖᓐᓇ ᑲᔪᓯᑎᓇᓱᓪᓗᒍ 
ᐋᓐᓂᐊᕐᕕᒃ ᓇᐅᔮᓃᑦᑐᖅ ᓇᐅᔮᓂᑦ ᐋᓐᓂᐊᕐᕕᒃᓴᖅ. ᖁᔭᓐᓇᒦᒃ, ᐃᒃᓯᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐄ, ᑖᓐᓇ ᑐᑭᓯᔭᕋ ᐃᓱᒫᓗᒍᑎᒋᔭᖓ ᑖᒃᑯᓄᖓ ᐱᓕᕆᐊᖑᔪᓄᑦ ᐄ, ᐊᑯᓂᐅᓯᒪᓕᖅᑐᖅ ᑕᐃᒫᔅᓴᐃᓇᖅᑕᐅᖅ 
ᑕᓗᕐᔪᐊᒥ ᐃᒃᐱᐊᕐᔪᒻᒥᓗ ᐱᔪᓐᓇᖅᓯᑐᐊᕈᑦᑕ ᐃᓛ, ᐱᕕᔅᓴᐅᓂᖅᑲᑦ ᑖᓐᓇ ᓯᕗᕙᕆᐊᖅᑕᐅᒍᓐᓇᕐᓗᓂᓘᓐᓃᑦ 
ᑮᓇᐅᔭᖃᕐᓂᕈᑦᑕ ᑕᐃᒪᐃᒐᓱᐊᕈᓐᓇᖅᑐᖓ. 
 
ᐊᒻᒪᓗ ᐅᖃᐅᑎᓯᒪᓪᓗᒋᑦ ᐃᖅᑲᓇᐃᔭᖅᑎᒃᑲ ᓄᓇᓕᓐᓅᖁᓪᓗᒋᑦ ᑕᐃᒃᑯᓄᖓ ᑕᐃᒃᑯᐊ ᐋᓐᓂᐊᔪᓄᑦ 
ᑲᒪᕕᐅᖃᑦᑕᖅᑐᑦ ᓯᕗᓪᓕᐅᔾᔭᐅᖁᔭᐅᓯᒪᓂᖏᓐᓄᑦ ᑕᕝᕙᓂ ᐱᓕᕆᕕᐅᔪᓂᑦ ᑖᒃᑯᓇᓂ ᐊᑭᑐᔪᖅᑐᕈᑎᓄᑦ.  
 
ᑕᐃᓐᓇᓗ ᓴᓂᑭᓗᐊᕐᒥ ᐋᓐᓂᐊᕐᕕᒋᔭᖓ ᖃᓄᐃᓐᓂᕆᓚᐅᖅᑕᖓ ᐱᕕᔅᓴᐅᑉᐸᑦ ᐊᕐᕌᒎᓛᖅᑐᒥ.  
 
ᑖᒃᑯᐊ ᑕᐃᒪᐃᑎᒐᓱᐊᕈᓐᓇᑎᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᒫᓐᓇ ᑕᕝᕙᓂ ᖃᓄᖅ ᑖᒃᑯᐊ 
ᓄᑕᐅᓐᖏᑎᒋᕙᑦ ᐋᓐᓂᐊᕐᕖᑦ ᑖᒃᑯᐊ ᐅᖃᐅᓯᕆᓯᒪᔭᖏᑦ ᑕᓗᕐᔪᐊᕐᒥᓪᓗ ᓇᐅᔮᓂᓪᓗ ᐃᒃᐱᐊᕐᔪᒻᒥᓪᓗ. ᑖᒃᑯᐊ 
ᖃᐅᔨᒪᕕᒋᑦ ᖃᓄᖅ ᓄᑕᐅᓐᖏᑎᒋᔭᕆᐊᔅᓴᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒪᐃᑦᑐᑦ 23, 22, ᐊᒻᒪᓗ 
21-ᓂᑦ ᐊᕐᕌᒍᓂᑦ ᒪᑭᑕᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᑉᓴᓛᖅ. 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊ ᑖᒃᑯᐊ ᐅᑭᐅᓂ ᐅᖃᐅᓯᕆᒻᒪᒋᑦ ᓇᓕᐊᓐᓂᓐᓂᖏᑦ 
ᐅᖃᐅᓯᕆᓇᒋᖅᑲᐃ ᖃᓄᖅ ᐅᑭᐅᖅ, ᐃᓛ, ᖃᓄᖅ ᓄᑕᐅᓐᖏᑎᒋᒻᒪᖔᖅ ᐅᖃᕈᓐᓇᕋᔭᖅᐳᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯ?ᐅᑖᖅ. 
 
ᐃᒃᐱᐊᕐᔪᒃ 23, ᓇᐅᔮᑦ 23, ᑕᓗᕐᔪᐊᖅ 20. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪᑉᓴᓛᖅ.  
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᑖᓐᓇ ᑐᑭᓯᒍᒪᖅᑲᐅᔭᕋ ᑐᑭᓯᒐᒃᑯ. ᒥᓂᔅᑕ ᖁᔭᓐᓇᒦᖅᑕᕋ, ᐃᓛᒃ, 
ᑐᑭᓯᓇᖏᒻᒪᑦ ᑖᒃᑯᐊᓗ ᐊᑲᐅᖏᓕᕇᕐᖢᑎᒃ. ᑕᐃᒃᑯᐊ ᓄᓴᐅᖏᓂᖅᓴᐃᑦ ᓯᕗᓪᓕᐅᑎᓇᔭᖅᑑᔮᖅᓯᒪᒐᓗᐊᕐᒪᑕ. 
ᑖᓐᓇ ᐅᖃᐅᓯᑐᐃᓐᓇᐅᒻᒪᑦ ᖁᔭᓐᓇᒦᒃ, ᑕᐃᒫᖅᐳᖓ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᑉᓵᓛᒃ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᐅᑉᐱᕈᓱᑦᑐᖓ ᒪᓕᒐᓕᐅᖅᑎ. ᓂᓪᓕᑐᐃᓐᓇᕋᑖᕐᒪᑦ 
ᐅᖃᐅᓯᒃᓴᑐᐃᓐᓇᕐᒥᑦ ᑖᒃᑯᐊ ᐱᐱᔭᕐᓂᖏᑦᑐᓄᑦ ᕿᒥᕈᓇᖅᑕᐅᖃᑦᑕᕐᖓᑕ  ᐃᒡᓗᐃᑦ ᐃᓗᓕᕆᔭᖏᑦ 
ᐊᑭᑐᔪᖅᑐᕐᓂᐊᖅᑐᖅ. ᐆᑦᑑᑎᖃᓂᐊᕐᐳᖓ ᑭᓐᖓᕐᒥᐅᑦ 26ᓂ ᐅᑭᐅᖃᓕᕐᒪᑦ ᐋᓐᓂᐊᕕᖓ ᑭᓐᖓᕐᓂᑦ 26ᓂ 
ᐅᑭᐅᖃᓕᕐᒪᑕ. ᐊᓯᖏᑦᑕᐅᖅ ᐆᑦᑑᑎᒋᔪᓐᓇᕐᒥᔭᒃᑲ ᐱᑐᖃᐅᓂᖅᓴᐅᔪᑦ ᐋᓐᓂᐊᕕᓐᓂ ᑖᒃᑯᓂᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᒋᔭᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᒥᓂᔅᑕ. ᒥᔅ ᑐᑐ. 
 
ᑐᑐ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᔭᐅᑖᖅ ᑕᐃᔅᓱᒪᓂ 2005ᖑᑎᓪᓗᒍ 2006ᖑᑎᓪᓗᒍᓗ 
ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓕᐅᖅᑎᓪᓗᒋᑦ $15,000ᑕᖃᓚᐅᖅᓯᒪᔪᒻᒪᑦ ᐊᖏᖅᑕᐅᓚᐅᖅᓯᒪᔪᖅ ᓯᕗᓐᖓᒍᑦ 
ᐃᑉᐱᐊᕐᔪᒻᒧᑦ ᐋᓐᓂᐊᕕᒃᓴᖓᓄᑦ ᐊᑐᖅᑕᐅᓂᐊᖅᑐᖅ. ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᑦ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓯᒪᓕᕐᒪᖔᑕ ᐅᓪᓗᒥᒧᑦ ᑎᑭᓪᓗᒍ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᑖᒃᑯᐊ. ᐊᐅᓚᔾᔪᑎᒋᔭᖏᑦ ᐋᓐᓂᐊᕕᐅᑉ 
ᑮᓇᐅᔭᒃᓴᖏᑦ ᐃᑉᐱᐊᕐᔪᒻᒧᑦ $15,000 ᐊᐅᓚᔾᔪᑎᖏᓐᓄᑦ ᐋᓐᓂᐊᕕᒻᒧᑦ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓚᐅᖅᓯᒪᖏᑐᑦ ᓱᓕ ᐊᐅᓚᑦᑎᔾᔪᑎᒋᔭᖏᓐᓄᑦ ᐋᓐᓂᐊᕕᐅᑉ ᐃᑉᐱᐊᕐᔪᒻᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᑕᐃᒃᑯᐊ ᐋᓐᓂᐊᕕᐅᑉ 
ᐊᐅᓚᔾᔪᑎᒋᔭᖏᑦ ᕿᒥᕈᓇᕐᓂᐅᔪᖅ ᐱᒋᐊᖅᑕᐅᓂᕐᒪᖔᑦ ᖃᖓᓗ ᐃᖅᑲᓇᐃᖅᑕᐅᓂᐊᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ ᓂᕆᐅᑦᑐᒍᑦ ᐊᐅᓚᔾᔪᑎᖏᓐᓄᑦ 
ᐱᓕᕆᔾᔪᑎᖏᓐᓄᑦ ᕿᒥᕈᓇᖅᑕᐅᔪᑦ ᐃᒻᒪᖃ ᑮᓇᐅᔭᓕᕆᓐᓇᐅᑉ ᐊᕐᕋᒍᐊ ᐃᓱᓕᑉᐸᑦ. ᑖᓐᓇ 
ᑭᖑᕙᕆᐊᖅᑕᐅᓯᒪᓕᕐᒪᑦ ᐃᖅᑲᓇᐃᔭᖅᑎᑭᓗᐊᓚᐅᕐᒪᑕ ᐊᓪᓚᕕᑦᑕ ᐃᓗᐊᓂ ᐃᓘᓐᓇᖏᑦ ᐱᓕᕆᔭᐅᓇᓱᑦᑎᓪᓗᒋᑦ. 
ᐊᑭᑐᔪᖅᑐᕈᑎᒃᓴᐅᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓗᐊᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒃᖢᒋᑦ ᑕᐃᒃᑯᐊ ᓇᓗᓇᐃᖅᓯᔾᔪᑎᑦ ᑎᑎᖅᑲᑦ ᑕᓗᕐᔪᐊᕐᒥᐅᓄᑦ 
ᐋᓐᓂᐊᕕᖓᓄᑦ ᑭᖑᕐᕕᖅᓯᑎᔾᔪᑎᒃᓴᐅᓂᐊᖅᑐᑦ ᐃᓈᖐᔪᑎᒃᓴᐅᓂᐊᖅᑐᖅ ᓇᓗᓇᐃᖅᓯᓯᒪᒻᒪᑕ $835,000ᓂ 
ᑭᖑᓂᑦᑎᓐᓂ ᐊᖏᖅᓯᖅᑕᐅᓯᒪᔪᑦ ᐊᕐᕌᒍᒋᔭᑦᑎᓐᓂᑦ. ᒥᓂᔅᑕ ᓇᓗᓇᐃᖅᓯᔪᓐᓇᕐᐸ ᑮᓇᐅᔭᐃᑦ ᑕᐃᒃᑯᐊ 
ᐊᑐᖅᑕᐅᓯᒪᓕᕐᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅ ᐸᕋᐅᓐ ᑭᐅᑎᓐᓂᐊᖅᐸᕋ. 
ᐅᖃᐅᓯᕆᓂᐊᕐᒪᒋᑦ. ᖁᔭᓐᓇᒦᒃ ᒥᓂᔅᑕ. ᐊᑏ ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᐃᒃᓯᕙᐅᑖᖅ ᖁᔭᓐᓇᒦᒃ. ᑕᐃᒃᑯᐊ ᑮᓴᐅᔭᐃᑦ ᐃᓘᓐᓇᑲᓴᖏᑦ ᐸᕐᓇᐃᓂᕐᒧᑦ 
ᑎᑎᕋᐅᔭᖅᓯᒪᓂᖓᓄᓪᓗ ᑐᕌᖓᔪᖅ ᑕᓗᕐᔪᐊᒥᑦ ᐋᓐᓂᐊᕕᒃ ᐊᕐᕌᓂᓂᓴᐃᑦ ᐊᑐᖏᓂᑰᒻᒪᑕ 2007-08ᒧᑦ 
ᓅᑦᑎᖅᑕᐅᓯᒪᓕᖅᑐᑦ $820,000 ᒫᓐᓇᐅᔪᖅ. 2007-08 ᒦᒃᓗᑎᒃ ᐊᑐᕈᒫᖅᑕᖏᓐᓂ. ᑕᓗᕐᔪᐊᒥᑦ 
ᐋᓐᓂᐊᕕᒃᓴᖓᓄᑦ ᑕᐃᒃᑯᐊ ᓇᓗᓇᐃᖅᓯᒪᔪᑦ ᑭᖑᓂᑦᑎᓐᓂ ᐊᕐᕋᒍᒥᑦ ᐊᑐᖅᑕᐅᖏᓐᓂᑯᐃᑦ ᓄᑦᑎᖅᑕᐅᓂᑯᐃᑦ 
ᐊᕐᕌᒍᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑖᖅ. $820,000 ᑖᒃᑯᐊ ᑕᖅᑲᒪᓃᑉᐸᑦ ᖃᓄᐃᒻᒪᑦ $200,000-ᑲᓂᕐᓂᑦ 
ᐱᔭᕆᐊᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐳᕋᐅᓐ. 
 
ᐳᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᓚᐅᖅᓯᒪᒐᓗᐊᕋᑦᑕ ᑎᑎᕋᐅᔭᖅᓯᒪᓂᖓ ᐊᕐᕌᓂ ᑮᓇᐅᔭᓕᕆᓂᕐᒧᑦ 
ᐊᕐᕌᒍᐊᓂ ᐊᑭᖏᓐᓄᑦ ᐊᑲᐅᓐᖏᓕᐅᕈᑎᖃᓕᓚᐅᕋᑦᑕ ᓄᑖᕈᕆᐊᖅᑕᐅᓪᓗᓂᓗ ᐃᓚᒋᐊᖅᑕᐅᓪᓗᑎᒃ. 
 
ᑕᐃᒃᓱᒪᓂ ᐱᔭᕇᖅᑕᐅᓐᓂᖅᐸᑕ ᐊᕐᕌᓂ ᑎᑎᕋᐅᔭᖅᓯᒪᓂᕆᔭᖓ ᑖᓐᓇ $200,000 ᐃᒡᓘᑉ ᑎᑎᕋᐅᔭᕐᓂᕐᒥᑦ 
ᕿᒥᕐᕈᓇᖁᓪᓗᒍ ᒪᓕᒃᓯᒪᒐᓗᐊᕐᒪᖔᑕ ᐃᒡᓗᐃᑦ ᐱᖁᔭᕐᔪᐊᖏᓐᓄᑦ ᐊᒻᒪᓗᑦᑕᐅᖅ ᐱᓕᕆᐊᒃᓴᒧᑦ ᐃᓗᓕᖏᑦ 
ᑕᐃᒃᑯᐊ ᓂᕈᐊᖅᑕᐅᓚᐅᖅᑐᑦ ᓇᑎᒃᓴᖏᓐᓂᑦ, ᐊᔾᔨᒌᓐᖏᑦᑐᑦ ᑕᖅᓴᔅᓴᖏᑦ ᐊᑐᐃᓐᓇᐅᓚᐅᕐᒪᑕ ᑕᐃᒃᓱᒥᖓ 
ᓴᓇᓂᕐᒧᑦ.  

ᑕᐃᔅᓱᒥᖓ $200,000 ᐊᑭᓕᕐᔪᑕᐅᒐᔭᓚᐅᖅᑐᖅ ᐅᓄᖅᓯᓕᖅᑎᑦᑎᓂᕐᒧᑦ ᑕᐃᒃᑯᓇᓐᖓᑦ ᐱᔪᒪᓇᓱᒍᑎᓄᑦ 
ᓇᓗᓇᐃᒃᑯᑏᑦ ᐆᑦᑐᕋᐅᑎᓄᑦ ᐊᒻᒪᓗᑦᑕᐅᖅ ᑕᖅᑲᒃᑯᓄᖓ ᓴᖅᑭᔮᖅᑎᑕᐅᒐᔭᖅᑎᓪᓗᒋᑦ ᐱᕙᓪᓗᐊᔾᔪᑎᓄᑦ 
ᐊᓯᖏᑎᒍᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐅᒃᐱᕈᓱᒃᑲᒪᓗ ᒥᔅ ᐳᕋᐅᓐ ᓂᐸᖏᖅᑎᑕᐅᕋᑖᕐᒪᑦ 
ᑖᒃᑯᒎᖅ ᓈᑦᑎᐅᒪᑦᑎᑕᐅᒻᒪᑕ, ᓇᓗᓇᐃᒃᑲᓐᓂᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑳᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᒥᔅ ᐳᕋᐅᓐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒪᓐᓇ ᓇᑦᑎᐅᒪᑎᑕᐅᔪᑦ ᑕᐃᒃᑯᐊ ᐃᖅᑲᓇᐃᔭᖅᑕᐅᓐᓂᖅᐸᑕ 
ᓴᓇᔭᐅᒃᑲᓐᓂᕆᐊᖃᕐᓂᖅᐸᑕ ᐃᒡᓗᓄᑦ ᐱᖁᔭᕐᔪᐊᖏᓐᓄᑦ ᒪᓕᔅᓯᖁᓪᓗᒋᑦ ᐅᕝᕙᓘᓐᓃᑦ ᓂᕈᐊᖅᑕᐅᔪᑦ ᑕᐃᒃᑯᐊ 
ᑕᐃᔅᓱᒥᖓ ᐃᒡᓗᒥᑦ ᑎᑎᕋᐅᔭᖅᑎᒧᑦ ᓴᓇᔭᐅᒐᔭᖅᑐᑦ. ᐊᑭᓕᖅᑕᐅᒍᑎᒋᓚᐅᕐᒥᔭᖓ ᓴᓇᔭᐅᓂᖏᑦ ᑕᖅᑲᒃᑯᓄᖓ 
ᓇᓚᐅᑦᑖᕈᑎᒃᓴᐃᑦ ᐅᓄᖅᓯᑎᑕᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐳᕋᐅᓐ ᓇᓗᓇᐃᖅᓯᕋᑖᕐᒪᑦ ᒪᓕᒐᖏᓐᓂᒎᖅ ᐃᒡᓗᐃᑦ 
ᐱᖁᔭᕐᔪᐊᖏᓐᓂᑦ ᒪᓕᒃᓯᔭᕆᐊᖃᕐᓂᕐᒧᑦ ᓄᑖᕐᒧᑦ ᐋᓐᓂᐊᕕᒻᒧᑦ ᐅᕝᕙᓘᓐᓃᑦ ᐋᓐᓂᐊᕕᑐᖃᕐᒧᑦ ᐊᑐᖅᑕᐅᔪᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓇᒃᑲᔭᖅᑐᖅ ᒫᓐᓇ ᑎᑎᕋᐅᔭᖅᓯᒪᓂᕆᔭᖓ, 
ᐋᖅᑭᓱᖅᓯᒪᓂᕆᔭᖓᓄᑦ ᓄᑖᕈᕆᐊᖅᑕᐅᑉᐸᑦ ᐅᕝᕙᓘᓐᓃᑦ ᐋᓐᓂᐊᕕᑉᐸᒃ ᓄᑖᖅ. ᒪᓕᒐᖏᑦ ᐊᓯᔾᔨᖅᑕᐅᖃᑦᑕᕐᒪᑕ 
ᐃᒡᓗᓄᑦ ᐊᕐᕌᒍᑦ ᑕᓪᓕᒪᑕᒫᑦ ᒥᑭᑦᑖᖅᖢᑎᒃ ᑕᐃᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ ᐃᒡᓗᓕᐅᖅᑕᐅᔪᒪᔪᑦ 
ᐊᖑᒻᒪᑎᑕᐅᖁᔭᐅᓪᓗᑎᒃ ᐃᒡᓗᓕᕆᓂᕐᒧᑦ ᐱᖁᔭᖏᓐᓄᑦ, ᐅᓪᓗᒥᒧᑦ ᐊᖑᒻᒪᑎᓂᐊᕐᒪᑕ ᑖᒃᑯᐊ ᐃᒡᓗᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ ᓇᓗᓇᐃᖅᓯᒻᒪᑦ, ᐃᒃᓯᕙᐅᑕᕐᓗ. ᓇᓗᓇᐃᖅᓯᔪᓐᓇᖅᐹ ᒫᓐᓇ 
ᑎᑎᕋᐅᔭᖅᓯᒪᔪᖅ ᐃᓚᒋᐊᕈᑦ ᓄᑖᕈᕆᐊᕈᑦ, ᓄᑖᒥᒃ ᐅᖃᐅᓯᖃᕋᓱᒋᖅᑲᐅᒐᓗᐊᕋᒃᑯ. ᓇᓗᓇᐃᑦᑎᐊᕈᓐᓇᖅᐸᐅᒃ 
ᑖᓐᓇ, ᒪᓕᒐᖏᑦ ᐃᒡᓗᒧᑦ ᓄᑖᒧᑦ ᓴᓇᔭᐅᒃᑲᓐᓂᖅᑐᒧᓪᓘᓐᓃᑦ ᐅᕝᕙᓘᓐᓃᑦ ᓄᑖᑦᑎᐊᒻᒪᕆᒻᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐳᕋᐅᓐ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᕿᒥᕐᕈᓇᕈᓘᔭᖅᑎᓪᓗᑕ ᐃᓘᓐᓇᖏᓐᓂᑦ ᐱᔾᔪᑎᒋᓪᓗᒋᑦ, 
ᐃᖅᑲᓇᐃᔭᖃᑎᒋᓪᓗᒋᑦ ᐃᒡᓗᒥᑦ ᑎᑎᕋᐅᔭᖅᑎᐅᔪᖅ ᓄᓇᓕᓕᕆᔨᒃᑯᑦ ᐃᖅᑲᓇᐃᔭᖃᑎᒋᓯᒪᒐᑦᑎᒍ ᐊᑭᓂᑲᓪᓚᒃ 
ᑖᒃᓱᒥᖓ ᕿᒥᕐᕈᓂᖃᖅᑎᓪᓗᑕ ᐱᓕᕆᐊᒃᓴᒥᒃ ᓄᓇᓕᓕᕆᔨᒃᑯᑦ ᐊᑐᓕᖁᔭᓕᐊᖏᑦ ᐃᒻᒥᒃᑯᑦ ᐃᒡᓗᓕᐅᖁᔨᓪᓗᑎᒃ.  
 
ᐊᑭᖏᑦ ᐱᔾᔪᑎᒋᓪᓗᒋᑦ ᖃᓂᒃᓴᓕᕋᔭᕐᒪᒡᒎᖅ ᓄᑖᕈᕆᐊᖅᑕᐅᒐᓗᐊᖅᐸᑦ ᓄᑖᒥᑦ ᐃᒡᓗᓕᐅᕈᑎᒃ ᐊᑭᖓ 
ᐱᓂᖅᓴᐅᒐᔭᕐᒪᑦ ᐊᒻᒪᓗᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᓐᓄᑦ ᐱᔨᑦᓯᖅᑕᐅᓂᖏᑦ ᑲᔪᓯᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᓐᖏᑦᑐᖓ, ᒫᓐᓇ ᐋᓐᓂᐊᕕᖓᓅᑦ ᐃᓚᒋᐊᖅᑕᐅᓗᓃ 
ᐅᕝᕙᓘᓐᓃᑦ ᓄᑖᑦᑎᐊᒻᒪᕆᒻᒧᑦ ᐋᓐᓂᐊᕕᒻᒧᑦ. ᐅᖃᐅᓯᖃᖅᐸ ᓇᓕᐊᓐᓂᑦ ᐃᒡᓘᑉ ᐱᖁᔭᕐᔪᐊᖓᓂᑦ ᒪᓕᒋᐊᓖᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔾᔪᑏᑦ ᑎᑎᕋᖅᑕᐅᔪᑦ ᐱᓕᕆᕕᐅᑉ ᑐᓂᓯᒪᔭᖏᑦ 
ᓄᑖᒧᑦ ᐋᓐᓂᐊᕕᒻᒧᑦ ᑐᓐᖓᕕᒋᓪᓗᒋᑦ ᕿᒥᕐᕈᓇᒃᓯᒪᔭᕗᑦ ᐃᓪᓗᒧᑦ ᑎᑎᕋᐅᔭᖅᑕᐅᓯᒪᔪᑦ ᓄᓇᓕᓕᕆᔨᒃᑯᑦ 
ᐊᑐᓕᖁᔭᖏᑦ ᒪᓕᒃᖢᒋᑦ. ᑖᒃᑯᐊ ᓄᑖᒧᑦ ᐃᓪᓗᒧᑦ ᑐᕌᖓᔪᖅ. ᓇᑯᒻᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑦᔨᕆᒐᒃᑯ ᑕᐃᒪᓐᖓᓂᒃ 2001-ᖑᑎᓪᓗᒍ, 2002, ᐊᒻᒪ ᓯᕗᓐᖓᒍᑦ 
ᑖᒃᑯᐊ $50,000.00-ᓚ ᐊᖏᖅᑕᐅᓚᐅᖅᓯᒪᒻᒪᑕ ᑖᒃᓱᒧᖓ ᐱᓕᕆᐊᒃᓴᒧᑦ ᑕᐃᒪᓐᒐᓂᒃ ᐱᖃᓯᐅᑎᓯᒪᖏᑦᖢᒍ 
ᐊᕐᕌᒎᒋᔭᑦᑎᓐᓂ ᐊᑭᑐᔪᖅᑐᕈᑎᔅᓴᐃᑦ ᐊᖏᖅᓯᓯᒪᓕᕋᑦᑕ $1,772,000.00-ᓚᓂᒃ. ᑖᒃᓱᒧᖓ ᐱᓕᕆᐊᒃᓴᒧᑦ. 
ᓇᓗᓇᐃᖅᓯᔪᖅ ᑖᓐᓇ $835,000.00-ᑖᓚ, ᒥᔅᑕ ᐸᕋᐅᓐ ᓇᓗᓇᐃᖅᓯᕋᑖᕐᒪᓐ, $820,000.00-ᓚᐃᑦ 
ᐊᑐᖅᑕᐅᖏᓐᓂᑯᑦ ᐊᕐᕌᓂᓕᓴᐃᑦ ᓄᑖᒧᑦ ᐊᕐᕌᒎᒧᑦ ᓄᑦᑎᖅᑕᐅᓪᓗᑎᒃ ᑖᒃᓱᒧᖓ ᐱᓕᕆᐊᕐᒧᓐ. 
 
ᑮᓇᐅᔭᐃᑦ ᐃᓚᖏᓐ ᐱᑕᖃᖅᑰᔨᓐᖏᒻᒪᑕ. ᓇᐃᓴᐅᑎᖏᑦ ᑖᒃᑯᐊ ᑲᑎᑦᑎᐊᕈᓐᓇᖏᒻᒪᑕ. ᓇᓗᓇᐃᖅᓯᔪᑦ 
$952,000.00-ᓂᑦ ᐊᑐᖅᓯᒪᕙᓪᓚᐃᔪᑦ. ᑲᑎᑦᖢᒋᑦ $117,000.00-ᖂᒻᒪᑕ ᑖᒃᑯᐊ ᐱᖃᓯᐅᑎᓐᖏᑦᑐᒋᑦ 
ᐊᕐᕌᓂᓕᓴᐃᑦ ᐊᑐᓐᖏᓐᓂᑯᐃᑦ. ᓇᓗᓇᐃᖅᑕᐅᔪᓐᓇᕐᒪᖔᑕ ᑭᓱᒧᑦ ᑮᓇᐅᔭᐃᑦ ᐊᑐᖅᑕᐅᓂᕐᒪᖔᑕ. ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᐸᕋ ᒥᔅᑕ ᐸᕋᐅᓐ 
ᐅᓂᒃᑳᖁᓪᓗᒍ ᓴᖅᑭᓚᐅᖅᑐᓂᒃ ᑕᕝᕗᖓ ᑖᒃᑯᓄᖓ ᐱᓕᕆᐊᒃᓴᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐸᕋᐅᓐ. 

ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᐃ ᐊᓂᒍᑦᓯᒪᓕᖅᑎᓪᓗᒋᑦ ᐊᓯᖏᑦ ᐱᓕᕆᐊᒃᓴᐃᑦ 
ᑮᓇᐅᔭᖅᑕᖃᕆᐊᖃᓚᐅᕐᒪᑕ. ᑕᐃᓐᓇ ᑕᓗᕐᔪᐊᕐᒦᑦᑐᖅ ᓱᓕ ᐱᖃᓯᐅᑦᖢᓂ ᑐᐊᕕᓐᓇᖅᑐᒃᑯᓪᓗ 
ᓴᓇᔭᐅᔭᕆᐊᖃᓚᐅᖅᖢᓂ ᓴᓂᑭᓗᐊᕐᒥ ᐋᓐᓂᐊᕕᖓ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓪᓗᑎᒃ 
ᑕᕝᕗᖓ ᑮᓇᐅᔭᐃᑦ ᐱᔭᐅᒐᒥᒃ ᓴᓂᑭᓗᐊᕐᒧᑦ ᐱᓕᕆᐊᒃᓴᖅ ᓴᖅᑭᑕᐅᖔᖅᖢᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑦᔨᕆᒃᑲᐅᒐᒃᑯ ᒥᓂᔅᑕᐅᑉ ᒪᑐᐃᕆᐊᕈᑎᒋᔭᖏᓐᓂᒃ ᐅᖃᓪᓚᑎᓪᓗᒍ 
ᓇᓗᓇᐃᖅᓯᓚᐅᕐᒪᓐ ᐃᒃᐱᐊᕐᔪᒻᒥ ᐋᓐᓂᐊᕕᒃ ᑭᖑᕝᕕᖅᑕᐅᔾᔪᑎᔅᓴᖓ ᐱᓕᕆᕕᐅᑉ ᐊᕐᕌᒍᑦ ᑕᓪᓕᒪᓄᑦ 
ᐸᕐᓇᐅᑎᖏᓐᓅᓚᐅᖅᑐᖅ ᑭᓯᐊᓂ ᓯᕗᓂᒃᓴᑎᓐᓄᑦ ᑭᖑᕙᕆᐊᖅᑕᐅᓚᐅᖅᑐᖅ ᒪᓕᒃᑕᐅᓗᒋᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ. 
 
ᒥᓂᔅᑕ ᓇᓗᓇᐃᖅᓯᖁᔭᕋ ᖃᓄᐃᒻᒪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑎᓕᓯᓐᓂᕐᒪᖔᑦᑕ ᑭᖑᕙᕆᐊᖅᑕᐅᖁᓪᓗᒍ 
ᑖᓐᓇ ᐱᓕᕆᐊᒃᓴᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓗᒃᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᑦᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᑦᔪᑎᒋᒐᔭᖅᑕᖓ 
ᓅᑕᐅᒋᐊᖁᓪᓗᒋᑦ ᐱᓕᕆᐊᖅ ᐊᐅᓚᑦᑎᔾᔪᑎᒋᔭᖏᓐᓄᑦ ᕿᒥᕐᕈᓇᒃᑕᐅᓚᐅᖏᒻᒪᓐ ᐃᒃᐱᐊᔪᒻᒥᐅᑦ ᐋᓐᓂᐊᕕᖓᓄᑦ. 
ᑕᐃᒪᐃᓕᓚᐅᖅᑎᓪᓗᖓ, ᑖᒃᑯᐊ ᐊᐅᓚᑦᑎᔾᔪᑎᒋᔭᖏᓐᓄᑦ ᐱᓕᕆᐊᕐᕆᔭᐅᔪᖅ ᑎᑎᕋᐅᔭᖅᓯᒪᓂᖓᓄᑦ ᐃᓪᓘᑉ.  
 
ᕉᔅᒥᐅᕆ ᐃᖅᑲᓇᐃᔭᖃᑎᖃᑦᑐᑦ ᐃᒡᓗᒥᒃ ᑎᑎᕋᐅᔭᖅᑎᒥᒃ ᐊᑐᖅᑕᐅᓂᐊᖅᑐᒥᒃ ᓇᐅᔮᕐᒧᑦ ᑕᓗᕐᔪᐊᒥᓪᓗ 
ᓄᑖᕈᕆᐊᖅᑕᐅᓯᒪᓪᓗᓂ ᐃᒃᐱᐊᔪᒻᒧᑦ ᐊᑐᖅᑕᐅᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᕋᔭᓐᖏᓚᖔ ᐅᖃᕈᒪ, or ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑭᖑᕙᕆᐊᖁᔨᓚᐅᕐᒪᑕ ᑮᓇᐅᔭᐃᑦ ᐊᑐᖅᑕᐅᓚᐅᕐᖏᒻᒪᑕ. ᑖᓐᓇ ᓄᑖᖑᓗᓂ 
ᐱᓕᕆᐊᕆᖁᔭᐅᓪᓗᓃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᕉᔅᒥᐅᕆ ᑭᐅᖁᓂᐊᖅᐸᕋ ᑖᒃᓱᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐸᕋᐅᓐ, ᐊᑏ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᑭᑦᑐᕆᐊᓐᓂᖏᓐᓄᑦ ᐊᕐᕌᒍᑦ ᐊᒥᓲᖏᑦᑐᑦ ᐱᓕᕆᐊᕐᕆᔭᐅᔪᓄᑦ 
ᑕᒪᒃᑯᓄᖓ ᓴᖅᑭᔮᓕᕇᖅᑐᓄᑦ ᒐᕙᒪᒃᑯᑦ ᑭᖑᕙᕆᐊᖅᓯᓗᑎᓪᓘᓐᓃᑦ ᑭᓇᐅᔭᓂᓪᓘᓐᓃᑦ ᓇᓂᓯᓗᑎᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓯᒪᓗᑎᑦ ᑮᓇᐅᔭᖃᕐᑎᑕᐅᖁᓪᓗᒋᑦ ᑕᐃᒃᑯᐊ ᑕᕝᕙᓂ 
ᑎᑎᕋᖅᑕᐅᓯᒪᓕᕇᖅᑐᑦ.  
 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑦ ᐃᓱᒫᓘᑎᖃᕐᒪᑕ ᐃᒻᒪᖃ ᐊᑭᓖᔪᓐᓇᔾᔮᖂᖏᒻᒪᑕᒎᖅ ᒐᕙᒪᒃᑯᑦ 
ᐊᖏᖅᓯᒪᔭᑐᖃᕆᓕᖅᑕᖓᓂ ᓯᕗᓪᓕᐅᔾᔭᐅᓯᒪᔪᒥ ᐱᔾᔪᑎᒋᓪᓗᒍ ᐃᒃᐱᐊᕐᔪᒃ ᑮᓇᐅᔭᓂᑦ ᑮᓇᐅᔭᖅᑐᕈᑎᔅᓴᖏᑦ  

ᐊᑐᖅᑕᐅᓚᐅᓐᖏᒻᒪᑦ ᑖᓐᓇ ᑕᕝᕙ ᐄ, ᐱᔾᔪᑎᖃᕐᑎᑕᐅᓚᐅᖅᑐᖅ ᑖᓐᓇ ᑭᖑᕙᕆᐊᖅᑕᐅᓪᓗᓂ ᑐᑭᓯᒪᔭᒃᑯᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ. 
 
ᑭᓯᐊᓂ ᐊᔾᔨᐅᓐᖏᑦᑑᖏᑦᑐᖅ ᐱᓕᕆᕕᑦᑎᓐᓄᑦ ᐊᓯᖏᑦᑕᐅᑦ ᐱᓕᕆᕕᐅᔪᑦ ᑭᖑᕙᕆᐊᖅᑎᑦᑎᖃᑦᑕᖅᓯᒪᒻᒥᒻᒪᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᖅᓲᑎᒋᔭᖓ ᑭᖑᓪᓕᕐᒥ ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓄᑦ 
ᐃᓕᔭᐅᒃᑲᓂᕐᓂᐊᕐᒪᖔᖅ ᐊᑭᑐᔪᖅᑐᕈᑎᔅᓴᓄᑦ. 
 
ᑕᐃᒪᓕ, ᑎᑎᕋᐅᔭᖅᓯᒪᓂᖓᓄᑦ ᐋᓐᓂᐊᕕᐅᑉ ᓴᓇᐅᔭᒃᑲᓂᖅᑎᓪᓗᒍ ᑖᓐᓇ ᐊᑐᖅᑕᐅᑲᓐᓂᑎᓪᓗᒍ ᓇᐅᔮᓄᑦ 
ᐋᓐᓂᐊᕕᖓᓄᑦ ᑎᑎᕋᐅᔭᖅᓯᒪᔭᖓᓄᑦ ᐅᕝᕙᓘ ᑕᓗᕐᔪᐊ ᑎᑎᕋᐅᔭᖅᓯᒪᓂᖓᓄᑦ ᐋᓐᓂᐊᕕᒻᒧᑦ 
ᐊᑐᖅᑕᐅᔪᓐᓇᓂᐊᕐᒪᑕ ᑕᐃᓐᓇ ᑎᑎᕋᐅᔭᖅᓯᒪᓂᖓ ᐊᔾᔨᑲᓴᒋᒻᒪᒍ ᐃᓄᒋᐊᕐᓂᕆᔭᖓ ᐃᒃᐱᐊᕐᔪᒻᒧᑦ 
ᐊᑐᖅᑕᐅᔪᓐᓇᕐᓗᓂ.  
 
ᑕᐃᒪᓐᓇ ᐅᕙᑦᑎᓐᓄᑦ ᓯᕗᒧᐊᒃᑲᓐᓂᕋᑦᑕ ᑕᐃᒪᓕ ᐱᓕᕆᕕᓐᓂ ᐊᑭᑐᔪᖅᑐᕈᑎᔅᓴᓃᑦᑐᑦ ᓄᑖᕈᕆᐊᕐᓗᒋᑦ 
ᑎᑎᕋᐅᔭᖅᓯᒪᓂᖓ ᐃᒃᐱᐊᕐᔪᒻᒥᐅᓄᑦ ᐊᑐᖅᑕᐅᓂᐊᕐᓗᓂ ᑮᓇᐅᔭᐃᑦ ᕿᒥᕐᕈᓇᒍᑕᐅᓂᐊᕐᒪᑕ 
ᐃᓂᒃᓴᕆᓂᐊᖅᑕᖓᓄᑦ ᕼᐊᒻᒪᓚᒃᑯᑦ ᓄᓇᓕᕆᔨᒃᑯᓪᓗ ᑖᒃᑯᐊ ᑐᓐᖓᕕᔅᓴᖓ ᑕᐃᔅᓱᒧᖓ ᐃᒡᓗᔅᓴᒧᑦ  
ᐋᓐᓂᐊᕕᔅᓴᒧᑦ ᓈᒻᒪᒃᑲᓗᐊᕐᒪᖔᑦ ᐃᒃᐱᐊᕐᔪᒻᒥᐅᓄᑦ.  
 
ᑖᓐᓇ ᐱᔾᔪᑎᒋᓪᓗᒍ ᐅᖃᓕᒫᒐᓃᓐᖏᒻᒪᑦ ᑕᕝᕙᓂ ᑐᑭᖃᓐᖏᑦᑐᖅ ᐱᓕᕆᕕᑉᐳᑦ ᐳᐃᒍᖅᓯᒪᔭᖓ ᑕᐃᒪᓐᓇ 
ᑐᑭᖃᓐᖏᑦᑐᖅ.  
 
ᐄ, ᑭᐅᓗᑎᑦ ᒥᔅᑕ ᑐᑐ, ᐊᐱᖅᑯᑎᒋᔭᖓᓄᑦ ᐱᔾᔪᑎᒋᔭᖓ ᑖᓐᓇ ᑮᓇᐅᔭᖁᑎᖏᑦ ᐊᑐᖅᑕᐅᓚᐅᓐᖏᒻᒪᑕ 
ᐊᑭᑐᔪᖅᑐᕈᑎᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑲᓐᓂᕈᒪᔪᖓ ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᓇᐅᔮᒡᒎᖅ 23-
ᓂᑦ ᐊᕐᕌᒍᖃᓕᕐᒪᑦ ᐋᓐᓂᐊᕕᖓᑦ ᐃᒃᐱᐊᕐᔪᒃ 23 ᐊᒻᒪᓗ ᑕᓗᕐᔪᐊᖅ 20-ᓂᑦ ᐊᕐᕌᒍᖃᕐᖢᓂ.  
 
ᒪᓕᒃᖢᒋᑦ ᑕᐃᒃᑯᐊ ᓈᓴᐅᑏᑦ ᐅᕙᓂ ᑎᑎᕋᖅᓯᒪᔪᑦ ᐊᑐᐃᓐᓇᕈᖅᑎᑕᐅᓯᒪᔪᓪᓗ ᓇᐅᔮᑦ 26-ᓂᑦ ᐊᕐᕌᒍᖃᓕᖅᑐᖅ 
ᓇᐅᔮᑦ ᐋᓐᓂᐊᕕᖓᑦ, ᐃᒃᐱᐊᕐᔪᒃ 24 ᐊᒻᒪᓗ ᒥᓂᔅᑕ ᓱᓕᔪᖅ ᑕᐃᓐᓇ ᑕᓗᕐᔪᐊᖅ ᐋᓐᓂᐊᕕᖓ 20-ᓂᑦ 
ᐊᕐᕌᒍᖃᕐᒪᑦ. 
 
ᑖᒃᑯᐊ ᑐᓴᐅᒪᔾᔪᑏᑦ ᒪᓕᒃᖢᒋᑦ ᐊᒻᒪᓗ ᑖᓐᓇ ᐅᖃᖅᑲᐅᑎᓪᓗᒍ ᒪᑐᐃᖅᓯᒋᐊᕈᑎᓂᑦ ᐱᑐᖃᐅᓂᖏᑦ ᒪᓕᒃᖢᒋᑦ 
ᓯᕗᓪᓕᐅᑎᑕᐅᖃᑦᑕᓂᐊᖅᑐᑦ ᓄᑖᕐᖑᕆᐊᖅᑎᑕᐅᓗᑎᑦ ᐊᓯᔾᔨᖅᑕᐅᓗᑎᓘᓐᓃᑦ. 
 
ᑕᐃᒪᓕᖓᑎᓪᓗᒍ, ᒥᓂᔅᑕ ᐊᐱᕆᔪᒪᔭᕋ ᑕᐃᒃᑯᐊ ᖃᓄᖅ ᓯᕗᓪᓕᐅᔾᔭᐅᑎᑕᐅᖃᑦᑕᕐᒪᖔᖏᑦ ᓄᑕᐅᓂᖅᓴᐃᑦ 
ᑕᐃᒃᑯᐊ ᓄᑕᐅᓐᖏᓂᖅᓴᐃᑦ ᑭᖑᓪᓕᐅᔾᔭᐅᓪᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑎᑎᕋᖅᓯᒪᓂᖏᓂᑦ ᒪᓕᒃᖢᒋᑦ 
ᐃᒃᐱᐊᕐᔪᒃ 23, ᓇᐅᔮᑦ 23, ᑭᓐᖓᐃ 26, ᐱᑐᖃᐅᓂᖏᑦ ᑕᐃᒪᓐᓇ ᐅᓄᖅᑎᒋᔪᑦ. ᕉᔅᒥᐊᓕ ᑭᐅᓂᐊᖅᐳᖅ ᑭᓱᓂᑦ 
ᐱᔾᔪᑎᖃᕐᖢᑎᑦ ᐋᖅᑭᔅᓱᐃᖃᑦᑕᕐᒪᖔᖏᑦ ᐋᓐᓂᐊᕕᓐᓂ. ᐋᒃᑲ, ᐋᓕᒃᓯᖔᖅ ᑭᐅᓂᐊᖅᐳᖅ ᑖᔅᓱᒥᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 

ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᑯᐊ ᐋᓐᓂᐊᕖᑦ ᐊᑕᐅᓯᐅᓐᖏᑦᑐᑦ ᓴᓇᔭᐅᔭᕆᐊᖃᕐᑐᑦ 
ᐅᓄᖅᑑᒻᒪᑕ ᓄᑖᓂᓪᓗ ᐱᑖᕆᐊᓖᑦ. ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ ᐃᓐᓇ ᐱᖃᑖ ᐅᖃᕋᓱᒃᓯᒪᔪᑦ ᑕᐃᒃᑯᐊ 
ᑲᑎᒪᔨᕋᓛᑯᓗᒃᐳᑦ ᐊᐳᖅᑕᐅᑎᖃᐅᕈᓘᔭᖃᑦᑕᕐᒪᑕ ᒫᓐᓇ ᑕᐃᒃᑯᐊ ᑲᒪᒋᔭᐅᖏᓐᓇᕆᐊᖃᕐᑐᓄᑦ ᐅᐸᕝᕖᑦ ᐊᒻᒪᓗ 
ᐊᕐᕌᒍᑕᒫᑦ ᐊᑭᑐᔪᖅᑐᕈᑎᓂᑦ ᐱᓕᕆᐊᖃᕐᑎᓪᓗᑕ ᓴᓂᕐᕙᐃᖃᑦᑕᕆᐊᖃᕐᑐᒍᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ. 
 
ᒫᓐᓇ ᒐᕙᒪᐅᓪᓗᑕ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᓴᓂᕐᕙᖅᑕᐅᓯᒪᔪᑦ ᑮᓇᐅᔭᑦ ᖃᐃᑕᐅᓯᒪᔪᑦ 
ᐅᕙᑦᑎᓐᓄᑦ ᐃᓗᐊᓃᖏᓐᓇᕋᓱᖃᑦᑕᖅᑐᒍᑦ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᒥᕐᕈᓇᖕᓂᐊᖅᑐᑦ 
ᐃᓘᓐᓇᖏᓐᓂᑦ ᐃᒡᓗᖁᑎᓕᒫᑦᑎᐊᒥᓂᑦ ᐊᐅᓚᑕᑦᑎᓐᓂᒃᓗ ᐃᓚᒋᔭᐅᖃᑕᐅᓪᓗᑎᒃ ᑕᐃᒃᑯᐊ ᐋᓐᓂᐊᕖᑦ 
ᐃᒡᓗᖁᑎᒋᔭᐅᔪᓪᓗ ᐊᒻᒪᓗ ᐊᑭᑐᔪᖅᑐᕈᑎᒃᓴᓕᕆᒃᑲᓐᓂᓕᕈᑦᑕ ᑕᐃᒃᑯᐊ ᕿᒥᕐᕈᓇᖕᓂᕆᓂᐊᖅᓯᒪᔭᕗᑦ 
ᐱᔭᕇᖅᓯᒪᒍᓇᖅᑐᑦ ᖃᐅᔨᒪᓂᐊᕋᑦᑕ ᓇᓕᐊᒃ ᐊᓯᔾᔨᖅᑕᐅᒋᐊᖃᕐᓂᐊᕐᒪᖔᑦ ᓄᑖᓐᖑᐊᕆᐊᖅᑎᑕᐅᓂᐊᕐᒪᖔᓪᓗ. 
 
ᑕᐃᒃᑯᐊ ᐱᖓᓱᑦ ᐋᓐᓂᐊᕖᑦ ᐃᓚᖓᑦ ᑕᕝᕙᓃᖃᑕᐅᖏᖢᓂ ᓯᕗᓪᓕᔾᔭᐅᓯᒪᔪᑦ ᑖᒃᑯᐊ ᐱᖓᓱᑦ ᐋᓐᓂᐊᕖᑦ 
ᐊᑕᐅᓯᖅ ᐃᓛᒃ ᐊᑕᐅᓯᕐᒥ ᑎᑎᕋᐅᔭᒐᕐᒥ ᐊᑐᕐᓗᑕ ᑕᐃᒃᑯᐊ ᐊᓯᔾᔨᖅᑕᐅᒋᐊᓖᑦ 
ᓯᕗᒧᐊᒃᐸᓪᓕᐊᓴᕋᐃᓐᓂᖅᓴᐅᓂᐊᖅᑐᑦ.  
 
ᑕᐃᒪᐃᓕᖓᓇᓱᒃᑐᒍᑦ ᑕᒪᒃᑯᓄᖓ ᐊᑭᑐᔫᑎᓄᑦ ᑭᓐᖓᐃᑦ ᐊᒃᓱᐊᓗᒃ ᐱᐅᖏᒻᒥᔪᖅ ᐃᓂᒃᖠᐅᖅᖢᑎᓪᓗ 
ᑕᐃᒪᐃᑦᑐᕈᓗᔮᓗᖕᓄᑦ ᐊᐳᖅᑕᐅᑎᖃᖃᑦᑕᖅᑐᒍᑦ ᖃᓄᖅᑑᕈᑎᒋᒃᑲᓐᓂᕆᐊᖃᕐᓂᐊᖅᖢᑎᒍᓪᓗ ᐊᑭᑐᔪᖅᑐᕈᑎᒃᓴᐃᑦ 
ᑕᒪᒃᑯᐊ ᕿᒥᕐᕈᓇᓕᕌᖓᑦᑎᒃᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᖃᐃ ᐅᑯᐊ ᒪᓕᒐᐃᑦ ᒪᓕᒃᓗᒋᑦ ᐊᑐᖅᑕᐅᔭᕆᐊᖃᖅᑑᒐᓗᐊᑦ 
ᓯᕗᓪᓕᐅᔾᔭᐅᔪᒃᓴᓂᒃ ᐋᖅᑭᒃᓱᐃᓕᕌᖓᒥᒃ.  
 
ᐅᑯᐊ ᕿᒥᕐᕈᓇᖅᑲᐅᒐᒃᑭᑦ ᑕᐃᒪᐃᑦᑐᓕᕆᐅᖏᑦᑐᒻᒪᕆᐊᓘᓪᓗᖓᓗ, ᑭᓯᐊᓂ, ᐃᒃᐱᐊᖅᔪᒃ ᐅᖅᑰᓴᐅᑎᖓ 
ᓱᕈᓕᖅᑐᖅ ᓱᕋᓕᖅᑐᖅ ᐅᓇᓗ ᑐᓐᖓᕕᖓ ᑲᑕᓕᖅᖢᓂ. ᑭᓱᓂᒃ ᖃᓄᐃᑦᑐᓂᒃ ᐊᑐᓕᖁᔭᕐᓂᒃ ᐊᑐᖃᑦᑕᖅᐱᓯ 
ᑕᓗᖅᔪᐊᖅ. ᑭᓱᓂᒃ ᐊᑐᓕᖁᔭᕐᓂᒃ ᐊᑐᕐᓂᖅᐱᓯ ᑕᓗᖅᔪᐊᖅ ᑖᓐᓇ ᓯᕗᓪᓕᐅᔾᔭᐅᓂᐊᕐᒪᑦ ᐱᑐᖃᐅᓂᖅᓴᐃᑦ 
ᑕᐃᒃᑯᐊ ᐃᒃᓰᖕᓇᖔᖅᖢᒋᑦ ᓲᕐᓗ ᓇᐅᔮᑦ ᐅᒃᑑᑎᒋᓪᓗᒍ 6ᓂᒃ ᐊᕐᕌᒍᓂᒃ ᐱᑐᖃᐅᓂᖅᓴᖅ ᑕᓗᖅᔪᐊᕐᒥᐅᖓᓂᑦ. 
ᑭᓱᓂᒃ ᒪᓕᒐᓂᒃ ᒪᓕᒃᖢᓯ ᐋᖅᑭᒃᓱᐃᖃᑦᑕᖅᐱᓯ ᓇᓕᐊᒃ ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᒋᐊᓚᐅᖅᑐᖓ ᕉᔅᒥᐊᕆ ᑖᓐᓇ 
ᐅᐃᒍᓂᐊᖅᐸᐅᒃ ᐅᖃᐅᓯᒃᓴᕋ.  
 
ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᖃᑦᑕᖅᑐᑦ ᑕᐃᒃᑯᓄᖓ ᑕᒪᒃᑯᓄᖓ ᐃᒡᓗᓂᒃ ᖃᐅᔨᒪᔨᑕᕆᔭᐅᖃᑦᑕᖅᑐᑦ 
ᒐᕙᒪᓕᕆᔨᒃᑯᓐᓄᑦ ᑕᐃᑲᓐᖔᖃᑦᑕᕐᒪᑕ ᖃᐅᔨᓴᐃᖃᑦᑕᖅᖢᑎᒃᓗ ᐃᒡᓗᓂᒃ ᒪᑯᐊ ᐅᐊᔭᕈᔪᖏᑦ ᓱᓪᓗᖏᑦ 
ᑕᐃᒪᐃᑦᑐᓕᕆᔨᐅᖏᒃᑲᓗᐊᖅᖢᖓ ᑭᓯᐊᓂ ᓄᐊᕋ ᑖᓐᓇ ᑕᐃᒃᑯᐊ ᖃᐅᔨᓵᕆᔭᐅᓚᐅᖅᑐᑦ  ᐅᓂᒃᑳᖏᓐᓂᑦ 
ᐊᑐᖃᑦᑕᖅᑕᕗᑦ.  
 
ᑕᐃᒃᑯᐊᓗ ᓄᓇᓕᖕᓂᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓐᓂᓐᖔᖃᑦᑕᖅᖢᑎᒃ. ᑭᓱᓂᒃ ᒪᓕᒐᓪᓚᕆᒃᑕᖃᖏᑦᑐᖅ 
ᒪᑯᓄᖓ ᐃᒡᓗᓄᑦ ᒪᓕᒐᐃᑦ ᒪᓕᒃᑕᐅᔭᕆᐊᓖᑦ ᓲᕐᓗ ᒪᑯᓄᖓ ᐅᐊᔭᕈᔪᖕᓄᑦ ᓱᓪᓗᓄᓪᓗ  ᑕᒪᒃᑯᐊ 
ᐊᑐᖅᑕᐅᓂᖅᓴᐅᓲᖑᔪᑦ. 
 
ᐅᖃᕌᖓᑦᑕ ᕿᒥᕐᕈᓇᖕᓂᐊᕈᑦᑕ, ᑐᑭᖃᖅᐳᖅ ᖃᓄᐃᑦᑐᑦ ᓴᖅᑭᔮᖅᑎᑕᐅᓂᐊᕐᒪᖔᑦ ᓲᕐᓗ ᐋᓐᓂᐊᓯᐅᖅᑏᑦ 
ᑭᒍᑎᓕᕆᔩᑦ ᑕᒪᒃᑯᐊᕈᓘᔭᐃᓪᓗ ᐃᓱᒪᒃᓴᖅᓯᐅᕈᑎᒋᔭᐅᓕᓲᖑᕗᑦ ᐊᑐᖅᑕᐅᖃᑕᐅᓪᓗᑎᒃᓗ ᐅᑯᓇᓐᖓᑦ CGS-
ᑯᓐᓃᓐᖔᖅᑐᑦ ᐅᓂᒃᑳᑦ ᒪᓕᓯᓐᓈᖢᑎᒃᑯᑦ. ᐃᒻᒪᖄ Miss Brown ᐃᓗᓕᖏᓐᓂᑦ ᐅᓂᒃᑳᒃᑲᓐᓂᕈᓐᓇᖅᑐᖅ 
ᑕᐃᒃᑯᐊ ᐱᖓᓱᑦ ᐋᓐᓂᐊᕖᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ Madam Minister. ᒥᔅ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᑕᐃᒃᑯᐊ ᑎᑎᖅᑲᐃᑦ ᖃᐅᔨᓵᕆᔭᐅᖃᑦᑕᖅᑐᓪᓗ ᒥᓂᔅᑕᐅ 
ᑕᐃᖅᑲᐅᔭᖏᑦ ᒪᓕᒃᖢᒋᑦ ᕿᒥᕐᕈᓇᖃᑦᑕᕐᒥᔪᒍᑦ ᖃᔅᓯᓂᒃ ᐃᓐᓄᒃᐹᓪᓕᕐᓂᐊᖁᐃᔨᖕᒪᖔᑦ ᑖᓐᓇ ᓄᓇᓕᒃ ᑖᓐᓇᓗ 
ᐊᕕᒃᑐᖅᓯᒪᔪᖅ ᖃᓄᐃᑦᑐᑦ ᑮᓇᐅᔭᓕᐅᕋᓱᐊᕈᑏᑦ ᓴᖅᑭᓐᓂᕐᒪᖔᑦ ᕼᐊᒻᓚᒃᑯᓐᓄᓪᓗ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔩᑦ ᑲᑎᒪᔨᕋᓛᖏᑦᑕ ᐅᖃᐅᓯᖏᑦ ᒪᓕᒃᖢᒋᑦ. 
 
ᑕᒪᒃᑯᐊ ᖃᐅᔨᓴᖅᑕᐅᔭᕌᖓᑕ ᐃᒡᓗᐃᑦ ᓱᓇᒃᑯᑖᕈᓘᔭᐃᓪᓗ ᐊᒻᒪᓗ ᐊᔪᖏᑦᑕᕌᖓᑕ ᐊᑭᑐᔪᖅᑐᕈᑎᒃᓴᓄᑦ 
ᐃᓕᖃᓯᐅᑎᖃᑦᑕᖅᑕᕗᑦ ᐊᖏᖅᑕᐅᓪᓗᑎᓪᓗ ᑮᓇᐅᔭᓕᕆᔨᒃᑯᑦ ᒪᓕᒐᓕᐅᖅᑎᑯᓐᓄᓪᓗ. 
 
ᑕᓪᓕᒪᓄᑦ ᐊᕐᕋᒍᓄᑦ ᑲᒪᒋᓇᓱᓱᕆᔭᕗᑦ ᑕᒪᒃᑯᐊ ᐃᓪᓘᑉ ᑕᐅᑐᒃᓴᖓ ᐊᕐᕋᒍ ᒪᕐᕉᖅ ᓴᓇᔭᐅᑕᕐᐳᖅ 
ᑕᐃᒪᓐᓇᕈᓘᔭᖅ. ᑕᓗᕐᔪᐊᖅ ᓇᔮᕐᓗ ᐄ, ᐱᒋᐊᖅᑕᐅᓚᐅᖅᑲᒻᖏᑦᑑᒐᓗᐊᖅ ᑭᓯᐊᓂ ᐊᒃᓱᕉᑕᐅᓂᖅᓴᐅᓕᓚᐅᕐᒪᑦ 
ᑲᒪᒋᔭᐅᒋᐊᖏᓐᓇᖃᖅᐸᑦᑐᓄᑦ ᐅᓂᒃᓯᒪᕖᑦ. ᒪᒃᑯᐊᓗ ᐃᓪᓗᓕᐅᖅᑎᑎᓪᓗᓂᓗ  ᐊᑭᑦᑐᖅᑐᒧᐊᒻᒪᕆᐊᓘᒻᒪᑦ 
ᓯᕗᓪᓕᐅᔾᔭᐅᓯᒪᔪᑦ ᐱᓕᕆᐊᕆᖃᑦᑕᖅᑕᕗᑦ.  
 
ᑕᓗᕐᔪᐊᖅ ᐅᖃᐅᓯᕆᓪᓗᒍ ᑕᐃᒃᑯᐊ ᐊᕕᑦᑐᖅᓯᒪᔪᑦ ᕼᐊᒻᒪᓚᒃᑯᓪᓗ ᑐᒃᓯᕌᖃᓚᐅᖅᓯᒪᔪᑦ 2000ᖑᑎᓪᓗᒍ 
ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᓕᕆᕝᕕᖏᓐᓄᑦ ᑲᒪᒋᔭᐅᒃᓚᐳᖅ ᐊᑭᑐᔪᖅᑐᕈᑎᒃᓴᓄᑦ ᐃᓕᔭᐅᖃᑎᐅᔾᔭᐅᑕᕐᐳᖅ. 
2004ᒥ ᓄᓇᓖᑦ ᑐᒃᓯᕌᖃᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᖅᑕᐅᖁᔨᓕᓚᐅᖅᓯᒪᔪᑦ ᐃᑉᐱᐊᕐᔫᑉ 
ᐋᓐᓂᐊᕕᖓᑕ ᖃᓄᐃᑦᑑᓂᖓᓂᑦ 2004ᒥᓕ ᑕᐃᓐᓇ ᐱᔭᕇᖅᑕᐅᓚᐅᖅᑐᓂ. 
 
ᐄ, ᐃᓚᖏᑦ ᐱᑐᖃᐅᓂᖅᓴᐃᑦ ᑭᖑᓪᓕᖑᖅᑎᑕᐅᓲᑦ ᐱᐅᔪᓂᑦ ᓴᖅᑭᔮᖁᔨᓪᓗᑕ ᐊᕐᕌᒍᓂᐊᖅᑐᒥᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓪᓗ ᐱᓕᕆᕝᕕᖏᑦ ᐃᓘᓐᓇᖏᓐᓂ ᐋᓐᓂᐊᕕᓕᒫᑦᑎᐊᕐᓂᑦ ᐊᒻᒪᓗ ᐃᓐᓄᑕᖅᑐᑦ ᒪᑯᐊ ᑎᒥᒥᒍᑦ  

ᐊᔪᕈᑎᓕᓐᓅᓘᓐᓃᑦ ᑕᒪᒃᑯᐊᓕᒫᖅ ᕿᒥᕈᓇᕐᒃᓂᐊᖅᑕᕗᑦ ᐃᓘᓐᓈᓗᖏᓪᓗ ᑕᓪᓕᒪᓄᑦ ᐊᕐᕋᒍᓄᑦ ᐸᕐᓇᐅᑏᑦ 
ᐃᓗᓅᖅᑕᐅᔾᔮᖏᑦᑑᒐᓗᐊᑦ ᑭᓯᐊᓂ ᐃᓐᓄᐸᓪᓕᐊᓂᐊᕐᓂᖏᑦ ᖃᓄᑎᒋᑦ ᐅᓄᖅᓯᕚᓪᓕᓂᐊᕐᒪᖔᖏᑦ 
ᑕᒪᒃᑯᐊᖑᓲᖑᒻᒥᔪᑦ. 
 
ᐊᑕᐅᓯᐅᖏᑦᑐᒥᑦ ᐸᐃᑉᐹᓂᑦ ᐊᑐᖃᑦᑕᖅᑐᒍᑦ ᐃᓱᒪᓕᐅᕈᑎᖃᕐᓂᐊᓕᕌᖓᑕ ᓇᓪᓕᐊ ᐊᑭᑐᔪᖅᑐᕈᑎᒃᓴᓄᑦ 
ᐃᓕᖃᓯᐅᔾᔭᐅᓂᐊᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᑖᓐᓇ ᑲᒪᒋᔭᐅᔪᑐᖃᐅᓕᕐᒪᑦ ᐋᓐᓂᐊᕕᒃ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐃᓪᓗᖓ ᑲᑎᖓᓛᕐᒪᑦ. ᓄᑖᖑᕆᐊᖅᑎᑕᐅᖁᔭᐅᑦᑕᕐᐳᖅ. ᒪᑯᐊᓗ ᓱᓪᓗᖏᑦ ᒪᓕᒐᓄᑦ ᒪᓕᒃᑎᑕᐅᓕᕐᑕᕐᐳᖅ 
ᐊᕐᕋᒍᖑᕐᒪᑦ ᐃᓪᓘᑉ ᑕᐅᑦᑐᓚᖓ ᓴᓇᔭᐅᑦᑕᕐᓂᐊᕐᐳᖅ ᐅᐃᒍᔭᐅᓗᓂᓗ. 
 
ᑳᓐᑐᕌᖓ ᑐᓐᓂᖅᑯᑕᐅᕗᖅ ᑎᑎᕋᐅᔭᖅᑕᐅᓂᐊᕐᒪᑦ ᓄᑖᖑᕆᐊᖅᑎᑕᐅᓗᓂ ᑖᓐᓇ ᒪᑭᑕᕙᒌᖅᑐᖅ ᐋᓐᓂᐊᕕᒃ 
ᑕᒪᒃᑯᐊᓕᒫᑦᑎᐊᖅ ᐊᖏᖅᑕᐅᓯᒪᔪᐃᓐᓇᐅᓕᕐᑐᑦ ᑕᒃᓱᒧᖓ. ᓄᑖᓐᖑᕆᐊᑦᑎᑕᐅᓂᐊᕐᖢᓂ. ᑕᐃᒪ ᒫᓐᓇ 
ᕿᒥᕈᓇᒃᑕᓕᕐᐳᕈᒍᑦ ᓄᑖᑦᑎᐊᒻᒪᕆᒻᒥᐸᒎᖅ ᓴᓇᔪᒪᓕᕐᑐᑦ. 
 
ᑖᓐᓇᓗ ᒥᓂᔅᑕ ᐅᖃᖅᑲᐅᓪᓗᓂ ᐃᑉᐱᐊᕐᔪᒡᒎᖅ ᓯᕗᒧᐊᖅᑎᑕᐅᓯᒪᖏᑦᑐᖅ ᓃᕐᖢᓂᓗ ᑕᐃᒪᓐᓇ ᑐᓴᒃᓴᖅᑲᐅᕗᒍᑦ 
ᒐᕙᒪᓕᕆᔨᒃᑯᑦ ᐅᖃᖅᑲᐅᒻᒪᑦ, ᐅᖃᓚᐅᕐᒥᒻᒪᑕ ᑲᑎᒪᑐᐃᓐᓇᖅᑎᓪᓗᑕ ᐃᖅᑲᓇᐃᖓᔮᕆᔭᑦ ᐱᓕᕆᐊᖑᑯᑖᓕᕐᐸᑦ 
ᓄᑖᖑᓂᕋᖅᑕᐅᓕᕋᔭᖅᑐᖅ. ᐊᖏᖅᑕᐅᓯᒪᔪᐃᓐᓇᑦᑎᐊᑦ ᐊᓯᔾᔨᖅᑕᐅᓂᐊᖅᑐᑦ ᒪᓕᒐᓄᑦ 
ᐊᓐᖑᑎᒋᐊᖅᑎᑕᐅᓂᐊᖅᑐᑦ. 
 
ᓱᓖᓛᒃ ᐅᓪᓗᒥᒧᑦ ᑎᑭᒃᖢᒍ ᓄᑖᑦᑎᐊᒻᒪᕆᒻᒥᒎᖅ ᓴᓇᔪᖃᕐᓂᐊᓕᖅᑐᖅ ᓚᓯᒪᔪᖅᑕᖃᖏᑦᑐᖅ. ᑕᐃᒪᐃᑦᑑᒻᒪᑦ 
ᐊᓯᔾᔨᖅᑕᐅᔪᒃᓴᒫᑦ ᒐᔭᕐᓗᐊᖅᑐᖅ ᐃᒻᒪᖃ ᐅᓂᒃᑳᕐᕕᐅᒍᑦᑕ ᐅᕝᕙᓘᓐᓃᑦ ᐅᖃᐅᔾᔭᐅᒍᑦᑕ ᖃᓄᖑᓇ 
ᓄᑖᖑᕆᐊᖅᑎᑕᐅᑐᐃᓐᓇᕐᓂᐊᓚᐅᖅᑐᓂᑦ ᒪᓕᒐᓄᑦ ᐊᓐᖑᑎᒋᐊᖅᑎᑕᐅᑐᐃᓐᓇᕐᓂᐊᓚᐅᖅᑐᓂ ᑮᓇᐅᔮᓗ ᑕᒪᒃᑯᐊ 
ᑎᓱᕈᓘᔭᕐᓄᑦ ᐊᖏᖅᑕᐅᑕᕐᐳᑦ. 
 
ᐅᓂᒃᑲᐅᔾᔭᐅᒍᓐᓇᖅᐱᑖ ᓱᖕᒪᑭᐊᖅ ᑖᓐᓇ ᓄᑖᑦᑎᐊᒪᕆᐅᑎᑕᐅᓂᑰᖏᓚᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᔅ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᓕᒃᔅ ᐱᒋᐊᓚᐅᕐᓗᓂ, ᕉᔅᒥᐅᕆ 
ᐅᐃᒍᓯᓂᐊᖅᐳᖅ, ᑭᐅᓗᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓴᒦᒃ ᐃᒃᓯᕙᐅᑖᖅ. ᑖᒃᑯᐊ ᐃᓘᓐᓇᖏᑦ ᑕᑯᓐᓇᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ 
ᐃᓱᒪᔅᓴᖅᓯᐅᕈᑎᒋᔭᐅᓕᕌᖓᑕ ᐃᓛᓐᓂᒃᑯᑦ ᐱᓕᕆᐊᖑᓂᐊᖅᑐᑦ ᐊᓯᔾᔨᓲᖑᒻᒪᑕ. ᑕᐃᒃᑯᐊ ᓄᓇᓕᓐᓂ  

ᒐᕙᒪᓕᕆᔨᒃᑯᓪᓗ ᐱᔨᑦᑎᖅᑏᑦ ᐊᑐᓕᖁᔭᖏᑦ ᒪᓕᒃᖢᒋᑦ. 
 
ᐃᒪᐃᓕᐅᖅᑐᑦ, ᑖᓐᓇ ᐱᓕᕆᐊᖑᔪᖅ ᓄᑖᓐᖑᕆᐊᑎᑕᐅᔪᒃᓴᓐᖑᖅᑎᑕᐅᓚᐅᖅᑐᖅ ᑮᓇᐅᔭᖅᑐᕈᑎᒃᓴᖏᑦ 
ᓄᑖᓐᖑᕆᐊᖅᑎᑦᑎᔾᔪᑎᔅᓴᐃᑦ ᐊᑭᑐᓂᖅᓴᐅᓂᐊᕈᓇᕐᒪᑦ ᐅᕝᕙᓘᓐᓃᑦ ᓇᓕᖅᑯᐊᖃᑐᐃᓐᓇᕐᓂᐊᕐᒪᑦ 
ᓄᑖᓐᖑᕆᐊᖅᑎᐅᓯᒪᔪᖅ.  
 
ᑕᐃᒪᑦᑑᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᓐᓂᓪᓗ ᒐᕙᒪᒃᑯᑦ ᐱᔨᑦᑎᖅᑏᑦ ᐃᓱᒪᓕᐅᓕᓚᐅᖅᓯᒪᔪᑦ ᑖᓐᓇ 
ᓄᑖᓐᖑᕆᐊᖅᑎᑕᐅᑦᑎᐊᒻᒪᕆᓪᓗᓂ ᑕᓗᕐᔪᐊᕐᒦᑦᑐᖅ. ᐄ, ᒥᓂᔅᑕ ᐅᖃᖅᑲᐅᒻᒪᑦ ᐅᓪᓗᒐᓴᐅᓕᖅᑐᑦ ᑕᒪᓐᓇ 
ᐊᑐᖅᑎᓪᓗᒍ ᑲᑎᒪᑐᐃᓐᓇᐅᑕᐅᑎᓪᓗᒍᓗ ᑕᐃᒪᐃᓕᖓᓕᓚᐅᖅᑐᖅ. 
 
ᑕᕝᕗᖓ ᑎᑭᑦᖢᒍ ᐅᓪᓗᒥᒧᑦ. ᑕᐃᒪᓐᓇ ᐱᐅᓰᑦ ᐊᑐᖅᑕᐅᕙᑦᑐᑦ ᒪᓕᑐᐃᓐᓇᖅᑕᕗᑦ ᒪᓕᒐᐃᑦ. ᑎᓕᔭᐅᓂᖅᐳᑦ 
ᑕᐃᒪᐃᑦᑐᓕᕆᔨᓄᑦ ᒪᓕᑉᐸᑦᑕᕗᑦ ᐃᓱᒪᔅᓴᓯᐅᕈᑎᒋᖃᓯᐅᑎᖃᑦᑕᖅᑕᕗᓪᓗ ᐊᒻᒪᓗ ᐊᑐᓕᖁᔭᐃᑦ 
ᓯᕗᒧᐊᑉᐸᓪᓕᐊᒍᓐᓇᕐᓂᐊᕐᒪᑦ ᐊᑭᑐᔪᖅᑐᕈᑎᒃᓴᓕᕆᓂᕐᒧᑦ. 
 
ᑖᓐᓇ ᐱᓕᕆᐊᖑᔪᖅ ᐄ, ᕈᓯ ᒥᐊᓕ ᐅᖃᖅᑲᐅᒻᒪᑦ ᐃᓚᖏᑦ ᑮᓇᐅᔭᑦ ᑕᕝᕗᖓ ᐊᑐᖅᑐᒃᓴᐃᑦ ᐅᐸᓗᖅᑐᓄᑦ 
ᐊᑐᖅᑕᐅᖃᑦᑕᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ, ᐊᐱᖅᑯᑎᔅᓴᖃᒃᑲᓂᖅᑮᑦ?  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᑳᑉᐳᓪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ 10-ᒥᓂᔅᓯᑲᓐᓂᕐᒥᑦ ᑭᓯᐊᓂ ᑭᖑᓂᐊᒍᑦ, ᑭᖑᓪᓕᕐᒧᑦ ᐅᖃᕈᒪᓯᒪᔪᒨᕐᓂᐊᓕᕋᒪ. 
ᐊᑏ ᑲᔪᓯᓚᐅᕆᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑳᑉᐳᓪ ᑭᐅᔾᔪᓯᕆᔭᖓ ᖁᕕᐊᒋᔭᕋ ᕿᒥᕐᕈᓯᒪᓪᓗᒍ 
ᓴᓇᒍᓐᓇᖅᓯᓂᖅᓴᐅᓚᐅᖅᓯᒪᒻᒪᑕ ᓴᓇᒋᐊᑐᐃᓐᓇᖏᓪᓗᒋᑦ, ᐅᐃᒍᑐᐃᓐᓇᖏᓪᓗᒍ. ᑖᒃᑯᐊ ᓄᓇᓕᓐᓂ 
ᒐᕙᒪᓕᕆᔨᒃᑯᓪᓗ ᐱᔨᑦᑎᖅᑏᑦ ᓇᓗᓇᐃᖅᓯᑦᑎᐊᓚᐅᕐᖓᑕ ᐅᕙᓃᑎᓪᓗᒋᑦ. ᐱᔭᕆᐊᑐᓂᖏᑦ ᒪᓕᓪᓗᒋᑦ 
ᓄᑖᖑᓂᕋᖅᑕᐅᔭᕆᐊᖃᕋᓗᐊᕐᖓᑕ ᑕᐃᓐᓇ ᐱᓕᕆᐊᑐᖃᐅᓚᐅᖅᑐᖅ ᓴᓇᒋᐊᕐᓗᑎᒃ. ᑖᓐᓇ 
ᐊᔾᔨᒋᓐᖏᑎᐊᒻᒪᕆᓕᕐᒥᒻᒪᒍ ᐱᔭᔅᓴᕆᔭᖓ ᓴᓇᔭᐅᒋᐊᑐᐃᓐᓇᖅᑐᓂᐅᒃ, ᓄᑖᖑᓪᓗᓂ ᐃᓪᓗ.  
 
ᐄ, ᐃᒫᒃ ᐱᔭᕆᐊᖃᓐᖏᑦᑐᕈᓗᐃᓂᒃᑯᐊ ᐃᒪᐃᓕᐅᓐᖏᑦᑐᖓ, ᑭᓯᐊᓂ ᑐᓴᕈᒪᔪᖓ ᑕᐃᒃᑯᐊ ᒪᓕᑦᑕᐅᒋᐊᓕᐅᔪᑦ 
ᐊᔾᔨᒌᑎᑕᐅᓐᖏᓗᐊᕐᖓᑕ ᓴᓇᒋᐊᖃᕐᓂᕐᒧᑦ ᑕᐃᒫᒃ ᓄᑖᖑᓂᕋᖅᑕᐅᓚᐅᖅᑐᖅ ᐱᔭᕆᐊᑐᓂᖓᓄᑦ. ᓱᒻᒪᓪᓕ 
ᐃᓱᒪᒋᔭᐅᓚᐅᓐᖏᓚᖅ ᓄᑖᖑᒋᐊᖓᓂ ᑮᓇᐅᔭᐃᕈᑕᐅᓯᒪᑎᓐᓇᒍ, ᑕᐃᒫᔅᓴᐃᓐᓇᖅᑕᐅᖅ ᐃᑉᐱᐊᕐᔪᒻᒥ 
ᑭᖑᕙᕆᐊᖅᑕᐅᓚᐅᕐᖓᑦ. ᒪᓕᒋᐊᖃᖃᑦᑕᖅᑕᖏᓐᓂᑦ ᐊᔾᔨᒌᑎᑦᑎᔫᔮᓐᖏᒻᒪᑕ ᑖᔅᓱᒧᖓ 
ᓇᓗᓇᐃᖅᓯᕕᐅᒃᑲᓐᓂᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐳᕋᐅᓐ ᓇᓗᓇᐃᖅᓯᑎᓐᓂᐊᕋᒃᑯ 
ᑖᒃᓱᒥᖓ ᐊᑐᖅᑕᐅᕙᑦᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖑᔪᖅ ᑕᓗᕐᔪᐊᒥ ᓴᖅᑭᓚᐅᖅᑐᓐ ᑖᒃᑯᐊ ᒐᕙᒪᒃᑯᑦ 
ᐱᒋᐊᓕᖅᑎᓪᓗᒋᑦ ᕿᒥᕐᕈᓂᐊᕐᓗᑎᒃ ᓴᓇᒋᐊᖅᑕᐅᔪᓐᓇᕐᒪᖔᖅ ᓴᓇᒃᑲᓂᕐᓂᐊᕐᓗᑎᒃ ᑕᐅᕙᓂ ᑕᓗᕐᔪᐊᕐᒥ 
ᐊᔪᓐᓇᓚᐅᕐᖓᓐ.  
 
ᐅᖃᖃᑎᒋᓪᓗᒋᑦ ᕼᐋᒻᓚᒃᑯᑦ ᑕᐃᒃᑯᐊ ᓴᓇᓯᒪᓂᕆᔭᖏᑦ ᕿᒥᕐᕈᔭᐅᑦᑎᐊᖁᓚᐅᕐᕋᒃᑭᓐ. ᑲᑎᒪᔨᕋᓛᖑᔪᑦ 
ᑎᓕᓯᓚᐅᕐᖓᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᐋᓐᓂᐊᖅᕕᐅᔪᒥᒃ ᑕᐃᑲᓂ ᑕᓗᕐᔪᐊᕐᒥ. ᐱᔭᕇᖅᑕᐅᑎᓪᓗᒍ 
ᓴᓇᓯᒪᓂᕆᔭᒐ ᖃᐅᔨᓴᖅᑕᐅᑎᓪᓗᒍ ᐱᔭᕇᓚᐅᕐᒥᔪᑦ ᑖᒃᑯᓇᓐᒐᑦ ᓄᓇᓕᓐᓂᒃ ᒐᕙᒪᓕᕆᔨᒃᑯᓂᓪᓗ ᐊᒻᒪᓗ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᓇᓗᓇᐃᖅᓯᓕᓚᐅᕐᒥᔪᑦ ᓴᓇᒋᐊᖅᑕᐅᓂᐊᕐᓗᓂ ᐊᒻᒪᓗ ᐅᐃᒍᔭᐅᓗᓂ.  
 
ᑖᓐᓇ ᐱᔭᕆᐊᑐᓂᕆᔭᖓ ᑕᕝᕙᓂ ᐃᓪᓗᖃᑦᑎᑦᑎᓗᑎᒃ ᓴᓇᒋᐊᕐᓂᐅᒐᓗᐊᖅᑲᑦ ᐅᕝᕙᓘᓐᓃᑦ 
ᐅᐃᒍᔭᐅᑐᐃᓐᓇᕋᓗᐊᖅᑲᑦ. ᐃᓪᓗᖃᑦᑎᑦᑎᓂᐅᒐᔭᖅᑐᖅ ᐋᓐᓂᐊᕕᓐᓂᓘᓐᓃᑦ ᓂᕆᐅᒋᔭᐅᓚᐅᖅᑐᓂᒃ 
ᐊᐅᓚᔪᓐᓇᕐᓗᑎᒃ ᓲᕐᓗ ᑲᒪᒋᔭᐅᖏᓐᓇᕆᐊᖃᑦᑐᓄᑦ ᑲᒪᕕᐅᕙᑦᑐᖅ ᐃᓱᒪᒋᓚᐅᕐᕋᑦᑎᒍ ᑖᒃᑯᐊᓗ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᑏᓐ ᐋᖅᑭᒃᓯᒪᓂᖃᓪᓗᑎᒃ ᐱᓕᕆᐊᖑᖃᑦᑕᖅᑐᓂᒃ, ᐱᓕᕆᐊᖑᔭᕆᐊᖃᑦᑐᓂᒃ ᑕᕝᕙᓂ 
ᓄᓇᓕᓐᓂ ᑕᓗᕐᔪᐊᕐᓂ. ᒪᓕᓪᓗᑎᑦᑕᐅᖅ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ.  
 
ᑕᐃᒪᓕ ᐊᑭᑦᑐᐸᓪᓕᐊᑎᓪᓗᒋᑦ ᑭᓐᖒᒪᔭᐅᔪᓪᓗᓂᐊᖅᑐᓐ ᓂᕆᐅᒋᔭᐅᔪᑦ ᐃᓪᓗᓕᐅᕐᓗᑎᒃ ᒪᓕᒋᐊᓕᓐᓂᒃ 
ᒪᓕᓪᓗᑎᒃ ᐊᑐᓕᖁᔭᐅᓚᐅᕐᒪᓐ ᑕᐃᒃᑯᓇᓐᖓᑦ ᐱᔭᕆᐊᑭᓪᓕᑎᕆᔨᐅᓚᐅᖅᑐᓂᒃ. ᑖᓐᓇ ᐃᓪᓗ ᐃᓛᒃᑰᕐᓗᓂ, 
ᓴᓇᒋᐊᕐᓂᐅᖏᓪᓗᓂ ᐅᐃᒍᓂᐅᖏᓪᓗᓂ.  
 
ᒫᓐᓇ ᑎᑎᕋᐅᔭᖅᓯᒪᓂᖓ ᑕᓗᕐᔪᐊᕐᒧᑦ ᓴᖅᑮᓯᒪᓪᓗᑎᓪᓗ ᐱᔭᕆᐊᖃᕋᔭᕐᖓᑕ ᑕᓪᓕᒪᐃᓕᖅᑲᖓᓗᒍᖃᐃ 
ᑭᖑᓕᕇᖒᔪᓂᒃ. ᐃᓚᖏᖃᐃ ᒪᕐᕉᓐᓂᒃ ᑕᓪᓕᒪᓄᑦ ᑭᖑᓕᕇᓪᓗᑎᒃ ᑲᒪᒋᔭᐅᔾᔪᑎᖏᓐᓇᕐᓄᑦ ᐊᐅᓚᓂᖓᓂ 
ᑕᕝᕙᓂ. ᑖᒃᑯᐊᓕ ᒪᓕᒋᐊᖃᑦᑐᑦ ᐃᒫᒃ ᐊᑦᑕᓇᖅᑕᐃᓕᒪᓂᕐᒧᑦ ᖃᓂᒻᒪᖃᑦᑕᐃᓕᒪᓂᕐᒧᑦ ᓴᓇᔭᐅᑎᓪᓗᒋᑦ 
ᐋᓐᓂᐊᖅᕕᐅᔪᑦ ᐱᑐᐃᓐᓇᐅᖏᕕᐅᑎᓕᕐᖓᑕ ᑕᐃᒪᐃᑎᓪᓗᒋᓪᓗ ᐊᑭᑦᑐᕈᑕᐅᒃᑲᓐᓂᕈᓐᓇᖅᑐᑦ 
ᑭᖑᕙᕆᐊᕈᑕᐅᒍᓐᓇᖅᑐᑎᓪᓗ ᑕᐃᒪᓕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᑉ ᐃᓱᒪᖃᑦᑕᖏᒻᒪᑕ 
ᓴᓇᒋᐊᕐᓂᕐᒥᒃ ᑕᕝᕗᖓ ᐃᓪᓗᒧᑦ ᐊᑕᐅᓯᕐᒧᑦ ᐱᓕᕆᐊᔅᓴᕆᔭᖏᑦ ᐊᓯᔾᔨᕐᓂᕋᖅᑕᐅᓗᑎᒃ ᑕᕝᕙᓂ ᑕᓗᕐᔪᐊᕐᒥ 
ᐃᑲᔪᖅᑐᐃᔪᑦ ᑖᒃᓱᒥᖓ. 

ᒥᔅᑕ ᑐᑑᑉ ᐊᐱᖅᑯᑎᒋᕋᑖᖅᑕᖓ, ᐄ, ᑮᓇᐅᔭᓂᒃ ᐊᑐᖅᓯᒪᓕᖅᑐᖅ ᐊᐅᓚᓂᖏᓐᓄᑦ ᐊᒻᒪᓗ ᑎᑎᕋᐅᔭᖅᑎᒥᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ, ᑎᑎᕋᐅᔭᖅᑕᐅᓂᕆᒐᔭᖅᑕᖓᓄᓪᓗ ᐋᖅᑭᒃᓯᒪᓂᖓᑕ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᔨᒌᖏᑦᑑᔮᖓᑎᖏᓛᒃ ᕿᒥᕐᕈᔭᐅᓂᕆᔭᕆᐊᖃᑦᑕᖓ 
ᓄᑖᖑᓂᕋᖅᑕᐅᓗᓂ ᐊᒻᒪ ᐅᖃᐅᔾᔭᐅᓕᕆᓪᓗᑎᒃ ᐊᓯᖏᓐᓂᒃ ᐊᑦᔨᒌᖏᑎᐊᒻᒪᕆᑦᑑᔮᕆᐊᖃᕋᓗᐊᕐᖓᑎᒃ 
ᓄᑖᖑᓗᓂ ᓴᓇᒋᐊᖅᑕᐅᓗᓂ ᐅᐃᒍᔭᐅᓂᖓᓂᓪᓘᓐᓃᑦ ᓄᑖᖑᔭᕆᐊᖃᑦᑑᑎᒋᖏᒃᑲᓗᐊᕐᕋᒃᑯ ᒥᓂᔅᑕ ᒪᓕᒃᑐᒋᑦ 
ᓇᓗᓇᐃᖅᓯᓯᒪᔪᑦ ᑖᒃᑯᐊ ᐊᑐᐃᓐᓇᖃᖅᑎᑦᑎᓂᕆᓚᐅᖅᑕᖏᑦ ᓇᐅᔮᓂᑦ ᑭᖑᕝᕕᖅᑕᐅᔭᕆᖃᕐᓂᖓ 
ᐋᓐᓂᐊᕐᕕᐅᔪᑦ ᐊᔾᔨᒋᓛᕐᖓᒍ ᑕᓗᕐᔪᐊᒥ ᐊᑭᑭᓈᖅᓯᒪᓂᖅᓴᐅᔪᓐᓇᖁᓪᓗᒍ.  
 
ᖃᐅᔨᒪᕈᔪᒃᐱᓰ ᖃᓄᑎᒋᑦ ᐊᑐᓐᖏᑎᒋᓛᕐᒪᖔᔅᓯ ᑖᓐᓇ ᐊᑐᕈᔅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐸᕋᐅᓐ ᑭᐅᑎᓐᓂᐊᖅᑲᕋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑏ, ᒥᔅᑕ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᓪᓗᒋᑦ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ 
ᑖᒃᑯᐊ ᓱᓕ ᐅᖃᐅᔾᔨᓯᒪᓐᖏᒻᒪᑕ ᑕᐃᒃᑯᓂᖓ ᑎᑎᕋᐅᔭᖅᑎᐅᔪᓂᑦ ᑮᓇᐅᔭᑦ ᖃᑦᑎᓪᓚᕆᐅᒐᔭᕐᓂᖏᓐᓂᑦ 
ᐅᖃᕈᓐᓇᖏᑦᑐᖓ. ᑭᓯᐊᓂᓕ ᐅᖃᖅᓯᒪᔪᑦ ᑕᐃᒪᐃᑦᑐᓴᐃᓐᓇᕐᒥᑦ ᐊᑐᕋᐃᒻᒪᑕ ᐃᒡᓗᒥ ᐊᔾᔨᖓᓂ 
ᓇᑉᐸᓪᓗᐊᑲᓴᖏᓐᓂᖅᑲᐃ ᐊᑐᓐᖏᓂᖅᓴᐅᒐᔭᖅᑐᑦ ᐊᑭᒋᒐᔭᖅᑕᖏᑕ ᑭᓯᐊᓂ ᑕᐃᒃᑯᐊ ᑎᑎᕋᐅᔭᖅᑎᐅᔪᑦ 
ᕿᒥᕐᕈᒐᔭᕐᒥᔪᑦ ᑖᔅᓱᒧᖓᔅᓴᐃᓈᕐᓗᑎᑦ. 
 
ᑐᓴᖅᑎᑕᐅᖃᑦᑕᖅᓯᒪᒻᒥᔪᖓ ᑖᒃᑯᓂᖓ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᓂᑦ ᖃᓄᖅ ᐊᐅᓚᓂᖃᖅᐸᒻᒪᑦ 
ᐅᕙᖓᓕ ᐋᓐᓂᐊᖅᑐᓕᕆᔨᒃᑯᓃᓐᖔᕋᒪ ᓈᒻᒪᓂᖅᓴᐅᒐᔭᖅᑐᑦ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᑦ 
ᐃᖅᑲᓇᐃᔭᖅᑎᖏᑦ ᑭᐅᔪᓐᓇᓂᖅᓴᐅᒐᔭᖅᑐᑦ ᐊᑭᖏᓐᓄᑦ ᐊᒻᒪᓗ ᖃᓄᑎᒋ ᐊᑐᓐᖏᑎᒋᒻᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᐅᑖᖅ. ᖃᑦᑎᓪᓚᕆᐅᓂᖏᑦ ᐱᓐᖏᑲᓗᐊᕈᒪ ᑖᓐᓇ ᐅᖃᐅᓯᕆᔭᖓ ᓈᒻᒪᑦᑐᖅ. 
ᑕᐃᒃᑯᐊ ᑎᑎᕋᐅᔭᕇᓚᐅᖅᑳᑦ ᑕᓗᕐᔪᐊᕐᒥ ᐊᒻᒪᓗ ᖃᖓ ᑕᐃᒪᐃᑕᐅᓐᓂᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐸᕋᐅᓐ ᐅᖃᓚᐅᖅᑐᖅ ᑕᐃᒃᑯᐊ 
ᑎᑎᕋᐅᔭᖅᑕᐅᓯᒪᓕᖅᑐᑦ ᑕᓗᕐᔪᐊᕐᒥ ᐋᓐᓂᐊᕕᔅᓴᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑭᐊᕐᖓᐃ ᑕᐃᒪᐃᑕᐅᓐᓂᖅᑲᑦ? ᖁᔭᓐᓇᒦᒃ. 
 
ᐃᒃᓯᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᖃᕋᑖᖅᑐᖅ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑐᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᕋᒪᐃᓛᒃ ᐊᖏᓚᐅᖅᓯᒪᓚᐅᕐᒥᓇᑕᓗ ᓄᑖᒧᑦ ᐃᓪᓗᒧᑦ 
ᑕᓗᕐᔪᐊᒥ. ᖃᓄᕐᓕᑭᐊᕐᖓᐃ ᐊᔪᓐᖏᑎᑖᓘᓕᕐᓂᕆᕙᑦ ᑖᒃᑯᐊ ᑎᑎᕋᐅᔭᖅᓯᒪᔪᓄᑦ ᐱᓂᕐᒧᑦ ᑮᓇᐅᔭᓂᑦ 
ᐊᖏᖅᓯᒪᒐᓗᐊᖅᑎᓪᓗᑕ ᓴᓇᒋᐊᕐᓂᕐᒧᑦ ᐅᐃᒍᖅᓯᓂᕐᒧᓪᓗ ᐃᓪᓗᒥᑦ.  
 
ᑕᒪᓐᓇ ᐃᓱᒫᓗᒋᒐᒃᑯ ᐊᒻᒪᓗ ᐃᒃᓯᕙᐅᑖᖅ ᓇᓗᓇᐃᖅᓯᒪᓂᕆᔭᖏᓐᓂ ᑕᓗᕐᔪᐊᕐᒧᑦ ᓇᓗᓇᐃᖅᓯᒪᒋᓪᓗᓂ ᑖᒃᑯᐊ 
ᑎᑎᕋᐅᔭᖅᓯᒪᔭᖓᓂᑦ ᓇᐅᔮᓂᑦ ᐋᓐᓂᐊᕐᕕᐅᔫᑉ ᓇᐅᔮᓂ ᑖᒃᑯᓂᖓᔅᓴᐃᓐᓇᖅ ᐊᔾᔨᓴᐃᓐᓇᕆᒐᔭᕐᖓᒍ ᑕᕝᕙᓂ 
ᓇᓗᓇᐃᖅᓯᒪᔾᔪᑎᒋᓪᓗᓂᐅᒃ ᓇᐅᔮᓃᑦᑐᕉᖅ ᐱᔭᕇᖅᓯᒪᓂᕋᖅᑕᐅᓪᓗᓂ ᐊᑐᖅᑕᐅᓛᕐᖓᒡᒎᖅ ᑕᐃᑲᓂ ᑕᓗᕐᔪᐊᒥ.  
 
ᑐᑭᓯᓇᖁᓐᓃᕐᖓᑦ ᓇᐅᔮᓃᑦᑐᖅ ᓯᕗᓪᓕᐅᔭᕆᐊᖃᕋᔭᓐᖑᐊᖅᑐᒥᓂᐅᒐᓗᐊᕐᖓᑦ ᓱᒻᒪᒃᑭᐊᖅ 
ᓯᕗᓪᓕᐅᑎᑕᐅᓂᕐᒥᓇᓂ? ᑖᒃᑯᐊ ᐅᖃᐅᓯᕆᔭᐅᔪᓪᓗ ᑕᑯᓐᓈᖅᑕᕗᓪᓗ ᐊᔾᔨᒌᓐᖏᑐᒻᒪᕆᐅᒻᒪᑕ. 
 
ᒥᓂᔅᑕᐅᔪᖃᐃ ᐃᖅᑲᓇᐃᔭᖅᑎᖏᓪᓘᓐᓃᒃ ᓇᓗᓇᐃᖅᓯᒋᐊᕈᓐᓇᖅᑯ ᑕᒪᔅᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐳᕋᐅᓐ ᓇᓗᓇᐃᖅᓯᑎᓐᓂᐊᖅᑲᕋ 
ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒥᔅ ᐳᕋᐅᓐ ᑲᔪᓯᒋᑦ. 
 
ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2004-05 ᑕᓗᕐᔪᐊᒥ ᐱᓕᕆᐊᖑᓚᐅᖅᓯᒪᔪᖅ 
ᓴᓇᔭᐅᒋᐊᕐᓂᐅᓚᐅᖅᑐᖅ, ᐅᐃᒍᓂᐅᓪᓗᓂᓗ. ᓯᕗᓂᐊᒍᑦ ᑎᑎᕋᐅᔭᖅᓯᒪᔪᖃᓚᐅᕐᖓᑦ 
ᓄᖅᑲᖓᑎᑕᐅᑲᐃᓐᓇᓚᐅᖅᓯᒪᔪᖅ ᐱᔾᔪᑎᒋᓪᓗᒍ ᓴᓇᑲᐅᖅᑐᕆᐊᖃᕐᓂᖏᓐᓂᑦ ᐊᐅᓚᔾᔪᑎᒋᔭᐅᓂᐊᖅᑐᓂᑦ 
ᑎᑎᕋᐅᔭᖅᓯᒪᓂᐊᖅᑐᓂᒃ ᑖᒃᑯᐊ ᑎᓕᔾᔪᑕᐅᓯᒪᔪᑦ ᒐᕙᒪᒃᑯᓐᓂᑦ ᐋᖅᑭᓂᐊᕐᖓᑕ ᑖᒃᑯᓇᓂ.  

ᑎᑎᕋᐅᔭᖅᓯᒪᓂᖓ ᓇᐅᔮᓄᑦ ᑖᓐᓇᓴᐃᓐᓇᐅᒐᓗᐊᖅ, ᐊᓯᐊᒍᑦ ᑳᓐᑐᕌᒃᑯᑦ ᐋᓐᓂᐊᕐᕕᐅᔪᓂᑦ 
ᐱᕙᓪᓕᐊᓕᓚᐅᕐᖓᑦ. ᑕᒪᒃᑮᒃ ᑎᑎᕋᐅᔭᖅᓯᒪᓂᖏᒃ ᓄᖅᑲᖓᑎᑕᐅᑲᐃᓐᓇᕆᐊᖃᓚᐅᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ. 
 
ᓇᑉᐸᖅᑕᐅᕙᓪᓕᐊᓕᖅᑎᓪᓗᒋᑦ ᐊᐅᔭᖓᓂ/ᐅᐱᕐᖓᔅᓵᖓᓂ 2006, ᑖᓐᓇ ᑲᔪᓯᑎᑕᐅᓚᐅᖅᑑᒐᓗᐊᖅ 
ᐱᔭᕇᓚᐅᓐᖏᑦᑐᖅ ᑎᑎᕋᐅᔭᖅᑕᐅᓂᖓ ᓇᐅᔮᓂ. ᑭᓯᐊᓂ ᑕᓗᕐᔪᐊᒥ ᓴᓇᓯᒪᓂᕆᓂᐊᖅᑕᖓ 
ᕿᒥᕐᕈᔭᐅᒃᑲᓐᓂᕆᓪᓗᓂ ᐊᑭᑐᑲᓪᓚᑦᑐᐊᓘᒻᒥᑎᓪᓗᒋᑦ ᓴᓇᔾᔪᑕᐅᖃᑦᑕᓂᐊᖅᑐᑦ ᐃᓪᓗᓕᐅᕐᓂᐅᓂᐊᖅᑐᕐᓗ 
ᒐᕙᒪᒃᑯᓐᓂᑦ ᐊᑐᐃᓐᓇᐅᑎᑕᐅᔪᑦ ᐊᑦᑕᕐᓇᕐᔭᐃᖅᓯᒪᓂᕐᒧᑦ ᐊᓯᔾᔩᓚᕿᔾᔪᑕᐅᓚᐅᖅᑯᑦ. 
 
2006 ᐅᑭᐊᔅᓵᖓᓂ ᓇᐅᔮᑦ ᓱᒃᑲᐃᓪᓕᒋᐊᖅᑎᑕᐅᓚᐅᖅᑯᖅ ᕿᒥᕐᕈᓇᓱᑦᑎᓪᓗᑕ ᐅᕙᒍᑦ 
ᖃᓄᐃᓕᐅᕆᐊᖃᕐᓂᐊᕐᒪᖔᑕ ᑖᒃᑯᓄᖓ ᐋᓐᓂᐊᕐᕕᐅᔪᓄᑦ ᑕᒪᒃᑮᓐᓄᑦ. ᑖᒃᑯᓇᓂᓕ ᓇᓗᓇᐃᖅᓯᒪᔪᓂᑦ 
ᑎᑎᕋᖅᓯᒪᔪᓂᑦ ᑕᐃᔅᓱᒪᓂᐅᓕᖅᑎᓪᓗᒍ ᕿᒥᕐᕈᓚᐅᖅᑐᒍᑦ ᑎᑎᕋᐅᔭᖅᓯᒪᓂᕐᒧᑦ ᓇᐅᔮᓄᑦ ᐊᔾᔨᒋᓗᓂᐅᒃ 
ᑕᓗᕐᔪᐊᒧᑦ. 
 
ᕿᒥᕐᕈᓂᖃᓚᐅᖅᑐᒍᑦ ᑖᒃᑯᓂᖓ ᑕᒪᒃᑮᓐᓂᒃ ᐱᔾᔪᑎᒋᓪᓗᒍ ᑕᐃᒃᑯᐊ ᐊᐅᓚᓂᖏᓐᓄᑦ ᐱᓕᕆᐊᖑᔪᑦ 
ᑎᑎᕋᖅᑕᐅᓚᐅᕐᖓᑕ ᓯᕗᓂᓪᓗᐊᖓᒍᑦ 2001-ᒥ, ᖃᐅᔾᔨᐊᓪᓚᓚᐅᕋᑦᑕ ᐊᓯᔾᔨᖅᑎᓪᓗᒋᑦ ᒪᓕᑦᑕᐅᔭᕆᐊᖃᖅᑐᑦ 
ᑕᐃᑲᓂ ᓇᐅᔮᓂ ᐃᓱᒪᓕᕆᔨᑖᕐᓂᐊᓚᐅᕐᖓᑕ ᐊᒻᒪᓗᖃᐃ ᐋᓐᓂᐊᓯᐅᖅᑎᑲᓐᓂᕐᓂᑦ. 
 
ᑕᐃᒃᑯᐊ ᓇᓗᓇᐃᖅᑕᐅᔪᑦ ᐱᓕᕆᐊᒧᑦ ᑭᖑᕙᖅᓯᒪᓕᓚᐅᕐᖓᑕ ᐃᓱᒪᓕᐅᕋᓱᓕᓚᐅᕋᑦᑕ ᑖᒃᑯᓂᖓ 
ᓇᓗᓇᐃᖅᓯᒪᓂᖏᓐᓂᑦ. ᑖᒃᑯᐊ ᒫᓐᓇᐅᔪᖅ ᑎᑎᕋᐅᔭᖅᓯᒪᔪᑦ ᕿᒥᕐᕈᔭᐅᒃᑲᓐᓂᕆᐊᓕᒃ, ᐃᓛᒃ 
ᖃᐅᔨᓴᖅᑕᐅᕕᐅᔪᒥᑦ ᐊᒻᒪᓗ ᐃᓱᒪᓕᕆᔨᐅᔪᒥᑦ ᑕᐃᒫᔅᓴᐃᓐᓇᖅ ᐊᐅᓚᔪᓐᓇᖅᑐᓂᒃ ᑕᒪᒃᑮᓐᓄᑦ ᓄᓇᓖᓐᓄᑦ 
ᑕᐃᒪᐃᓕᓛᕐᓗᓂ ᐃᑉᐱᐊᕐᔪᒻᒧᑦ ᓈᒻᒪᓈᖅᓯᒪᒐᔭᖅᑐᖅ, ᒪᕐᕉᓐᓂᒃ ᓄᓇᓖᓐᓂᒃ ᑕᕝᕙᓃᑦᑐᑦ ᐊᒻᒪ ᐱᖓᔪᐊᑦ 
ᐅᕝᕙᓘᓐᓃᑦ ᑭᖑᓂᐊᒍᑦ ᐃᑉᐱᐊᕐᔪᒻᒧᑦ ᐊᓯᐊᓄᓪᓘᓐᓃᑦ ᓄᓇᓕᐅᔪᒥᑦ ᑕᐃᒫᔅᓴᐃᓐᓇᖅ ᐊᖏᔪᒥᑦ 
ᐊᑐᖅᑕᐅᖃᓯᐅᔾᔭᐅᔪᓐᓇᕋᔭᖅᑐᓂᒃ ᐊᑭᑐᔪᖅᑐᕈᑎᑎᒍᑦ. ᑖᓐᓇᓕ ᓇᐅᔮᖑᔪᖅ ᐱᔭᕇᔭᖅᓯᒪᓐᖏᑦᑐᖅ ᓱᓕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᖃᐅᔨᒪᔭᒃᑯᑦ ᑖᓐᓇ ᒪᓕᒐᓕᐅᕐᕕᒃ 
ᐊᖏᖅᓯᓚᐅᖅᓯᒪᒻᒪᑕ ᑮᓇᐅᔭᓂᒃ ᐃᓚᒋᐊᕈᑎᒃᓴᓂᒃ ᐃᒡᓗᕐᔪᐊᒧᑦ ᐊᑐᖅᑐᒋᑦ ᑮᓇᐅᔭᐃᑦ ᐊᔾᔨᒌᓐᖏᑦᑐᓄᑦ 
ᐱᓕᕆᐊᓄᑦ ᐃᓱᒫᓘᑕᐅᔪᓂᑦ ᐃᓱᒫᓗᑎᖃᕋᒪ ᑖᒃᑯᓄᖓ. ᑖᒃᑯᐊ ᓇᓗᓇᐃᔭᖅᓯᒪᔪᑦ ᐸᐃᑉᐹᑦ ᑐᓂᔾᔪᓯᐊᕗᑦ 
ᐅᑭᐅᒧᑦ ᒫᓐᓇ ᐊᑐᕐᓂᐊᖅᑐᑦ ᓈᒻᒪᖏᒻᒪᑕ, ᓇᓕᒧᓐᖏᒻᒪᑕ, ᓱᓕᓐᖏᒻᒪᑕ. 
 
ᐊᐱᖅᑯᑎᒐ, ᑕᐃᒪ ᒥᔅ ᐳᕋᐅᓐ ᐅᖃᖅᑲᐅᒻᒪᑦ ᑖᒃᑯᐊ ᓇᓗᓇᐃᔭᖅᓯᒪᔪᑦ ᐱᐊᓂᒃᓯᒪᓐᓂᖅᐸᑕ ᐊᓯᔾᔩᓯᒪᓕᖅᐹᑦ 
ᑕᐃᒪᓐᖓᓂᒃ ᓇᓗᓇᐃᖅᓯᒍᓐᓇᖅᐸ ᖃᖓ ᑖᒃᑯᐊ ᓇᓗᓇᐃᔭᖅᓯᒪᔪᑦ ᐊᓖᓚᔪᐃᓐ ᐅᑭᐅᒧᑦ ᒫᓐᓇ ᐸᕐᓇᒃᑕᐅᓯᒪᔪᑦ 
ᐊᓯᔾᔨᖅᑕᐅᓯᒪᓕᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᒥᔅ ᐸᕋᐅᓐ ᑭᐅᑎᓐᓂᐊᖅᑕᕋ ᑖᒃᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐸᕋᐅᓐ, ᐊᑏ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒎᓯᖓ ᐸᐃᑉᐹᑉ ᓇᓗᓇᐃᔭᖅᓯᒪᔪᖅ ᐃᓂᖏᖅᑕᐅᓯᒪᔪᑦ 
ᐋᓐᓂᐊᕕᒃᓴᓄᑦ ᐃᓂᖏᕈᑕᐅᓂᐊᖅᑐᑦ ᐋᓐᓂᐊᕕᒃᓴᓄᑦ ᐃᓄᓕᕆᔨᒃᑯᓐᓂ ᑐᓂᓯᓯᒪᒻᒪᑕ ᑖᒃᑯᓄᖓ ᐊᑭᑐᔫᑎᓄᑦ 
ᐃᓕᖓᔪᓂᒃ ᐊᒻᒪ ᑮᓇᐅᔭᓕᕆᔨ ᑲᑎᒪᔨᖏᓐᓄᑦ ᔫᓐᒥ ᑐᓂᕐᔪᑕᐅᓚᐅᖅᑐᖅ ᐃᓇᖏᐅᑕᐅᓂᐊᖅᖢᑎᒃ 
ᐋᓐᓂᐊᕕᒃᓴᓄᑦ ᐃᓕᑕᖅᓯᔾᔪᑕᐅᓪᓗᑎᒃ ᑐᓂᔾᔪᑕᐅᓚᐅᖅᓯᒪᔪᑐᖃᓂᒃ ᐃᓚᒋᐊᕈᑎᔅᓴᓄᑦ ᐃᓪᓗᕐᔪᐊᕐᒧᑦ 
ᐋᓐᓂᐊᕕᒃᓴᒧᑦ ᐊᒻᒪ ᑐᓂᔾᔪᑕᐅᓪᓗᑎᒃ ᑲᑎᒪᔨᕌᓛᓄᑦ ᐋᓐᓂᐊᕕᒃᓴᐃᑦ ᐱᑦᔪᑎᒋᓪᓗᒋᑦ.  
 
ᐃᓚᒋᐊᕈᑎᔅᓴᑐᐃᓐᓇᐃᑦ. ᐋᖅᑭᒋᐊᖅᑕᐅᓗᑎᒃ ᐃᓚᒋᐊᕈᑎᔅᓴᐅᖏᑦᑐᒧᑦ. ᒫᓐᓇ ᑖᒃᑯᐊ ᐊᓯᔾᔨᖅᑕᐅᓯᒪᓕᖅᑐᑦ 
ᑐᓂᕐᔪᑕᐅᓕᖅᓯᒪᔪᑦ ᐊᒻᒪ ᖃᐅᔨᓚᐅᖅᑕᕗᑦ ᐅᑭᐅᖑᓚᐅᖅᑐᒥ ᑖᒃᑯᐊ ᑕᐃᒎᓯᖏᑦ ᐊᓯᔾᔨᖅᑕᐅᓯᒪᔪᑦ 
ᐱᐅᓛᖑᓪᓗᑎᒃ ᐊᑐᓕᖁᔭᐅᓯᒪᔪᑦ ᒐᕙᒪᒃᑯᓐᓄᑦ ᐊᖏᖅᑕᐅᖁᔭᐅᓪᓗᑎᒃ ᐃᖅᑲᓇᐃᔭᖃᑎᒌᓐᓂᕗᑦ ᑖᒃᑯᐊ 
ᓄᓇᓕᓕᕆᔨᒃᑯᓪᓗ ᐅᕙᒍᓪᓗ ᑲᑐᔾᔨᓪᓗᑕ ᐱᓕᕆᐊᕐᕆᓯᒪᔭᕗᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅ ᐸᕋᐅᓐ ᑭᐅᒻᒪᑦ. ᑕᐃᒪ ᐅᖃᓕᒫᕈᒃᑯᑦ ᓱᓕᔪᒥᒃ ᑕᒻᒪᖏᓪᓗᖓ ᔫᓐᒥ 
ᑮᓇᐅᔭᓕᕆᔩᑦ ᑲᑎᒪᔨᖏᑦ ᒥᓂᔅᑕᐃᓪᓗ ᐅᖃᖅᓯᒪᔪᑦ ᐅᕙᓂ ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᓇᐅᔮᓂ 
ᐊᓐᓂᐊᖅᕕᐅᑉ ᑕᐃᓐᓇ ᑕᓗᕐᔪᐊᕐᒥᓗ. 
 
ᖃᓄᖅ ᐊᓯᔾᔩᓚᐅᖅᐸᑦ ᑕᐃᒃᑯᐊ ᐱᓪᓗᒋᑦ ᒪᕐᕉᒃ. ᑖᒃᑯᐊ ᐊᓖᓚᔪᐃᑦ ᓇᓗᓇᐃᔭᖅᓯᒪᔪᑦ ᐱᑦᔪᑎᒋᓪᓗᒋᑦ ᓯᕗᓂᐊᒍᑦ 
ᑖᓐᓇ ᐊᑐᖅᑕᐅᓪᓗᓂ ᑎᑎᖅᑐᖅᑕᐅᓯᒪᓂᖓ ᑕᓗᕐᔪᐊᕐᒧᑦ. ᑕᕝᕙ ᓇᓗᓇᐃᖅᓯᔾᔪᑕᐅᕗᑦ 
ᓯᕗᓪᓕᐅᑎᑕᐅᔭᕆᐊᖃᓚᐅᕐᓂᖏᓐᓄᑦ ᐱᓕᕆᐊᕐᓗ ᑲᔪᓯᓂᐊᖅᑐᑦ. ᖃᓄᖅ ᑕᕝᕙ ᐊᓯᔾᔨᖅᓯᒪᓕᖅᐸᑦ ᑕᐃᒪᓐᖓᓂᒃ 
ᔫᓂᐅᓚᐅᕐᒪᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, 2002-ᒥ ᑖᒃᑯᐊ ᐊᑕᐅᑦᑎᒃᑯᑦ 
ᐱᓕᕆᐊᖑᓂᐊᓚᐅᖅᓯᒪᒐᓗᐊᕐᒪᑎᒃ ᐊᓯᔾᔨᖅᑕᐅᓪᓗᑎᒃ ᑭᖑᕙᓕᖅᖢᑎᓪᓗ.  
 
ᒥᔅ ᐸᕋᐅᓐ ᑭᐅᑏᓐᓇᓕᕋᒃᑯᑦ ᐃᓛᒃ ᑕᐃᒪᓐᖓᓂᒃ ᓴᖅᑭᓚᐅᕐᓂᖏᓐᓂ ᒫᓐᓇᒧᑦ ᐃᓕᖓᓕᖅᑐᑦ. ᑭᐅᑎᓐᓂᐊᕐᕋᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᖁᔭᓐᓇᒦᒃ. ᒥᔅ ᐸᕋᐅᓐ, ᐊᑏ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᓱᒪᓂ ᐱᒋᐊᓕᓵᖅᑎᓪᓗᑕ ᒐᕙᒪᒃᑯᑦ ᐱᒋᐊᓕᓵᖅᑎᓪᓗᒋᑦ 
ᓇᐅᔮᑦ ᑕᓗᕐᔪᐊᓪᓗ ᐋᓐᓂᐊᕕᒃᓴᖏᑦ ᐱᑦᔪᑎᒋᓪᓗᒋᑦ ᑲᑎᓐᖓᓚᐅᕐᖓᑎᒃ ᐊᑭᑐᔫᑎᓂ ᐸᕐᓇᐅᑎᓂ.  

ᑕᐃᒫᒃ ᒥᓂᔅᑕᐅᑉ ᑐᒡᓕᐊ, ᒥᔅᑕ ᑳᒻᐳᓪ ᐅᖃᓚᐅᖅᓯᒪᒻᒪᑦ ᑖᒃᑯᐊ ᐸᕐᓇᐃᑎᓪᓗᒋᑦ ᑕᐃᒃᓱᒪᓂ ᑖᒃᑯᐊ ᐱᓕᕆᕝᕕᕗᑦ 
ᑐᕌᒐᖃᓚᐅᖅᓯᒪᒐᓗᐊᕐᒪᑕ ᑖᒃᑯᓂᖓ ᑭᓯᐊᓂ ᐊᔭᐅᖅᑐᖅᑕᐅᑎᓪᓗᑕ ᑖᒃᑯᓄᖓ ᐊᑭᑐᔫᑎᓄᑦ ᐃᓕᖓᔪᑦ 
ᓇᓗᓇᐃᔭᖅᓯᒪᔪᓪᓗ ᐸᐃᑉᐹᑦ. 
 
ᓯᕗᓪᓕᖅᐹᒥ ᑕᓗᕐᔪᐊ ᓇᓗᓇᐃᖅᑕᐅᓚᐅᖅᓯᒪᒻᒪᓐ ᓯᕗᓪᓕᐅᓪᓗᓂ ᓇᐅᔮᑦ ᐋᓐᓂᐊᕕᒃᓴᖓᓂᒃ. ᑖᒃᑯᐊ ᑮᓇᐅᔭᐃᑦ 
ᐃᓕᖓᔪᑦ ᐅᑭᐅᖑᓕᖅᑐᑦ ᖄᖏᖅᓯᒪᔪᑦ ᐊᑭᑐᔫᑎᓄᑦ ᐸᕐᓇᐅᑏᑦ ᓄᓇᓕᓐᓂ ᐋᓐᓂᐊᕕᒃᓴᖅ ᑕᓗᕐᔪᐊᓂ 
ᓯᕗᓂᐊᒍᑦ ᐅᑭᐅᒥ ᐱᒋᐊᓚᐅᖅᓯᒪᔪᖅ ᓴᓇᔭᐅᒋᐊᓕᖅᖢᓂ ᒪᑭᑎᑕᐅᓂᒐ ᐊᒻᒪᓗ ᓇᐅᔮᓂ ᐋᓐᓂᐊᕕᒃᓴᖅ 
ᑭᖑᓂᐊᒍᑦ.  
 
ᓇᓂᔪᓐᓇᓚᐅᖏᓇᑦᑎᒍ ᓯᕗᓪᓕᖅᒥ ᓴᓇᔾᔪᑕᐅᓂᐊᓚᐅᖅᑐᐃᓐ ᑮᓇᐅᔭᐃᑦ ᐅᑭᐅᒥᒃ ᐊᑕᐅᓯᕐᒧᑦ. ᑕᐃᒪ 
ᐅᖃᑦᑎᓪᓗᑕ ᐸᕐᓇᐅᑏᑦ ᓇᐅᔮᓄᑦ ᑕᓗᕐᔪᐊᕐᒧᑦ ᐸᕐᓇᐅᑕᐅᓕᓚᐅᖅᓯᒪᒻᒪᑕ. ᑖᒃᑯᐊ ᐅᑭᐅᓄᑦ ᑕᓪᓕᒪᓄᑦ 
ᑎᑎᕋᐅᔭᖅᓯᒪᔪᑦ ᑕᓗᕐᔪᐊᓄᑦ ᓄᖅᑲᐅᖅᓚᐅᖅᓯᒪᒐᑦᑎᒍ ᐊᒻᒪ ᐊᐱᕆᓪᓗᒍ ᑎᑎᖅᑐᖅᑎ ᐃᓪᓗᔾᔪᐊᔅᓴᓄᑦ. 
 
ᑕᐃᒪ ᓇᐅᔮᓂ ᐋᖅᑭᒋᐊᓚᐅᖅᓯᒪᒐᑦᑎᒍᑦ ᐃᓂᖃᕐᓂᖅᓴᐅᓕᖁᓪᓗᒍ ᐊᒻᒪᓗ 
ᐃᖅᑲᓇᐃᔭᖅᑎᖃᕐᓂᖅᓴᐅᓕᖁᓪᓗᒍᓗ ᑕᐃᒪ ᒫᓐᓇ ᐋᖅᑭᒋᐊᖅᑕᐅᔾᔪᑎᐊ ᑕᓗᕐᔪᐊᖅ ᐋᓐᓂᐊᕕᒻᒧᑦ ᐱᓕᕆᐊᖑᔪᖅ 
ᓇᐅᔮᓪᓗ ᐋᓐᓂᐊᕕᒃᓴᖓᓄᑦ ᐊᑦᔨᒌᓪᓗᑎᒃ ᑭᓯᐊᓂ ᑕᓗᕐᔪᐊᖅ ᓴᖅᑭᑎᑕᐅᓕᓚᐅᕐᒪᓐ ᓯᕗᓂᐊᒍᑦ ᐅᑭᐅᒥ. 
ᓯᕗᓂᐊᒍᑦ ᐱᔪᒥᓵᕈᑎᒃᑯᑦ ᑳᑦᑐᓛᒃᑯᑦ. ᑕᐃᒪ. 
 
ᑕᐃᓐᓇ ᑎᑎᖅᑐᖅᑕᐅᓂᖓ ᐊᑐᕐᓂᐊᓕᓚᐅᕐᒥᒐᑦᑎᒍᑦ ᐊᔾᔨᖓ ᓇᐅᔮᓄᑦ. ᓇᓗᓇᕈᔪᑦᑖᒐᓗᐊᖅ ᑭᓯᐊᓂ 
ᐊᔪᕐᒃᓇᖅᑐᒻᒪᕿᐅᖃᑦᑕᒪᐅᕐᒪᑦ ᑖᒃᑯᐊ ᑕᒪᕐᒥ ᐊᑕᐅᒃᑎᒃᑯᑦ ᐱᓕᕆᐊᕆᔭᐅᓇᓱᓐᓂᐊᑎᓪᓗᒋᑦ ᐊᒻᒪᓗ 
ᐊᑐᐃᓐᓇᐅᑎᑦᑎᓂᐊᖅᑎᓪᓗᑕᓗ ᓄᓇᓕᖕᓄᑦ ᐃᓱᖅᑐᓂᑦ ᐱᓕᕆᐊᓂᑦ ᐱᓕᕆᔾᔪᑎᓄᓪᓗ ᑲᔪᓯᓂᐊᖅᑎᓪᓗᒋᑦ 
ᓄᓇᓕᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒪ ᐃᓕᖓᔪᑦ ᐊᒻᒪᓗ ᑕᐅᑦᑐᒃᓴᖏᑦ ᑖᒃᑯᐊ 
ᓯᕗᓪᓕᐅᑎᑕᐅᓂᐊᖅᑐᑦ ᒥᓂᔅᑕᐅᑉ ᐅᖃᖅᑲᐅᔭᖏᑦ. ᓯᕗᓪᓕᐅᑎᑦᑎᓂᕐᒥᑦ ᐊᑭᑐᔫᑎᓂᑦ ᐸᕐᓇᐅᑎᓄᑦ ᖃᓄᖅᓕ 
20ᓂ ᐅᑭᐅᓖᑦ ᐃᔾ;ᕐᔪᐊᑦ 26 year old ᓴᓇᔭᐅᖏᖔᕐᓗᓂ ᐃᒡᓗᕐᔪᐊᖅ. 
 
ᑕᐃᒫᒃ ᑮᓇᐅᔭᓕᕆᔩᒃ ᑲᑎᒪᔨᖏᓐᓂ ᐃᓚᐅᑎᓪᓗᖓ ᑖᓐᓇ 26ᓂ ᐊᕐᕌᒍᓕᒃ ᑮᓇᐅᔭᓕᕆᔨᓂᑦ 
ᐅᖓᕙᖅᑎᑕᐅᑐᐃᓐᓇᖔᕐᖢᓂ. ᐃᓱᒫᓘᑎᓕᒻᒪᕆᐊᓘᒐᒪ ᑕᒪᑦᓱᒧᖓ ᑕᖅᑳᓂᓗ. ᑖᓐᓇ ᐱᓪᓗᒍ ᑐᑭᓯᐅᒪᖏᑕᕋ 
ᑕᒪᓐᓇ ᐃᓕᖓᔪᖏᑦ ᐊᒻᒪ ᑕᐅᑦᑐᖏᑦ, ᑕᐃᒪᓐᓇᐃᓘᕈᓐᓇᕐᒪᖔᑕ. ᑕᐃᒪ ᐊᐱᕆᕗᖓ ᖃᓄᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓱᓕ ᕈᔅᒥᐅᕆ 
ᐅᑭᐅᑎᒃᑲᓂᕐᓂᐊᕋᒃᑯ ᑖᒃᑯᐊ ᒐᕙᒪᒃᑯᑦ ᒪᓕᖃᑦᑕᖅᑕᖏᑦ ᐊᑐᖃᑦᑕᖅᑕᖏᑦ ᑕᒪᒃᑯᓄᖓ ᐊᔪᕐᓇᕐᓂᐅᔪᓂᑦ 
ᑕᐃᑯᖓ ᑲᔪᓯᓂᕆᔭᖓ ᓴᓇᔭᐅᓂᖓᓄᑦ ᓄᓇᓕᓐᓄᑦ ᖃᐅᔨᓴᖅᑕᐅᓂᖓ ᓄᓇᓖᑦ ᐃᓄᒋᐊᕐᓂᖓ 
ᖃᐅᔨᓴᖅᑕᐅᓂᖓᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐅᓐ, ᐊᑏ. 

ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᖃᖅᑰᖅᑐᒍᑦ ᕿᒥᕈᓗᒋᑦ ᑖᒃᑯᐊ ᐃᓕᖓᓂᖏᑦ ᑕᒪᒃᑯᐊ 
ᐱᒋᐊᓚᐅᖅᓯᒪᓂᖏᓐᓂ. ᑕᓗᕐᔪᐊᖅ ᓯᕗᓪᓕᐅᓚᐅᖅᓯᒪᒻᒪᑦ ᓯᕗᓪᓕᐅᑎᑕᐅᓕᓚᐅᖅᓯᒪᒻᒪᑦ ᐊᔪᕐᓇᕐᓂᖓᑕ 
ᐊᑐᖅᑕᐅᓪᓗᓂ ᑐᒃᓯᕋᖅᑕᐅᓪᓗᓂ ᓄᓇᓕᖕᒥᐅᓄᑦ ᐊᒻᒪᓗ ᕿᑎᕐᒥᐅᓄᑦ ᐊᒻᒪᓗ ᑕᐃᓐᓇ ᐋᓐᓂᐊᕐᕕᖓ ᑕᐃᒪᓐᓇ 
ᐱᔭᐅᓚᐅᖅᓯᒪᒻᒪᑦ 2002-03ᒥᓗ ᑕᐃᑲᓂ ᒐᕙᒪᒃᑯᑦ ᓄᑖᖑᓚᐅᖅᓯᒪᒻᒪᑕ ᐊᒻᒪ ᓄᑖᖑᓚᐅᖅᓯᒪᒋᓪᓗᖓ 
ᐃᖅᑲᓇᐃᔮᕋᓂᒃ. 
 
ᓄᓇᓖᑦ ᐱᑲᓂ ᐃᑉᐱᐊᕐᔪᒥᑦ ᐊᓯᖓ ᐋᓐᓂᐊᕐᕖᑦ ᓯᕗᒧᑦᑕᐅᓚᐅᖏᒻᒪᑕ ᐊᕕᑦᑐᖅᓯᒪᔪᓂ ᓄᓇᕗᒻᒥ 
ᑖᒃᑯᓄᓇᖓᓪᓗ ᐋᓐᓂᐊᖅᑕᐃᓕᓕᕆᔨᒃᑯᓐᓂᑦ ᓯᕗᓪᓕᐅᑎᑕᐅᔭᕆᐊᖃᕐᓂᖏᓐᓂ. ᖃᐅᔨᒪᓚᐅᑦᑑᒐᓗᐊᖅᑐᒍᑦ 
2004ᒥ ᐃᓱᒫᓘᑎᑕᖃᓚᐅᕐᐸᑦ ᓄᓇᕗᑦ ᐊᕕᑦᑐᖅᓯᒪᔪᖏᓐᓂ ᐋᓐᓂᐊᖅᑕᐃᓕᒪᓕᕆᔨᒃᑯᓐᓂᑦ ᓄᓇᓕᕆᔨᒃᑯᓂᓪᓗ 
ᑖᒃᑯᐊᓗ ᓄᓇᓕᓕᕆᔨᒃᑯᑦ ᑲᔪᓯᖁᔭᐅᓪᓗᑎ ᖃᐅᔨᓴᐃᓂᕐᒥᑦ ᐃᓕᖓᓂᖏᓐᓂ ᑖᒃᑯᐊ ᐋᓐᓂᐊᕐᕖᑦ  
 
ᑖᒃᑯᐊ ᓄᓇᓕᓕᕆᔨᒃᑯᑦ ᓱᓇᓂᑦ ᐸᕐᓇᐅᑎᖃᕆᐊᖃᕐᐱᑕ ᓱᓇᓄᑦ ᑖᒃᑯᐊ ᓄᓇᓖᑦ ᐋᓐᓂᐊᕐᕕᒻᒥ ᐱᓪᓗᒍ ᑕᐃᒪᓕ 
ᑕᐃᒃᓱᒪᓂ ᐅᖃᓚᐅᖅᓯᒪᔪ ᐊᑐᓕᖁᔭᐅᔪᒡᒎᖅ ᐸᕐᓴᐅᑕᐅᓂᐊᖅᑐᑦ ᐃᓇᖏᖅᑕᐅᓂᐊᖅᖢᓂ ᐃᑉᐱᐊᕐᔪᒃ 
ᐋᓐᓂᐊᕐᕕᖓ. 
 
ᐊᒻᒪ ᓇᐅᔮᑦ ᓴᖅᑭᓕᓚᐅᖅᑐ ᑖᒃᑯᐊ ᕿᒥᕈᒍᒃᓯᐅᒃ ᑕᐅᓄᖓ ᐊᑖᓄᑦ ᒪᓕᑉᐸᓪᓕᐊᓗᒋᑦ ᐃᓕᖓᔪᑦ ᑕᐃᒪ 
ᓯᕗᓪᓕᕐᐹᒥᑦ ᑖᓐᓇ ᐱᒋᐊᓕᖅᑎᓪᓗᒍ ᒐᕙᒪᒃᑯᑦ ᐃᓱᒪᓕᐊᕆᔭᐅᓚᐅᖅᓯᒪᒻᒪᑕ ᑕᐃᑲᓂ. ᓱᒃᑲᐃᒪᐅᕋᑦᑕ 
ᐱᐊᓂᒃᓯᓐᓇᓱᓐᓂᕐᒥᑦ ᒫᓐᓇᒧᑦ. 
 
ᑕᐃᒃᑯᐊ ᓯᕗᓪᓕᐅᑎᑕᖏᑦ ᒐᕙᒪᒃᑯᑦ ᐊᒻᒪᓗ ᐱᓇᓱᐊᕈᓯᓂᑦ ᐱᖓᓱᓄᑦ ᐋᓐᓂᐊᕐᕖᑦ ᐊᒻᒪᓗ ᓲᕐᓗ ᑲᒪᒃᑯᐅᔪᖅ 
ᐋᓐᓂᐊᖅᑐᓄᑦ ᑮᓇᐅᔭᖅᑎᒍᑐᐃᓐᓇᐅᖏᑦᑐᖅ ᐊᑦᑐᖅᓯᓂᐅᒻᒪᑦ ᒐᕙᒪᒃᑯᓐᓂᑦ ᑭᓯᐊᓂ ᐃᓄᓐᓄᑦ 
ᐃᖅᑲᓴᐃᔭᖅᑎᓄᓪᓗ ᐊᒃᓱᕈᖅᑎᑦᑎᓕᕐᒪᑕ ᑖᒃᑯᐊᓗ ᓄᓇᓕᒐᓕᕆᔨᒃᑯᓄᓪᓗ ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᑎᒥᖓᓐᓄᑦ. 
 
ᑭᓯᐊᓂ ᓱᓇᒥᑦ ᓄᖅᑕᖅᑎᑦᑎᔭᕆᐊᖃᕐᓂᖅᓴᐅᓚᐅᕋᑦᑕ ᐃᓛᒃ ᐃᒪᓐᓇ ᐃᖅᑲᓇᐃᔭᖅᑏᑦ ᐃᓱᓕᓯᒪᓚᐅᕐᒪᑕ. ᑕᐃᒪ 
ᐅᑎᕐᓗᖑ ᐃᓱᒪᓕᐊᕆᔭᐅᓚᐅᖅᑐᖅ ᓯᕗᓪᓕᐅᑎᑕᐅᔭᕆᐊᖃᖅᑐᓄᑦ ᑕᓗᕐᔪᐊᖅ, ᓇᐅᔮᑦ ᐋᖅᑭᑦᑕᐅᓚᐅᕐᒪᑕ 
ᑕᐃᒃᑯᐊ ᐅᑭᐅ ᐱᒋᐊᓕᓵᖅᑎᓪᓗᒍ ᒪᓕᒐᓕᐅᖅᐊᑏᑦ ᑖᒃᑯᐊ 2004 ᐊᒻᒪ 2005-ᒧᑦ ᐃᓕᔭᐅᓪᓗᑎᑦ. 
 
ᐊᔭᐅᑐᖅᑕᐅᓂᖏᑦ ᐱᖓᓱᑦ ᐊᕕᑦᑐᖅᓯᒪᔪᑦ ᓄᓇᖏᓐᓂ ᓄᓇᕗᒻᒥ ᐋᓐᓂᐊᕐᕖᑦ ᐱᔾᔪᑎᒋᓪᓗᒋᑦ ᐊᖏᔪᐋᓘᒻᒪᑦ 
ᒐᕙᒪᒃᑯᑦ ᐱᑦᑎᐊᖅᓯᒪᔪᐋᓗᐃᑦ ᑖᒃᑯᓂᖓ ᐃᒡᓗᕐᔪᐊᓂᑦ ᒪᑭᑎᑦᑎᓂᕐᒥᑦ ᑭᓯᐊᓂ ᐃᓚᖏᑦ 
ᓄᖅᑲᖓᑎᑕᐅᑲᐃᓐᓇᕆᐊᖃᓚᐅᕐᒪᑕ ᐃᓱᒪᓕᐅᓕᓚᐅᖅᑐᑎᓪᓗ ᓄᓇᓖᑦ ᐱᖓᓱᑦ ᒪᕐᕉᒃ ᑖᒃᑯᐊ ᐊᒻᒪ ᐱᖓᔪᐊ 
ᒥᑭᓂᖅᓴᐃᑦ ᐋᓐᓂᐊᕕᔅᓴᐃᑦ ᐱᓪᓗᒋᑦ. 
 
ᓄᓇᓕᓐᓂ ᐃᖅᑲᓇᐃᔭᖅᑎᖃᑦᑎᐊᓚᐅᖅᐸᑕ ᐊᔪᕐᓇᓚᐅᓐᖏᑦᑑᒐᓗᐊᖅ ᑭᓯᐊᓂ ᐊᔪᕐᓇᓚᐅᕐᒪᑦ ᐱᓕᕆᒐᑦᑕ 
ᑕᐃᔅᓱᒪᓂᐅᓚᐅᖅᑐᖅ ᑕᐃᒃᑯᐊ ᐱᐊᓂᒻᒪᑕ ᐋᖅᑭᒍᓐᓇᕈᓐᓃᕋᑦᑎᒍ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᕋ, ᐃᒃᓯᕙᐅᑖᖅ, ᐃᒃᐱᐊᕐᔪᒃ ᐱᓪᓗᒍ ᑭᓯᐊᓂ ᓇᐅᔮᑦ 
ᑐᑭᓯᐅᒪᔭᕋ ᑐᑭᖓ ᑐᑭᓕᐅᒐᓗᐊᖅ.  
 
ᐃᒃᓯᕙᐅᑖᖅ, ᐅᓇᑦᑕᐅᖅ ᐃᓱᒫᓘᑎᒋᔭᕋ ᐅᖃᖅᑲᐅᒻᒪᑦ ᐊᓯᖏᑦ ᒐᕙᒪᒃᑯᓐᓂ ᑎᒥᐅᔪᑦ ᐊᕕᑦᑐᖅᓯᒪᔪᖏᓐᓂ ᑖᒃᑯᐊ 
ᐱᐅᔫᓂᖏᑦ ᓈᒻᒪᓐᓂᖏᓪᓗ ᑖᒃᑯᐊ ᐊᑭᑐᔫᑎᓄᑦ ᑮᓇᐅᔭᐃᑦ.  

ᐃᓕᓯᑐᐃᓐᓇᖅᐱᑕ ᐱᓕᕆᐊᒃᓴᓃᑦ ᐸᐃᑉᐹᓄᑦ ᐊᒻᒪ ᐱᐊᓂᒃᐸᑕ ᓈᓴᐅᑏᑦ ᖃᐃᑉᐸᑕ ᐆᒃᑐᑐᓪᓗ ᑳᓐᑐᕌᓴᓄᑦ 
ᐅᖓᑕᐅᔾᔨᑉᐸᑕ ᐃᓱᒪᓕᐅᕆᓕᖃᑦᑕᖅᐹᑦ ᑲᔪᓯᓕᖅᖢᑎᑦ ᓇᓪᓕᐊ ᐊᑭᓕᕈᓐᓇᖏᖢᑎᒍ 
ᐃᖏᕐᕋᓯᒋᐊᑐᐃᓐᓇᖃᑦᑕᖅᑐᑦ.  
 
ᑕᐃᒪ ᐃᓱᒪᓕᐅᕆᔪᓐᓇᕆᐊᖃᕋᑦᑕ ᓱᓕᔪᓂᑦ ᑐᑭᓯᔾᔪᑎᓂᑦ ᐱᓗᑕ ᕿᒥᕐᕈᒍᔅᓯᐅᒃ ᑖᒃᑯᐊ ᓇᓗᓇᐃᔭᖅᓯᒪᔪᑦ 
ᐸᐃᑉᐹᑦ ᑕᓗᕐᔪᐊᑦ ᐱᔾᔪᑎᒋᓪᓗᒍ ᐱᓕᕆᐊᖓ ᐊᑭᖓ Class CSᓄ ᓇᓗᓇᐃᖅᔭᖅᓯᒪᔪᑦ ᑮᓇᐅᔭᐃᑦ. ᑕᐃᒪ 
ᑕᐃᒃᑯᐊ ᐱᔪᓐᓇᕐᓂᖏᑦ ᐊᐱᖅᑯᑕᐅᒻᒪᑦ ᓱᓕᔫᓂᖓᓄᑦ. ᑕᐃᒪ ᐃᓱᒪᓕᐅᕆᖃᑦᑕᖅᐹᑦ ᐱᓕᕆᐊᒥᑦ 
ᑲᔪᓯᑎᑦᑎᓪᓗᑎᑦ $220,000-ᒧᑦ ᑎᑎᖅᑐᖅᑕᐅᓂᕐᒧᑦ ᐊᒻᒪ $800,000-ᒥᑦ ᖃᖔᓄᑦ ᐃᓕᓯᓪᓗᑎᑦ ᐊᑭᑐ $13-
ᒥᓕᐊᓐᖑᓂᐊᕐᒪᑦ. ᑖᓐᓇ ᑎᑎᖅᑐᖅᑕᐅᓂᖓ ᐅᑎᕐᓗᓂ $26-ᒥᓕᐊᓐᖑᓕᕆᓪᓗᓂ. ᖃᐅᔨᒪᓐᖏᑕᕗᑦ ᑖᓐᓇ 
ᓱᓕᒻᒪᖔᑦ. 
 
ᑕᐃᒪ ᐅᕙᒍᓪᓕ ᑐᑭᓯᓇᖅᑐᓂᑦ ᐃᓱᒪᓕᐅᕆᔾᔪᑎᖃᕆᐊᖃᕋᑦᑕ ᓱᓕᔪᓂᑦ ᑖᒃᑯᐊ ᐸᐃᑉᐹᓂᑦ ᐅᑭᐅᓄᑦ ᑕᓪᓕᒪᓄᑦ 
ᐃᓕᖓᔪᑦ ᑕᐃᒃᑯᐊ ᑳᓐᑐᕌᑖᕋᓱᒃᑐᑦ ᑎᓯᕝᕙᒥᓗ ᓇᓪᓕᐊ ᑲᔪᓯᓂᐊᖅᐸᑦ? ᒥᓂᔅᑕ ᑕᐃᒪ ᑮᓇᐅᔭᓕᕆᔩᑦ 
ᑲᑎᒪᔨᖏᓐᓄᑦ ᐃᓕᓪᓗᑎᑦ ᐃᓱᒪᓕᐅᕐᓗᑎᑦ ᑕᐃᒪ ᓇᐅᔮᑦ ᐲᖅᑕᐅᓚᐅᖅᐳᖅ ᐊᒻᒪᓗ ᐃᒃᐱᐊᕐᔪᒃ 
ᐲᖅᑕᐅᓚᐅᕆᕗᖅ ᐋᓐᓂᐊᕕᔅᓴᖓᓄᑦ. ᑭᖑᕙᕆᐊᖅᑕᐅᓪᓗᑎᑦ ᐊᔭᑦᑕᐅᑐᐃᓐᓇᓚᐅᖅᑐᑦ ᑭᖑᒻᒧᑦ.  
 
ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᓐᖏᑦᑐᑦ ᓇᓪᓕᐊᑦ ᓯᕗᓪᓕᐅᑎᑕᐅᓂᐊᕐᒪᖔᑦ ᐊᒻᒪᓗ ᐊᐱᖅᑯᑎᖃᕐᑐᖓ 
ᐊᖏᖅᑎᑎᓪᓗᑕ ᓱᕐᓗ ᐃᓗᓕᖃᓐᖏᑦᑐᒥᑦ ᓯᒃᑭᔅᓴᒥᑦ ᐊᑎᓕᐅᕆᖃᑦᑕᕋᑦᑕ ᑕᐃᒪᐃᓕᐅᖅᑎᓪᓗᖓ ᐅᕙᖓᓗ 
ᓇᒻᒥᓂᖅ ᑕᐃᒪᐃᓐᓇᐃᓕᐅᖅᑐᒍᑦ. ᑕᑯᓯᒪᒐᑦᑕ ᐊᓯᖏᑦ ᐱᓕᕆᐊᑦ ᐊᐱᖅᑯᑎᓐᖏᓐᓂᖅᐹᖑᓚᐅᖅᑐᖅ ᑎᑭᑦᑐᖅ 
ᐅᕙᑦᑎᓐᓄᑦ ᐅᖅᓱᖅᑑᒧᑦ ᑮᓇᐅᔭᖃᕐᑎᓚᐅᖅᓯᒪᔭᕗᑦ $13-15-ᒥᓕᐊᓐ ᒪᕐᕈᐃᑕᓪᓗᐊᖅᑐᓂ ᐅᓄᖅᓯᒋᐊᓚᐅᖅᑐᖅ. 
ᑕᕝᕙ ᑖᓐᓇ 13-ᖑᖅᖢᓂ ᐊᒃᐸᓪᓗᐊᖓᓂ ᐊᖏᓪᓕᒋᐊᓚᐅᖅᑐᖅ ᑖᒃᑯᐊᓗ ᑭᖑᕙᕆᐊᖅᑐᑦ ᒥᑭᓂᖅᓴᐅᔫᒐᓗᐊᑦ 
ᑭᓯᐊᓂ ᑕᓗᕐᔪᐊᕐᒧᑦ ᑭᓯᐊᓂ ᓈᓴᐅᑏᑦ ᑖᒃᑯᐊ ᐱᔫᒥᓵᕈᑎᒃᑯᑦ ᑳᓐᑐᕌᔅᓴᓄᑦ ᑲᔪᓯᑐᐃᓐᓇᕆᓪᓗᑎᒃ 
ᐅᖃᐅᓯᔅᓴᖃᕐᕕᒋᓐᖏᑕᕗᑦ ᐱᕕᖃᕐᕕᒋᓐᖏᑕᕗᑦ.  
 
ᑕᐃᒪᓕ ᐊᑐᐃᓐᓇᐅᕈᕐᕕᐅᔭᕆᐊᖃᕐᑐᒍᑦ ᓱᓕᔪᓂᑦ ᑐᑭᓯᔾᔪᑎᓂᑦ ᐅᕙᒍᑦ ᑐᑭᓯᓇᑦᑎᐊᖅᑐᓂᑦ ᐃᓱᒪᓕᐅᕐᓂᐊᕈᑦᑕ 
ᒥᒃᓯᖃᕐᑐᓂᑦ ᐃᓱᒪᓕᐅᕐᓂᐊᕈᑦᑕ ᒐᕙᒪᒃᑯᑦ ᓱᕐᓗ ᐃᓗᓕᖃᓐᖏᑦᑐᒥᑦ ᐊᑎᓕᐅᕆᖃᑦᑕᕋᑦᑕ ᓯᒃᑭᒥᑦ 
ᓯᕗᓪᓕᐅᑎᑕᐅᔭᕆᐊᖃᕐᑐᑦ ᐋᖅᑭᑦᑕᐅᓕᕆᓪᓗᑎᑦ ᑭᖑᓂᐊᒍᑦ.  
 
ᑕᐃᒪ ᑖᒃᑯᐊ ᓇᓗᓕᕈᑎᒋᒐᒃᑭᑦ ᐱᔭᒃᓴᑦ ᒪᓕᒐᓕᐅᖅᑎᐅᓪᓗᖓ ᐱᔭᒃᓴᖃᕐᓂᕋ ᑕᐅᑐᓪᓗᒍ ᑕᐃᒪᐃᓕᐅᖅᑎᓪᓗᑕ.  
ᐊᑏ ᐊᑐᓕᕆᑦᓯ ᑮᓇᐅᔭᓂᒃ ᐃᓱᒪᕐᓲᑎᒋᔭᑦᓯᓐᓂᒃ 30-ᒥᓕᐊᐅᒐᓗᐊᑦ 26-ᒥᓕᐊᓐᖑᕆᓪᓗᓂ ᐃᒻᒪ ᖃᓄᐃᕐᓕ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐅᑎᕐᐸᑕ ᓱᓕᔪᓂᒃ ᓈᓴᐅᑎᓂᒃ ᓴᖅᑭᑎᑦᑎᓗᑎᒃ. ᖃᓄᖅ ᑖᓐᓇ ᐱᓕᕆᐊᒃ 
ᖃᓄᓪᓚᑦᑖ ᐊᑭᖃᕐᓂᐊᕐᒪᖔᑦ.  
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ ᐊᒃᓱᕈᕐᓇᖅᑐᓂᒃ 
ᓵᖓᒃᓯᖃᑦᑕᓚᐅᕋᑦᑕ ᓯᕗᐊᑦᑎᓐᓇᓱᒃᖢᑎᒍ ᐱᓕᕆᐊᒃᓴᐃᑦ ᑖᒃᑯᐊ ᑲᑎᒪᔨᐅᖃᑕᐅᔪᖅ ᓱᓕᔪᖅ ᓄᓇᕗᒻᒥ 
ᐃᓚᖓᓐᓂ ᑖᒃᑯᐊ ᓴᓇᔭᐅᔭᕆᐊᖃᖅᑐᑦ. ᓴᓇᔭᐅᔭᕆᐊᖃᖅᑐᓄᑦ ᐱᓕᕆᐊᒃᓴᖅ ᐊᒃᓱᕈᕐᓇᖅᑐᐊᓘᒻᒪᑦ ᐅᕙᑦᑎᓐᓄᑦ  

ᐊᒻᒪ ᐅᓯᑲᑦᑕᕐᓂᖅ ᐊᑭᑐᔪᐊᓘᓪᓗᓂ ᐅᐊᓕᓂᕐᒥᐅᓪᓗ ᑮᓇᐅᔭᓕᐅᖅᑐᐊᓘᓕᕐᓂᖏᓐᓄᑦ ᓴᓇᔪᐊᓘᓕᕐᓂᖏᓐᓄᑦ 
ᐊᒃᑐᐃᓂᖃᕐᒪᑦ ᕿᑎᕐᒥᐅᓂ ᐊᒻᒪᓗᑦᑕᐅ ᓄᑖᕈᕆᐊᖅᑎᑦᑎᓂᕐᒥ ᑕᐃᓯᖅᑲᐅᒐᕕᑦ ᐅᕐᓱᕐᑑᕐᒥ ᑖᓐᓇᑦᑕᐅᖅ 
ᐱᔾᔪᑎᐅᒻᒥᔪᖅ ᐃᓕᓴᕐᓯᖕᒥᔪᒍᑦ ᑕᒪᑐᒥᖓ ᑕᐃᒪᐃᓕᓚᐅᖅᑎᓪᓗᒍ ᐱᓕᕆᐊᒃᓴᐃᑦ ᐱᔾᔪᑎᒋᓪᓗᒋᑦ ᐅᑎᕐᕕᒋᓪᓗᒋᑦ  
 
ᑖᒃᑯᐊ ᐱᓕᕆᐊᒃᓵᒃ ᐱᒋᐊᖅᑕᐅᑎᓪᓗᒋᑦ 2000-ᖑᑎᓪᓗᒍ 2002, 2003-ᒥ ᐱᓕᕆᕕᒃ 
ᓯᕗᒧᐊᑦᑎᐊᕐᓂᖃᖃᑦᑕᓚᐅᖅᑐᖅ ᐱᓕᕆᐊᒃᓴᐃᑦ $55,000,000-ᖏᓐᓃᑦᑐᑦ ᑖᒃᑯᐊ ᐊᖏᖅᑕᐅᓚᐅᕐᓯᒪᔪᑦ 
ᐱᔭᕇᖅᑕᐅᖁᔭᐅᓪᓗᑎᒃ ᐃᒡᓗᓕᖕᒥ ᐅᒃᑑᑎᒋᓗᒍ ᐋᓐᓂᐊᕕᒃ ᑕᒫᓃᑦᑐᖅ ᒥᑦᑎᒪᑕᓕᖕᒥᓗ ᑲᖏᕐᖠᓂᕐᒥᓗ 
ᐃᖃᓗᒃᑑᑦᑎᐊᕐᒥᓗ ᑖᒃᑯᐊ ᑕᒡᕙ ᐱᓕᕆᐊᑦ ᑭᑭᓪᓗᒍ ᐸ̀ᖕᓂᖅᑑᖅ ᑖᒃᑯᐊ ᐃᖅᑲᓇᐃᕐᓯᒪᓪᓚᖅᑐᐃᓐᓇᐅᔪᑦ ᑭᑭᒃᖢᒍ  
 
ᑖᒃᑯᐊ ᒪᕐᕉᒃ ᐱᓕᕆᐊᒃᓵᒃ 2004-ᖑᑎᓪᓗᒍ ᒥᔅ ᐸᕋᐅᓐ ᐅᖃᖅᑲᐅᖕᒪᑦ ᓯᕗᓪᓕᐅᔾᔭᐅᔭᕆᐊᓖᑦ ᑲᑎᒪᔨᓕᒫᑦ 
ᑲᑎᒪᑎᓪᓗᒋᑦ ᒪᕐᕉᓐᓂᒃ ᐸᖅᑭᔭᐅᖏᓐᓇᕐᕕᐅᓂᐊᖅᑐᓂᒃ ᓴᓇᖁᔨᓚᐅᕐᒪᑦ ᑖᓐᓇ ᐱᔾᔪᑎᒋᓪᓗᒍ ᑮᓇᐅᔭᐃᑦ 
ᐊᒥᒐᕐᓯᓕᓚᐅᕐᒪᑕ 2003-ᒥ ᑕᐃᒪᓐᓇ ᓯᕗᒧᐊᖏᓐᓇᕋᓱᒃᑕᕋᓗᐊᕗᑦ ᑖᒃᑯᐊ ᒪᕐᕉᒃ ᐋᓐᓂᐊᕕᒃ 
ᐃᖅᑲᓂᐊᖅᑕᐅᓯᒪᓕᕐᒪᑕ ᑕᐃᒃᑯᐊ ᐸᖅᑭᔭᐅᖏᓐᓇᕐᕕᐅᖃᑦᑕᖅᑐᑦ ᐃᒻᒥᓂᒃ ᐊᔪᖅᑐᓄᑦ ᑖᒃᑯᐊ ᐱᑐᖃᐅᓕᖅᑐᑦ 
ᐋᓐᓂᐊᕕᑐᖄᒃ. ᐅᖃᖅᑲᐅᒻᒪᑦ ᒥᔅᑕ ᐸᕋᐅᓐ ᑖᒃᑯᐊ ᐋᓐᓂᐊᕖᑦ ᓄᑖᑦ ᐱᒋᓕᕐᖢᒋᑦ ᐊᒻᒪᓗᑦᑕᐅ 
ᐸᖅᑭᔭᐅᖏᓐᓇᕆᐊᖃᖅᑐᓄᑦ ᑲᒪᕕᐅᔪᖅ ᑕᐃᓐᓇ ᐱᔾᔪᑎᒋᓪᓗᒋᑦ ᑕᐃᒃᑯᐊ ᓄᖅᑲᖔᖅᑎᑕᐅᑲᐃᓐᓇᓚᐅᕐᒪᑕ ᒥᔅᑕ 
ᐸᕋᐅᓐ ᑭᐅᓇᓱᒃᑕᖓ ᐱᔭᕇᒐᓱᒡᓗᒍ ᑕᐃᒃᑯᐊ ᒪᕐᕉᒃ ᐋᓐᓂᐊᕕᑐᖃᐅᕙᓪᓕᐊᓕᖅᑑᒃ ᐃᒃᐱᐊᕐᔪᖕᒥᓗ  
 
ᑕᒪᒃᑯᐊ ᑲᒪᒋᔭᐅᓇᓱᓕᖅᑑᒐᓗᐊᑦ ᑐᖏᓕᒐ ᐅᖃᖅᑲᐅᒥᖕᒪᑦ ᐱᓕᕆᕕᒃ ᕿᒥᕐᕈᓇᕐᓂᐊᓕᕐᒪᑦ ᐃᓘᓐᓇᖏᓐᓂᒃ 
ᑕᒪᒃᑯᓄᖓ ᐋᓐᓂᐊᕕᑐᐃᓐᓇᐅᖏᑦᑐᓂᒃ ᐱᓕᕆᕕᓕᒫᑦᑎᐊᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕕᑐᔪᒧᑦ 
ᐸᖅᑭᒃᖠᕕᐅᔪᓄᑦ ᑖᒃᑯᐊ ᐃᒡᓗ ᖃᓄ ᐊᖅᑭᒃᓲᓯᒪᖕᒪᖔᑕ ᖃᐅᔨᓴᖅᑕᐅᔭᕆᐊᖃᕐᒪᑕ ᐸᕐᓇᐃᔪᓐᓇᕐᓂᕐᐊᒪᑕ 
ᑕᒪᒃᑯᐊ ᐱᑐᖃᙳᕐᐸᓪᓕᐊᔪᑦ ᐃᒡᓗᖁᑎᕗᑦ ᐱᖁᑎᕗᑦ ᐊᕐᕌᒍᕆᕋᑖᖅᑕᑦᑎᓐᓂ ᐃᔨᒋᓂᕐᓴᐅᓚᐅᕋᑦᑕ 
ᐋᓐᓂᐊᕕᓕᐅᕐᓂᕐᒥᒃ ᐊᒻᒪᓗᑦᑕᐅᖅ ᐸᖅᑭᔭᐅᖏᓐᓇᕐᕕᐅᔪᓂᒃ ᑮᓇᐅᔭᑭᒃᓴᕋᓗᐊᖅᑎᓪᓗᑕ ᑭᐅᔪᓐᓇᓚᐅᙱᓐᓇᑦᑎᒍ 
ᐃᓘᓐᓈᓗᖏᑦ ᓄᓇᓕᖕᓂ ᑭᙳᒪᔭᐅᔪᑦ ᒫᓐᓇᓕ ᐃᒪᓐᓇ ᑎᓕᓯᓯᒪᖅᑐᒍᑦ ᐱᔭᕇᖅᑕᐅᖁᓪᓗᒋᑦ ᑕᐃᒃᑯᐊ 
ᐱᓕᕆᐊᕆᔭᐅᔪᑦ ᒐᕙᒪᒃᑯᓐᓄᑦ ᐊᖏᖅᑕᐅᓚᐅᕐᓯᒪᔪᑦ ᐊᒻᒪᓗᑦᑕᐅᑦ ᐱᓕᕆᔭᐅᒌᕐᓯᒪᓕᖅᑐᑦ ᑕᒪᒃᑯᐊ 
ᑭᐅᔭᐅᖁᓪᓗᒋᑦ ᓇᓗᓇᐃᖅᑲᕐᓗᖏᑦ ᒥᔅ ᐸᕋᐅᓐ ᒪᓕᒡᓗᒋᑦ ᐊᑕᐅᑦᑎᒃᑯᓪᓗ ᒥᓂᔅᑕ ᑐᓴᖅᑎᑦᑎᓚᐅᕐᒥᖕᒪᑦ 
ᒪᓕᒐᓕᐅᕐᕕᐅᑉ ᐃᓗᐊᓂ. ᐃᖅᑲᓇᐃᔭᖅᑎᑖᒃᑲᓐᓂᕐᓂᐊᕐᒪᑕᒎᖅ ᐃᑲᔪᕐᓯᓂᐊᖅᑐᓂᒃ ᐱᓕᕆᕕᖕᓂᒃ. 
ᒥᒃᓴᐅᓯᑦᑎᐊᑲᓐᓂᖁᓪᓗᒋᑦ ᐊᑭᒋᓂᐊᖅᑕᖏᓐᓂᒃ ᐃᒡᓗᓕᐅᕐᓂᕐᒧᑦ ᓯᕗᒧᐊᒍᓐᓇᕋᑦᑕ ᑭᓯᐊᓂᒃ ᐊᑐᕈᒪᐃᖅᑕ 
ᐊᑐᕈᒫᖅᑕᑎᓐᓂ ᑐᓴᒐᒃᓴᕗᑦ ᑕᒪᒃᑯᓂᖓ ᐅᖃᐅᔾᔪᐃᒋᐊᖃᑦᑕᖅᑐᓂᑦ ᐃᒡᓗᕐᔪᐊᓄᑦ ᕿᒥᕈᓇᖅᑎᐅᔪᓂᑦ. 
 
ᑖᒃᑯᐊ ᒥᒃᓴᐅᓴᑦᑕᐅᑎᓪᓗᒋᑦ ᓇᓕᖁᓇᖅᑕᐅᑎᓪᓗᒋᓂᓛᒃ ᐊᑭᒋᓂᐊᖅᑕᖏᑦ ᑕᐃᒪᓐᓇ 
ᐱᓕᕆᑦᑎᐊᓂᖅᐹᖑᓇᓱᖃᑦᑕᖅᑐᒍᑦ ᓇᓕᖅᑯᑦᑕᐃᑎᓪᓗᑕ ᖃᓄᖅ ᐊᑭᖃᓂᐊᕐᒪᖔᑕ ᑕᐃᒪᓐᓴᐃᑦᑐᓂᑦ ᑕ 
ᓇᓕᖅᑯᓯᓯᒪᑦᑎᐊᔮᖏᒻᒪᑕᓘᓐᓃᑦ. ᑐᓂᔭᖏᑦ ᒪᓕᓪᓗᒋᑦ  

ᑕᐃᒪᓐᓇ ᒥᒃᓴᐅᓴᒃᓯᒪᓇᓱᖃᑦᑕᖅᑐᒍᑦ ᓇᓕᖅᑯᓯᒪᓂᐹᖑᓇᓱᖃᑦᑕᖅᑑᒐᓗᐊᑦ ᑕᐃᒃᑯᐊᓕ ᒥᐊᓂᖅᓯᓯᔨᐅᔪᑦ 
ᐱᓕᕆᐊᒃᓴᐅᔪᓂᑦ ᐱᓕᕆᕕᑦᑎᓐᓂ ᑲᒪᖃᑕᐅᓪᓗᑎ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐊᕐᕚᕐᓗ. ᒪᒥᐊᓇᖅ ᑕᒻᒪᖅᑲᐅᒐᕕᑦ ᑕᒻᒪᓚᐅᕋᒪ. 
ᐊᐱᕆᑎᑦᑎᓚᐅᕋᓗᐊᖅᑐᒍᑦ ᑭᓯᐊᓂᓕ ᒪᑐᐃᕆᐊᕈᑎᒃᓴᓂᒃ ᐅᖃᓪᓚᖁᓪᓗᑎᑦ. ᒥᔅᑕ ᐊᕐᕚᕐᓗ, ᐊᑏ. 
 
ᐊᕐᕚᕐᓗ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᒃᑲᕕᑦ ᐊᖏᖅᐸᒋᑦ. ᓇᓗᓇᐃᖅᓯᖁᔨᔪᖓ ᒪᕐᕉᖕᓂᒃ. ᓯᕗᓪᓕᖅ, 
ᑐᖏᓕᖓ ᒥᓂᔅᑕᐅᑉ ᐅᖃᖅᑐᖅ ᑐᓴᖅᑲᐅᒐᒃᑯ, ᓄᓇᓕᓕᕆᔨᒃᑯᓐᓂᒡᒎᖅ ᐃᖅᑲᓇᐃᔭᖃᑎᖃᖃᑦᑕᕐᒪᑕ, 
ᓄᓇᓕᕆᔨᒃᑯᓪᓗ ᐊᑐᓕᖁᔭᓕᐅᖅᐸᒃᖢᑎᒃ ᓇᓕᐊᒃ ᐱᓕᕆᐊᒃᓴᖅ ᓯᕗᒧᐊᒋᐊᖃᕐᒪᖔᑦ ᑲᔪᓯᔭᕆᐊᖃᕐᒪᖔᑦ ᐊᒻᒪ 
ᑕᐃᒃᑯᓇᓐᖓᑦ ᐱᔭᕐᓂᖏᑦᑐᓂᒃ ᕿᒥᕐᕈᓇᒃᑎᐅᔪᓂᒃ ᐃᓱᒪᒋᓗᒋᑦ ᒪᓕᒃᓗᒍ ᑕᐃᒪᓐᓇ ᐱᓕᕆᖃᑦᑕᖅᐹᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᑳᒻᐳ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ, ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓐᓇᐃᓕᒐᔪᖕᒪᓪᓕ ᓇᓗᓇᐃᖅᖢᑎᒍᑦ ᐱᓕᕆᐊᒃᓴᖅ 
ᑕᑎᒋᖃᑦᑕᕋᑦᑎᒍᑦ ᓄᓇᓕᓕᕆᔨᒃᑯᑦ ᐃᑲᔪᖅᑐᐃᖃᑦᑕᕐᒪᑕ ᑕᒪᒃᑯᓂᖓ ᐃᒡᓗᓂᒃ ᕿᒥᕐᕈᓇᒃᖢᑎᒃ ᑭᓱ 
ᓴᓇᔭᐅᔭᕆᐊᖃᕐᒪᖔᑦ. ᑖᓐᓇ ᐱᓕᕆᔭᐅᔾᔪᓯᐅᔪᖅ ᐊᑐᓕᖁᔨᔾᔪᑎᓕᐅᖃᑦᑕᖅᑐᑦ ᐱᓕᕆᕕᒃᑎᒍᑦ ᑕᐃᒃᑯᐊ 
ᐱᓕᕆᐊᒃᓴᐃᑦ ᐱᔾᔪᑎᒋᓪᓗᒋᑦ ᑕᕝᕙ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᐊᐱᕆᔭᕆᐊᖃᓕᖅᐳᖓ ᒥᓂᔅᑕᖓᓄᑦ ᓄᓇᓕᓕᕆᔨᒃᑯᑦ. 
ᑭᓱᒥᒃ ᐱᔾᔪᑎᖃᕐᓂᖅᐸᑦ ᑎᓕᓯᒐᒥᒃ ᑕᓗᖅᔪᐊᖅ ᓯᕗᓪᓕᐅᑎᑕᐅᓪᓗᓂ ᐅᒃᑑᑎᒋᓗᒍ ᓇᐅᔮᒥᑦ, ᐃᒃᐱᐊᖅᔪᖕᒥᐅᓂᑦ, 
ᑭᓐᖓᕐᒥᐅᓂᒃᓗᓐᓃᑦ. ᑭᓱᒃ ᐱᔭᕐᓂᖏᑦᑐᓕᕆᓂᕐᒧᑦ ᐃᒡᓗᒧᓪᓘᓐᓃᑦ ᕿᒥᕐᕈᓇᖕᓂᖅ ᑭᓱ ᐱᔾᔪᑎᐅᓐᓂᖅᖢᓂ 
ᐊᑐᖅᑕᐅᓐᓂᖅᐸ? ᑭᓱᒥᒃ ᐱᔾᔪᑎᖃᕐᓂᖅᐸᑦ ᑕᐃᒪᓐᓇ ᐃᓱᒪᓕᐅᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗ. ᒥᓂᔅᑕ ᐸᕋᐅᓐ. ᒪᒥᐊᓇᖅ ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᒪᒥᐊᓇᖅ, ᒥᔅ ᐸᕋᐅᓐ ᑭᐅᑎᓐᓂᐊᕋᒃᑯ, ᐊᑭᑐᔪᖅᑐᓕᕆᔨᐅᔪᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᒪᓕᒋᐊᖃᖅᑐᑦ ᖃᓄᐃᓕᕙᓪᓕᐊᓂᕆᓚᐅᖅᑕᖓᑕ 
ᐱᓂᐊᕐᓂᕆᓚᐅᖅᑕᖓᑕ ᑕᓗᖅᔪᐊᖅ, ᓇᐅᔮᑦ, ᓯᕗᒧᐊᒃᑕᐅᓪᓗᑎᒃ ᕿᒥᕐᕈᓇᒃᑕᐅᓚᐅᖅᖢᑎᒃ ᐃᒡᓗᖅᔪᐊᑦ 
ᖃᓄᐃᑦᑐᓂᒃ ᐱᓕᕆᔭᕆᐊᖃᕐᒪᑕ ᕿᒥᕐᕈᒃᓇᒃᑕᐅᓕᕋᒥ ᐱᓕᕆᕕᖕᒥᑦ, 2000 ᐊᒻᒪᓗ 2002 ᑕᐃᔅᓱᒪᓂ ᑕᕝᕙ 
ᑕᖅᑲᒧᖓ ᐃᓕᔭᐅᓚᐅᕐᒪᑕ ᑎᑎᕋᖅᓯᒪᔪᓄᑦ. 

ᐱᔾᔪᑏᑦ ᐋᓐᓂᐊᕕᓕᕆᔾᔪᑏᑦ ᐃᒃᐱᐊᖅᔪᖕᒧᑦ ᓴᖅᑭᑕᐅᓚᐅᖅᓯᒪᖏᒻᒪᑕ ᐱᓕᕆᕕᖕᒧᑦ. ᐱᓕᕆᕕᒃ 
ᐊᐱᕆᓚᐅᖅᓯᑎᒪᔪᖅ ᓄᓇᓕᕆᔨᒃᑯᑦ ᐃᓛᒃ ᐃᒡᓗᓂᒃ ᖃᐅᔨᓴᖅᑎᖏᓐᓄᑦ 2000 2004ᒥ ᐱᓕᕆᐊᒃᓴᐃᑦ 
ᐊᑭᑐᔪᖅᑐᕈᑎᒃᓴᓄᑦ ᐃᓕᓴᐅᓪᓗᑎᒃ ᐊᔾᔨᒌᖏᑦᑐᓄᑦ ᐃᓕᔭᐅᕙᓪᓕᐊᓚᐅᖅᑐᑦ ᓇᓗᓇᐃᖅᑕᐅᕙᓪᓕᐊᔪᑦ 
ᐱᓕᕆᐊᒃᓴᐃᑦ ᒪᓕᒃᖢᒋᑦ ᓄᓇᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
 
ᓂᕈᐊᕆᐊᑐᓚᐅᖏᑦᑐᑦ ᐱᖓᓱᓂᒃ ᐊᑕᐅᑦᑎᒃᑯᑦ. ᐊᑭᑐᔪᖅᑐᕈᑎᒃᓴᓄᓪᓗ ᐸᕐᓇᐅᑎᓄᓪᓗ ᐃᓕᔭᐅᓪᓗᑎᒃ. ᑕᐃᒃᑯᐊ 
ᐃᒡᓘᒃ ᐋᖅᑭᒃᓱᖅᓯᒪᓂᖓᓄᑦ ᖃᓄᐃᑦᑑᓂᖓᓄᑦ ᖃᐅᔨᓴᕈᑎᐅᔪᑦ ᓄᓇᓖᓪᓗ ᐊᖏᓂᕆᔭᖓᓄᑦ ᐃᓘᓐᓇᖏᑦ 
ᑕᒪᒃᑯᐊ ᐊᑐᖅᑕᐅᔭᕆᐊᖃᓕᓚᐅᕐᒪᑕ ᑕᐃᒃᑯᐊ ᐃᒡᓘᒃ ᖃᓄᐃᑦᑑᖕᒪᖔᑦ ᖃᐅᔨᓴᕈᑎᐅᔪᑦ ᐱᔭᕐᓂᖏᑦᑐᓕᕆᔪᑦ 
ᑖᒃᑯᐊ ᐱᖃᓯᐅᑎᓪᓗᑎᒃ. 
 
ᓄᓇᓖᑦ ᐱᖓᓱᑦ ᐃᓘᓐᓇᖏᑦ ᐃᒡᓗᖃᕆᐊᖃᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᖏᓐᓂᑦ ᒪᓕᒃᓗᑎᒃ. ᐃᓱᒪᓕᕐᒪᑕ ᐱᓕᕆᕕᒃ ᐊᒻᒪ ᓄᓇᓕᕆᔨᒃᑯᑦ, ᐱᖓᓱᐃᑦ ᑖᒃᑯᐊ ᓄᓇᓖᑦ ᓄᑖᓂᒃ 
ᐋᓐᓂᐊᕕᒃᑖᕆᐊᖃᓐᓂᖏᓐᓂᒃ. ᑕᐃᒃᑯᐊ ᑮᓇᐅᔭᓐᓂᒃ ᐱᔭᕆᐊᖃᑐᐃᓐᓇᓕᖅᑐᑦ ᐊᖏᖅᑕᐅᑉᐸᑕ 
ᐊᑭᑐᔪᖅᑐᕈᑎᔅᓴᐃᓐ ᑕᐃᒪᓐᓇ ᐊᑭᓕᕈᓐᓇᖅᓯᓂᐊᕐᕋᑦᑎᒍ, ᓯᕗᒧᐊᒍᓐᓇᖅᓯᓗᑕᓗ ᓴᓇᔭᐅᓂᖏᓐᓄᑦ ᑳᑐᓛᒃ 
ᐊᒪᓗᒃᑕᐅᖅ ᓄᑖᓂᒃ ᓱᓇᒃᑯᑎᑖᖅᑐᓪᓗᑎᒃ ᐱᖓᓱᑦ ᓯᕗᒧᐊᑉᐸᓪᓕᐊᖁᓪᓗᒋᑦ ᐊᑭᑐᔪᖅᑐᕈᑎᔅᓴᑎᓐᓄᑦ 
ᐸᕐᓇᐅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐸᕋᐅᓐ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᔨᒌᖏᓐᓂᕆᔭᖏᓐᓂᒃ ᖃᐅᔨᓴᕋᓱᒃᑲᓗᐊᖅᖢᖓ 
ᐱᔭᕐᓂᖏᑦᑐᓂᒃ ᓲᕐᓗ ᐃᓪᓗᒧᑦ ᖃᐅᔨᓴᖅᑎᐅᖃᑦᑕᖅᑐ ᓄᓇᓕᓕᕆᔨᒃᑯᑦ ᐊᐱᕆᖅᑲᐅᔭᕋᓗᐊᒃᑲ ᓄᓇᓕᓕᕆᔨᒃᑯᑦ 
ᒥᓂᔅᑕᖓᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑭᐅᖔᕈᒪᖅᑲᐅᒻᒪᑕ. ᑖᒃᑯᐊ ᓲᕐᓗ ᐃᒪᖅᑕᖅᑐᑎᑐᑦ. ᓄᓇᓕᐅᒻᒪᑕ 
ᐱᖓᓱᑦ ᐋᓐᓂᐊᕕᒃᑖᕆᐊᖃᑦᑐᑦ. ᑕᖅᑲᒧᖓ ᐴᖅᑕᐅᒐᒥᒃ ᓇᓴᕐᒥᒃ ᐊᒧᓯᒐᒥᒃ ᑕᓗᕐᔪᐊᖅ ᐊᒧᔭᐅᓪᓗᓂ ᓲᕐᓗ. 
 
ᓲᕐᓗ, ᒥᓂᔅᑕ ᑐᓂᓯᔪᓐᓇᑎᐊᖅᑲᐅᒻᒪᑦ ᐱᔭᕐᓂᖏᑦᑐᓄᑦ ᕿᒥᕐᕈᓇᒍᑎᐅᔪᑦ ᐃᓪᓘᑉ ᖃᓄᐃᓕᖓᒻᒪᖔᓐ. ᑖᒃᑯᐊ 
ᐊᑦᔨᒌᖏᓐᓂᕆᔭᖏᑦ ᕿᒥᕐᕈᓇᒃᖢᑎᒍ ᐋᓐᓂᐊᕖᑦ ᖃᓄᐃᓐᓂᕆᔭᖏᓐᓂᒃ ᐱᖓᓱᐃᑦ ᑖᒃᑯᐊ. ᐅᖃᖃᑎᒌᖃᑦᑕᕋᑦᑕ 
ᑐᑭᓯᔭᕆᐊᖃᒻᒪᑕ. ᖃᓄᖅ ᑖᒃᑯᓇᓐᖓᑦ ᐃᓪᓗᓂᒃ ᕿᒥᕐᕈᓇᑦᑏᑦ ᐱᔭᕐᓂᖏᑦᑐᓕᕆᔨᒃᑯᑦ ᐅᖃᕈᓐᓇᓚᐅᖅᐸᑦ 
ᑕᓗᕐᔪᐊᖅ ᓱᕋᔅᓯᒪᓂᖅᓴᖅ ᑖᒃᑯᓇᓐᖓᑦ ᐋᓐᓂᐊᕕᓐᓂᒃ. ᕿᒥᕐᕈᓇᒃᑲᑦᑎᒍᑦ ᑖᒃᑯᐊ ᐃᒃᐱᐊᕐᔪᒃ 
ᓱᕋᔅᓯᒪᓂᖅᐹᖑᓚᐅᖅᑐᖅ ᑕᓗᕐᔪᐊᕐᒥᒃ ᐋᓐᓂᐊᕕᖓᓂᒃ. ᑕᕝᕙ ᑖᓐᓇ ᐱᑦᔪᑎᒋᓪᓗᒍ ᓄᓇᓕᓕᕆᔨᒃᑯᑦ ᒥᓂᔅᑕᖓᓐ 
ᐊᐱᖅᓱᖅᑲᐅᔭᕋ ᑭᓱᒥᒃ ᐱᑦᔪᑎᖃᒻᒪᖔᓐ. ᐅᖃᐅᔾᔨᑎᓪᓗᒋᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓐᓂ 
ᑕᓗᕐᔪᐊᑯᒡᒎᖅ ᐱᔭᐅᖅᑳᕆᖃᒻᒪᑕ ᐃᒃᐱᐊᔪᒻᒥᐅᓂᒃ.  
 
ᑐᒡᓕᐊᓂᒃ ᐊᐱᖅᑯᑎᒋᔪᒪᓚᐅᕐᒥᔭᕋ ᐅᓇ. ᓇᓗᓇᐃᖅᓯᔾᔪᑏᑦ ᑎᑎᕋᖏᓐᓂ ᐊᑭᖏᑦ ᓇᑉᐸᑎᖅᑕᐅᓕᖅᐸᑕ 
ᐊᑭᑐᔪᐊᓘᒻᒪᑕ ᐱᑦᔪᑎᒋᓪᓗᒍ ᑕᓗᕐᔪᐊᖅ ᓴᓇᔭᐅᒋᐊᖁᓪᓗᑎᒍ 2-ᒥ. ᒪᕐᕉᓕᖅᑲᖓᓗᑎᒃ 2009, 10, 11.  
ᑭᓯᐊᓂᓕ ᑕᐃᒪᓐᓇ ᑕᕝᕙᓂᒃᓴᐃᓐᓇᖅ ᑖᒃᑯᓇᓂ ᒪᑉᐱᒐᕐᓂ ᓱᓕ ᓴᓇᔭᐅᓂᔅᓴᖏᑦ ᑕᖅᑲᒪᓃᑦᖢᑎᒃ ᒐᕙᒪᒃᑯᑦ 
ᐱᓕᕆᐊᖏᑕ ᐃᓚᖏᓐᓂ. ᖃᓄᖅ ᑕᐃᒪᓐᓇᐃᓕᐅᖏᓚᓪᓕ ᓯᐊᕐᕆᔮᖅᕖᓐ, ᐱᓐᖑᐊᖅᕖᑦ, ᐊᓯᖏᓪᓗ. ᑖᒃᑯᐊ 
ᐃᓛᑯᑦ ᐱᓕᕆᐊᕆᔭᐅᖃᑦᑕᕐᒪᑕ ᑕᒪᓐᓇ ᑕᐃᒪᐃᑉᐸᓪᓚᐃᖏᒻᒪᓐ. 
 
ᐅᖃᐅᓯᕆᔭᐅᓚᐅᖅᑑᒐᓗᐊᑦ ᐅᖃᐅᓯᕆᔾᔮᖏᑕᕋᓗᐊᒃᑲ ᐊᐱᕆᓇᓱᒃᑕᕋ, ᓄᓇᓕᓕᕆᔨᒃᑯᑦ ᒥᓂᔅᑕᖓᓐ ᑭᓱᒥᒃ 
ᐱᑦᔪᑎᖃᑦᖢᓂ ᐊᑐᓚᐅᖅᐱᓐ ᐅᖃᐅᔾᔨᒋᐊᕐᓂᐊᕐᑎᓪᓗᒋᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓐ ᑕᓗᕐᔪᐊᕐᒧᑦ  

ᐋᓐᓂᐊᕕᒃᓴᖓ ᓴᓇᖁᔭᐅᓪᓗᑎᒃ ᐃᒃᑯᐊ ᐊᐃᑉᐸᖏᑦ ᐱᔭᐅᖏᖔᕐᓗᑎᒃ. ᐱᔭᕐᓂᖅᑐᕈᓘᒐᓗᐊᖅ ᑭᒡᒍᓯ 
ᐱᔭᕐᓂᕋᔭᕐᒥᔪᖅ, ᐱᑦᔪᑎ, ᐃᒪᓐᓇᐃᓕᐅᕐᓗᑎᒃ. ᑕᐃᒪ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᐸᕋᐅᓐᒧᑦ ᐊᐱᖅᓱᖅᐲᑦ? ᒥᔅᑕ ᐊᕐᕚᓪᓗᒃ? 
 
ᐊᕐᕚᓪᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᓱᖅᑲᐅᒐᑦᑕ, ᒥᔅᑕ ᑐᑑ, ᒥᔅᑕ ᑰᓕ ᐊᒻᒪ ᒥᔅᑕ ᒪᑉᓴᓛᒃ, 
ᑖᒃᑯᐊ ᒥᒃᓵᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐊᐱᖅᓱᖅᑲᐅᒻᒪᑕ ᒥᓂᔅᑕᖓᓐᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ. 
ᕼᐃᓛᒃ? 
 
ᐊᒻᒪ ᐅᖃᐃᓐᓇᖅᖢᑎᒃ ᐃᖅᑲᓇᐃᔭᖃᑎᖃᖃᑦᑕᕋᑦᑕ ᓄᓇᓕᓕᕆᔨᒃᑯᓐᓂᑦ ᓴᓇᖁᓪᓗᒋᑦ, ᐃᓱᒪᓕᐅᖁᓪᓗᒋᓐ 
ᐊᑐᕈᒫᖅᑕᖏᓂᒃ ᑮᓇᐅᔭᖅᑐᕈᑎᔅᓴᖏᓐᓂᒃ ᑕᓗᕐᔪᐊᕐᒥ ᐊᑐᖅᑕᐅᖔᕐᓗᑎᒃ ᓇᐅᔮᑦ, ᐃᒃᐱᐊᕐᔪᒃ, ᑭᓐᖓᓪᓗ 
ᐱᓐᖏᖔᕐᓗᑎᑦ.  
 
ᕿᒥᕐᕈᓇᑦᑕᐅᔾᔪᑎᖏᑦ ᐸᐃᑉᐹᑦ ᕿᒥᕐᕈᓇᓚᐅᕋᒃᑭᑦ ᓇᓂᓯᔪᓐᓇᓚᐅᓐᖏᓇᑦᑕ ᖃᓄᖅ ᑕᓗᕐᔪᐊᖅ 
ᓂᕈᐊᖅᑕᐅᖄᕐᓂᕐᒪᖔᖅ.  
 
ᐊᐱᕆᔭᖓ ᒥᓂᔅᑕᖓ ᓄᓇᓕᓕᕆᔨᒃᑯᑦ ᕿᒥᕐᕈᓇᑦᑕᐅᒐᒥ ᑖᒃᑯᐊ ᑐᒃᓯᕋᐅᑎᓕᐊᕆᔭᐅᔪᑦ ᐊᔾᔨᒌᓐᖏᑦᑐᓂᑦ 
ᐱᓕᕆᕕᒻᒦᖔᖅᑐᑦ ᑕᐃᒃᑯᓇᓐᖓᑦ ᐃᒡᓗᓂᑦ ᕿᒥᕐᕈᓇᖅᑎᓂᑦ ᑭᓱᓂᑦ ᐱᔾᔪᑎᖃᕐᖢᑎᑦ ᐊᑐᓚᐅᖅᐱᓯ? 
ᐊᑐᓕᖁᔭᓕᐅᕐᓂᐊᕋᔅᓯ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᔭᖓᓐᓄᑦ ᑕᓗᕐᔪᐊᖅ ᓯᕗᓪᓕᐅᔾᔭᐅᖁᓪᓗᒍ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᐃᖃᑦᑕᖏᓐᓇᑦᑕ ᑕᒪᒃᑯᐊ 
ᐃᒡᓗᓄᑦ ᑐᕌᖓᔪᓂᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᐱᓕᕆᕝᕕᒋᒻᒪᔾᔪᒃ ᑕᐃᒪᐃᓕᖅᑲᐅᓪᓗᓂᓗ ᒥᔅ 
ᐸᕋᐅᓐ.  
 
ᑭᓯᐊᓂ ᑖᒃᑯᐊᖑᓚᐅᖅᑎᓪᓗᒋᑦ ᓈᓴᐅᑏᓄᑯᐊ ᓇᓗᓇᐃᖅᓯᔾᔪᓰᑦ ᐱᔾᔪᑎᒋᓪᓗᒋ ᐅᖃᐅᓯᕆᖅᑲᐅᒻᒪᒋᑦ ᑖᔅᓱᒧᖓ 
ᒪᓕᒐᓕᐅᖅᑎᐅᑉ ᐊᒻᒪᓗ ᐊᕐᕌᒍᑕᒫᑦ ᑮᓇᐅᔭᑦ ᐃᓯᖅᐸᓪᓕᐊᔪᓅᖃᑦᑕᕐᒪᑕ ᖃᓄᕐᓗ ᐊᕐᕌᒎᑉ ᐃᓗᐊᓂ 
ᐱᓕᕆᐊᖑᓂᐊᖅᑐᑦ ᖃᓄᐃᓕᖓᓂᐊᕐᒪᖔ.  
 
ᐄ, ᓱᓕᔪᖅ  ᑖᒃᑯᐊ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᐱᓕᕆᐊᕆᖃᑦᑕᕐᒪᒋᑦ ᒪᑯᐊ 
ᐱᑐᐃᓐᓇᐅᖏᑦᑐᓕᕆᓂᕐᒧᑦ ᑖᔅᓱᒧᖓ ᑐᕌᖅᑎᓪᓗᐊᖅᑐᖅ ᒥᓂᔅᑕᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐸᕋᐅᓐ ᑭᐅᔪᒪᕚ ᑖᔅᓱᒪ ᐊᐱᖅᑯᑎᒋᔭᖓᓐᓄᑦ?  
 
ᐊᖓᔪᖅᑳᖅ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ, ᐊᑏ. 
 
ᐊᖓᔪᖅᑳᖅ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᐅᕙᑦᓯᐊᖅ ᑐᓴᖅᑑᔭᖃᑦᑕᖅᑲᐅᒐᓗᐊᖅᑐᖓ 
ᐊᐱᕆᔭᐅᔫᔭᖃᑦᑕᖅᑲᐅᒐᓗᐊᕋᒪ ᐅᓇ ᐃᑭᓚᐅᓐᖏᑕᐃᓐᓇᕐᒪᑦ ᓂᓪᓕᕋᔭᐅᓚᐅᓐᖏᑕᐃᓐᓇᕋᒪ.  
 
ᐄ, ᑭᐅᓇᓱᑦᑎᐊᕐᓂᐊᖅᐳᖓ, ᑖᒃᑯᐊᖏᓛ ᑕᒪᕐᒥ Technical Evaluation ᐸᐸᓐᓇᒃᑭᑦ Arctic Bay ᐊᒻᒪ 
ᑕᓗᕐᔪᐊᖅ Repulse Bay -ᒧᑦ ᐊᐱᖅᓱᓚᐅᕋᓗᐊᖅᑐᖓ ᑕᐃᒪᐅᒐᓗᐊᕐᒥᔪᖅ ᑭᓯᐊᓂ ᒫᓐᓇ ᐅᕙᓐᓃᖏᑦᑐᖅ. 

ᑕᐃᒃᑯᐊ ᐃᒃᐱᐊᕐᔪᒻᒧᑦ ᐅᖅᓱᖅᑑᕐᒧᓪᓗ ᑐᕌᖓᔪᑦ ᐱᓕᕆᐊᕆᓯᒪᓕᖅᑕᕗᑦ ᐊᖏᔫᑎᓄᑦ ᒥᑭᔫᑎᓄᑦ ᐊᒻᒪᓘᓐᓃᑦ 
ᐊᑭᑐᔪᖅᑐᕈᑎᔅᓴᓄᑦ ᑐᕌᖓᔪᑦ. 
 
ᓄᓇᓕᓐᓂ ᒐᕙᒪᓄᓪᓗ ᐱᔨᑦᑎᖅᑏᑦ ᑲᒪᖃᑦᑕᖅᑐᑦ ᐃᓪᓗᓂ ᑎᓕᔭᐅᔭᕌᖓᒥ ᑭᓯᐊᓂ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ. 
ᐱᓕᕆᕝᕕᑉᐳᑦ ᓇᓗᓇᐃᖅᓯᖃᑦᑕᖅᑐᑦ ᐊᑭᑐᔪᖅᑐᕈᑎᔅᓴᐃᑦ ᖃᔅᓯᕌᕋᔭᕐᒪᖔᑦ ᐊᕕᑦᑐᖅᓯᒪᔪᑦ ᑐᒃᓯᕌᖃᕌᖓᑕ 
ᑭᓯᐊᓂ ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᖅᑎᖏᑦ ᐊᑐᓕᖁᔭᓕᐅᓲᑦ ᑖᒃᑯᓄᖓ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ 
ᐊᒻᒪᓗ ᐱᓕᕆᕝᕖᑦ ᐊᑭᑐᔪᖅᑐᕈᑎᔅᓴᐃᑦ ᓇᓕᖅᑯᑕᖅᑕᐅᓯᒪᓂᖏᓐᓂ ᐋᖅᑭᓱᖅᑕᐅᓯᒪᓂᖏᓐᓂ ᐊᐅᓚᔾᔪᑎᓂᓪᓗ 
ᒪᑭᒪᐅᑎᓄᓪᓗ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᑎᓕᓯᓚᐅᖅᓯᒪᔪᑦ ᐅᕙᑦᑎᓐᓂ ᐱᑐᐃᓐᓇᐅᖏᑦᑐᓕᕆᔨᒃᑯᑦ ᖃᓄᖅ 
ᐃᓱᒪᖃᕐᒪᖔᑦ ᐃᒻᒥᑰᖅᑐᒥᑦ ᐃᒡᓗᓕᐅᖅᐸᑦ ᓇᐅᔮᑦ ᐋᓐᓂᐊᕕᖓᑦ ᐊᑭᑭᓂᖅᓴᐅᒐᔭᕐᒪᑦ ᐊᒻᒪᓗ ᓱᕐᕋᒐᔭᓐᖏᑦᑐᑎᑦ 
ᑕᒪᒃᑯᐊ ᐱᔨᑦᑎᕈᑏᑦ ᐃᓅᓕᓴᐅᑏᓪᓗ ᐃᓅᓕᓴᐃᓃᓪᓗ ᐃᒡᓗᓕᐅᖅᑎᓪᓗᒋᑦ. 
 
ᑕᐃᓐᓇ ᐃᒡᓗ ᐃᒻᒥᒃᑰᖅᑐᖅ ᕿᒥᕐᕈᓇᖅᑕᐅᓯᒪᓕᖅᑐᖅ ᐊᑐᓕᖁᔭᓕᐅᕈᑎᒋᔭᐅᓚᐅᖅᑐᓂᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓐᓇ ᑖᓐᓇ ᓄᖅᑲᖓᑎᑕᐅᑲᐃᓐᓇᖅᑐᖅ ᐱᑐᐃᓐᓇᐅᖏᑦᑐᓕᕆᔩᑦ ᑭᓯᐊᓂ 
ᑐᑭᓯᑎᑦᑎᑉᐸᑕ ᖃᓄᖅ ᐱᒋᐊᖅᑕᐅᓂᐊᕐᒪᖔᑦ. 
 
ᒪᒥᐊᓇᖅ, ᑮᓇᐅᔭᑦ ᐊᖏᖅᑕᐅᓯᒪᔪᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑮᓇᐅᔭᑦ ᐊᖏᖅᑕᐅᓂᖏᑦ 
ᒪᓕᓪᓗᒋᑦ ᓇᓕᐊᑐᐃᓐᓇᖅ ᓇᓖᕌᕈᑏᑦ ᐊᑐᓕᕋᔭᖅᑐᑦ 2008/2009-ᒥᓪᓗ ᐃᒡᓗᓕᐅᕆᐊᖅᖢᑎᑦ ᐊᒻᒪᓗ 
2009/2010 ᒪᑭᓪᓗᓂᔾᔪᒃ 2010 ᐊᒻᒪᓗ 2011.  
 
ᒫᓐᓇ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑎᑎᕋᖅᓯᒪᔪᒃᑯᑦ ᑎᓕᐅᕈᑎᓂᑦ ᐅᕙᑦᑎᓐᓄᑦ 
ᖃᐃᑦᑎᖁᓂᐊᖅᑕᕗᑦ ᐃᓚᔭᐅᓂᐊᖅᐸᑦ ᓄᑖᕐᖑᕆᐊᖅᑕᐅᓂᐊᖅᐸᓘᓐᓃᑦ ᑕᐃᓐᓇ ᒪᑭᒪᕙᒌᖅᑐᖅ ᐅᕝᕙᓘᓐᓃᑦ 
ᐃᒻᒥᑰᖅᑐᒥᑦ ᓄᑖᒥᑦ ᓴᓇᓂᐊᕐᒪᖔᑦ. 
 
ᑭᐅᒋᐊᕐᓗᒍ ᑖᒃᓱᒪ ᒪᓕᒐᓕᐅᖅᑎᐅᑉ ᐊᕐᕚᕐᓘᑉ ᐅᖃᐅᓯᕆᖅᑲᐅᔭᖓ. ᑕᐃᒃᑯᐊ ᐱᑐᐃᓐᓇᐅᓐᖏᑦᑐᓕᕆᓂᕐᒧᑦ 
ᖃᐅᔨᓴᐅᑏᑦ (ᐃᑉᐱᐊᕐᔪᒻᒧᓪᓗ) ᑕᓗᕐᔪᐊᕐᒧᓪᓗ ᐊᑕᐅᑦᑎᒃᑯᑦ ᐱᔭᕇᖅᑕᐅᓚᐅᖅᓯᒪᔫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑖᓐᓇᓴᐃᓐᓇᖅ ᐊᐱᕆᓂᐊᕋᒃᑯ; 
ᐊᑐᓕᖁᔭᓕᐊᕆᔭᐅᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᓐᖔᖅᑐᑦ ᐊᖏᑐᐃᓐᓇᓚᐅᖅᓯᒪᔭᑏᑦ 
ᖃᐅᔨᓵᕆᔭᐅᑦᖤᕐᒪᑕ ᑕᒪᒃᑯᐊ ᐱᑐᐃᓐᓇᐅᓐᖏᑦᑐᑦ. ᐃᓕᔅᓯᓐᓃᓐᖔᖅᑐᓄᑦ ᑲᒪᒋᔭᐅᔪᕕᓃᑦ, ᑐᑭᓯᒻᒪᑕ ᐃᑉᐱᐊᕐᔪᒃ 
ᑕᓗᕐᔪᐊᕐᓗ, ᓇᐅᔮᑦ ᐋᓐᓂᐊᕕᑦᑖᕆᐊᖃᓪᓚᕆᓐᓂᖏᓐᓂᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ ᐱᐅᓐᖏᑦᑐᐊᓘᒐᓗᐊᖅᑎᓪᓗᒍ ᑕᓗᕐᔪᐊᑉ ᐃᑉᐱᐊᕐᔫᓪᓗ ᐋᓐᓂᐊᕕᖏᒃ ᑭᓯᐊᓂ 
ᐅᖃᐅᔾᔨᓲᖑᔪᓰ, ᐅᖃᐅᔾᔨᓯᒪᔪᓯ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑕᐃᒪᓐᓇ ᓄᑕᐅᓂᖅᐹᖅ ᐱᓕᕆᐊᕆᔭᐅᓂᐊᕐᓕ 
ᐊᕐᕌᒍᓄᒃᑭᐊᖅ ᖃᔅᓯᓄᑦ ᓄᑖᖑᓂᖅᓴᖅ ᐱᒋᐊᖅᑕᐅᖁᓪᓗᒍ ᐊᑭᑐᔪᖅᑐᕈᑎᒃᓴᓄᑦ. 
 
ᐊᐱᕆᖅᑲᐅᒐᓗᐊᕋᒪ ᑐᑭᓯᓇᑦᑎᐊᖅᑐᒥᒃ: ᑭᓱᓂᒃ ᐱᔾᔪᑎᒃᓴᖃᖅᑐᓯ ᑕᐃᒪᓐᓇ ᐃᓱᒪᓕᐅᕐᓂᖅᐱᓯ ᑕᐃᒪᐃᑦᑐᓂᓪᓗ 
ᐊᑐᓕᖁᔭᓕᐅᓚᐅᖅᓯᒪᕕᓰ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕᕆᔭᐅᔪᖅ ᑖᓐᓇ ᓄᓇᓕᓐᓄᑦᓄᓗ 
ᒐᕙᒪᓕᕆᓂᕐᒧᓪᓗ ᐱᔨᑦᑎᖅᑎ ᑖᒃᓱᒧᖓ ᑭᐅᔪᒪᕚ? ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᓐᓇ ᐊᐱᖅᑯᑕᐅᔪᕐᖏᓛᒃ ᑖᒃᑯᐊ ᖃᐅᔨᓴᐃᔩᑦ 
ᐃᒻᒥᓂᒃ ᖃᐅᔨᓴᖃᑦᑕᕐᖓᑕ ᐅᕙᖓᓕ ᑖᒃᑯᓂᖓ ᑐᓐᓂᔭᐅᔪᓂᑦ ᐊᑐᖃᑦᑕᕋᒪ. (ᑐᓵᔨᑎᒍᑦ) ᑕᐃᒃᑯᐊ ᑐᓴᐅᒪᔾᔪᑏᑦ 
ᖃᐃᑕᐅᔪᑦ ᑭᓯᐊᓂ ᐊᑐᖃᑦᑕᖅᑕᒃᑲ ᐊᒻᒪᓗ ᐱᔾᔪᑎᖏᑦ ᒪᑯᐊᓗ ᐱᑐᐃᓐᓇᐅᓐᖏᑦᑐᓕᕆᔩᑦ ᖃᓄᑭᐊᖅ ᑖᓐᓇ 
ᐊᐱᖅᑯᑎᒋᔭᕆᐊᖃᖅᑕᕋ ᑕᐃᒃᑯᓄᖓ. ᐅᑯᐊ ᐸᐃᑉᐹᑦ ᖃᐃᑕᐅᓯᒪᔪᑦ ᑖᒃᑯᐊᑐᐊᑦᑎᐊᑦ ᐊᑐᕋᒃᑭᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᖃ ᑖᓐᓇᖃᐃ ᒥᓂᔅᑕ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᓐᓇᖅᐳᖅ 
ᐃᓛᕐᒃ ᐊᔭᐅᖅᑐᖅᑕᐅᓐᖏᑦᑐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᑖᓐᓇᖃᐃ ᒥᓂᔅᑕ ᓴᖅᑭᑦᑎᔪᓐᓇᖅᐳᖅ ᑭᓱᓂᒃ 
ᐱᔾᔪᑎᔅᓴᖃᖅᑐᓂ ᑕᐃᒪᓐᓇ ᐃᓱᒪᓕᐅᓚᐅᕐᒪᑦ. 
 
ᖁᔭᓕᕙᕋᓗ ᑖᓐᓇ ᑭᐅᔪᓐᓇᕐᒪᑦ. ᑕᒪᒃᑯᐊ ᐃᓱᒫᓘᑎᒋᒐᒃᑭᑦ, ᐃᓱᒫᓘᑎᒋᔭᕋ ᑖᓐᓇ ᐊᓯᖏᓐᓂᑦ ᐊᑭᑐᔪᖅᑐᔪᓂᒃ 
ᐱᓕᕆᐊᖃᑐᐃᓐᓇᕆᐊᖃᕐᒪᑕ ᕿᒥᕐᕈᓇᑦᑕᐅᖃᑦᑕᖅᑐᑦ ᓄᓇᓕᓐᓂᑦ ᒐᕙᒪᓪᓗ ᐱᓕᕆᕝᕕᖏᓐᓄᑦ ᒪᑯᓄᖓ 
ᐱᓕᕆᕝᕕᓐᓄᑦ ᐃᓱᒪᖅᓲᑎᒋᔭᐅᓗᑎᒃ. ᐊᒻᒪᓗ ᑲᑎᒪᔨᓕᕆᔨᒃᑯᑦ, ᑮᓇᐅᔭᓕᕆᔨᒃᑯᓐᓄᑦ ᐃᓱᒪᖓ ᒪᓕᑐᐃᓐᓇᕐᓗᒍ 
ᐊᖏᖅᑕᐅᑐᐃᓐᓇᕆᐊᖃᕐᒪᑕ, ᑕᒪᓐᓇ ᐅᓗᕆᐊᓇᖅᑐᕐᔪᐊᒻᒪᕆᐊᓘᒃ.  
 
ᑭᓱᒥᒃ ᓈᓴᐅᑎᓂᒃ ᓵᑦᑎᓐᓂᒃ ᐱᑕᖃᓐᖏᒻᒪᑦ ᐃᑉᐱᐊᕐᔪᒻᒧᑦ, ᓇᐅᔮᓄᑦ, ᑭᓐᖓᕐᓄᓪᓗ ᑮᓇᐅᔭᖃᖅᑎᑕᐅᓐᖏᒻᒪᑕ. 
ᑕᐃᒪᐃᑦᑑᒻᒪᑦ ᒪᓕᒐᓕᐅᖅᑎᐅᔪᒍᑦ ᐅᑯᓂᖓ ᐊᑭᑐᔪᖅᑐᕈᑎᒃᓴᓂᒃ ᕿᒥᕐᕈᓇᑦᑐᒍᑦ, ᑭᓱᓂᑦ ᑕᑯᔪᓐᓇᓐᖏᑕᕗᑦ 
ᓇᓕᐊᒃ ᓯᕗᓪᓕᐅᔾᔭᐅᔭᕆᐊᖃᕐᒪᖔᖅ.  
 
ᑕᐃᒪᐃᑦᑑᒻᒪᑦ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᔭᕋ ᖃᓄᖅ ᐃᓱᒪᖃᕐᒪᖔᑦ 
ᐃᓕᓐᓃᓐᖔᖅᑐᓂᒃ ᑐᑭᓯᑎᑕᐅᔪᒪᔪᖓ ᐃᓚᐃᓐᓈᖅᓱᓐᖏᓪᓗᑎᑦ ᑕᐃᒃᑯᐊᓗ ᖃᐅᔨᓵᕆᔭᐅᓚᐅᖅᓯᒪᔪᑦ ᒪᓕᓪᓗᒋᑦ 
ᓂᕈᐊᖅᓯᓐᓂᖅᐱᑦ ᓄᓇᓕᓐᓂᑦ ᐊᑕᐅᓯᕐᒥᑦ, ᑕᐃᒃᑯᐊ ᐊᓯᖏᑦ ᐃᓚᐅᑎᓐᖏᑦᑐᒋᑦ. ᖃᐅᔨᓵᕆᔭᐅᔪᕕᓃᑦ ᐅᑯᓄᖓ 
(CGS)ᑯᓐᓄᑦ ᐊᔾᔨᒌᑎᑦᑎᒐᓗᐊᖅᑐᑎᒃ ᓄᑕᐅᓐᖏᓐᓂᖅᓴᖅᑕᖃᕋᓗᐊᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕿᓐᖑᔭᖅ ᑕᑯᒻᒥᒐᒃᑯ. ᐱᖁᔨᕗᖓ ᓄᖅᑲᐸᓪᓕᐊᔪᒪᓕᖅᖢᖓ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᖅᑲᕈᒪᓂᖅ ᓯᕗᓪᓕᐅᒻᒪᑦ. ᐱᖁᔨᕗᖔᖅᑕᖃᕐᒪᑦ 
ᓄᖅᑲᐸᓪᓕᐊᔪᒪᓕᖅᖢᑎᑦ ᑖᓐᓇ ᑲᑎᒪᔾᔪᑕᐅᔪᓐᓇᖏᖢᓂ. ᐊᖏᖅᑐᐃ? ᐊᑭᕋᖅᑐᖅᑐᑦ? ᑲᔪᓯᕗᖅ. 
ᓇᖏᖅᓯᓂᐊᓕᕋᒪ ᓄᖅᑲᐸᓪᓕᐊᓂᐊᓕᕋᑦᑕ ᐅᖃᖅᑎᒧᓪᓗ ᑖᓐᓇ ᐃᒃᓯᕙᐅᑕᖅ ᑐᓐᓂᖅᑯᑎᒋᓗᒍ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑎᑦ 
ᑲᑎᒪᑐᐃᓐᓇᑎᓪᓗᒋᑦ. ᑐᓴᖅᑎᑎᔾᔪᑎᑦ ᑲᑎᒪᑐᐃᓐᓇᑎᓪᓗᒋᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐅᖃᖅᑏ, ᑖᒃᑯᐊ ᑲᑎᒪᔨᕋᓛᖁᑎᑎᑦ 
ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 16 ᐊᒻᒪᓗ ᐊᑭᑐᔪᖅᑐᕈᑎᔅᓴᓂᑦ ᓄᖅᑲᕈᒪᓕᖅᖢᑎᓪᓗ ᐊᒻᒪᓗ ᐅᖃᖅᑏ,  

ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᑎᓪᓗᒋᑦ ᑲᑎᒪᔾᔪᑏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᖓᑦ ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 04 - ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂ ᐃᓱᒪᖅᓴᖅᓯᐅᖅᑕᐅᓂᖓ 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ ᐃᖅᑲᓇᐃᔭᖅᑎᓄᑦ 
ᐋᓐᓂᖅᑐᖃᕐᓂᖅᑲᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᐱᖁᔭᒃᓴᖓ ᓯᕗᓪᓕᖅᐹᒥ ᐅᖃᓕᒫᖅᖁᓪᓗᒍ ᐱᖓᔪᐊᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ 
ᐱᖁᔭᒃᓴᖅ 4 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ. ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. ᒥᔅᑕ ᑯᐊᒃ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᕐᓗᖓ ᖃᐅᑉᐸᑦ ᑲᑎᒪᓛᖅᑐᒍᑦ 11-ᒨᖅᑲᑦ. 
ᑲᑎᒪᔨᕋᓛᖑᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
 
ᑲᑎᒪᔾᔪᑎᔅᓴᐃᑦ ᓄᕕᐱᕆ 8: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

20. ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᑐᑭᓕᐊᕈᑎᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ.   
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑭᓘᒃ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ, 
ᕿᑎᖅᑰᑕᐅᓕᖅᑲᑦ, ᐱᒋᐊᓛᕐᒥᔪᖅ 1:30, ᓄᕕᐱᕆ 8. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:06ᒧᐊᖅᑎᓪᓗᒍ



 

 

 
 


